ཁ་བྱང་།
 
སྒེར་གཅོད།
 
 
རྩོམ་པ་པོ།   འོད་དཀར།
 
 
 
བོད་རྒྱལ་ལོ།  ༢༡༤༠  ཕྱི་ལོ།  ༢༠༡༣ ལོར་འཕྲུལ་དེབ་ཏུ་ཕབ།
 
བཀྲ་ཤིས་ཆོས་གླིང་ངེས་དོན་སྙིང་པོའི་དཔེ་ཚོགས་ཞིབ་འཇུག་སྡེ་ཚན།

གཙོ་སྒྲིག་ཚོགས་ཆུང་།
 
སློབ་སྟོན་པ།	  མཁས་དབང་བདེ་ལེགས་རབ་རྒྱས།
  མཁན་པོ་ཚུལ་ཁྲིམས་དར་རྒྱས།
 
གཙོ་སྒྲིག་པ།	  བེ་རི་རིག་པའི་རྡོ་རྗེ།
 
ཇུས་འགོད་པ།  འོད་དཀར།
རྩོམ་སྒྲིག་པ།  གཟུངས་ཕྱུག་སྐྱིད།
བར་བཅུག་རི་མོ་བ།  གནམ་མཚོ།
ཞུ་དག་པ།  འཇམ་དབྱངས་བཤད་སྒྲུབ།
གཡུ་སྒང་སྣ་བོ་ཆེ།
གཟུངས་ཕྱུག་སྐྱིད།
 
བོད་རྒྱལ་ལོ།  ༢༡༤༠  ཕྱི་ལོ།  ༢༠༡༣ ལོར་འཕྲུལ་དེབ་ཏུ་ཕབ།
 
བཀྲ་ཤིས་ཆོས་གླིང་ནང་བསྟན་རིག་མཛོད་དྲ་བ།

དབང་ཚད།
 
 
 
དེབ་འདིའི་དབང་ཚད་རྩོམ་པ་པོ་དང་།  ནང་བསྟན་རིག་མཛོད་དྲ་བ་དང་།   འོད་དཀར་དྲ་བར་ཡོད་པས།  ཆོག་མཆན་མེད་པར་བསྐྱར་དཔར་དང་སྒྱུར་བཅོས་ཉོ་ཚོང་སོགས་བྱེད་མི་ཆོག་པ་རྒྱལ་སྤྱིའི་དཔེ་དེབ་ཁྲིམས་ལུགས་ལྟར་ཡིན།
 

འབྲེལ་གཏུགས།
 
Tashi Choeling Buddhist Center  
 1889 Fiddlestick Ln
Charlottesville, VA 22903 USA


E-mail:knd1@tcbci.org 
E-mail: tcbc@tcbci.org
 
E-mail:info@wokar.net
E-mail:wokar880@yahoo.com
Website: www.tcbci.org  www.rigzod.org   www.wokar.net
 
 
 

ཆེད་བརྗོད།
 
ཉེ་བའི་དུས་རབས་ནང་བློ་གཟུ་བོར་གནས་ཤིང་བློ་གྲོས་ཀྱི་ནོར་དང་ལྡན་པའི་སྐྱེ་བོ་མི་ཉུང་བ་ཞིག་གིས། ང་ཚོ་མིའི་རིགས་འདིའི་ཉིན་རེའི་འཚོ་བའི་ཐད།   ཕྱི་དངོས་པོའི་དགོས་མཁོ་ལས་ནང་བསམ་བློའི་དགོས་མཁོ་གལ་ཆེན་དུ་མཐོང་ནས།  འདོད་རྔམ་ཅན་གྱི་དངོས་གཙོ་སྨྲ་བའི་ལྟ་གྲུབ་དང་།   རེས་འཇོག་ཅན་གྱི་ཚན་རིག་གི་ལག་རྩལ་ཁྱབ་འཕེལ་གྱི་ཁོར་ཡུག་ལས་ཡོངས་སུ་བརྒལ་ཏེ།   བོད་ཀྱི་ནང་བསྟན་རིག་པའི་གཞུང་ལུགས་ལ།   ཚད་ངེས་ཅན་གྱི་ཐོག་ནས་དོ་སྣང་དང་གདེངས་འཇོག་བྱེད་བཞིན་པའི་སྐབས་འདིར།   
ང་ཚོ་གཞན་ཕན་གྱི་ཐུགས་རྗེ་དང་བྱམས་སེམས་ཀྱི་ཞི་བདེས་ཐུགས་རྒྱུད་ཡོངས་སུ་གཏམས་པའི་སྟོན་པ་སངས་རྒྱས་ཀྱི་རྗེས་འཇུག་དཀྱུས་མ་ཞིག་གི་ངོས་ནས།   ཇི་སྐད་དུ།   “མ་དར་བ་རྣམས་སུ་དར་བར་བྱེད་ཅིང་།   དར་བ་རྣམས་དག་ཅིང་འཕེལ་བ་དང་།   ཉམས་པ་རྣམས་གསོ་ནུས་པར་གྱུར་ཅིག”  ཅེས་གསུངས་པ་ལྟར།   སྟོན་པ་མཆོག་དེའི་བསྟན་པའི་སྙིང་པོའི་སྙིང་པོ།    ཐེག་པ་ཐམས་ཅད་ཀྱི་མཐར་ཐུག   ངེས་དོན་དབུ་མ་ཆེན་པོའི་རིང་ལུགས་ལས་བརྩམས་པའི་ཆེས་ངོ་མཚར་རྨད་དུ་བྱུང་བའི་ལེགས་བཤད།   ངེས་དོན་མདོ་བཅུ།  སྙིང་པོའི་མདོ་ལྔ་སོགས་དང་།   བྱང་ཆུབ་སེམས་དཔའི་འགྲེལ་བ་སྐོར་གསུམ།   ད་དུང་བསིལ་ལྗོངས་ཀུན་མཁྱེན་རྟོན་པ་བཞི་ལྡན།   རྗེ་བཙུན་ཐམས་ཅད་མཁྱེན་པ་ཏཱ་ར་ནཱ་ཐ།   ཀརྨ་པ་རང་བྱུང་རྡོ་རྗེ།   ཀུན་མཁྱེན་ཀློང་ཆེན་རབ་འབྱམས།   འཇམ་མགོན་བླ་མ་ཙོང་ཁ་པ་ཆེན་པོ་སོགས་འཛམ་གླིང་ཧྲིལ་བོའི་ཁྱོན་དུ་ཉི་ཟླ་ལྟར་ཡོངས་སུ་གྲགས་པའི་འཕགས་བོད་མཁས་གྲུབ་རྣམས་ཀྱིས་མཛད་པའི་གསུང་རབས་ཁག   ༼ངེས་དོན་སྙིང་པོའི་དཔེ་ཚོགས་༽ཞེས་པའི་ཚན་རྩལ་དཔེ་མཛོད་ཀྱི་སྟེགས་བུར་བཀོད་དེ།   འདོད་དང་ཐར་བ་དོན་དུ་གཉེར་བའི་རྒྱལ་སྤྱིའི་ཤེས་ལྡན་མི་སྣའི་གཙོས།   བོད་དང་བོད་ཡིག་ལ་དགའ་བའི་སྐྱེ་བོ་རྣམས་ལ་ལྷག་བསམ་མཚོན་པའི་ལེགས་སྐྱེས་སུ་ཕུལ་བ་ཡིན།   
དཔེ་ཚོགས་འདིའི་མ་ཡིག་ཁག་ཅིག་དཔེ་རྙིང་དཀོན་རིགས་ཡིན་སྟབས།   མ་དཔེ་ལ་ལ་རྙིང་རུལ་དུ་སོང་བས་ཡི་གེ་མི་མཐོང་བ་དང་།   མ་དག་པ་ཡང་གང་འཚམ་འདུག་པས།   ཡི་གེ་མ་དག་པ་རྣམས་སོར་བཞག་བྱས་ཏེ་གུག་རྟགས་འདིའི་༼   ༽ནང་དག་བཅོས་བྱས་པ་རྣམས་བཀོད་ཅིང་།   ད་དུང་གཞུང་གི་མཆན་བུ་རྣམས་ཀྱང་གོང་བཞིན་རྟགས་དེའི་ནང་བཞག་ཡོད།   
འདིར་དམིགས་ཀྱིས་ཞུ་དགོས་པ་ཞིག་ནི།   ང་ཚོའི་ནུས་བསྟུན་གྱིས་ཞུས་དག་ཐེངས་འགར་བྱས་ཤིང་།   ཀློག་བདེའི་ཆེད་ས་བཅད་རྒྱས་པ་གསར་བསྒྲིགས་ཞུས་ཡོད་མོད།   ང་ཚོར་འདིའི་ཐད་ཉམས་མྱོང་ཞན་པ་དང་།   དུས་ཚོད་ཤིན་ཏུ་དཀོན་པའི་དབང་གིས།   ད་དུང་སྐྱོན་དང་ནོར་འཁྲུལ་མི་ཉུང་བ་ཞིག་ཡོད་པ་གདོན་མི་ཟ་བས།   ཤེས་ལྡན་རྣམས་ཀྱིས་དེ་ལུགས་ཀྱིས་དགོངས་ཚུལ་ཐད་ཀར་གསུང་ན།   ང་ཚོས་འཕྲལ་དུ་བསྐྱར་ཞིབ་དང་དག་བཅོས་ཞུ་རྒྱུའི་ཁས་ལེན་ཡོད།   
གང་ལྟར་ཕྱི་ནང་གི་མཐུན་རྐྱེན་ཅུང་འཛོམས་པའི་གོ་སྐབས་ཐུང་ཐུང་ཞིག་བྱུང་བ་དེ་དམ་འཛིན་བྱས་ནས།   དཀའ་བ་དང་བླངས་ཀྱིས་སྟབས་བདེའི་འཕྲུལ་དེབ་སྣ་མང་དེབ་གཟུགས་སུ་བཟོ་བསྐྲུན་བྱས་ཏེ།   རིག་མཛོད་དྲ་བའི་ངོ་མཚར་འཕྲུལ་དེབ་ཏུ་བཀོད་ནས།  ཁྱེད་ཚོར་རིན་མེད་དུ་ཕུལ་བ་ལགས་ན།   དུས་རབས་འདིར་ཕན་རླབས་ཤིན་ཏུ་ཆེ་བའི་བསླབ་བྱ་དང་ལེགས་བཤད་འདི་དག་ལ་ཞིབ་དཔྱོད་དང་།   ཐུགས་དམ་ཉམས་བཞེས་ལྷོད་མེད་ཡོང་བའི་རེ་འདུན་བཅས།
ངེས་དོན་སྙིང་པོའི་དཔེ་ཚོགས་ཀྱི་གཙོ་སྒྲིག་པ་བེ་རི་རིག་པའི་རྡོ་རྗེས།  བོད་རྒྱལ་ལོ།  ༢༡༣༨ བོད་ཟླ་ ༡༠  ཚེས་ ༡༡  ཕྱི་ལོ་ ༢༠༡༡ ཟླ་ ༡༢ ཚེས་ ༦ ཉིན།

རྩོམ་པ་པོ་མཚམས་སྦྱོར།
 
 
དངོས་མིང་།   བསྟན་འཛིན་ཆོས་ཀྱི་རྒྱལ་མཚན།
སྤྲུལ་མིང་།      ཤིང་བཟའ།
སྨྱུག་མིང་།      འོད་དཀར།   
སྐྱེས་ཡུལ།       མདོ་སྨད་མཚོ་སྔོན་བོང་སྟག  
ལོ་དྲུག་ནས་བཟུང་ཡི་གེ་འབྲི་ཀློག་གི་མགོ་བརྩམས།   ལོ་དགུ་ནས་དངོས་སུ་ས་གནས་སློབ་ཆུང་དུ་ཞུགས།  ལོ་བཅུ་གསུམ་སྟེང་༸གོང་ས་མཆོག་གིས་ཤིང་བཟའ་སྤྲུལ་སྐུར་ངོས་འཛིན་བྱས་ནས་མདོ་སྨད་རྭ་རྒྱ་དགོན་དུ་འདོན་དབྱངས་རྟ་སོགས་ལ་སྦྱངས། 
 ཕྱི་ལོ་༡༩༩༧ ལོར་བཙན་བྱོལ་ལ་ཡོང་ནས་རྒྱ་གར་ལྷོ་ཕྱོགས་སེ་ར་དགོན་དུ་ནང་བསྟན་ཆོས་ལུགས་ལ་སློབ་སྦྱོང་བྱས། 
༡༩༩༩ ལོར་དུས་དེབ<<ཅང་ཤེས་རྨིག་སྒྲ>>གསར་འཛུགས་དང་དེའི་སློབ་སྟོན་པའི་འགན་ཁུར།  
༢༠༠༤ལོར <<ལྷོ་ཕྱོགས་ཕོ་ཉ>> ཚགས་ཤོག་རྒྱ་བསྐྱེད་ཀྱིས་<<ལྷོ་ཕྱོགས་ནང་བསྟན་ཤེས་ཡོན་ལྷན་ཚོགས་>> གསར་འཛུགས་བྱས་ཤིང་དེ་རུ་ལོ་གསུམ་རིང་སློབ་སྟོན་པའི་འགན་ཁུར། 
༢༠༠༦ལོར་རང་གི་རྩོམ་ཡིག་ཕྱོགས་བསྡུས <<ལས་དབང་དམར་པོ>> ལྷོ་ཕྱོགས་ནང་བསྟན་ཤེས་ཡོན་ལྷན་ཚོགས་ཀྱིས་པར་བསྐྲུན་འགྲེམས་སྤེལ་བྱས། 
༢༠༠༨ ལོར་ཚོགས་པ་ལྔའི་བཀོད་སྒྲིག་ལྟར་བོད་བསྐྱོད་ཞི་བའི་གོམ་བགྲོད་པའི་ནང་དུ་ཞུགས།  ལོ་དེའི་ཟླ་བརྒྱད་པའི་ནང་རང་ཉིད་ཀྱིས་སྣེ་ཁྲིད་ནས་མི་དམངས་༦༠ ཙམ་བོད་བསྐྱོད་བྱེད་པའི་གསང་བའི་ལས་འགུལ་”ཕྱིར་རང་ཡུལ་དུ་ལོག་པ”་ཞེས་པའི་སྣེ་ཁྲིད་བྱས། 
༢༠༠༩ ལོར་ <<འོད་དཀར་དྲ་ཚིགས་>> གསར་དུ་སྒོ་འབྱེད་བྱས་ནས་འགན་འཛིན་པའི་མིང་ཁུར།  ལོ་དེའི་ཟླ་༤པའི་ནང་ཕྱིར་རང་ཡུལ་དུ་ལོག་པའི་ལས་འགུལ་གཉིས་པ་བཀོད་སྒྲིག་བྱས།  ད་ལྟ་རང་དབང་གི་བོད་དོན་ལས་འགུལ་ལ་བརྩོན་བཞིན་ <<འོད་དཀར་དྲ་ཚིགས་>> ཀྱི་དྲ་བདག་དང་རང་དབང་གི་རྩོམ་ཡིག་ཐ་ཐོར་རེ་འབྲི་བཞིན་ཡོད།
༢༠༠༩ ༩ ༦ ཉིན་རྩོམ་པ་པོས།
 

དཀར་ཆག
 
 
ཐོག་མའི་གཏམ།
དྲི་ལན་བདེན་པའི་རང་གཏམ།
རང་གིས་རང་ལ་དྲི་བ།
བོད་ཀྱི་དུས་བབ་ཀྱི་དྲི་བ་དྲི་ལན།
སྙན་རྩོམ་སེམས་ཀྱི་ངུ་ངག
ངེས་དོན་ཀྱི་བྱང་སེམས།
སེམས་ཀྱི་གསལ་སྣང་།
མི་སྣང་འཇིག་རྟེན།
དད་པའི་འོད་རླབས།
ངའི་ལྟ་བ།
མི་རྟག་སྒྱུ་མའི་སྣང་ཚུལ།
སེམས་ཁམས།
དྲན་ཤིང་།
ཕམ་ཁ་དགུ
དྲང་བདེན་འོག་གི་ཕམ་ཁ།
ལས་དབང་དམར་པོ།  (ཁག་གཉིས་པ།)
སྐྱོབས་ཐུབ་མེད་པའི་”བོད།”
”བོད་”འདི་ལྟར།
ཕུལ།
དེང་རྩོམ་རེ་བའི་ངུ་འབོད།
ཨ་མ།
རེ་སྒུག
དགོད་བྲོ་བའི་ངའི་མི་ཚེ།
མིའི་འཚོ་བ།
འབྲོང་སྟག་ཐང་གི་བྲེ་སེར་འབྲོང་།
བསམ་གཞིག
འདི་ལྟར་འདས།
ལོངས་ཤོག
དཔའ་བོ་ཚོ་ལོག་འགྲོ
ངའི་མིག་ཆུའི་ཐིགས་པ་རེ་རེ།
ལོངས་ཤོག་གངས་ཅན་པ།
ཁྲག་གི་འཇིག་རྟེན།
ངའི་སེམས་ཀྱི་ཧི་གཟུགས་ཟིན་བྲིས།
གྲོགས་གངས་ཉི་ལ།
ཤི་ན་འདོད་ཅིང་སྨྱོ་ལ་ཁད།
ཉིན་འདི་དག་གི་ཚོར་བ།
ང་མི་དགའ་མི་དུང་།
འབོལ་རྩོམ་ཁྲག་གི་བཞུད་ལམ།
སྙན་ངག་པ་དང་བསམ་བློ་བའི་བར་ཐག
བདེན་དཔང་མེད་པའི་ང་ཚོ།
བོད་ཀྱི་སྨྱུག་ཐོགས་པའི་འགན།
བོད་ཀྱི་བླ་སྤྲུལ་དག་གི་འགན།
སྤྲུལ་སྐུ།  ངའི་སེམས་ཀྱི་གཞན་དབང་གི་མི་ཚེ་སྐྱུར་མོ།
དགེ་ལྡན་པའི་སྤྲུལ་སྐུ་གླེང་བ།
རིག་གཞུང་གཏོར་བའི་སྨྱུག་འཛིན་པར་རློམ་པ་ཚོ།
ནང་བསྟན་ཆོས་ལུགས་པ་དག་ལ་ཕུལ།
གཞོན་སྐྱེས་ཚོའི་ཁ་ཕྱོགས་ལ་ལྟ་བ།
གཅིག་གྱུར་གྱིས་རང་བཙན་ལ་བསྐྱོད་དགོས།
རང་བཙན་གྱི་སྙིང་རྩ་འཕར་ལྡིང་བྱེད་བཞིན་ཡོད།
ཕྱོགས་གཉིས་ཀྱི་ལྟ་ཚུལ།
འགྲོ་སོང་མེད་པའི་འཐབ་རྩོད་མེད།
ཨེ་ཤ་ཡའི་རང་བྱུང་ཁོར་ཡུག་དང་བོད།
རྒྱལ་དར་འོག་གི་ཚེ་སྲོག
ཐོབ་ཤོར་དང་ཛ་དྲག་ཚོགས་ཆེན།
སྡར་མའི་ངང་ཚུལ།
ཆབ་སྲིད་ཀྱི་རྨོངས་དད།
མཉམ་འབྲེལ་རྒྱལ་ཚོགས་ལ་མིག་ཡོད་དམ།
དགྱ་ནག་གིས་བསམ་བཞིན་འདི་ལྟར་བྱེད་ཀྱིན་འདུག
ཝང་ལས་ཞོན་གླེང་བ།
བཀའ་ཁྲིར་འོས་པའི་ཝང་ལིས་ཞོན།
སྦོམ་བཤད།
ཀྲུང་གོའི་དབུས་ཆབ་སྲིད་ཨུ་ཡོན་ལྷན་ཁང་དང་མཚོ་སྔོན་ཞིང་ཆེན་མགོ་
ཁུལ་བཅས་གྱི་མཐོ་རིམ་ལས་བྱེད་རྣམས་ལ།
སྦོམ་བཤད།

ཐོག་མའི་གཏམ།
 
 
    དཔེ་དེབ་འདི་རྩོམ་པ་པོས་དགའ་སྡུག་གི་བསམ་གཞིག་དང་རྨི་ལམ་ཁྲོད་ནས་འགྲེམ་སྟོན་བྱེད་མགོ་བརྩམས་པ་ཡིན།   དེང་སྐབས་ལུགས་སྲོལ་ངན་པ་ཞིག་ལ་རྩོམ་དེབ་གཅིག་ལ་གླེང་བརྗོད་ཅིག་ཡོད་ལ་དེ་ནི་ཁྱེད་ལ་བསྟོད་པའི་མེ་ཏོག་གི་ཤིས་ཚིག་ཁོ་ན་ཡིན་པའི་ཚུལ་ལུགས་དག་ལ་ཁོ་བོ་གཞལ་དུ་མེད་ཐལ།  སེམས་ངོགས་ནས་ཧར་གྱིས་མཆེད་པའི་དཔེ་དེབ་འདི་ལས་མི་རིགས་ཀྱི་ལས་དབང་དམར་རྗེན་དུ་བཀོད་པའི་སྣང་ཚུལ་ཁྱེད་ཀྱིས་ཇ་ཐུན་གཅིག་ལ་ཀློག་མི་ཉན།  བཟི་ཁ་ཆེ།
ཁྱེད་ཀྱིས་རྩོམ་ཡིག་འདི་དག་ཀློག་སྐབས་ཀི་འདེབས་འདོད་ན་ཇ་འཐུང་།  སྤྲོ་ལངས་ན་ངལ་གསོས། ངུ་འདོད་ན་དགོད།  དེ་ལྟར་ཁྱེད་ལ་མངར་སྐྱུར་གྱི་ཚོར་བ་སྦྱིན་ན་དེ་ནི་དཔེ་དེབ་འདིའི་ཤོག་དུག་གི་མངར་ཁ་ཡིན། 
དེ་ནི་མི་རིགས་འདིའི་གདོན་གྱིས་ཁྱེད་ཀྱི་སེམས་ཁོངས་ཡོངས་སུ་བསླུ་སྲིད་པའི་རྟགས་མཚན་ཡིན་ལ། 
དེ་ནི་རྩོམ་པ་པོ་དང་ཁྱེད་ཀྱི་ཁ་ཕྱོགས་གཅིག་པའི་མི་རིགས་འདིའི་ལྟ་ཚུལ་ཀྱང་ཡིན།
  ཡང་གཅིག་བཤད་ན་དཔེ་དེབ་འདི་མགོ་ནས་མཇུག་བར་ཀློག་ཐེངས་གཅིག་གིས་ཁྱེད་ལ་ཚོར་བ་གང་ཡང་མེད་སྲིད།  དེ་ནི་ཁྱེད་དང་བདག་གི་བར་ཐག་ཡིན།   གང་ལྟར་དཔེ་དེབ་འདི་དལ་གྱིས་ཀློག་ཅིང་།  ཞིབ་ཏུ་སོམས།  
 
འདི་ནི་རྩོམ་པ་པོའི་རེ་སྐུལ་ཡིན།

དྲི་ལན་བདེན་པའི་རང་གཏམ།
 
(ཚན་པ་དང་པོ།)
 
ངས་གང་དྲན་པ་ཁྱོད་ལ་བཤད
རིན་ཐང་དང་དོན་སྙིང་ཡོད་མེད་ཁྱོད་ཀྱིས་དཔྱོད
གལ་སྲིད་སྐད་ཆ་དེ་དག་ཁྱེད་ཀྱི་བསམ་བློ་དང་འགལ་ན
དེ་ནི་ངའི་རྣམ་དཔྱོད་ཡིན
 
 
རང་གིས་རང་ལ་དྲི་བ།
 
 
དྲི་བ།  ཁྱེད་ཀྱིས་འཐབ་རྩོད་ཅེས་པ་དེ་ཅི་ཞིག་ལ་ངོས་འཛིན་བྱེད་ཀྱིན་ཡོད།
    ལན།     སྤྱིར་ན་འཐབ་རྩོད་ཅེས་པ་འདི་རང་ཉིད་ཀྱི་ཁ་གཏད་ཡུལ་ཞིག་ལ་རྩོད་བྱེད་པ་དེར་གོ་བ་རེད།  ངས་བསམ་ན་འཐབ་རྩོད་ཀྱི་གནས་ལུགས་གཙོ་བོ་ནི་དྲང་བདེན་རེད། ཁྱེད་ཀྱིས་གནད་དོན་གང་ཞིག་ལ་འཐབ་རྩོད་བྱེད་ནའང་ཁྱེད་ལ་དགོས་པ་ནི་དྲང་བདེན་གྱི་གནས་ལུགས་ཤིག་རེད།  གལ་སྲིད་ཁྱེད་ལ་དྲང་བདེན་ཡོད་ན་རིམ་པ་གཉིས་པ་དེ་ཁྱེད་ཀྱི་འཐབ་རྩོད་ཀྱི་ངོ་བོ་རེད།   འདི་ལ་དྲག་པོ་དང་ཞི་བ་གཉིས་ཡོད།  སྔོན་བྱུང་གི་ལོ་རྒྱུས་ལ་བསམ་གཞིག་བྱས་ན་འཐབ་རྩོད་ཅེས་པ་འདི་དམག་འཐབ་ཁོ་ནར་བརྗོད་ཀྱང་མ་ཆོག་པ་མེད། དུས་རབས་བཅོ་བརྒྱད་པ་ནས་བཟུང་འཐབ་རྩོད་ལ་ཞི་བའི་འཐབ་རྩོད་ཀྱང་བྱུང་ཡོད། འདི་ནི་རང་གི་དྲང་བདེན་ལ་བདེན་པའི་ཨུ་ཚུགས་ཀྱི་ལམ་ནས་འགྲེལ་བརྗོད་བྱེད་རྒྱུ་དེ་རེད།  ལམ་འདི་ལ་དཀའ་ངལ་ཆེ་ཞིང་དུས་ཡུན་རིང་པོའི་སྙིང་སྟོབས་དང་ལྷག་བསམ་གྱི་གཏོང་ཕོད་ཅིག་དགོས་པ་ཞིག་རེད། ད་ལྟ་ང་ཚོས་ལག་ལེན་ལ་བསྟར་བཞིན་པའི་འཐབ་རྩོད་ནི་འཚེ་མེད་ཞི་བའི་འཐབ་རྩོད་འདི་་་ཡིན།
 
དྲི་བ།  ཁྱེད་ཀྱིས་བརྗོད་བཞིན་པའི་འཚེ་མེད་ཞི་བའི་འཐབ་རྩོད་ཅེས་པ་འདི་ཅི་འདྲ་ཞིག་ལ་ངོས་འཛིན་བྱེད་ཀྱི་ཡོད།
    ལན།   འཚེ་མེད་ཞི་བའི་འཐབ་རྩོད་ནི་རང་ཉིད་ཀྱི་དགྲ་བོ་ཡིན་ཡང་དེ་ལ་སྡང་སེམས་དང་ངན་སྨོས། ད་དུང་དམག་འཛིང་བྱེད་རྒྱུ་སོགས་མ་ཡིན་པར་བདེན་པ་བདེན་དྲང་དེ་ཉིད་གསལ་བཤད་བྱེད་རྒྱུ་དང་།  རྒྱལ་ཁབ་གཞན་དང་ཡང་ན་རང་གི་མི་རིགས་ཀྱི་མདུན་ནས་གནས་ལུགས་དེ་ཉིད་ཀྱི་ཆེད་རང་ཉིད་་་་ཀྱིས་ཡོད་ཚད་བློས་བཏང་ནས་ངོ་རྒོལ་བྱེད་པ་དེ་ཡིན་ལ།  དེ་ཡང་ཕ་རོལ་པོ་ལ་དམའ་འབེབ་བྱེད་པ་མ་ཡིན་པར་རང་ཉིད་ཀྱི་མངོན་འདོད་དེ་སྐད་གཟེངས་་་་་་་མཐོན་པོས་བརྗོད་པའམ་ཡང་ན་ཡི་གེར་ཕབ་ནས་འཕྲེད་དར་འཁྱེར་བ་སོགས་་་་ཀྱི་སྒོ་ནས་ངོ་རྒོལ་བྱེད་པ་དང་།  དེ་བཞིན་ཟས་བཅད་ངོ་རྒོལ་སོགས་འཚེ་མེད་ཞི་བའི་འཐབ་རྩོད་ཀྱི་སྐོར་ལ་མང་པོ་ཡོད་ཅིང་མདོར་བསྡུས་ཙམ་བརྗོད་ན་དེ་་་་་ཙམ་ཡིན།
 
དྲི་བ།  མི་ཁ་ཤས་ཀྱིས་རང་སྲོག་གཅོད་པ་ནི་འཚེ་བ་རེད་ཟེར་ལ་ཡང་ཁ་ཤས་ཀྱིས་འཚེ་མེད་རེད་བརྗོད་ཀྱིན་འདུག་པས་དེའི་ཐད་ཁྱེད་ལ་བསམ་ཚུལ་ཅི་ཡོད།
   ལན།  ངའི་བསམ་པར་རང་གི་ཁེ་ཕན་ཆེད་མ་ཡིན་པར་མི་རིགས་དང་རྒྱལ་ཁབ་ཆེད་རང་སྲོག་འབུལ་མཁན་ཚོ་དོན་དངོས་ཀྱི་དཔའ་བོ་ཡིན་ལ་འདི་ལ་འཚེ་བ་ཞེས་ནམ་ཡང་འགྲེལ་བརྗོད་བྱེད་འདོད་མེད། རྒྱ་གར་རང་བཙན་གྱི་མེས་པོ་གཱན་ངྷི་མཆོག་གིས་ཀྱང་འདི་འཚེ་བ་ཞིག་ལ་ངོས་འཛིན་བྱེད་ཀྱི་མེད་ལ། དེ་བཞིན་ཨ་རིའི་མི་རིགས་ནག་པོའི་ཐོབ་ཐང་རྩོད་ལེན་པ་མྭ་ཌིན་ལུའུ་རྡིར་ཁེན་་་་གྱིས་ཀྱང་དེ་འཚེ་བར་བརྗོད་ཀྱི་མེད།  འདི་ཚོ་ནི་འཚེ་མེད་ཞི་བའི་འཐབ་རྩོད་པའི་མེས་པོ་དག་ཡིན།  གལ་སྲིད་ཟས་བཅད་ངོ་རྒོལ་དང་རང་ལུས་མེ་ལ་ཕུལ་བ་སོགས་འཚེ་བ་ཡིན་ཚེ་འཚེ་མེད་ཞི་བའི་ཆེས་མཐོ་བའི་འཐབ་རྩོད་ཅིག་མེད་པ་རེད།  འདི་ལྟར་སོང་ན་འཚེ་མེད་ཞི་བའི་འཐབ་རྩོད་ལ་ནམ་ཡང་གྲུབ་འབྲས་ཞིག་ཡོད་ཁག་པོ་རེད།  
 
དྲི་བ།  ཁྱེད་རང་གིས་བརྒྱུད་པའི་འཐབ་རྩོད་ཁྲོད་དཀའ་ངལ་ཆེ་ཤོས་གང་རེད།
   ལན། སྤྱིར་ན་འཐབ་རྩོད་ཅིག་གི་མགོ་འཁྲིད་སྐབས་དེ་ལ་དཀའ་ངལ་མི་ཉུང་བ་ཞིག་ཡོད་པ་གསལ་བོ་རེད། དེ་འདྲ་ཡིན་དུས་རང་ཉིད་ཀྱིས་འདི་དག་ལ་གདོང་ལེན་བྱེད་དགོས་བསམ་པའི་ཐག་གཅོད་ཅིག་ཀྱང་དགོས་ཀྱི་འདུག ང་ཚོའི་འཐབ་རྩོད་འདི་ལ་གཞན་དང་མ་འདྲ་བ་ཞིག་ཡོད་པ་ནི་རྒྱལ་ཁབ་གཉིས་་་་ནང་འཐབ་རྩོད་བྱེད་དགོས་ཀྱི་ཡོད་པས། གཅིག་ལ་ཁ་གཏད་གཅོག་དགོས་པ་དང་གཅིག་ལ་ཁ་གཏད་གཅོག་མི་རུང་བས་འདི་དཀའ་ངལ་ཆེ་ཤོས་རེད། རྒྱ་གར་ནི་ང་ཚོའི་མི་ལོ་ལྔ་བཅུ་རིང་གི་མི་ཚེ་འཚོ་བའི་གནས་ཡིན་པས་ཁོ་ཚོ་སྡུག་་་པོ་གཏོང་འདོད་ཡོད་མ་རེད།   ཡིན་ཡང་ང་ཚོ་དང་དངོས་སུ་གདོང་ཐུག་པ་ནི་དགྱ་ནག་མ་ཡིན་པར་རྒྱ་གར་ཡིན་པ་འདི་ནི་དཀའ་ངལ་ཆེ་ཤོས་རེད།
གཉིས་པ་དཔལ་འབྱོར་རེད། འདི་ནི་བོད་ཀྱི་འཐབ་རྩོད་པ་ཡོངས་ལ་འཕྲད་བཞིན་པའི་དཀའ་ངལ་ཞིག་རེད།  གསུམ་པ་ང་ཚོ་བོད་པའི་སྤྱི་ཚོགས་ནང་འཐབ་རྩོད་ཅིག་བྱེད་སྐབས་ཡིན་གཅིག་མིན་གཉིས་ཚོགས་པ་ཞིག་ཡིན་དགོས་་་་པའི་ཚོར་སྣང་འདིའི་དབང་གིས་མི་དམངས་ཀྱི་ལས་འགུལ་ཞེས་བརྗོད་སྐབས་ར་མི་འཕྲོད་པའི་དཀའ་ངལ་ཞིག་འདུག བཞི་བ་དགོན་སྡེའི་ནང་དགོངས་འཁྲོལ་མི་གནང་བ་དང་དགོན་པའི་ལས་སྣེ་ཁ་ཤས་ཀྱིས་བོད་དོན་སྣང་མེད་དུ་གཏོང་་་་་་བའི་དཀའ་ངལ་སོགས་རྒྱུན་ལྡན་འཕྲད་ཀྱིན་འདུག
གཙོ་བོ་དེ་ང་ཚོས་འཐབ་རྩོད་གཅིག་པོ་མ་ཡིན་པར་བོད་མི་རིགས་འདིའི་ཕྱོགས་ཡོངས་ནས་བསམ་གཞིག་ཞིབ་མོ་ཞིག་གིས་ང་ཚོ་རང་གི་ཕ་ས་དགོས་སམ་མི་་་་་་དགོས།   དགོས་ན་ང་ཚོས་གང་བྱེད་དགོས་ཞེས་པའི་གནད་དོན་འདིར་སྣང་ཆུང་བྱེད་རྒྱུ་མ་ཡིན་པར་བསམ་བློ་གཏོང་དགོས་པ་གལ་ཆེན་པོ་རེད།
 
དྲི་བ།  ཁྱེད་ཀྱིས་ང་ཚོའི་འཐབ་རྩོད་འདི་ལ་གྲུབ་འབྲས་ཞིག་ཐོན་གྱི་རེད་བསམ་གྱི་འདུག་གམ།
    ལན།  གྲུབ་འབྲས་ཞིག་ཐོན་རྒྱུ་ཡིན་པ་གསལ་བོ་རེད།  ཡིན་ཡང་ནམ་ཞིག་ལ་ཞེས་པའི་དུས་ཚིགས་ཤིག་ཚོད་འཛིན་བྱེད་རྒྱུ་ནི་བོད་མི་རིགས་ཀྱི་སྙིང་་་་སྟོབས་ལ་རག་ལས་འདུག   དེ་ཡང་བོད་མི་ཁ་ཤས་ཀྱིས་ཚེ་སྲོག་ཕུལ་བ་གཅིག་པུ་མ་ཡིན་པར་བོད་མི་ཡོངས་ཀྱིས་སྟོབས་ཤུགས་གཅིག་སྒྲིལ་དང་ནུས་པ་ཕྱོགས་གཅིག་ལ་བསྡུ་དགོས་ཀྱི་འདུག གཞུང་ཕྱོགས་གཅིག་ལ་འགྲོ་བ་དང་མི་དམངས་ཕྱོགས་གཅིག་ལ་སོང་ན་ཁག་པོ་རེད། ང་ཚོས་རང་ཉིད་ཀྱི་མངོན་འདོད་དེ་གསལ་བོ་བཟོ་དགོས་ལ་དེ་བཞིན་ཕྱོགས་གཅིག་ནས་ཁ་ཕྱོགས་གཏན་འབེབ་བྱེད་རྒྱུ་གལ་ཆེན་པོ་རེད། ལྷག་པར་ཁ་ཕྱོགས་གསལ་ལ་མི་གསལ་བའི་འདས་པའི་ལོ་ངོ་ལྔ་བཅུ་ནི་ང་ཚོས་སློབ་གསོ་ཞིག་ལ་ངོས་འཛིན་གྱིས་མ་འོངས་པའི་ཕུགས་་་་་་འདུན་གསལ་བོ་བཟོ་དགོས།   འདི་དང་འདིས་འཇོན་སོང་མ་སོང་གི་སྐད་ཆ་ཞིག་མ་ཡིན་པར་ནོར་འཁྲུལ་དེ་དག་གི་ཁྲོད་ནས་བསླབ་བྱ་ལེན་རྒྱུ་གལ་ཆེན་པོ་་རེད།  ད་དུང་ང་ཚོ་རྨི་ལམ་ཁྲོད་མུ་མཐུད་ནས་འཁྱམས་བསྡད་ན་ང་ཚོས་མི་རབས་མང་པོར་སྒུག་དགོས་པ་གསལ་བོ་རེད།  དེ་ལྟར་སོང་ན་མ་འོངས་བའི་བཙན་བྱོལ་གཞུང་གི་གནས་རིམ་འདི་ལ་བསམ་བློ་ཞིབ་མོ་ཞིག་གཏོང་དགོས་ཀྱི་་འདུག ལ།  མུ་མཐུད་ནས་རྒྱ་གར་ནང་འདུག་གམ་ཡང་ན་རྒྱལ་ཁབ་གསུམ་པ་ཞིག་འཚོལ་དགོས་མིན་འདི་ཡང་གནད་དོན་ཞིག་རེད།  
མདོར་བསྡུས་ན་བོད་ཀྱི་དབུ་ཁྲིད་རྣམས་ཀྱིས་སྙིང་སྟོབས་ཆེར་བསྐྱེད་སྒོས་གོམ་་་གང་མདུན་དུ་བསྐྱོད་དགོས་པའི་དུས་སུ་སླེབས་འདུག་ལ།  ཤེས་ཡོན་པར་རློམ་པ་དག་གིས་ཁ་ཙམ་མ་ཡིན་པར་དངོས་ཡོད་ཀྱི་བརྒྱུད་རིམ་ལ་བསམ་གཞིག་བྱེད་དགོས།  དགྱ་ནག་ནི་དེང་སྐབས་ནང་སྟོང་གི་ཁང་བརྩེགས་བརྗིད་པོ་ཞིག་རེད།  དེང་སྐབས་དགྱ་ནག་དཔལ་འབྱོར་ཉམས་རྒུད་དང་ནང་ཁུལ་གྱི་དཀའ་ངལ་མང་པོ་ཞིག་གི་འོག་ཏུ་གནས་ཡོད་པས་འདི་ང་ཚོའི་གོ་སྐབས་ཡག་ཤོས་རེད། ང་ཚོས་མུ་མཐུད་ནས་ལོ་ལྔ་ལ་འཐབ་རྩོད་ཀྱི་ནུས་པ་འདི་མ་ཉམས་པར་རྒྱུན་སྐྱོང་བྱས་་་པ་ཡིན་ན་གྲུབ་འབྲས་ཤིག་མཐོང་ཨེ་ཐུབ་སྙམ་པའི་ཡིད་ཆེས་ཁོ་བོར་ནམ་རྒྱུན་་་་ཡོང་གིན་འདུག
    དེ་ལྟར་མིན་པར་ང་ཚོས་འཇོན་གྱི་མ་རེད་ཅེས་རང་མི་རིགས་ལ་རང་གིས་་དམའ་འབེབ་བྱས་ན་ནམ་ཡང་འཇོན་རྒྱུ་ཞིག་ཡོད་པ་མ་རེད།  མཱའོ་ཀྲུའུ་ཞིས་ཀྱང་དང་པོ་དམག་འཐབ་བྱེད་སྐབས་འཇོན་གྱི་མ་རེད་ཅེས་པའི་ཁྱད་གསོད་་་་་་འདི་ལས་རྒྱལ་བ་རེད་ལ། དེ་བཞིན་འཇར་མན་གྱི་ཧིས་གྲི་ལེས་སོགས་ཀྱིས་ཀྱང་དང་པོ་འགོ་རྩོམ་སྐབས་མི་རྣམས་ཀྱིས་འཇོན་གྱི་མ་རེད་བརྗོད་པ་ལས་འཇོན་གྱི་རེད་བརྗོད་ན་དམག་འཐབ་དེ་དག་བྱེད་དགོས་དོན་མེད་པ་རེད།   གང་ཞིག་རང་ཉིད་ཀྱི་སྙིང་སྟོབས་ཀྱི་ནུས་པ་འདི་ནས་འགོ་རྩོམ་རྒྱུ་གལ་ཆེན་པོ་རེད་ཅེས་་་པ་དོན་དངོས་རེད་སྙམ།  
 
༢༠༠༩ ༦ ༦ ཉིན་བྲིས།
 
 
བོད་ཀྱི་དུས་བབ་ཀྱི་དྲི་བ་དྲི་ལན།
 
 
          བླ་སྤྲུལ་ཚོའི་མིག་དཔེར་ལྟ་འོས་པའི་ལས་འགུལ་སྣེ་ཁྲིད་པ་དང༌།  རང་བཙན་འཐབ་རྩོད་པ་བླ་མ་ཤིང་བཟའ་རིན་པོ་ཆེ་མཆོག་གི་ལས་དོན་དང་འབྲེལ་བོད་དོན་དམིགས་བསལ་ཚོགས་ཆེན་སྐོར་གྱི་དྲི་བ་ཁག་ཅིག་བཏོན་པ་གཤམ་གསལ་ལྟར་ཡིན། 
 
དྲི་བ། ཐོག་མར་རིན་པོ་ཆེ་མཆོག་གི་འདས་པའི་རིང་གི་ལོ་རྒྱུས་མདོར་བསྡུས་ཤིག་ངོ་སྤྲོད་གནང་རོགས།
ལན།   ང་རང་སྐྱེས་ས་བོད་ཨ་མདོ་མཚོ་སྔོན་ཡིན།  རང་ལོ་བཅུ་གསུམ་བར་དུ་གཞི་རིམ་སློབ་གྲྭར་སོང་བ་ཡིན། དེའི་རྗེས་སུ་གྲྭ་བ་བྱས་ཏེ་དགོན་པའི་ཆོ་ག་ཕྱག་ལེན་ལ་སློབ་གཉེར་བྱེད་ཞོར་དུ་མཚོ་སྔོན་ནང་བསྟན་སློབ་གླིང་ནས་སློབ་མཐར་ཕྱིན་པའི་ཁུལ་རེད།   ༡༩༩༧ ལོར་རྒྱ་གར་ལ་སྐྱབས་བཅོལ་དུ་ཡོང་སྟེ་ལྷོ་ཕྱོགས་སེ་ར་དགོན་པར་སློབ་གཉེར་གྱི་ཞོར་དུ༡༩༩༩ ལོ་ནས་བཟུང་<<ཅང་ཤེས་རྨིག་སྒྲ་>>རྩོམ་སྒྲིག་ཚོགས་པ་གསར་འཛུགས་ཀྱིས་སློབ་སྟོན་པའི་འགན་ཁུར། ༢༠༠༤ལོ་ནས་བཟུང་<<ལྷོ་ཕྱོགས་ནང་བསྟན་ཤེས་ཡོན་ལྷན་ཚོགས་>> གསར་འཛུགས་དང་སློབ་སྟོན་པའི་མིང་དང་ལེན་བྱས་མྱོང་། ད་ལོ་གཞུང་འབྲེལ་མ་ཡིན་པའི་ཚོགས་པ་ལྔས་གོ་སྒྲིག་བྱས་པའི་བོད་བསྐྱོད་ཞི་བའི་གོམ་་་་བགྲོད་ནང་ཞུགས་ཤིང༌། རྗེས་སུ་གོམ་བགྲོད་དེ་ལམ་ལྷོང་མ་བྱུང་སྟབས་རང་ངོས་ནས་ལས་འགུལ་ཞིག་སྤེལ་དགོས་སྙམ་སྟེ་ཕྱིར་རང་ཡུལ་དུ་ལོག་པ་ཞེས་པའི་ལས་འགུལ་དེ་འགོ་བརྩམས་པ་ཡིན་ལ།  མ་འོངས་པར་ཡང་ལས་འགུལ་དེ་མཇུག་སྐྱོང་བྱ་རྒྱུའི་ཆོད་སེམས་ལ་འགྱུར་བ་མེད། 
 
དྲི་བ།  ཉེ་ཆར་སྤྱི་ཟླ་བཅུ་གཅིག་པའི་ནང་གི་བོད་དོན་དམིགས་བསལ་ཚོགས་ཆེན་ཐད་རིན་པོ་ཆེ་མཆོག་ལ་དགོངས་ཚུལ་གང་འདྲ་ཡོད་དམ། 
ལན།   བོད་གཞིས་བྱེས་གཉིས་ནས་ཚོགས་ཆེན་འདིར་ཧ་ལས་པའི་རེ་བ་ཆེན་པོ་བརྒྱབས་ཡོད། ང་ལ་མཚོན་ནའང་ཚོགས་ཆེན་འདིའི་ཆེད་སྐད་ཆ་བཤད་དུ་འགྲོ་བ་དང༌བགྲོ་གླེང་གོ་བསྡུར་བྱས་པ་བརྒྱུད་ལམ་འདྲ་མིན་ནས་ཕྱི་རྒྱལ་་་་་་་ཁག་ལ་འབྲེལ་བ་བྱས་པ་སོགས་དེའི་ཐད་དུས་ཚོད་མང་པོ་བཏང་སྟེ་སོ་སོའི་་་་་ཡིག་ཚད་ཀྱང་སྦྱོང་མ་ཐུབ་པ་ཞིག་བྱུང༌།  མི་སྒེར་བ་མང་པོ་ཞིག་གིས་ཚོགས་ཆེན་ཐད་དུས་ཚོད་བཏང་བ་དང་འགྲོ་སོང་བཏང་བ་ཉུང་ཉུང་མ་རེད། ང་གཅིག་པུ་མ་རེད་བོད་གཞིས་བྱེས་གཉིས་ནས་ཚོགས་འདུ་ཞིག་ལ་འདི་ལྟ་བུའི་རེ་བ་ཆེན་པོ་ཞིག་སྔོན་ཆད་བརྒྱབ་མྱོང་ཡོད་པ་མ་རེད། འོན་ཀྱང༌གནད་ཡོད་མི་སྣ་མང་པོ་ཞིག་ངྷ་སར་ཡོང་ནས་ཉིན་གྲངས་དྲུག་རིང་འཚོགས་པའི་མཇུག་་འབྲས་འདིས་ང་རང་ཡིད་མ་ཆེས་པའམ།   ཡང་ན་ཧ་ལས་དགོས་པ་བྱུང་སོང༌།  ཁང་སྟོང་ཞིག་ཏུ་སླེབས་པ་བཞིན་སེམས་པ་ཡོངས་སུ་འཁྱགས་སོང༌།  རང་བཙན་རྩོད་མཁན་ཞིག་ཡིན་པའི་ཆ་ནས་རང་བཙན་སྟེང་ལ་ཐག་གཅོད་་་་མ་བྱུང་བའི་རྒྱུ་མཚན་མ་རེད།   ༸གོང་ས་མཆོག་གིས་ང་ཐང་ཆད་གི་འདུག་གསུངས་པ་དེ་དགྱ་ནག་གིས་སྐྱག་རྫུན་བཤད་ཀྱིན་འདུག   མགོ་སྐོར་གཏོང་གིན་འདུག་གསུང་གིན་ཡོད་པ་རེད། ང་ཚོས་གོ་ནོར་ཐེབས་པ་བཞིན་ང་ཚོའི་བསམ་པ་རྣམ་དག་ཡིན།  དབུ་མའི་ལམ་ལ་རྒྱབ་སྐྱོར་ཡོད། ༸གོང་ས་མཆོག་གི་གསུང་བརྩི་རྒྱུ་ཡིན་ཟེར་ནས་ལས་འགན་ཡོད་ཚད་ཡང་བསྐྱར་ ༸གོང་ས་མཆོག་གི་སྟེང་ལ་བཞག་སོང༌།  ང་རང་དེར་བློ་ཕམ་ཆེན་པོ་ཡོད།   དམིགས་བསལ་ཚོགས་ཆེན་བསྐོང་དགོས་པའི་དམིགས་འབེན་ཡང་ཤོར་སོང༌།
 
 
དྲི་བ།    ཐོག་མར་སྐུ་ཉིད་ཀྱིས་ཐེངས་འདིའི་ཚོགས་ཆེན་སྟེང་ཐག་གཅོད་དང་གྲུབ་འབྲས་གང་འདྲ་ཞིག་ཡོང་རྒྱུར་ཚོད་དཔག་བྱས་ཡོད་དམ།                              
ལན། སྤྱི་ཡོངས་ཀྱི་ཆ་ནས་གནད་དོན་མང་པོ་ཞིག་ལ་གླེང་སློང་གོ་བསྡུར་ཡོང་གི་རེད།  དེ་ལས་གནད་དོན་གལ་ཆེན་ཁག་གསུམ་གྱི་ཐད་ཐག་གཅོད་ཁ་གསལ་ཡོང་ཤག་བྱས་ཡོད།  དང་པོ།  ཐོབ་དཀའ་བའི་གོ་སྐབས་འདི་དམ་འཛིན་བྱས་ཏེ་རྒྱལ་སྤྱིའི་སྟེང་གི་ ༸གོང་ས་མཆོག་ལ་ཆེ་མཐོང་དང་གཟེངས་རྟགས་ཕུལ་མཁན་ཚོར་ཁྱོད་ཚོས་དོན་དངོས་ཐོག་ ༸རྒྱལ་བ་རིན་པོ་ཆེ་ལ་ཆེ་མཐོང་བྱེད་ཀྱིན་ཡོད་ན།  དགྱ་ནག་གིས་འདི་ལྟ་བུའི་སྐྱོན་བརྗོད་བྱེད་ཀྱིན་འདུག  དེ་ལ་འགན་འཁུར་དགོས་པ་རེད།  ཅེས་ཞུ་གཏུགས་བྱེད་པ།    གཉིས་པ། གཞུང་དམངས་ཡོངས་མགྲིན་གཅིག་དབྱངས་གཅིག་གིས་རང་བཙན་གྱི་ལམ་དུ་ཞུགས་ཏེ།  ནུས་པ་བོད་ནང་དུ་སླེབས་ཐུབ་པའི་ལས་འཆར་བཟོ་བ།  གསུམ་པ།  འདས་པའི་ལོ་ངོ་ལྔ་བཅུའི་རིང་གི་ལས་དོན་བསྐྱར་ཞིབ་ཀྱིས་བཟང་བོར་དཔའ་དར་དང་ངན་པར་ཉེས་ཆད་ལག་བསྟར་བྱེད་པ། ང་ཚོའི་སྤྱི་ཚོགས་ནང་གོ་གནས་ཕབ་པའི་ལུགས་སྲོལ་གཏན་ནས་ཡོད་པ་མ་རེད།  དགེ་སྐྱོན་ཁ་གསལ་བཟོས་ཏེ་སྒྲིག་གཞི་ལག་བསྟར་བྱ་དགོས་པ་རེད་བསམ་་་་་་ཡོད། 
 
དྲི་བ།   རིན་པོ་ཆེ་མཆོག་གིས་སྔོན་མ་དབུ་མའི་ལམ་ལ་རྒྱབ་སྐྱོར་ཞུ་བཞིན་ཡོད་ཀྱང༌།  ད་ལོ་ཆབ་སྲིད་ལངས་ཕྱོགས་ལ་འགྱུར་བ་བཏང་སྟེ་རང་བཙན་བདམས་དོན་ཅི་ཡིན་ནམ། 
ལན།  བདེན་པ་རེད།  སྔོན་མ་ང་རང་དབུ་མའི་ལམ་ལ་རྒྱབ་སྐྱོར་ཞུ་མཁན་ཞིག་ཡིན་ཞིང༌། གསར་འགྱུར་བརྒྱུད་ལམ་ཁག་ཏུའང་དབུ་མའི་ལམ་གྱི་ཐོག་སྐད་ཆ་བཤད་ནས་བསྡད་པ་ཡིན།   ཉེ་བའི་ཆར་ང་རང་དབུ་མའི་ལམ་གྱི་ངོ་ལོག་པ་ཆགས་ཏེ་རང་བཙན་གཙང་མའི་ལམ་དུ་ཞུགས་པ་ཡིན།  དེ་གང་ཡིན་ཟེར་ན་ཕྱོགས་གཅིག་ནས་གཞུང་གི་ངོས་ནས་དབུ་མའི་ལམ་ལས་གཞན་པའི་་་ལངས་ཕྱོགས་འཛིན་མཁན་ཆ་ཚང་གཞུང་དང༌ ༸གོང་ས་མཆོག་གི་རྒྱབ་འགལ་ཡིན་པ་ལྟ་བུར་ངོས་འཛིན་བྱེད་ཀྱིན་འདུག   ང་རང་གིས་རང་བཙན་བདམས་པ་ཡིན་ན་དཀའ་ངལ་དེ་སེལ་འགྲོ་བ་རེད་བསམ་ཡོད།  གཉིས་པ། ང་ཚོ་དབུ་མའི་ལམ་གྱི་སྟེང་ནས་ཕྱིར་བཤོལ་ནས་ཡང་བཤོལ་བརྒྱབས་ཏེ།  དགྱ་ནག་ལ་ཐུགས་རྗེ་གཟིགས་ང་ཚོ་ཕྱིར་བོད་ནང་དུ་ཡོང་གི་འཇུག་རོགས་ཟེར་་་་བའི་ཚད་དུ་སླེབས་ཏེ། རང་གི་མི་དམངས་ཀྱིས་རང་གི་གཞུང་ལ་ངོ་རྒོལ་བྱེད་གྲབས་འདུག་ལ།  སོ་སོ་ཡང་དེ་ལ་འདོད་པ་ཁྱོན་ནས་མ་ཚིམ་པར་རང་བཙན་བདམས་པ་ཡིན།   ཕྱིར་རང་ཡུལ་དུ་ལོག་རྒྱུ་ཡིན་ཟེར་བའི་ལས་འགུལ་སྤེལ་སྐབས་ཀྱི་ལངས་ཕྱོགས་གང་ཡིན་ཟེར་ན། དམིགས་ཡུལ་གཅིག  འཐབ་རྩོད་གཅིག    འབོད་སྒྲ་གཅིག  ཟེར་གྱིན་ཡོད།  དམིགས་ཡུལ་གཅིག་ནི་བོད་རང་བཙན་རྩོད་རྒྱུ་དེ་ཡིན།  འཐབ་རྩོད་གཅིག་ནི་འཚེ་མེད་ཞི་བའི་ཐབས་ ལམ་འཚོལ་རྒྱུ་དེ་ཡིན།  འབོད་སྒྲ་གཅིག་ནི་བོད་རང་བཙན་དགོས་ཟེར་རྒྱུ་དེ་རེད།  དེ་ལྟར་ཐབས་ལམ་གསུམ་གྱིས་བོད་རང་བཙན་གྱི་ལྟ་བར་འགྲེལ་བཤད་རྒྱག་གིན་ཡོད།  རྒྱ་གར་ནས་བསྡད་ཀྱང་ནམ་ཞིག་ཤི་རྒྱུ་རེད།  དེ་བས་འཚེ་མེད་ཞི་བའི་ཐོག་ནས་བོད་ནང་དུ་བསྐྱོད་དེ་རྒྱ་ནག་གི་མེ་མདའི་འོག་ཤི་་་་ན་དོན་དང་ལྡན་པ་རེད་སྙམ།  ང་ཚོའི་མི་བཅུ་ནས་བརྒྱ།  སྟོང་ནས་ཁྲི་ལག་པ་ཐལ་མོ་སྦྱར་ནས་དགྱ་ནག་གི་དྲག་སྤྱོད་འོག་འགྲོ་དགོས་པ་རེད།  འཛམ་གླིང་ལ་གནས་ཚུལ་གསར་བ་བཟོ་དགོས་པ་རེད།   དགྱ་ནག་ཨུ་ཐུག་ཐབས་ཟད་བཟོ་དགོས་པ་རེད། རེ་ཟུང་གིས་རང་བཙན་བརྩད་ན་འཛམ་གླིང་གི་རྒྱབ་སྐྱོར་རག་གི་མ་རེད་ཟེར།   དེ་བདེན་པ་མ་རེད།  ད་ལྟའི་བར་དུ་འཛམ་གླིང་གིས་བོད་དོན་ལ་རྒྱབ་སྐྱོར་བྱེད་པ་དབུ་མའི་ལམ་མ་རེད།  འཚེ་མེད་ཞི་བའི་ལམ་ནས་བོད་དོན་འཐབ་རྩོད་བྱས་པ་དེ་རེད།
 
དྲི་བ།   ད་ལོའི་སྤྱི་ཟླ་བརྒྱད་པར་རིན་པོ་ཆེ་མཆོག་གིས་སྣེ་ཁྲིད་པའི་ཕྱིར་རང་ཡུལ་དུ་ལོག་པ་ཞེས་པའི་གོམ་བགྲོད་སྐབས་ཀྱི་ཉམས་མྱོང་དང་ཚོར་བ་་གང་འདྲ་བྱུང་སོང་ངམ། 
ལན།  སྐབས་དེར་ང་ཚོ་ཚང་མ་བོད་ནང་འཛུལ་ཐབས་བྱ་རྒྱུའི་ཆོད་སེམས་བརྟན་པོ་ཡོད་ལ། གལ་ཏེ་འཆར་གཞི་ལམ་ལྷོང་མ་བྱུང་བར་རྒྱ་གར་ཉེན་རྟོག་པས་བཀག་འགོག་སོགས་ཀྱི་གནས་ཚུལ་བྱུང་ན། རང་ཤི་རྒྱག་དགོས་སྙམ་པའི་སེམས་ཚོར་ཆེན་པོ་ཞིག་བྱུང་ཡོད།  འོན་ཀྱང་དངོས་སུ་མགོ་འཛུགས་བྱས་ཏེ་སོ་སོས་སྣེ་ཁྲིད་ནས་གོམ་པ་རྒྱག་སྐབས།  ཨོ་་་མི་རིགས་ཀྱི་འཐབ་རྩོད་ཟེར་བ་དེ་ཐེངས་གཅིག་གཉིས་ཀྱིས་བསྒྲུབ་ཐུབ་པ་ཞིག་མ་རེད། ལྷག་པར་དུ་མིའི་ལུང་པ་ཞིག་ནས་འཐབ་རྩོད་བྱས་ན་དཀའ་ངལ་དང་ཉེན་ཁ་མང་པོ་ཞིག་་་་་་་་བརྒྱུད་དགོས་པ་གསལ་བོ་ཤེས་སོང༌།  དུས་དེ་ནས་བཟུང་མི་དམངས་ལ་ཡིད་ཆེས་དང་འཚེ་མེད་ཞི་བའི་ལམ་ལ་བརྟེན་ཏེ། ཕྱིར་རང་ཡུལ་དུ་ལོག་རྒྱུའི་ཐབས་ལམ་དེ་ཡག་ཤོས་ཤིག་ཡིན་པར་ངེས་ཟིན་བྱུང་སོང༌། 
 
དྲི་བ། རིན་པོ་ཆེ་མཆོག་གིས་མང་ཚོགས་ཀྱི་སྣེ་ཁྲིད་བྱས་ཏེ། རྩ་དོན་འཐབ་རྩོད་ཀྱི་ལས་འགུལ་ནང་དངོས་སུ་ཞུགས་རྒྱུའི་ཐུགས་འདོད་ཇི་ལྟར་འཁྲུངས་་་་སོང་ངམ།
ལན།  དེ་ལ་རྒྱུ་རྐྱེན་ཁ་ཤས་ཡོད།   དང་པོ།  ང་རང་གིས་བོད་ནས་ཡོང་བ་ཕལ་ཆེ་བ་ཆབ་སྲིད་ཀྱི་སྐྱབས་བཅོལ་བར་ངོས་འཛིན་བྱེད་ཀྱིན་ཡོད་ལ།  ང་རང་ཡང་སྔོན་མ་ནས་ཆབ་སྲིད་ལ་དོ་སྣང་ཡོད་ཀྱང༌། ༸སྐུ་མདུན་ཐུགས་མཉེས་རྒྱུ་མ་རེད་སྙམ་སྟེ་ཆབ་སྲིད་ལ་ལག་པ་འཆང་མ་ཕོད། ད་ལོ་བོད་ནང་དུ་དེ་འདྲའི་དམར་གསོད་ཆེན་པོ་ཞིག་བྱུང་སྐབས། སོ་སོ་འདུག་མ་བཟོད་པར་ལས་འགུལ་ནང་མཉམ་ཞུགས་བྱ་དགོས་བྱུང་སོང་ལ།  བླ་སྤྲུལ་གཞན་ཚོ་ཡང་ཁྲི་ཐོག་ནས་ལྷོད་ལྷོད་ངང་བཞུགས་ཏེ་ཁ་རྒྱགས་པ་བཤད་རྒྱུའི་དུས་ཚོད་ཅིག་་་གཏན་ནས་མ་རེད་སྙམ་བྱུང༌།  གཉིས་པ།  ང་ཚོར་རེ་བ་ཅུང་ཡོད་པའི་དུས་སུ་སླེབས་ཡོད།  དུས་ཚོད་འདི་དམ་འཛིན་བྱས་ཏེ་ང་ཚོ་ཚང་མས་མཉམ་རུབ་བྱ་རྒྱུ་གལ་ཆེ། རྒྱལ་སྤྱིའི་སྟེང་ན་བོད་དོན་ལ་བལྟས་ཡོད།  འདི་ནས་ཤུགས་ཆེན་པོའི་འོས་ལངས་བྱས་ན་བོད་ནང་ནས་རང་བཞིན་གྱིས་ཡར་ལངས་རྒྱག་་་གི་རེད།  བོད་མི་ཚོས་འདས་པའི་ལོ་ངོ་ལྔ་བཅུའི་རིང་སྡུག་པོ་མྱངས་ཡོད་ལ།  ལྷག་པར་དུ་ལོ་འདི་དག་གི་ནང་དུ་བོད་པ་ཅི་ཙམ་བསད་སོང༌།  དེ་ལས་མང་པོ་ཞིག་ད་དུང་ཡང་བཙོན་འོག་ན་མནར་གཅོད་མྱོང་བཞིན་ཡོད།  འདི་དག་ལ་བསམ་བློ་བཏང་སྟེ་རང་བཞིན་གྱིས་འདུག་མ་ཐུབ་པ་ལྟ་བུ་ཆགས་སོང༌། 
 
དྲི་བ།   སྤྱིར་བོད་ཕྱི་ནང་གཉིས་ཀའི་བླ་སྤྲུལ་ཚོས་ཆབ་སྲིད་ལ་དེ་ཙམ་དོ་སྣང་མི་བྱེད་པ་མ་ཟད། དངོས་སུ་ལས་འགུལ་སྣེ་ཁྲིད་བྱེད་མཁན་ཤིན་ཏུ་དཀོན་པོ་ཡིན་དོན་ཅི་ཡིན་ནམ།
ལན།   རྗེ་བདག་ཉིད་ཆེན་པོས། “བསམ་པར་གཞན་དོན་བཟུང་ན། རང་དོན་ཞོར་ལ་འགྲུབ་ཡོང་” གསུངས་ཡོད། རྒྱལ་ཁབ་ཅིག་དང་མི་རིགས་ཀྱི་ཆེད་དུ་ལྷག་བསམ་རྣམ་དག་གིས་ལས་ཀ་བྱས་ན་དེ་ནི་གཞན་ཕན་ཞིག་རེད་སྙམ་ཡོད།   སྔོན་མ་ཕྱི་རྒྱལ་བ་ཚོར་འདི་ལྟར་ལབ་རྒྱུ་བྱུང༌།   དབྱིན་ཡིག་ནང་ཆབ་སྲིད་པ་ཟེར་བ་དེ་སྡུག་པོ་ཞིག་ལ་ངོས་འཛིན་བྱེད་ཀྱིན་ཡོད་ཀྱང༌།  ནང་ཆོས་ཀྱི་ནང་དུ་ཆབ་སྲིད་སྡུག་པོ་ཞིག་ལ་ངོས་འཛིན་བྱེད་ཀྱིན་མེད།  འཇིག་རྟེན་གྱི་བྱ་དངོས་གང་ཞིག་ཡིན་རུང་འགྱུར་ལྡོག་གི་རང་བཞིན་ཅན་ཞིག་ཡིན་སྟབས།  ཆབ་སྲིད་པ་ཡག་པོ་ཞིག་གི་ལག་ནས་ཆབ་སྲིད་དེ་གཞན་དོན་ཆགས་ཀྱི་རེད། མི་སྡུག་ཆགས་ཤིག་གིས་ཆབ་སྲིད་སྣེ་ཁྲིད་བྱས་ན་དུག་ལྟ་བུ་རེད།  སྔོན་ཆོས་རྒྱལ་ཁྲི་སྲུང་ལྡེ་བཙན་གྱིས་ཀྱང་ཆབ་སྲིད་ལམ་ལུགས་ཐོག་ནས་མི་དམངས་ལ་བྱམས་སྐྱོང་བྱས་ཡོད་སྟབས།  རྒྱལ་སྲས་བྱང་ཆུབ་སེམས་དཔའ་ཟེར་གྱིན་ཡོད།  གྷན་ངྷི་དང་༧གོང་ས་མཆོག་ལྟ་བུར་མཚོན་ནའང་ཆབ་སྲིད་ཀྱི་ཕྱག་ལས་གནང་ཡོད་ཀྱང༌། གཞན་ཕན་གཙོར་བཟུང་གི་ཐོག་ཕྱག་ལས་གནང་ཡོད་པ་རེད་ལ་དེ་བཞིན་ཆོས་ལུགས་ཀྱི་བཅའ་ཁྲིམས་དང་ཡང་འགལ་ཡོད་པ་མ་་་་རེད།  རྒྱལ་སྲས་བྱང་ཆུབ་སེམས་དཔའི་བྱ་བ་གཙོ་བོ་མི་གཞན་གྱི་ཆེད་དུ་སོ་སོ་བློས་གཏོང་བྱེད་རྒྱུ་དེ་རེད།  ལྷག་བསམ་རྣམ་དག་གིས་གཞན་དོན་དང་སྤྱི་དོན་ལ་ལས་ཀ་བྱས་ན་དེ་ཆོས་རེད་སྙམ།  ང་ལ་མཚོན་ན་མི་རིགས་ཀྱི་ཆེད་དུ་སོ་སོ་སྡོད་མ་ཤེས་པ་དང༌།  ཡང་ན་འདུག་མི་ཐུབ་པ་འདྲ་བོ་ཞིག་ཆགས་ཡོང་གིན་འདུག  ལྷག་པར་དུ་ད་ལོ་བོད་ནང་དོན་རྐྱེན་བྱུང་སྐབས་མིག་ལམ་དུ་མི་མང་པོ་ཞིག་ཁྲག་གི་ནང་ནས་ཡར་ལངས་ཏེ།  སྐད་འབོད་རྒྱག་གིན་ཡོད་པ་ལྟ་བུ་འཆར་གྱིན་འདུག   སྐབས་དེར་སོ་སོ་ཡང་རྒྱུགས་བཞག་ན་སྙམ་པ་ཡོང་གིན་འདུག 
 
དྲི་བ།   དགོན་པའི་བཅའ་ཁྲིམས་དང་དགེ་འདུན་པའི་འདུལ་ཁྲིམས། དེ་བཞིན་ཁང་ཚན་དང་བླ་བྲང་ནང་ཁུལ་གྱི་སྒྲིག་གཞི་སོགས་ཀྱི་ཐད་ནས་ཆབ་་་་སྲིད་ལས་འགུལ་ནང་ཞུགས་རྒྱུར་འགོག་རྐྱེན་འདྲ་འདུག་གམ། 
ལན། དགོན་པའི་བཅའ་ཁྲིམས་ནང་ཆབ་སྲིད་ཀྱི་ལས་འགུལ་ནང་ཞུགས་མི་ཆོག་ཟེར་བ་དེ་འདྲ་ཡོད་པ་མ་རེད་ལ། ལོ་འགའི་སྔོན་ནས་ཆབ་སྲིད་ལས་འགུལ་ནང་ཞུགས་རྒྱུར་དགོན་པས་དམིགས་བསལ་གྱིས་གུ་ཡངས་བྱེད་ཀྱིན་་་འདུག  སོ་སོའི་བླ་བྲང་དང་སྒེར་ངོས་ནས་དཀའ་ངལ་ཕྲན་བུ་ཡོད་མོད།  དེ་རིང་འདི་ནས་གསལ་བཤད་ཞུ་འདོད་མི་འདུག   སྤྱི་ཚོགས་ནང་བླ་མ་ཞིག་ཆབ་སྲིད་ནང་ཞུགས་ན་དགའ་མཁན་དཀོན་པོ་རེད།  ཡིན་ནའང་ང་རང་ཉིད་ཀྱི་དགེ་རྒན་དང༌། བརྩི་བཀུར་བྱ་ཡུལ་གནད་ཡོད་མི་སྣ་མང་པོ་ཞིག་གིས་རྒྱབ་སྐྱོར་བྱེད་ཀྱིན་ཡོད་སྟབས།  སོ་སོའི་ལམ་ཁ་འདི་ནོར་མི་འདུག་སྙམ་པའི་སེམས་ཤུགས་འདུག་ལ།  སྤྱི་ཚོགས་ཁྲོད་སྐད་ཆ་འདྲ་མིན་བཤད་མཁན་ཡོད་ཀྱང༌བློ་འགྱོད་དང་ཡིད་ཆད་གང་ཡང་མི་འདུག  ང་ཚོར་སྔོན་མ་ནས་ཆོས་སྲིད་ཟུང་འབྲེལ་གྱི་ཆབ་སྲིད་ལམ་ལུགས་ཡོད།  ད་ལྟ་བླ་སྤྲུལ་ཚོ་མདུན་དུ་བུད་དེ་ཆབ་སྲིད་ལ་སྣེ་ཁྲིད་བྱེད་པའི་དུས་རེད།  བོད་ནང་དུ་གྲྭ་བ་མང་པོའི་ཚེ་སྲོག་ཤོར་གྱིན་ཡོད།  བླ་སྤྲུལ་མང་པོ་བཙོན་དུ་འཇུག་བཞིན་ཡོད།  ང་ཚོས་རིག་གཞུང་སྲུང་དགོས་ན་འདྲ་ལ་ཆོས་ལུགས་སྲུང་དགོས་ནའང་འདྲ།  སྲུང་སྐྱོབ་བྱ་ཡུལ་གྱི་ས་དེ་སྔོན་ལ་དམིགས་འབེན་དུ་བཞག་ནས་འཐབ་རྩོད་བྱ་དགོས།  རང་གི་རིག་གཞུང་གཞན་གྱི་ལུང་པ་ནས་སྲུང་སྐྱོབ་བྱས་ན་ནམ་ཞིག་སྟོང་འགྲོ་བ་རེད།  ས་དེ་བརྩོན་ལེན་བྱེད་པར་གང་ཟག་སོ་སོ་འཐབ་རྩོད་ནང་དངོས་སུ་ཞུགས་དགོས་པ་རེད་མ་གཏོགས།   རིག་གཞུང་གིས་འཐབ་རྩོད་བྱེད་ཀྱི་མ་རེད།  
 
དྲི་བ།  རིན་པོ་ཆེ་མཆོག་གིས་དངོས་སུ་ལས་འགུལ་སྣེ་ཁྲིད་བྱས་ཏེ། ཆབ་སྲིད་ཐད་ཕྱག་ལས་གནང་བའི་གོ་རིམ་ཁྲོད་གནོན་ཤུགས་དང་དཀའ་ངལ། ཡང་ན་སྤྱི་ཚོགས་ཀྱི་ལྟ་སྟངས་གང་འདྲ་ཡོང་གིན་འདུག་གམ། 
ལན།   ད་བར་དཀའ་ངལ་དང་གནོན་ཤུགས་དེ་འདྲ་ཐད་ཀར་སླེབས་མ་སོང༌།   སྤྱི་ཚོགས་ནང་ཐོན་ཚར་བའི་རྗེས་སུ་ལེགས་པ་དང་ཉེས་པའི་སྐད་ཆ་འདྲ་མིན་ཞིག་ཡོང་བསྡད་པ་དེ་ཆོས་ཉིད་ལྟ་བུར་ཆགས་ཡོད། དེ་ལ་སྔོན་མ་ནས་གདོང་ལེན་བྱ་རྒྱུའི་ཆོད་སེམས་བརྟན་པོ་ཡོད།མི་གཅིག་གཉིས་ཀྱིས་མི་དགའ་བ་ཞིག་་ལབ་ཀྱིན་འདུག་ཟེར་ནས་ལས་དོན་ཕྱིར་འཐེན་རྩ་བ་ནས་མི་བྱེད།    སྔོན་མ་སོ་སོ་སྒེར་ངོས་ནས་དཀའ་ངལ་མང་པོར་གདོང་ལེན་བྱས་མྱོང་བ་དེ་འདྲ་ཡིན།   ངས་སྔོན་མ་འདི་ལྟར་ལབ་མྱོང༌། གལ་ཏེ་མ་འོངས་པར་ང་ཆབ་སྲིད་པ་རླབས་ཆེན་ཞིག་ཆགས་རྒྱུ་བྱུང་ན། དེ་ནི་ངའི་སྟེང་ལ་མི་དགའ་མཁན་དག་གིས་ང་ལ་ཆེད་དུ་གོ་སྐབས་སྤྲད་པའི་འབྲས་བུ་ཡིན།  ཞེས་ལབ་པ་ཡིན། ང་ལ་སྐྱོན་བརྗོད་བྱ་རྒྱུ་ཡོད་ཚད་བྱས་མྱོང་ལ།   ང་རང་ནག་པོ་བཟོ་རྒྱུ་ཡོད་ཚད་བཟོས་ཚར་མྱོང༌།  ང་རང་ཆུང་དུས་ནས་རྙོག་དྲ་མང་པོའི་ནང་ནས་འཚར་ལོངས་བྱུང་བའི་བུ་ཕྲུག་ཅིག་ཡིན།  ཡིན་ནའང་མང་པོ་ཞིག་གིས་བསམ་བློའི་རྒྱབ་སྐྱོར་ཡོད་པའི་སྣང་ཚུལ་འདུག  ས་གནས་དང་གདན་ས་ཁག་གང་ལ་སོང་ཡང༌།  མི་དམངས་ཚོས་སྔར་ལས་ལྷག་པའི་གུས་བཀུར་དང་ཆེ་མཐོང་བྱེད་ཀྱིན་འདུག  མཚམས་རེར་སོ་སོ་དོགས་མི་བདེ་བ་དང་ངོ་གནོངས་དགོས་པ་ཡང་ཆགས་ཀྱིན་འདུག  གང་ཡིན་ཟེར་ན།  སོ་སོས་གང་ཡང་འཇོན་གྱིན་མེད་པ་དང་། མི་དམངས་ཀྱི་དོན་དུ་གྲུབ་འབྲས་ཅན་གྱི་ལས་ཀ་སྣ་གཅིག་ཀྱང་སྟོན་རྒྱུ་མེད་ཀྱང༌། སྤྱི་ཚོགས་ནང་འདི་འདྲའི་རེ་བ་ཆེན་པོ་ཞིག་བརྒྱབས་འདུག་སྙམ་སྟེ་སྔར་ལས་སེམས་ཤུགས་ཇེ་རྒྱས་དང་སྙིང་སྟོབས་ཇེ་ཆེར་འགྲོ་་་་གིན་འདུག་ལ།  གོམ་པ་བརྒྱབས་ཟིན་པའི་ལས་ཀ་དེར་མཇུག་སྐྱོང་བྱ་རྒྱུའི་འདུན་པ་ཡང་ཇེ་བརྟན་རེད།

སྙན་རྩོམ་སེམས་ཀྱི་ངུ་ངག
 
(ཚན་པ་གཉིས་པ།)
 
སྡུག་དུས་སྐྱོ་གཏམ་བཤད་ས་སྙན་ངག་ཡིན།།
དགའ་དུས་སྙིང་གཏམ་བཤད་ས་སྙན་ངག་ཡིན།།
སྡུག་ན་མཆི་མ་གཏོང་ས་སྙན་ངག་ཡིན།།
མི་ཚེའི་འཚོ་བ་སྐྱེལ་གྲོགས་སྙན་ངག་ཡིན།།
 
 
ངེས་དོན་གྱི་བྱངས་སེམས།
 
 
རབ་འབྱམས་རྒྱལ་བ་གངྒའི་རྡུལ་གྱི་གྲངས་དང་མཉམ་པ་དེ་དག་གི།
འགྲོ་ལ་བརྩེ་བ་གཅིག་བསྡུས་སྤྱན་རས་གཟིགས་ཞེས་ཡོངས་སུ་གྲགས་པའི་མགོན།།
ཁྱེད་ཀྱི་རྣམ་སྤྲུལ་ཞི་བདེའི་དེད་དཔོན་སྐྱབས་གཅིག་བསྟན་འཛིན་རྒྱ་མཚོ་མཆོག།
མགོན་མེད་བདག་གིས་གུས་པས་བཏུད་ཅིང་བསྟོད་ཚིག་མེ་ཏོག་ཕྲེང་བ་གཏོར།།
 
ཁྱེད་སྐུ་ཉི་གཞོན་སྟག་འཚེར་གནས་ནས་བྱམས་བརྩེའི་དྲོད་ཀྱི་འོད་རླབས་གོ་ལ་ཧྲིལ་བོའི་ཕ་མཐར་བརྒལ།།
འཛམ་གླིང་ས་ཆེན་འདི་ཡི་ལྟ་གྲུབ་འཛིན་པའི་མཁས་དབང་དག་ཀྱང་ཁྱེད་ལ་དུང་ཞིང་ཁྱེད་གསུང་བརྩི།།
བསྟན་པའི་བདག་པོ་སྟོན་པའི་ལྟ་སྤྱོད་དག་ཀྱང་ཁྱེད་ཀྱིས་དཔྱོད་དང་སྤྱོད་པའི་ཞི་བདེའི་ལམ་ལ་དྲངས།།
ཉིད་ལ་མངའ་བའི་རྟགས་མ་དག་ནི་གཅིག་གིས་གཅིག་ལ་འགྲན་པ་དཔག་བསམ་ཤིང་གི་རྩེ་མོར་བསྙེགས། །
 
དམར་ནག་དགྱ་ཡི་འཐབ་ངོ་མི་ཡོང་རང་སྡུག་རང་ལ་སྟེར་བའི་སྐུ་དྲག་བཙན་པོ་ཡིས།།
མི་འཇིགས་སེང་གེའི་ཁྲི་ལ་ལང་ཚོའི་ཆ་ཤས་མ་རྫོགས་བོད་འབངས་ཡོངས་ཀྱི་རེ་འདོད་དང་།།
གངས་རིའི་ལྷ་དང་བླ་མའི་ལུང་བསྟན་ཡིན་ཞེས་ཁྱེད་ཉིད་ནན་གྱིས་བྱ་དཀའི་གནས་དེར་བཀོད།།
འདི་ལྟར་སྐུ་དྲག་ངན་པའི་གཡོ་སྒྱུའི་འོག་ནས་ཁྱེད་ལ་རང་བཙན་ཤོར་བའི་ནག་ཉེས་བཀལ།།
 
དམར་པོ་དགྱ་དང་སྐུ་དྲག་བཙན་པོ་དག་གི་རྐྱེན་ངན་གྲོགས་སུ་ཤར་བའི་རྟེན་འབྲེལ་ལས།།
མེ་ཏོག་པདྨོ་བཞད་པའི་ཁྱེད་ཀྱི་ཞབས་ཟུང་རི་མོ་འཕགས་ཡུལ་ཕྱོགས་སུ་གོམ་སྟབས་བསྒྱུར།།
ས་ཆེན་འདི་རུ་དཀར་ཕྱོགས་སྐྱོང་བའི་ལྷ་ཀླུ་དག་གིས་བཀྲ་ཤིས་མེ་ཏོག་ཤིས་ཚིག་གཏོར།།
ཀྱེ་མ་ཤཱཀྱའི་རྗེས་འཇུག་ཞི་བདེའི་དེད་དཔོན་དེང་འདིར་བཀྲ་ཤིས་ཉིན་མོ་ཤར་འགོ་ཚུགས།།
 
འཚེ་མེད་ཞི་བདེ་དགྱ་ལ་གཏད་ནས་བོད་དགྱ་གཉིས་ཕན་ཞི་བའི་བགྲོད་ལམ་ཡངས་པོ་བཟོས།།
གངས་རིའི་ལྗོངས་ཀྱི་ལྟ་གྲུབ་དག་ལ་ཕྱོགས་མེད་གྲུབ་མཐའི་དར་ཆ་རིང་མོ་ཕྱོགས་ཀུན་འཐེན།།
ཤཱཀ་ཐུབ་བསྟན་ལ་འདྲེ་ངོ་ལྷ་རུ་བསྒྱུར་བའི་ལུགས་སྲོལ་ངན་པས་གྲུབ་མཐའ་བསླད་པའི་ཚེ།།
ཁྱེད་ཀྱི་རྣམ་དཔྱོད་རིག་པའི་སྟོབས་ཀྱིས་ངན་རྟོག་ཐལ་བའི་རྡུལ་བཞིན་གཏོར་བ་སྐུ་དྲིན་ཆེ།།
 
གདོད་མའི་གངས་ལྗོངས་ལུགས་ངན་མངའ་བདག་གྲལ་རིམ་བརྩད་ནས་རུལ་ཏེ་འོང་བ་དེང་གི་ཆར།།
དུས་ཀྱི་སྟབས་བསྟུན་དམངས་གཙོའི་ལམ་སྲོལ་བོད་མི་ཀུན་གྱིས་གསོལ་འདེབས་མ་དགོས་ལམ་འདི་སྩལ།།
དེང་གི་ཆར་ཡང་གཞན་གྱིས་ཁྱེད་ལ་མངའ་བདག་ཆེན་པོ་ཞེས་བྱའི་ཚིག་གིས་བསྟོད་གྱུར་ན།།
ཁོ་བོས་ཁྲེལ་དགོད་བྱེད་བཞིན་བླུན་པོའི་ཚོགས་ལ་གཏམ་གྱི་སྦྱོར་པའི་དགག་ལན་མདའ་མོ་གཏོད།།
 
སྔོན་ཀྱི་དུས་སུ་མགོན་པོ་ཀླུ་སྒྲུབ་ལ་སོགས་བསྟན་པ་འཛིན་པའི་སྐྱེས་ཆེན་དག་གིས་ཀྱང༌།།
ཁྱེད་སྐུ་ཉི་གཞོན་མཐོང་ཚེ་དགའ་བའི་འཛུམ་གྱིས་བསུ་ཞིང་བསྟོད་པའི་ཤིས་ཚིག་བརྗོད་པར་ངེས།།
ཁ་བའི་ལྗོངས་སུ་འཕགས་པ་གཉིས་པའི་བསྟན་པ་སྤེལ་ཏེ་འཛམ་གླིང་ཞི་བདེ་གྲོགས་སུ་བཀུགས།།
འདི་ལྟར་སྙན་པ་ཕྱོགས་ཀུན་གྲགས་པས་ཁྱེད་ལ་འཛམ་གླིང་ནོ་བྷེལ་ཞི་བདེའི་གཟེངས་རྟགས་ཐོབ།།
 
རིག་འཕྲུལ་ཚན་རྩལ་གློག་གི་ཆོ་འཕྲུལ་དག་གིས་དྲང་བོའི་མི་ལ་འཁྱོག་པའི་ལམ་སྟོན་པའི།།
སྐྲ་སེར་མིག་ལྗང་སྤྲེའུ་ཚོགས་ཀྱང་ཁྱེད་ལ་དུང་ཞིང་ཁྱེད་གསུང་ཡིད་ཆེས་བྱེད་གྱུར་ཅིང༌།།
གང་གི་བྱམས་ཀྱིས་སྐྱོང་ཞིང་དྲོད་ཀྱིས་བསྐྱངས་པའི་ཁྲེལ་མེད་བོད་འབངས་བླུན་པོ་ཁ་ཤས་ཀྱིས།།
རྟག་ཏུ་ཁྱེད་ལ་རྒོལ་ཞིང་ཁྱེད་གསུང་གཏོར་བ་དག་ཀྱང་དེང་འདིར་ཐེ་ཚོམ་ངང་ན་གནས།།
 
ཉིད་ཀྱི་འཚེ་མེད་ལྟ་བས་གོ་ལ་ཧྲིལ་བོར་གཟུགས་མེད་ངོ་མཚར་འཕྲུལ་གྱི་མཚོན་ཆ་བཙུགས།།
འཐབ་པའི་ཟླ་ལ་རང་ཉིད་ཕམ་པ་འཇིག་རྟེན་རྫུན་པའི་གཤིས་ལུགས་ཕྱི་ལ་མངོན་པར་གྱུར།།
རྫུན་པ་བསླུ་བའི་ཆོས་ཅན་སྨྲ་བར་མི་དགོས་སྲིད་འདིར་ཁྱེད་ཀྱི་སྤྱོད་པའི་ཟླ་ལ་དྲངས༌།།
དྲག་པོའི་ཐབས་ལམ་སྐྱབས་སུ་འཛིན་པ་དམར་པོ་དགྱ་ཡང་ཁྱེད་ཀྱིས་ཞི་བདེའི་ལམ་ལ་བཀོད།།
 
འཁོར་བ་སྤངས་པའི་བྱང་སེམས་ཁྱེད་ལ་འཇིག་རྟེན་སྲིད་པའི་དངོས་ལ་ལྟོས་པ་མེད་གྱུར་ཀྱང༌།།
འདི་ལྟར་རྟགས་མའི་སྟེང་ལ་རྟགས་མ་སྤྲད་པས་ཁྱེད་ཀྱི་མཛོད་ཀྱང་རྟགས་མས་བཀང་ལ་ཉེ།།
འདི་ནི་རྒྱལ་དང་མི་རིགས་དག་གི་བརྩེ་སེམས་ཕྱི་རུ་མངོན་པའི་དཔང་རྟགས་དམར་པོ་ཡིན།།
འདི་ནི་གངས་ཅན་ལྗོངས་ཀྱི་བདེན་པ་གསལ་བའི་ལམ་སྟོན་ཟླ་བ་ཡིན་པར་བརྗོད་ཀྱང་ཆོག།
 
ཚིག་རྐང་རེ་ཟུང་ཁུངས་ལུང་གི་ཚུལ་དུ་ཇི་བཞིན་བཀོད་ཡོད།  <<གསེར་གྱི་གཟེངས་རྟགས་>> རྩོམ་སྒྲིག་ཚོགས་ཆུང་གིས་རྩོམ་བསྐུལ་གནང་བ་བཞིན་དུས་བཟང་འདི་ལྟ་བུ་ཞིག་ལ་རྟེན་འབྲེལ་བཟང་པོ་བྱུང་སྙམ་པའི་ཀུན་སློང་རྣམ་དག་གིས་འོད་དཀར་བསྟན་འཛིན་ཆོས་རྒྱལ་ནས་ཕྱི་ལོ་༢༠༠༧ ཟླ་༡༠ ཚེས་༢༤ ཉིན་སུག་བྲིས་སུ་བཀོད་པ་དགེའོ། །
 
 
སེམས་ཀྱི་གསལ་སྣང་།
 
 
རྩྭ་ཀུ་ཤའི་ཟབ་གསལ་གདན་ཐོག་ན།།
ངའི་བླ་མ་གོས་ལྭ་སེར་པོ་ཅན།།
ཐུགས་འོད་གསལ་སྟོང་པའི་མཉམ་ལ་གནས།།
ལུས་ཚིགས་དྲུག་རྣམ་སྣང་བརྒྱད་ལ་བཀོད།།
 
རྟེན་འབྱུང་གི་ཟླ་བའི་གུར་ཁྱིམ་ན།།
ཉོན་མོངས་ཀྱི་གཉེན་པོ་བརྒྱད་ཁྲི་གསལ།།
དྲི་བྲལ་གྱི་འོད་གསལ་འདུས་མ་བྱས།།
ཟབ་གསལ་གྱི་ཀློང་ནས་མངོན་པར་བཤད།།
 
དཀར་དམར་གྱི་ཐིག་ལེའི་སྣང་སྟོང་ན།།
དྲི་བྲལ་གྱི་རིག་པའི་གསལ་སྣང་དེ།།
རྩ་དབུ་མའི་སྣང་ངོར་འདྲིས་གྱུར་ན།།
ཟབ་གསལ་གྱི་སྣང་སྟོང་དབྱེར་མེད་གསལ།།
 
རེས་འགའ་ལ་མངོན་པའི་ཉམས་སྣང་དེ།།
ཡར་འགོད་ན་འགོག་པའི་ཐོལ་རྒལ་ལ།།
མར་བབ་ན་སྟོང་བའི་འཇུག་ལྡང་གཉིས།།
སེམས་ངོས་ན་གསལ་བའི་འོད་སྣང་ཡིན།།
 
ཆོས་དྲི་བྲལ་འོད་གསལ་འདུས་མ་བྱས།།
བདུད་རྩི་ལ་བཀོད་པའི་ངེས་ཤེས་ན།།
རང་རང་གི་ལྟ་བའི་བཞེད་སྣང་ནས།།
དབུ་སེམས་ཀྱི་འཆར་སྣང་སོ་སོར་བཀོད།།
 
སེམས་གསལ་བོ་མེད་པའི་ངེས་འབྱུང་འདི།།
དུས་ད་ལྟ་ཡོད་ཀྱང་ད་ལྟར་མེད།།
ངེས་ཤེས་ལ་བཀོད་པའི་ཉམས་སྣང་འདི།།
འཆི་མི་རྟག་དྲན་ན་གསལ་ལེར་མངོན།།
 
མ་རིག་པའི་སེམས་ཀྱི་རྨོངས་འཆར་དེ།།
རེས་འགའ་ལ་དད་པའི་སྤྲོ་སྣང་དང་།།
རེས་འགའ་ལ་ཞེན་པའི་ལྟ་ངན་གཉིས།།
འཆི་མི་རྟག་བར་ནས་འཕག་འཚག་བྱེད།།
 
ནུབ་ཉི་མ་དམར་བོའི་མཚམས་སྤྲིན་ན།།
རྗེ་བླ་མའི་རྟེན་འབྱུང་སྟོང་སྣང་གི།
སྣང་མུན་པ་སེལ་བའི་ཟླ་བ་དེ།།
དུས་ད་ལྟ་མངོན་པར་ཞེ་རེ་འཁྲེང་།།
 
ཁྱེད་མེད་པའི་མི་བུའི་དཔྱོད་ཤེས་ན།།
མགོན་མེད་པའི་སྐྱོ་བའི་མགུར་གླུ་དེ།།
ལེན་འདོད་ཀྱང་ཉན་མཁན་སུ་ཞིག་ཡོད།།
སེམས་ཁོང་གི་འཁྲུལ་སྣང་རང་ཁུར་རེད།།
 
༢༠༠༩ ༧ ༡༦   དེང་གི་དུས་འདིར་སྟོན་པ་ཚད་མའི་སྐྱེས་བུ་ཁོང་ལ་སྒྲོ་སྐུར་འདྲ་མིན་བྱེད་པའི་སྐྱོ་སེམས་ཀྱིས་དྲན་སྐུལ་བྱས་ཏེ་ཁོང་ལ་དད་པ་ཐོབ་པའི་སློབ་བུ་འོད་དཀར་ནས་སྦྱར་བའོ།།  
 
 
མི་སྣང་འཇིག་རྟེན།
 
 
ཐབས་དང་འཕྲུལ་གྱིས་བཀོད་པའི་མི་རབས་ལ།།
གནམ་དང་ས་ཡི་མི་རྟག་དཔེ་ལ་སྦྱིན།།
འདི་ནི་དུས་རབས་འགྱུར་བའི་བྱེད་པོ་ཡིན།།
འདི་ནི་ཤི་གསོན་འབྲེལ་བའི་རྒྱུན་ཐག་ཡིན།།
 
སྲིད་འདིར་མི་སྣང་འཇིག་རྟེན་བཀོད་པ་ཡི།།
ཡང་དག་མཐའ་ལ་སྟོང་ཉིད་རིག་པ་སྦྱིན།།
འདི་ནི་བླ་སྲོག་གཅོད་པའི་རལ་གྲི་ལ།།
འདི་ནི་ཆོས་ལ་སྙེགས་པའི་རེ་དོགས་ཡིན།།
 
འཐབ་པའི་ངོ་ལ་མ་རིག་མུན་པ་འབྱུང༌།།
བགྲོད་པའི་ངོས་ན་མུ་མཐའ་མེད་པ་སྣང༌།།
རིག་པ་རྣོ་བའི་རྩེ་མོའི་ཁ་ཕྱོགས་རེ།།
འཇིག་རྟེན་འདི་ལ་བཀོད་པའི་རྣམ་དཔྱོད་ཡིན།།
 
མུ་མཐའ་མེད་པ་རྣམ་ཤེས་ཚོགས་དྲུག་ལ།།
མི་འཐབ་རྒྱུན་གྱིས་བཅིངས་པའི་རྟོག་པ་གང༌།།
རིག་པའི་ངོ་ན་འཁྲུལ་བའི་སྣང་རྟོག་འདི།།
མི་སྣང་འཇིག་རྟེན་བསྐྲུན་པའི་དན་རྟགས་ཡིན།།
 
ས་ངོ་གསེར་ལ་བསྒྱུར་པའི་ཡ་མཚན་དང༌།།
ཆུ་ངོ་མེ་རུ་བསྒྱུར་བའི་ཆོ་འཕྲུལ་དག།
འཇིག་རྟེན་རྫུན་དུ་སྟོན་པའི་ཡང་དག་ཐབས།།
མི་མངོན་འཕྲུལ་ལ་བཀོད་པའི་རྟོག་སྣང་ཡིན།།
 
མྱོང་བ་བཤད་པས་མི་ཤེས་སྨྲ་བསམ་བརྗོད།།
བརྗོད་པས་མི་ནུས་ས་བརྒྱད་རྟོགས་པ་དག།
ཐར་ལམ་དཔེ་ལ་བཀོད་པའི་རིག་རྩེ་འདི།།
མི་ཆོས་རྫུན་པར་བསྐྲུན་པའི་རྫས་སྦྱོར་ཡིན།།
 
འདི་སྣང་རིག་རྩེད་ཁབ་གྱི་རྩེ་ཕྱོགས་སུ།།
འདུ་འབྲལ་གཤིན་རྗེ་རྫུན་མའི་ཆོས་ལ་གྲུབ།།
འདི་ལྟར་སྦྱིན་པའི་མི་ཚེའི་ཆོས་ཉིད་ལ།།
འདི་སྣང་མ་རིག་བྲལ་བའི་ལྷག་མཐོང་རྙེད།།
 
འདི་སྣང་འཇིག་རྟེན་མུན་པའི་མཐའ་ལ་བཀོད།།
འདི་བྲལ་རྟོག་སྣང་རིག་པའི་མཚོན་ཆར་གྲགས།།
འདི་དག་དཔྱད་པ་མི་ཡི་འཁྲུལ་སྣང་དག།
འདི་སྣང་སྒྱུ་མ་མངོན་པའི་གཤིས་སྤྱོད་ཡིན།།
 
༢༠༠༧ ༡༠ ༢༥ཉིན་བྲིས།
 
 
དད་པའི་འོད་རླབས།
 
 
དུས་གསུམ་རྒྱལ་བ་ཀུན་ཀྱི་སྙིང་རྗེའི་གཟུགས།།
ལྷག་པའི་ལྷ་མཆོག་ཕྱག་ན་པདྨོ་དང༌།།
གངས་རིའི་མགོན་པོ་བསྟན་འཛིན་རྒྱ་མཚོ་སོགས།།
རྣམ་དག་སྨོན་ལམ་འགྲུབ་པའི་གྲོགས་མཛོད་ཅིག།
 
བསྟན་པའི་འོད་ཟེར་ཕྱོགས་མཐའ་ཀུན་དུ་སྤེལ།།
བཟང་པོའི་གཏམ་གྱིས་གདུལ་བྱ་ཐབས་ཀྱིས་སྐྱོང༌།།
ལེགས་བཤད་གདམས་པའི་མཛོད་འཛིན་དཔའ་བོ་མཆོག།
བཤེས་གཉེན་དམ་པ་ཁོང་ཉིད་སྙིང་ནས་དྲན།།
 
ཀྱེ་མ་སྐྱབས་ཀྱི་མཆོག་གྱུར་བཤེས་གཉེན་མཆོག།
རྒྱལ་བའི་བསྟན་པ་དུས་ཀྱི་མཐར་ཕྱོགས་ཤིང༌།།
ཡང་སྒོས་འཇམ་མགོན་བསྟན་པ་རྒུད་དུས་འདིར།།
བསྟན་པའི་ངང་ཚུལ་འདི་དག་བཟོད་ལགས་སམ།།
 
རྒྱལ་བའི་བསྟན་པ་ནུབ་རིའི་རྩེ་རུ་གཞོལ།།
བསམ་བཞིན་བྱོན་པའི་སྐྱེས་བུ་རིམ་བཞིན་འདས།།
ཉམ་ཆུང་འགྲོ་རྣམས་བདག་ཅག་གཅིག་པུར་ལྷག།
ཐུགས་རྗེ་དབྱིངས་ནས་འདོར་པ་བཟོད་ལཊ་སམ།།
 
རྒྱལ་བའི་བསྟན་པ་ཐལ་བའི་རྡུལ་བཞིན་གཏོར།།
ཤཱཀྱའི་རྗེས་འཇུག་ལྕགས་ཀྱི་རྭ་བར་ཚུད།།
ཀླ་ཀློའི་དཔུང་གིས་གངས་ལྗོངས་ཁ་དོག་བསྒྱུར།།
ལྔ་དང་དགུ་ཡིས་རྟ་བདུན་དབང་པོ་བསྒྲིབས།།
 
སླར་ཡང་བསྟན་པའི་མེ་རོ་ཚུར་གསོས་ཚེ།།
མདོ་སྨད་རྭ་རྒྱ་དགོན་ཀྱི་ཆོས་སྲིད་ཐད།།
མཛད་པ་གཞན་ལས་བཀའ་དྲིན་ཆེར་མཛད་པ།།
བཤེས་གཉེན་དམ་པའི་ཞབས་ལ་གསོལ་བ་འདེབས།།
 
སངས་རྒྱས་གྲངས་མེད་བྱོན་ཡང་གདུལ་དཀའི་ཞིང༌།།
གངས་རིའི་ལྗོངས་ཀྱི་ཤར་ཕྱོགས་མཐའ་ཡི་ཡུལ།།
ཚེ་རབས་ཀུན་ཏུ་ཁྱེད་ཀྱི་གདུལ་བྱའི་ཞིང༌།།
སྐྱེ་བ་ཀུན་ཏུ་མི་འབྲལ་རྗེས་སུ་ཟུངས།།
 
གང་གི་གསང་གསུམ་བསྟན་པའི་མཛད་རྗེས་དག།
དྲན་གདུང་ཡིད་ཀྱིས་རྩེ་གཅིག་གསོལ་འདེབས་ན།།
ཚེ་རབས་ཀུན་ཏུ་མགོན་པོ་ཁྱེད་ཉིད་ཀྱིས།།
ཐུགས་རྗེའི་ལྕགས་ཀྱུས་ནམ་ཡང་འདོར་མེད་མཛོད།།
 
བླ་མའི་བཀའ་སྲུང་བསྟན་པའི་བྱ་ར་མཁན།།
སྒོས་ཀྱི་བཀའ་སྲུང་མགོན་པོ་ཕྱག་དྲུག་དང༌།།
མཐུ་སྟོབས་མྱུར་རྩལ་དཔལ་ལྡན་ལྷ་མོ་སོགས།།
ཐུགས་རྗེ་དབྱིངས་ནས་འགལ་མེད་གྲོགས་མཛོད་ཅིག།
 
མདོར་ན་བསླུ་མེད་བླ་མའི་བྱིན་རླབས་དང༌།།
བདག་ཅག་གདུལ་བྱའི་དད་པའི་རྟེན་འབྱུང་མཐུས།།
རྣམ་དག་སྨོན་པའི་རེ་འབྲས་མ་ལུས་པ།།
ཇི་ལྟར་ཡིད་བཞིན་ལྷུན་གྱིས་འགྲུབ་པར་ཤོག།
 
ཕྱི་ལོ་༢༠༠༦ ཟླ་ ༡༢ ཚེས་ ༢༠ ཉིན་བྲིས་པ།  དགེའོ།།
 
 
ངའི་ལྟ་བ།
 
 
རྟག་ཆད་ལྟ་བའི་རིག་པའི་གཞུང་ལུགས་འབྱེད།།
གཞན་ཕན་འཚེ་མེད་སྤྱོད་པའི་འཇིག་རྟེན་སྨྲ།།
འདི་སྣང་འདི་བྲལ་ཆོས་ཀྱི་ཀློང་དབྱིངས་ནས།།
གུས་པས་འདུད་དོ་རྩ་བརྒྱུད་བླ་མའི་ཚོགས།།
 
རིག་པའི་གཞུང་ལ་རིག་པས་བརྟགས་པ་ན།།
མ་རིག་མུན་པའི་དཔུང་གི་དགྲ་བོ་ལ།།
རྟེན་འབྱུང་འཕྲུལ་གྱི་ཟླ་པའི་ཟླ་ཞིག་བཀོད།།
རིག་པའི་འགལ་ཟླ་མ་རིག་འདི་ལྟར་ཕམ།།
 
དཀོན་མཆོག་ལྷ་དང་ལས་ཀྱི་བཀོད་ལམ་དག།
དཔྱོད་པའི་ངོས་ན་སྨྲ་བསམ་བརྗོད་མེད་གནས།།
འདི་ལ་དཀོན་མཆོག་ལས་ཀྱི་བཀོད་པར་བཤད།།
ཁ་ཅིག་འདི་སྣང་འཛིན་པའི་གནས་ལ་འགོད།།
 
ཡོད་ཚད་མིག་གིས་མཐོང་ཀྱང་བཅོས་ཐབས་བྲལ།།
ཐམས་ཅད་སེམས་སུ་ཤར་ཡང་བཤད་ཐབས་དབེན།།
གསོན་པའི་ལུས་ལ་ཤི་བའི་ངང་ཚུལ་འདི།།
འཇིག་རྟེན་རྫུན་པའི་གཤིས་ཀྱི་རང་མཚང་ཡིན།།
 
དཔྱད་པ་དྭངས་གསལ་རྫ་ཆུའི་ངོས་གསལ་ན།།
སྟོང་ཉིད་རིག་པའི་འཕྲུལ་གྱི་སྒྱུ་རྩལ་ཞིག།
རྟག་ཆད་གཉིས་ཀྱི་བཅའ་ཁྲིམས་དམ་པོའི་འོག།
ཀླུ་སྒྲུབ་དམ་པས་རིག་ཚོགས་དྲུག་ལ་བཀོད།།
 
སྔོན་བྱོན་མཁས་པས་འདི་དག་ཚད་མར་འཛིན།།
གསར་བྱུང་རིག་པས་འདི་ལ་བརྡ་ཞིག་སྤྲད།།
ཡིན་མིན་དཔྱད་པའི་ངེས་ཤེས་རྣམ་དག་ལས།།
རང་གི་ལྟ་བ་འདི་ལ་དཔེ་ཞིག་བཀོད།།
 
༢༠༠༩ ༦ ༡༠ ཉིན་བྲིས།
 
 
མི་རྟག་སྒྱུ་མའི་སྣང་ཚུལ།
 
 
སྲིད་པའི་ཆོས་ལ་སྲེད་པ་མ་ཆེ་ཞེས།།
བཅོམ་ལྡན་འདས་ཀྱིས་ཇི་ལྟར་གསུངས་ན་ཡང་།།
ཡོད་ཚད་སྲིད་པའི་དོན་ལ་འདུར་བཞིན་པའི།།
མགོ་དམར་བླ་རྒན་དག་གིས་བྱེད་ཕྱོགས་འདི།།
མི་རྟག་སྒྱུ་མའི་སྣང་ཚུལ་མིན་ནམ་ཅི།།
 
གོང་མའི་བཀའ་ལས་དམ་པའི་མཚན་འཛིན་གྱུར།།
མི་འདོད་མི་བསྐྱོད་བསམ་པའི་རྟོག་སྣང་གི།
མི་ཚེ་ཕྱེད་ཀྱི་ཀྱག་ཀྱོག་འཕྲང་ལམ་ན།།
ཡོད་ཚད་ཤོར་ཟིན་ལྟ་བུའི་ངེས་ཤེས་འདི།།
མི་རྟག་སྒྱུ་མའི་སྣང་ཚུལ་མིན་ནམ་ཅི།།
 
ཡིད་ཆེས་བྱེད་པའི་ཚེ་འདིའི་གྲོགས་པོ་དག།
སྡུག་དུས་མི་མངོན་ཡུལ་ལ་ཕེབས་པ་དང་།།
དགའ་དུས་འདུ་འཛོམས་བྱེད་པའི་འཁོར་བ་ན།།
ཡིད་རྟོན་མེད་པའི་སྲིད་འདིའི་སྣང་བརྙན་དག།
མི་རྟག་སྒྱུ་མའི་སྣང་ཚུལ་མིན་ནམ་ཅི།།
 
བཟང་བོའི་མི་ཚེ་སྐྱོ་བའི་སྡུག་གིས་བཀང་།།
ངན་པའི་གཡོ་སྒྱུའི་འོག་ན་ཐོབ་བྱ་ཞིག།
བདེན་པའི་ངོ་བོ་རྫུན་ལ་འགྱུར་བ་སོགས།།
ཡོད་ཚད་གོ་ལྡོག་བྱེད་པའི་མི་ཡུལ་འདི།།
མི་རྟག་སྒྱུ་མའི་སྣང་ཚུལ་མིན་ནམ་ཅི།།
 
སྔོན་སྲོལ་གང་ཡིན་བདུད་ཀྱི་ལས་སུ་བསམ།།
གསར་བ་གང་ཡིན་བཟང་པོའི་ཕྱོགས་སུ་འཛིན།།
ཨ་གསར་ཁོ་ནའི་ཕྱོགས་སུ་བསྐྱོད་པ་ཡི།།
གདོང་དམར་གཞོན་སྐྱེས་དག་གི་སྣང་ཚུལ་འདི།།
མི་རྟག་སྒྱུ་མའི་སྣང་ཚུལ་མིན་ནམ་ཅི།།
 
འཇིག་རྟེན་རྒན་པོས་བཤད་ན་འཁོར་བ་སྐྱོ།།
འབྲོག་དགོན་བཙུན་པས་བརྗོད་ན་ཁྲིམས་བདག་བཙན།།
ཕར་ལ་ཕྱིན་ན་གཡོ་སྒྱུའི་རྫུན་གཏམ་གཅིག།
ཚུར་ལ་འོང་ན་སྐྱོ་བའི་མིག་ཆུ་སོགས།།
མི་རྟག་སྒྱུ་མའི་སྣང་ཚུལ་མིན་ནམ་ཅི།།
 
ངས་ཤེས་ང་མཁས་ཟེར་བའི་ཟོག་པོ་དང་།།
ངེས་མིན་ང་མེད་ཟེར་བའི་སྤྲང་བོ་གཉིས།།
རྣམ་དཔྱོད་རིག་པའི་ཤེས་བྱའི་དཔྱོད་ལམ་ན།།
གཅིག་ལ་གཅིག་མཚུངས་ལྟ་བུའི་སྣང་ཚུལ་འདི།།
མི་རྟག་སྒྱུ་མའི་སྣང་ཚུལ་མིན་ནམ་ཅི།།
 
ཡ་གའི་ཆོས་ལ་ཁུངས་ལུང་མེད་པ་དང་།།
མ་གའི་ཁྲིམས་ལ་གནས་ལུགས་མེད་པ་གཉིས།།
རང་རང་སོ་སོའི་ཤེས་བྱེད་མི་མཚུངས་ཡང་།།
རྩོད་པའི་ངར་སྐད་བར་མེད་སྒྲོག་པ་འདི།།
མི་རྟག་སྒྱུ་མའི་སྣང་ཚུལ་མིན་ནམ་ཅི།།
 
གྲྭ་ལོག་ཇོ་ལོག་དག་གིས་བོད་ཡུལ་ཁེངས།།
གྲྭ་རྫུན་བླ་རྫུན་དག་གིས་འཛམ་གླིང་ཁྱབ།།
རྩོམ་རྐུན་ལྟ་ལོག་གཉིས་ཀྱིས་དྲ་ཚིགས་ཁེངས།།
ཡོད་ཚད་རྨི་ལམ་ལྟ་བུའི་འཇིག་རྟེན་འདི།།
མི་རྟག་སྒྱུ་མའི་སྣང་ཚུལ་མིན་ནམ་ཅི།།
 
༢༠༠༩ ༢ ༣
 
 
སེམས་ཁམས།
 
 
ཉི་མ་རི་ལ་ནུབ་སོང་།།
ཟླ་བ་དགུང་ནས་ཤར་བྱུང༌།།
དྲིན་གྱིས་བསྐྱངས་པའི་བུ་ཆུང༌།།
ཁྲེལ་མེད་ཕ་ལ་སྡང་བྱུང༌།།
 
རྟ་ཕོ་བང་རྩལ་མགྱོགས་ཀྱང་།།
ཨ་ཐང་ཆད་རྒྱུ་ལོས་ཡོད།།
བུ་ལ་སེམས་རྒྱ་ཆེ་ཡང༌།།
ལྕགས་ཀྱིས་བཟོས་པ་མ་རེད།།
 
ཀྱེ་ཀྱེ་ཐང་དཀར་རྒོད་པོ།།
འཕུར་བའི་གཤོག་རྩལ་གཡོར་དང༌།།
མཐོན་པོ་ཨ་སྔོན་དབྱིངས་ནས།།
སྤྲིན་གྱི་ཀློང་རིམ་གཏད་འགྲོ།
 
ལོ་དང་ཟླ་བ་འདས་ཀྱང་།།
སེམས་ཀྱི་རྨ་ཁ་ཡལ་མེད།།
རྨ་ལ་སོས་རྒྱུ་ཡོད་ཀྱང་།།
སེམས་ལ་སོས་རྒྱུ་མི་འདུག།
 
ཉིན་དང་ཆུ་ཚོད་རེ་ལ།།
མདའ་མོའི་ཆར་བ་བབ་བྱུང༌།།
ལོ་ཟླའི་དཀའ་སྤྱད་ཁྲོད་ན།།
སེམས་ཁམས་རྣག་གིས་བཀང་བྱུང༌།།
 
ཚིག་གསུམ་མི་ལ་བཤད་ཀྱང་།།
བྲག་ཆ་ཐེངས་གསུམ་གྲག་བྱུང༌།།
ཐེངས་གསུམ་དྲིན་གྱིས་བསྐྱངས་ཀྱང་།།
མགོ་བོ་ཐེངས་གསུམ་བརྡབས་སོང་།།
 
སྟོད་ཀྱི་ ྋསྐྱབས་མགོན་རྒྱལ་བར།།
སྨད་ཀྱི་བུ་ཆུང་ང་ཡིས།།
སྡུག་བསྔལ་ཞུ་དགོས་བསམ་ཡང་།།
ལོ་ཟླ་འདི་ལྟར་འདས་བྱུང༌།།
༢༠༠༧ ༤ ༢༥
 
 
དྲན་ཤིང༌།
 
 
སྟོང་གསུམ་ས་ཡི་བདག་པོ་ཚངས་པ་ལ།།
གསེར་དངུལ་ཕུལ་ཡང་ངོ་སོ་ཅི་ཡང་མེད།།
ཕྲག་དོག་ང་རྒྱལ་ཁོང་ཁྲོའི་རྫོང་ཆེན་ལ།།
དྲང་བདེན་བདག་གིས་ཞུ་བའི་ངོ་ཡ་མེད།།
 
སྐྱེ་པ་སྔོན་གྱིས་བསྐོས་པའི་གནམ་ལྕགས་ཐོག།
མི་འབྲལ་ལུས་ལ་ཕོག་པ་བཅོས་ཐབས་བྲལ།།
དེ་ལྟར་ཐབས་ཟད་དོན་གྱི་སྙིང་པོ་ལ།།
འདི་ལྟར་འདས་པའི་མི་ཚེ་སྙིང་རེ་རྗེ།།
 
འཇིག་རྟེན་འདི་ཡི་སྡུག་དང་གཤིན་རྗེའི་ཁྲིམས།།
གཟུགས་ཕུང་འདི་ལ་མ་མྱང་ཙམ་ཞིག་ལས།།
དམར་ཆུང་སྙིང་ལ་མྱང་བ་ཁྱད་མེད་པས།།
སྙིང་རྗེའི་བདག་པོ་སྤྱན་རས་གཟིགས་དབང་དགོངས།།
 
འཇིག་རྟེན་སྡུག་གི་འཁོར་བའི་བཙོན་ར་འདིར།།
སྐྱིད་འདི་མི་བརྟན་ནམ་མཁའི་གློག་འོད་འདྲ།།
སེམས་འདི་མི་སྐྱིད་སྒྱུ་མའི་འཕྲུལ་སྣང་ཙམ།།
དེའི་ཕྱིར་འཇིག་རྟེན་འདི་ལ་ཁོ་རེ་ཆད།།
 
བསམ་ཞིང་བསམ་ཞིང་འདས་པའི་མི་ཡུལ་ནས།།
མི་ཚེ་འཁྱོལ་ཐབས་བྱེད་པའི་ངང་ཚུལ་དག།
སྒྱུ་འཕྲུལ་འཇིག་རྟེན་འཁོར་བའི་ཆོས་ཉིད་དང་།།
རང་སེམས་སྐྱོ་ལ་བཀོད་པའི་དྲན་ཤིང་ཉིད།།
 
༡༩༩༩ ༡༡ ༡༩རང་ཉིད་ཀྱིས་རང་ཉིད་ལ་བྲིས།
 
 
ཕམ་ཁ་དགུ
 
 
རང་ལུས་ལྷ་ལ་བཅོལ་ཏེ་ས་མཐའི་ཡུལ་དུ་འགྲིམས།།
ཡོད་ཚད་གྲོགས་ལ་ཕུལ་ཏེ་རང་གི་དོན་སྙིང་རྫོགས།།
མི་ཚེ་ཇི་ལྟར་བཙལ་ཀྱང་ཕམ་ཁའི་འཕྲང་ལམ་ཞིག།
འདི་ལྟར་ཕམ་ཁ་བྱིན་པ་བུ་ངའི་མི་ཚེ་གཅིག།
 
མཐོན་པོ་ཨ་སྔོན་དབྱིངས་ལ་རྒྱང་འབོད་ཐེངས་གསུམ་བྱས།།
རང་གི་མི་ཚེ་འདི་ལ་རེ་བ་ཐེངས་གསུམ་ཆད།།
གྲོགས་ཀྱི་བསླུ་བྲིད་འོག་ནས་མགོ་བོ་ཐེངས་གསུམ་བརྡབས།།
ཕམ་ཁ་དགུ་ཡི་འོག་ན་འཚོ་བའི་མི་ཚེ་གཅིག།
 
སེམས་ཀྱི་གསང་བ་ཡོད་ཚད་དཀོན་མཆོག་ལྷ་ཡིས་རྟོགས།།
མི་ཚེའི་ནོར་འཁྲུལ་ཕལ་ཆེར་ཁྲེལ་མེད་གྲོགས་ཀྱིས་རྟོགས།།
མི་ཚེའི་སྣང་བ་སྐྱོ་བ་བུ་ཆུང་རང་གིས་རྟོགས།།
རྟོགས་ཀྱང་བཅོས་ཐབས་མེད་པ་བུ་ངའི་མི་ཚེ་གཅིག།
 
ཕ་མའི་བྱང་ཁོག་བརྒྱུད་ཀྱང་ཁྱི་ཡི་ངང་ཚུལ་ཞིག།
སྨྲ་ཤེས་དོན་གོ་ཡིན་ཡང་ཚོར་མེད་བླུན་པོ་ཞིག།
ཤཱཀྱའི་རྗེས་འཇུག་ཡིན་ཡང་ཁྲེལ་མེད་བདུད་གཟུགས་ཅན།།
འདི་འདྲའི་གྲོགས་ཀྱིས་བསླུས་པ་བུ་ངའི་མི་ཚེ་གཅིག།
 
སྣང་བ་སྣང་བ་ཟེར་བ་མི་ཡི་རྟོག་བཟོ་ཡིན།།
གཤིས་ཀ་གཤིས་ཀ་ཟེར་བ་ཆུང་དུས་བསླབ་བྱ་ཡིན།།
སྐྱོ་བ་སྐྱོ་བ་ཞེས་པ་གཟུགས་མེད་ན་ཟུག་ཅིག།
བསམ་ཞིང་བསམ་ན་འདས་པ་བུ་ངའི་མི་ཚེ་གཅིག།
 
༢༠༠༦ ༩ ༡༦ ཉིན།
 
 
དྲང་བདེན་འོག་གི་ཕམ་ཁ།
 
 
དགོང་ཁའི་ཟླ་བ་དཀར་པོའི་འོད་མདངས་དེ་མཐོང་བཞིན།།
ཉི་མ་ནུབ་ཁའི་མཚམས་སྤྲིན་དམར་པོ་དེ་བསམ་ནས།།
ཡོད་ཚད་ལྷ་ལ་བཅོལ་བའི་བསམ་གཞིག་གི་ཁྲོད་ན།།
མི་ཚེའི་རང་རྐང་ཟབ་མོའི་དོན་སྙིང་དེ་རྟོགས་ཡོད།།
 
བདེན་པའི་འཚོ་བ་དཔའ་བོའི་སྙིང་སྟོབས་དེ་བསམ་བཞིན།།
སྲོག་སྙིང་འབེན་ལ་བཙུགས་ཏེ་ས་མཐའ་འདིར་འགྲིམས་ཀྱང་།།
ལས་ཀྱིས་མིག་གཉིས་ཞར་བའི་མི་ཚེ་འདིའི་བསྐོས་ཐང༌།།
སྨྲ་བརྗོད་རང་ལ་མེད་པའི་ངང་ཚུལ་འདི་སྐྱོ་བ།།
 
སྨྱུ་གུ་རང་ལ་ཐོགས་པའི་སྐལ་བ་དེ་ལྡན་ཡང༌།།
སྨྱུག་ཁ་བདེན་པར་བསྐོར་བའི་རང་དབང་དེ་མ་ལྡན།།
གཟུགས་པོ་རང་དབང་ཐོབ་པའི་འཁོར་བསྐྱོད་ལ་གཞིགས་ཏེ།།
སེམས་ལ་རང་དབང་མེད་པའི་ངང་ཚུལ་འདི་སྐྱོ་བ།།
 
འདི་དག་བསམ་ཞིང་སྣང་བའི་བུ་ཆུང་ངའི་མི་ཚེ།།
སྨྲ་ཤེས་དོན་གོའི་རིགས་ལ་སྐྱེས་པ་དེ་ནོར་འདུག།
མི་ཚེའི་སྐྱོ་བ་འཇིག་རྟེན་ཆོས་ཉིད་རང་ཡིན་ཡང༌།།
བླུན་པོའི་བཙན་གནོན་འོག་གི་ངང་ཚུལ་འདི་སྐྱོ་བ།།
 
མཆོད་གསུམ་ལྷ་ལ་ཕུལ་ཡང་ལྷ་ངོ་དེ་མ་ལོན།།
ཚིག་གསུམ་མི་ལ་བཤད་པས་ཞིང་ཁམས་དེ་དཀྲུགས་སོང༌།།
མི་ཚེ་བདེན་པ་འཚོལ་བའི་ཨ་མདོ་ཡི་བུ་ཆུང༌།།
ཉམ་ཆུང་རྒྱབ་ཏུ་ཡིབ་པའི་ངང་ཚུལ་འདི་སྐྱོ་བ།།
 
རང་ལུས་ཚེ་སྲོག་དམར་པོར་གཅེས་པ་རང་མིན་ལ།།
རང་བློ་ཆུང་བས་བླུན་པོར་སྐྲག་པ་ཡང་མིན་མོད།།
བཤེས་གཉེན་དམ་པའི་ཞལ་གསུང་རི་བོ་ཡི་འོག་ནས།།
བུ་ང་ཉམ་ཆུང་གནས་པའི་ངང་ཚུལ་འདི་སྐྱོ་བ།།
 
མི་ལ་མི་ཡིས་བརྩི་བ་ཡ་རབས་ཀྱི་སྤྱོད་བཟང༌།།
བཙན་གྱིས་མི་མགོ་གནོན་པ་ཁྲེལ་མེད་ཀྱི་ངང་ཚུལ།།
རང་མགོ་རང་གིས་མནན་པ་རང་གྱོང་གི་བྱེད་ཐབས།།
རང་སེམས་རྩོམ་གྱིས་གསོ་བའི་ངང་ཚུལ་འདི་སྐྱོ་བ།།
 
མཐའ་ན་ཉེ་འབྲེལ་མེད་པས་སྐྱོ་གྲོགས་དེ་མི་འདུག།
འཇིག་རྟེན་ཨ་མ་མེད་པས་བྱམས་བརྩེ་དེ་ཡལ་སོང༌།།
ཕ་ལོ་རྒྱང་ཐག་རིང་བས་བཤད་ས་དེ་མི་འདུག།
ས་མཐའི་ཉམ་ཆུང་བུ་ངའི་ངང་ཚུལ་འདི་སྐྱོ་བ།།
 
གཟུགས་མེད་ལྷ་ལ་དགོས་པའི་རེ་འདུན་དེ་བཅོལ་ཡང༌།།
གཟུགས་ཅན་ཕུང་པོ་འདི་ལ་བྱེད་ཐབས་ཤིག་མི་འདུག།
གངས་ཅན་ཁ་བའི་ལྗོངས་སུ་རེ་འདུན་རེ་བཅོལ་ཡང༌།།
རང་ལག་གདོན་གྱིས་བརྫུས་པའི་ངང་ཚུལ་འདི་སྐྱོ་བ།།
 
མཐིང་མདོག་གསེར་གྱི་རི་བོ་རྒྱབ་རོལ་ཏུ་འཁུར་ཞིང་།།
བདེན་པའི་དཔའ་བོ་དྲང་བདེན་འཁར་ཤིང་ལ་བརྟེན་ནས།།
མི་ཚེའི་གོ་རྟོགས་ཁྲོད་ཀྱི་ལམ་ཆེན་ལ་ཞུགས་ཏེ།།
འཛམ་གླིང་གོ་ལ་ཧྲིལ་བོར་དྲང་བདེན་དེ་སྒྲོག་འགྲོ།
 
༢༠༠༦ ༩ ༡༣ རྒྱུ་རྐྱེན་ཞིག་གིས་སེམས་སྐྱོ་བའི་ངང་བྲིས།
 
 
ལས་དབང་དམར་པོ། 
 
(ཁག་གཉིས་པ)
 
 
མི་རིགས་འདི་ཡི་ལས་དབང་བསམ་ན་མི་ཚེ་འདི་ཡང་ཅི་ལྟར་འཚོ།།
རང་རིགས་རང་དབང་རང་ལ་མེད་པས་ས་དང་ལུང་པ་གཞན་ལ་རེ།།
གཅེས་པའི་གངས་ལྗོངས་ཤུལ་དུ་བཞག་སྟེ་ས་མཐར་འགྲིམ་པ་བོད་པའི་ལས།།
གདོང་དམར་རྒྱུད་ལ་སྙན་པ་ཆེ་ཡང་འདི་ལྟར་བསམ་ཚེ་སྙིང་པོ་ཅི།།
 
གོང་མ་ཡོད་ཚད་ལྷ་ལ་རེ་སྟེ་གསར་བ་གང་བྱུང་བདུད་དུ་བསམ།།
མི་ཚེའི་རང་དབང་རྒྱ་ཡིས་འཕྲོག་ཀྱང་ལས་ཀྱི་བསྐོས་ཐང་ལྷ་ལ་བཅོལ།།
མི་ཚེའི་ལས་དབང་འདི་ལྟར་རྫོགས་ཀྱང་རང་རིགས་ལ་རྒྱ་དོར་ནས་འགྲོ།
དཀོན་མཆོག་ལྷ་ལ་གསོལ་འདེབས་བྱེད་ཀྱིན་སྡུག་བསྔལ་འདི་ཉིད་ཟློག་ལ་རེ།།
 
བཙན་པོ་མི་ཡི་དྲག་པོའི་ལས་ཀྱིས་མི་རིགས་འདི་ཉིད་འཇིག་ལ་རེམ།།
འབྱོར་བ་ཡོད་ཚད་ཡུལ་དུ་བཞག་སྟེ་མི་ཡི་ལུང་པར་འགྲོ་དགོས་བྱུང༌།།
འཇིག་རྟེན་འདི་ཡི་མཐོ་སྒང་མི་འདིའི་ལས་དབང་ཇི་ལྟར་འགྱུར་འགྲོ་བསམ།།
ས་མཐའི་ཡུལ་ནས་ངུ་ངག་གྱེར་ཏེ་རང་གི་རིགས་ལ་བློ་འཚབ་སྐྱེས།།
 
ཀྱེ་མ་བུ་ངའི་སྐྱེ་བ་འདི་ཡི་ལས་ཀྱི་བསྐོས་ཐང་ཅི་ཞིག་ཡིན།།
མི་རིགས་འདི་དང་མཉམ་ཤི་མཉམ་གསོན་དཀོན་མཆོག་ལྷ་ལ་བཅོལ་དགོས་སྙམ།།
འདི་དག་བསམ་ཞིང་བསམ་ནས་རང་ཅག་གངས་ཅན་པ་ཡི་ལས་དབང་དག།
མི་ཡུལ་ས་མཐའི་ལུང་པ་འདི་རུ་བཅོས་མིན་བཀོད་པའི་སྡོམ་ཚིག་ཡིན།།
 
༢༠༠༧ ༥ ༢༠ ཉིན་བྲིས།
 
 
སྐྱོབ་མི་ཐུབ་པའི་“བོད།”
 
 
རིགས་ཞེན་དང་ལ་རྒྱ་ཡོད་ཀྱང་ཤེས་ཡོན་གྱི་བདུད་རྩི་མི་འདུག།
མཐོང་སྣང་གི་ཤེས་རྒྱ་ཡོད་ཀྱང་བློས་གཏོང་གི་སྙིང་སྟོབས་མི་འདུག།
འདུ་འབྲལ་གྱི་ཀློང་ནས་བལྟས་ཚེ་ཚོར་སྣང་གི་མི་ཚེ་རྫོགས་པ།།
གངས་ཅན་པའི་མི་རབས་གཅིག་གི་སྡུག་བསྔལ་དེ་འདི་ལྟར་བུད་སོང་།།
 
ཚོགས་པ་དང་གཞུང་གཉིས་བར་ལ་དགོས་མེད་ཀྱི་ལྟ་གྲུབ་རེ་རེ།།
དབུ་མ་དང་རང་བཙན་བར་ན་ཤི་གསོན་གྱི་འཐབ་འཛིང་རེ་རེ།།
མི་རིགས་ཀྱི་དགོས་མཁོེར་ཐུག་དུས་ཕན་ཚུན་ལ་སྐྱོན་བརྗོད་རེ་རེ།།
གདོང་མཆོང་གི་ལག་ལེན་ཁྲོད་ན་གཉིས་ཀར་ཡང་ཞན་ཆ་རེ་རེ།།
 
སྟོན་མཇུག་གི་ནམ་ཟླའི་འོག་ན་ཁྲག་དམར་གྱི་མཚོ་མོ་འཁྱིལ་ཡང་།།
མགྱོགས་མྱུར་གྱི་གོམ་སྟབས་དེ་ནི་ཕྱི་བསྐྱོད་ཀྱི་ལག་འཁྱེར་ཡིན་སོང་།།
རྒྱ་དམར་གྱིས་འདི་ལྟར་བསད་ཅིང་རང་རིགས་ཀྱིས་འདི་ལྟར་བཙོང་ན།།
ལྷད་མེད་ཀྱི་མི་རིགས་ཤིག་གི་ཤུལ་བཞག་དེ་ཇི་ལྟར་རྫོགས་འགྲོ།
 
སྐུ་ཚབ་ཚོ་ཐེངས་བདུན་བསྐྱོད་ཀྱང་དགོས་མེད་ཀྱི་གསང་བ་རེ་རེ།།
རྒྱ་དམར་གྱི་གཡོ་སྒྱུའི་འོག་ན་མགོ་བསྐོར་གྱི་ངང་ཚུལ་ཞིག་གིས།།
རེ་སྒུག་དང་རྟོག་གཞིག་ཁྲོད་ཀྱི་གངས་ཅན་པའི་མགོ་བོ་བརྡུང་བས།།
མུན་ནག་དང་ལོ་ཟླའི་འོག་ནས་བོད་མི་ཚོ་འདི་ལྟར་བཞུད་འགྲོ།
 
༢༠༠༨ ༡༠ ༢༠ དགོང་མོ་ཁ་པར་བརྒྱུད་མི་ཞིག་དང་བོད་དོན་སྐོར་སྐད་ཆ་བཤད་རྗེས་བྲིས།
 
 
“བོད་”འདི་ལྟར།
 
 
འཛམ་གླིང་ཤར་ཕྱོགས་གངས་རིའི་འཇིག་རྟེན་འདི།།
ནག་པོ་བདུད་ཀྱི་སྒྱུ་འཕྲུལ་དབང་ལ་ལྷུང་།།
རང་ལུས་འདོམས་གང་རང་ལ་མི་དབང་བར།།
རང་གི་མི་རིགས་གཞན་གྱིས་བྲན་ཏུ་བསྒྱུར།།
 
བླ་མ་ཕལ་ཆེར་སྒྲོ་ལོའི་ཆེད་དུ་བྱོན།།
མཁས་པ་ཕལ་ཆེར་སྡར་མའི་ངང་ཚུལ་འཛིན།།
གླེན་པ་ཕལ་ཆེར་གཤིན་རྗེ་ཡུལ་ལ་དྲངས།།
འཇོན་པོ་ཕལ་ཆེར་ཕྱི་གླིང་ཡུལ་ལ་བྲོས།།
 
མཚོ་མོ་ཕལ་ཆེར་དམག་གི་རྟེན་གཞི་བྱས།།
ཁ་བ་དཀར་པོ་ཁྲག་གིས་དམར་པོར་བསྒྱུར།།
ཆུ་བོ་ཆེན་པོ་རྒྱ་ཡིས་འཀོལ་སྤྱོད་བྱེད།།
རྩྭ་ཐང་ཆེན་པོ་དུཿཁའི་གནས་ལ་བསྒྱུར།།
 
བླ་མས་གསུངས་ན་བོད་ལ་རེ་བ་ཡོད།།
མཁས་པས་བཤད་ན་བོད་ལ་རེ་བ་མེད།།
ཆབ་སྲིད་པ་ཡི་གཡོ་སྒྱུའི་འཁོར་སྐྱོད་ལས།།
གདོང་དམར་ཁྲག་གི་ཆུ་བོ་བར་མེད་བཞུར།།
 
མི་བུ་སེམས་མེད་དགའ་སྤྲོས་ཞབས་བྲོ་འཁྲབ།།
སྙིང་སྟོབས་ཅན་ཚོས་ཡོད་ཚད་བློས་གཏོང་བྱེད།།
རྩོམ་པ་པོ་རེས་རང་གི་རིག་གཞུང་གཏོར།།
ཞབས་འདྲེན་འགའ་ཡིས་བོད་ཀྱི་མིང་སྣ་བརླག།
 
གཞིས་ལུས་བོད་མིས་ཕྱི་སྡོད་བོད་ལ་ལྟ།།
ཕྱི་སྡོད་བོད་མིས་ཕྱི་གླིང་ཡུལ་ལ་རེ།།
གཅིག་གིས་གཅིག་ལ་ལྟ་བའི་སྣང་ཚུལ་འདིས།།
རེ་བས་ཕུང་བའི་བོད་མིའི་སྣང་བརྙན་བསྐྲུན།།
 
འདི་ལྟར་བོད་ཀྱི་དུས་རབས་གསར་བ་བསུ།།
འདི་ལྟར་བོད་ཀྱི་སྟོང་ལོ་གསར་བ་བསུ།།
འདི་ལྟར་བུ་ངའི་སེམས་པ་སྡུག་གིས་བཀང་།།
འདི་ལྟར་བོད་ཀྱི་མ་འོངས་བསམ་གཞིག་བྱེད།།
༢༠༠༩ ༡ ༡༦  དགོང་མོ་བྲིས།
 
 
ཕུལ།
 
 
གངས་རི་དཀར་པོ་ཁྲག་གིས་བརྫིས་ནས་རྨ་འབྲིའི་ཁ་དོག་དམར་པོ་ཆགས།།
གདོང་དམར་བུ་ཡི་མི་རོ་བརྩིགས་ནས་སྒང་བ་བོད་ཀྱི་རི་རྩེར་སླེབས།།
བྱིས་པ་དམར་རྗེན་ངུ་ངག་སྒྲོག་བཞིན་སྲང་ལམ་བར་ནས་ལྟོ་གོས་སློང་།།
མིག་གིས་མཐོང་ན་རྨི་ལམ་ལྟ་བུའི་རྫུན་པའི་ཆོས་ཤིག་འདི་ན་གསལ།།
 
དཀོན་མཆོག་ལྷ་ཡི་ཆོ་འཕྲུལ་མ་མཐོང་གཞོན་སྐྱེས་དག་གིས་འཁང་ར་བྱེད།།
ཡོད་ཚད་ནོར་བ་ནང་བསྟན་ཡིན་ཞེས་མཁས་པ་དག་གིས་གད་རྒྱངས་སྒྲོག།
ནང་ཁུལ་རྩོད་པའི་འཁྲུག་འཛིང་བར་ནས་དགྱ་ལ་མཁོ་བའི་གོ་སྐབས་བསྐྲུན།།
ཀུན་གྱི་སྤྱོད་པའི་ངེས་ཤེས་རྣལ་མའི་སྒུལ་ཤུགས་འདི་ལ་འདང་ཞིག་རྒྱོབས།།
 
དུས་རབས་གསར་བའི་ཚན་རྩལ་རིག་གནས་བྷོ་ཊའི་ཡུལ་དུ་སླེབ་འགོ་བརྩམས།།
དྲང་བོའི་གཏམ་ལ་དགའ་བ་མི་བྱེད་དགག་རྒྱག་རིག་གནས་གསར་བ་བྱུང་།།
ཁུངས་ལུང་མེད་པའི་འཆལ་གཏམ་བར་ནས་ཕུ་ནུ་འཁོན་པའི་སྣང་ཚུལ་བྱུང་།།
རིག་གནས་གསར་བ་ལྟ་གྲུབ་མེད་ཅིང་ཁ་ཕྱོགས་མི་གསལ་ཡིད་རེ་སྐྱོ།།
 
སྨྲ་བསམ་བརྗོད་མེད་གཏན་ཚིགས་ཤིག་གིས་ཆོས་པ་ཞིག་གི་བཟོ་ཞིག་བཟུང་།།
མི་རིགས་བསམ་པའི་ལ་རྒྱ་ཞིག་གིས་སྲིད་ལ་འདུར་བའི་ངང་ཚུལ་དག།
མིག་གིས་མཐོང་ཡང་བཅོས་ཐབས་མེད་པའི་བོད་པ་དག་གི་ཁ་ཕྱོགས་རེ།།
དྲན་པའི་ངོས་ན་བསུབ་ཐབས་མེད་པའི་ཚིག་གི་རྨ་ཁ་རེ་རེ་གནས།།
 
བྱེའུ་ཆུང་གཤོག་འགྱུར་ནུབ་ཏུ་ཕྱོགས་ཏེ་སྐྱོ་བའི་མཆི་མ་ས་ལ་ལྷུང་།།
ཁ་བ་དཀར་པོའི་འབབ་རྒྱུན་བར་ན་དམར་པོ་ཁྲག་གི་རི་མོ་གསལ།།
གངས་དཀར་ལྷུན་པོའི་འཕྲང་ལམ་དེ་ན་བྱེའུ་ཆུང་འཕུར་སའི་རྐང་ལམ་ཡོད།།
བསམ་བཞིན་བསམ་བཞིན་གཤོག་འགྱུར་རིང་མོ་ནུབ་རིའི་རྩེ་ནས་དལ་གྱིས་ཡལ།།
༢༠༠༩ ༦ ༢༩ ཉིན་བྲིས།

དེང་རྩོམ་རེ་བའི་ངུ་འབོད།
 
(ཚན་པ་གསུམ་པ།)
 
 
ལྟ་བ་སེམས་ཀྱི་འགྱུར་ཁུགས་ཡིན། །
སྤྱོད་པ་ལས་ཀྱི་འཁོར་བསྐྱོད་ཡིན། །
ཡིན་མིན་རྣམ་དཔྱོད་རིག་རྩེ་ན། །
དེང་རྩོམ་སེམས་ཀྱི་ངལ་གསོ་ཡིན། །
 
 
ཨ་མ།
 
 
བྱམས་བརྩེ་དྲོད་ཀྱི་འོད་རླབས
སྨུག་པ་མཐའ་གྲོལ་ཀྱི་ཉི་ཟེར
གངས་དཀར་གྱི་འོད་མདངས 
སྙིང་ཁུང་གི་དྲན་གདུང
 
སེམས་པ་ལས་མེ་ལྕེ་མཆེད 
ཕུང་པོ་ལས་ཚ་རླབས་འཕྱུར་
དྲན་གདུང་གིས་ངུ་ངག་སྒྲོག
བྱམས་ལྡན་གྱི་ "ཨ་མ་"ལགས
 
ངའི་ཡ་ཆུང་གི   མི་ཚེ་སྐྱུར་མོ
སེམས་ཁོང་གི་   གསང་བ་དམ་པོ
མིག་ཆུ་ཡི  དྲན་གདུང་ལྕི་མོ
མི་ཚེ་ཡི   དཀའ་སྤྱད་རིང་མོ
 
"ཨ་མ་"ལགས་   
འདི་ལྟར་ཅི་ཙམ་ཕྱིན་ཀྱང
ཁྱེད་ཀྱི  བྱམས་བརྩེ་དྲོན་མོ
ནམ་ཡང་ཡལ་ཐབས་མེད
 
བསྲེག་བཅད་བརྡར་བའི་གསེར    
ཕྱིན་རླབས་ཅན་གྱི་དབང་བཞིན་
འོད་ལམ་མེ   བརྗིད་ཆགས་སེ
 
མི་ཡུལ་འདིར་དཔེ་མཚུངས་དཀའ་བ་ནི    
ཁྱེད་ཀྱི་བརྩེ་སེམས
འཇིག་རྟེན་འདིར་འགྲན་ཟླ་བྲལ་བ་ནི   
ཁྱེད་ཀྱི་བྱམས་བརྩེ  
གངས་རི་བཞིན་དཀར  
རྫ་ཆུ་བཞིན་དྭངས  
 
ཁྱེད་ཀྱི་  བུ་ཆུང་ལོ་ལོའི་དབྱངས་རྟ
དགོ་དགོ་འབྲི་མོའི་འགྱུར་ཁུགས
ངའི་སེམས་ངོགས་ནས
ནམ་ཡང་ཡལ་ཐབས་མེད
 
"ཨ་མ་"ལགས
ངས མི་ཡུལ་གྱི་དཀའ་སྤྱད་ཁྲོད་ནས  
ཁྱེད་ཉིད་དྲན་པའི་གདུང་པ་ཁུར་ཡོད།
 
བྱམས་ལྡན་གྱི་ "ཨ་མ་"ལགས
ཁྱེད་ཉིད་ཕེབས་ཟིན་པའི་འཇིག་རྟེན་འདི་ན
ཁེར་རྐྱང་དུ་ལྷག་པའི་བུ་ཆུང
ངེས་ཤེས་ཤིག་གི་རྒྱུན་ཐག་ལས
 
འཇིག་རྟེན་གྱི་སྐྱོ་སྣང   
མི་ཚེ་ཡི་དཀའ་སྡུག 
ཁྲེལ་མེད་ཀྱི་མི་ཡུལ་འདིར
ང་ཇི་ལྟར་འཚོ་   "ཨ་མ་"ལགས་་་་་་་་་་་་་་
 
    ༢༠༠༦ ༡༢  ༨ རྒྱ་གར་རྒྱལ་ས་ལྡི་ལི་ནས།
 
 
རེ་སྒུག
 
 
འཇིགས་རུང་གི་འཇིག་རྟེན་ནས
སྐྱོ་སྣང་གི་ནམ་ཟླ་གསལ
ཡུལ་མཐར་འཁྱམས་པའི་ཉམས་སྣང
ལྷ་སྒྲུང་གི་རྒྱུན་ཐག་ལ་འཐིམས
 
འཇིག་རྟེན་མི་ཚེ་ཡི་འཚོ་བ
མངར་སྐྱུར་ཁ་གསུམ་གྱི་ཁ་ཟས་ལྟར
འདི་ན  ཉིན་རེ་ནས་ཉིན་རེ་བཞིན་  
མི་རྟག་པའི་རང་བཞིན་ཞིག
ཨ་ འདི་ནི་དུས་ཚིགས་ཤིག་གི་སྐྱོ་སྣང་ཡིན་ནམ  
 
ལོ་ཟླ་དང་ཉིན་ཞག་གི་བར་ན
རེ་སྒུག་གི་དྲན་སྣང་ཞིག
གྲོང་ཁྱེར་གྱི་ལམ་ཆེན་ལ་ཐུག
མི་ཚེ  འདི་ལྟར་བརླག 
       ༢༠༠༦ ༡༢ ༢ ལྡི་ལི་ནས་བྲིས།
 
 
དགོད་བྲོ་བའི་ངའི་མི་ཚེ།
 
 
     ༡
མི་ཡུལ་གྱི་འཇིག་རྟེན
མཐོ་སྒང་གི་རི་རྩེ་
བྱིས་པ་ཞིག་གི་ཨག་སྐད
འདི་ནི   ངོ་མཚར་གྱི་གཏམ་བརྒྱུད་གསར་བ
འདི་ནི   མི་ཡུལ་གྱི་འཁྲབ་སྟོན་ངོ་མ
 
མཆོད་མེ་རྐང་གཅིག
བྱིས་པའི་རྩེད་བྲོ་ཐེངས་གཅིག
 
ཀ་ཁའི་དབྱངས་རྟ  
ལུ་གུའི་འབའ་སྒྲ་དང་རྟ་མཆོག་གི་རྨིག་སྒྲ  
ཤག་ཤག་ཏུ་འབབ་པའི་རྫ་ཆུའི་བཞུར་སྒྲ   
ཡངས་ཤིང་ཆེ་བའི་མཛེས་སྡུག་གི་རྩྭ་ཐང
 
ངའི་མི་ཡུལ་གྱི་མཚར་སྡུག 
འདི་ནི  ངའི་མི་ཡུལ་གྱི་སྤྲོ་སྣང
སེམས་ཀྱི་དགའ་སྤྲོ
 
        ༢
འདུ་བྲལ་གྱི་ལས་དབང་ལས
མཆོད་མེ་རླུང་གིས་སྒུལ
སྤྲོ་སྣང་ཆུ་ལ་འཐིམས
 
ངས་ངོ་མི་ཤེས་པའི་སྲིད་པ
འཇིག་རྟེན་གྱི་མཐོ་སྒང་གི་གཏམ་བརྒྱུད་བསྙེགས 
དུས་དེ་ནས་བཟུང་   
ངས་རང་ཉིད་ལ་ཤི་གསོན་གྱི་ཐག་གཅོད་བྱེད་མ་མྱོང  
དུས་དེ་ནས་བཟུང་   
ངས་རང་ཉིད་ངོ་ཡང་ཤེས་མ་མྱོང 
 
ལྷ་སྒྲུང་གིས་བཅིངས་པའི་ཡུལ་ལུང་དེར 
གངས་སེང་གྲོག་མས་བསད་པའི་ངག་རྒྱུན  
ཁྱུང་ཆེན་ས་ལ་བབས་པའི་གཏམ་བརྒྱུད   
མིའི་སེམས་སུ་མི་ངེས་ལ
ཡིད་ཆེས་དཀའ་བའི་དངོས་བྱུང་གི་ལོ་རྒྱུས་ཡོད
 
        ༣
གནས་འདི་ན    
ལྷ་སྒྲུང་གི་ངག་སྒྲོས་དང
མི་ཡུལ་གྱི་ལས་དབང་ནི
མར་མེ་སྣུམ་ཟད་ཀྱི་ཚོར་སྣང་ཞིག   
 
གནས་འདི་ན    
མི་ཡུལ་ལ་དུངས་པའི་ངུ་ངག
ཕུ་ནུ་དང་སྤུན་ཟླ་ཚོའི་བརྩེ་སེམས
མི་ཡུལ་བརླགས་པའི་བརྗིད་རྔམ་ཞིག   
བསམ་གཞིག་འདི་དག་གིས  
ངས་གོ་ལ་ཧྲིལ་བོར་རྒྱང་ལྟ་བྱས
ང་ད་དུང་ལྷ་སྒྲུང་གི་གཟེབ་ཏུ་ལྷུང
 
 
          ༤
ལྗིད་ཏིག་ཏིག་གི་གོམ་འགྲོས་རེ་ན 
རྨི་ལམ་ལྟ་བུའི་གབ་ཚིག་རེ་རེ  
བགྲོད་དཀའ་བའི་འཕྲང་ལམ་རེ་རེ་ན
ཤུལ་མེད་ཀྱི་རྨ་ཁ་རེ་རེ  
མི་ཡུལ་གྱི་དཀའ་སྡུག་རེ་ན
དམྱལ་བ་ལྟ་བུའི་འཕྲང་ལམ་རེ་རེ  
འདི་ནི   མི་ཚེ་ཕྱེད་ཀའི་ངོས་ཟིན་ཡིན་ལ  
འདི་ནི   མི་ཚེའི་འདིའི་དཀའ་སྡུག་ཀྱང་ཡིན 
 
          ༥
འཇིག་རྟེན་མུན་པས་ཁེངས
སེམས་པ་རེ་བས་ཁེངས  
མི་ཡུལ་གྱི་ཚོར་སྣང
ལྷ་སྒྲུང་གི་འཇིག་རྟེན
འདི་ལྟར་ཆས་འགྲོ   གངས་ཕྲུག་ཚོ
         ༢༠༠༧ ༧ ༡༥ ཉིན་བྲིས།
 
 
མིའི་འཚོ་བ།
 
 
ནམ་ཡང་མི་ཡུལ་གྱི་འཇིག་རྟེན་ན
མཛེས་སྡུག་དང་དྲང་བདེན་ལ་ཡི་རངས་ཡོད
མི་ཚེ་སྤྲོ་སྣང་དང་མཉམ་དུ
མཐོ་སྒང་གི་ཡུལ་ན་འཚོ་བའི་གངས་ཅན་པ
 
ང་ཚོ་འཇིག་རྟེན་འདིར་འོང་བ
བདེ་སྐྱིད་ཞིག་གམ
ཡང་ན་སྤྲོ་སྣང་ཞིག་གི་ཆེད་ག་ལ་ཡིན
 
མི་རིགས་ཀྱི་ལ་རྒྱ   
དྲན་བདེན་གྱི་མི་ཚེ  
བདེན་པའི་སྙིང་སྟོབས 
བརྩེ་དུང་གི་འཚོ་བ  
ང་ཚོར་དགོས
 
མི་ཡུལ་འདིར
ནམ་ཡང་ང་ཚོ་དྲང་བདེན་ལ་དུངས་དགོས
འདི་ལྟར་དྲང་བདེན་གྱིས་ང་ཚོ་སྐྱོབས་ངེས
འདི་ནི  མི་ཡུལ་གྱི་འཚོ་བ་ཡིན་ལ
འདི་ནི  མི་ཡུལ་གྱི་བདེ་སྐྱིད་ཀྱང་ཡིན   
 
༢༠༠༧ ༥ ༢༩
 
 
འབྲོང་སྟག་ཐང་གི་བྲེ་སེར་འབྲོང་།
 
(དཔལ་དོན་འགྲུབ་རྒྱལ)
 
 
                ༡
ཁྱེད་ནི   རྩྭ་ཐང་ལས་འཚར་བའི་འབྲོང་རྒོད་ཡིན་ལ
གངས་དཀར་ལས་མཆེད་པའི་གངས་སེང་ཡང་ཡིན
 
ཁྱེད་ནི  དེང་རབས་རང་མོས་སྙན་ངག་གི་མཁན་པོ་ཡིན་ལ
དེང་རབས་བརྩམས་སྒྲུང་གི་སྲོལ་འབྱེད་ཀྱང་ཡིན
ཁྱེད་ཕེབས་ཟིན་པའི་ཉིན་དེར   
དམར་རྗེན་དུ་གནས་པའི་བྱིས་པ་ངེད་ཚོས་དུང་ཞེན་གྱི་ངུ་ངག་སྒྲོག
འདི་ནི    ཁྱེད་ལ་མྱ་ངན་དང་ལྷད་མེད་པའི་འབོད་སྒྲ་ཡིན
 
                         ༢
ཐང་ཡིག་གསར་རྙིང་ལས་འཕྲོས་པའི་ཐུ་བྷོད      ཁྱེད་ཀྱི་བསྒྱུར་རྩོམ
ལྷུང་ལྷུང་དུ་འབབ་པའི་ལང་ཚོའི་རྦབ་ཆུ       ཁྱེད་ཀྱི་སྙན་རྩོམ
ཤག་ཤག་ཏུ་བཞུར་བའི་ཆུ་སྒྲ་ལས
ཁྱེད་ཀྱི་གསར་གཏོད་ཀྱི་སྙིང་བཅུད་མངོན
སྦྲ་ནག་གི་ཁ་ཚུབ་ལས་འཕྲོས་པའི་ཐུ་བྷོད་དེ
མི་རིགས་འདི་ལ་བཅངས་པའི་ལ་རྒྱ་མངོན
འདི་ནའང་ཕུག་རོན་གྱི་གཤོག་འགྱུར་ལ་འཐམས་ཏེ
ཞི་བདེའི་སྙིང་བཅུད་རྒུམ་པའི་ཕུག་རོན་ཆུང་ཆུང་ཞིག
 
༡༩༩༩ ལོར་བྲིས། 
 
 
བསམ་གཞིག
 
 
ས་སྲོད་ཀྱི་འཇིག་རྟེན
ཚོར་བ་ཡི་མངར་སྐྱུར
ནམ་ཟླ་རབ་རིབ་ཀྱི་ཉིན་མོ
 
འཇིག་རྟེན་འདིར
ངས་མུན་ནག་གི་གབ་ཚིག་ཅིག
རང་སེམས་ཀྱི་ཚོར་སྣང་རྙེད
ལས་དབང་དམར་པོ
དུས་ཀྱི་ལོ་ཟླ་འདི་དག་གི་ཁྲོད
ཁྱེད་ལ་འགྱུར་བ་འགྲོ་སྲིད་དམ
 
མི་ཚེའི་མྱོང་བ
ལས་དབང་གི་བཀོད་སྒྲིག
མཐོ་སྒང་གི་གངས་རི་ལྟར་གནས་དགོས
འདི་དག་དངོས་ཟིན་གྱི་དཔང་རྟགས་ཡིན་སྲིད
 
ལས་དབང་དམར་པོ
འཇིག་རྟེན་འདི་ལ
དངོས་ཡོད་ཀྱི་འགྱུར་ལྡོག་བྱུང་ངམ
 
ཡང་ན    རྒྱུ་རྐྱེན་གཞན་ཞིག་ཡིན
གང་ལྟར  དུས་ཚིགས་འདི་དག་གིས
དགུན་ཟླའི་འཁྱག་རོམ་བཞུ་མ་ཐུབ་ལ
ནམ་མཁའི་མེ་ཏོག་བཞད་ཀྱང་མི་སྲིད
 
དུས་ཚིགས་དང་ལོ་ཟླའི་སྡུག་བསྔལ
སྐར་མདའ་བཞིན
 
མི་ཡུལ་ལགས
གནས་གང་དུ་ཡལ་ཐུབ་བམ
     ༢༠༠༧ ༡ ༡༡ ཉིན་བྲིས།
 
 
འདི་ལྟར་འདས།
 
 
             ༡
མི་ཡུལ་ལ་དུངས་པའི་ཁ་སང་གི་དེ་རང
མཐུན་སྣང་ལ་རེ་གཞག་གི་ཚོར་འདུ་ཞིག
སྐར་ཚོགས་ལས་འཕྲོས
 
       ༢ 
འོད་སྣང་གི་ཡུལ་ཁམས
རེ་གཞག་གི་དུང་སྒྲ
འགུལ་ཤུགས་དང་ལྷག་བསམ
སྟོན་ཟླ་རིམ་གྱིས་འདས
ཡུལ་གྱར་བའི་ཚོར་སྣང
 
          ༣
འཁྱག་རླུང་དང་གྲང་ངར་གྱི་ཀློང་ན་
ད་དུང་ལྷག
རེ་སྙེག་གི་ཉི་མ་སེར་པོ
མཐུན་སྣང་གི་འོད་ཟེར་དཀར་པོ
འཇིག་རྟེན་གྱི་མགོན་དུ་ཤར
རེ་གཞག་དང་དུས་ཚིགས་འདི་ལྟར་འདས
 
          ༤
ན་བུན་དང་བུ་ཡུག་གི་གསེབ་ཏུ
མགོ་བོ་འཐོམས་ཞིང་ལྷག
སྐར་མའི་མེ་ཏོག་ཆུང་ཆུང
ང་འདི་ལྟར་འདས             
    ༢༠༠༧ ༡༡ ༢༧
 
 
ལོངས་ཤོག
 
 
ལང་ཚོའི་ཚེ་སྲོག་ཤོར་བའི་གངས་ཅན་གྱི་དཔའ་བོ་ཚོ
ཡུལ་གྱར་བའི་མི་རིགས་ཤིག་གིས
གནས་འདིར    དུངས་སེམས་ཀྱིས་ངུ་ངག་སྒྲོག
 
འདི་ནི  ཁྱེད་ཅག་ལ་མི་ཡུལ་འདིར་བརྩེ་བའི་འདུན་པ
འདི་ནི  ཁྱེད་ཅག་ལ་མི་ཡུལ་འདིར་བཀོད་པའི་དངན་པ
མི་རིགས་གཅིག་གི་ལྷག་བསམ་གྱི་དྲན་ཤིང་དང་ རྟག་བརྟན་གྱི་རྨ་ཁ་ཡིན
 
དཔའ་ངར་གྱི་ལོ་རྒྱུས་རྡོ་ལ་བཀོད་དེ་མི་རབས་ཕྱི་མའི་དྲན་རྟེན་དུ་ཕུལ་བ
ད་དུང  ང་ཚོས་ངུ་ངག་སྒྲོག་ལ  ང་ཚོས་ཀི་སྒྲ་སྒྲོག་འདོད
གཅིག་རྒྱབ་གཅིག་ལ་བརྟེན་ཏེ་དུས་རབས་གསར་བའི་གཟི་འོད་བསུ་འདོད
 
འབྱུང་འགྱུར་གྱི་གཏན་ཚིགས་འདིས་མི་རིགས་ཤིག་གཉིད་ལས་དཀྲོགས
ཚེ་སྲོག་ཤོར་བའི་དཔའ་བོ་ཚོ  མི་རོ་དང་ཁྲག་གི་གསེབ་ནས  གཟིགས་དང
འདི་ནའང་གངས་རིའི་དཔའ་རྒོད་ཚོ   ཁྲག་དང་མེ་མདའི་ཁ་ནས
རང་སྲོག་འབེན་ལ་བཙུགས་ཏེ
རང་གི་ཕ་ས་རང་ཉིད་ལ་དབང་འདོད་ལ  རང་གི་མི་རིགས་རང་གིས་སྐྱོང་འདོད
འདི་ལྟར་ཆས་འགྲོ  དཔའ་རྒོད་ཚོ
ཚེ་སྲོག་ཕངས་མེད་དུ་དོར་བ་འདིས  
ང་ཚོ་ལ་བདེན་པའི་ཉི་མ་ཤར་ཡོང
དཔའ་རྒོད་ཚོར་རྗེས་དྲན་ཞུ
 
༢༠༠༨  ༣ ༣༡ ཉིན་བྲིས།    <<ཁ་བ>>དུས་དེབ་སྟེང་བཀོད། 
 
 
དཔའ་བོ་ཚོ་ལོག་འགྲོ
 
 
གོམ་སྟབས་གཅིག་ལ་བསྒྱུར་ཏེ
ལ་རྒྱའི་གླུ་སྒྲ་སྒྲོགས    དཔའ་རྒོད་ཚོ  
ཚ་གདུང་གི་ཡུལ་ལུང་འདིར
ཁྱེད་ཅག་གི་ཞབས་རྗེས་གསལ
 
བགྲོད་དཀའ་བའི་འཕྲང་ལམ་རེ་རེ  
ངོ་མཚར་བའི་ལྟད་མོ་རེ་རེ    
མི་རིགས་ཤིག་གི་ཤུལ་བཞག་གི་དྲན་རྟེན་དུ་ཞོག་དང
 
དཔའ་རྒོད་ཚོ  རྟག་བརྟན་གྱི་སྙིང་སྟོབས  
ཚེ་སྲོག་གི་རྒྱུན་ཐག་ལ་བརྒྱུས་ཏེ
གངས་རིའི་ལྗོངས་སུ་འགྲོ
ང་ཚོའི་ཡོད་ཚད་གནས་དེར་ལྷག་ཡོད་པས
ང་ཚོའི་ཡོད་ཚད་གནས་དེར་འབུལ་དགོས
 
འཇིགས་རུང་གི་ལམ་འཕྲང་དང་ཚ་ཟེར་གྱི་དཀའ་སྤྱད 
རླུང་འཚུབ་ཀྱི་བཀག་འགོག   ཡོད་ཚད་འདི་ལྟར
ང་ཚོས་དྲན་ཤིང་ལ་འཁུར་ནས་འགྲོ
 
དཔའ་རྒོད་ཚོ
སྙིང་སྟོབས་ཆུ་བོ་བཞིན་བཞུར་ནས་ཤོག་དང
ང་ཚོ་ཆས་འགྲོ    རང་གི་གཅེས་པའི་ཕ་ཡུལ་ལ་ཆས་འགྲོ
གཞིས་ལུས་མི་དམངས་ཀྱིས་དངངས་སྐྲག་དང་མིག་ཆུའི་ཁྲོད       
ང་ཚོའི་ལོག་ཕེབས་ཀྱི་གོམ་སྟབས་ལ་རེ་ཡོད
 
དཔའ་རྒོད་ཚོ་གཅིག་མཆོངས་གཉིས་མཆོངས
གཅིག་རྗེས་གཉིས་མཐུད་ངང
ཕེབས་ཤོག་དང
གངས་ཅན་པའི་མི་རིགས་དང་རྒྱལ་ཁབ་སྐྱོབ་ཏུ་འགྲོ
 
གནས་འདི་ན   ང་ཚོར་ཅི་ཡང་མེད་ལ    
གནས་འདི་ནས   ང་ཚོས་ཅི་ཡང་ཤོར་མེད
 
རྒྱང་འབོད་དང་ཀི་སྒྲ་ཁོ་ནས
ང་ཚོར་ནམ་ཡང་རྒྱལ་ཁ་ཡོང་དཀའ
འདི་ལྟར་མུ་ནས་མུ་རུ་བསྐྱོད་དང
 
དཀའ་སྡུག་དང་ཁྲག་དྲིའི་བར་ནས
ང་ཚོས་འཚོལ་དགོས 
ལོངས་ཤོག་གངས་ཅན་པ
འདི་ལྟར་ཚེ་སྲོག་གཏོང་ཕོད་དུ་བཞག་ནས
ཕེབས་འགྲོ   ཕ་ཡུལ་གངས་ལྗོངས་སུ
རང་རིགས་ཀྱི་རྒྱལ་ཁབ་ལེན་དུ་འགྲོ
 
༢༠༠༨   ༤   ༢༣ ཞི་བའི་གོམ་བགྲོད་སྐབས་བྲིས་པའོ།  
 
 
ངའི་མིག་ཆུའི་ཐིགས་པ་རེ་རེ།
 
 
གནམ་འདེགས་གངས་རིའི་ཚུར་རོལ
རི་བོ་གནམ་ལ་ཐུག    ཆུ་བོའི་འབབ་སྒྲ་གསལ 
རྒྱལ་ཁབ་གསུམ་གྱི་མཐའ་མཚམས་ནས
ཞི་བའི་གོམ་བགྲོད་ལ་བསྐྱོད་པའི་དམག་དཔུང་ཞིག་གིས
གངས་སེང་དར་ཆའི་བསིལ་རླུང་ཁུར་ཏེ
དཀའ་སྡུག་གི་རྔུལ་ཆུའི་ཀློང་ནས་མདུན་དུ་བསྐྱོད
 
འཇིགས་རྔམ་ཆེ་བའི་རྒྱ་གར་བའི་དམག་དཔུང་ཞིག
མདུན་དུ་སླེབས
འཇམ་པའི་གཏམ་དང་འུ་ཐུག་པའི་ལས་དབང་བར་ནས
གོམ་བགྲོད་པར་བཀག་འགོག་བྱས་སོང
སྤུན་ཟླ་ཚོའི་འབོད་སྒྲ་དང་སྙིང་སྟོབས་ཇི་འདྲའི་གསལ་ཡང
རེ་རེ་བཞིན་རླངས་འཁོར་ནང་བཅུག་སོང
 
གོམ་བགྲོད་པའི་མིག་ཆུའི་ཐིགས་པ་རེ་རེ
གནས་དེར་ལོ་རྒྱུས་ཀྱི་དྲན་ཤིང་ལ་བཀོད་ཡོད
འདི་ལྟར  ཕམ་སོང་པས
ང་རང་གི་མི་རིགས་ལ་ངོ་གནོང་དགོས་བྱུང་སོང
 
ཡིན་ནའང་ངས་ཉིན་གཅིག་གི་ཕམ་ཁ་འདི་ལྟར
མ་འོངས་པའི་རྒྱལ་ཁར་བསྒྱུར་ངེས
གནས་དེར   ཕ་ཡུལ་གྱི་རི་རྒྱུད་ཡོད
གནས་དེར   ཕ་ཡུལ་གྱི་ཆུ་རྒྱུད་ཡོད
འདི་དག་མཐོང་ཐེངས་རེར་སྐྱོ་གདུང་གི་མཆི་མ་རེ
 
འདི་ནི  ངའི་ཕ་མེས་ཚོའི་ཕ་ས
འདི་ན  ང་ཚོའི་མི་རིགས་འདིའི་འཚོ་སྡོད་ཀྱི་དད་འདུན་ཡོད་ལ
འདི་ན   ང་ཚོའི་མི་རིགས་འདིའི་བླ་སྲོག་དང་རིགས་གཞུང་ཡོད
ང་ཚོའི་ཕ་མེས་ཚོའི་དཀའ་སྤྱད་ལས་གྲུབ་པའི་ཕ་ས
 
ད་ལྟ  སྐྱབས་བཅོལ་བ་རང་ཡུལ་དུ་འཁོར་དབང་མེད་པའི་གཞན་ཡུལ
འདི་ལྟར   རླངས་འཁོར་གྱི་འཁོར་བསྐྱོད་འོག་ནས་དྲན་གདུང་བཀོད 
དར་རྒྱས་གླིང   མིག་ཆུའི་ཀློང་ནས་ང་ཚོ་འདི་ལྟར་ཁ་གྱེས་སོང
 
༢༠༠༨ ༦ ༡༧ཉིན་ཞི་བའི་གོམ་བགྲོད་པ་དག་རྒྱ་གར་དམག་མིས་འཛིན་བཟུང་བྱས་རྗེས་བྲིས།
 
 
ལོངས་ཤོག་གངས་ཅན་པ།
 
 
གནམ་ཟླ་སབ་སོབ་ཀྱི་ཉིན་མོ་ཞིག་ལ
ངེས་ཤེས་རྣམ་དག་གིས་བདེན་པའི་ཀི་སྒྲ་སྒྲོག
འཛུམ་ལྡན་གྱི་མཁའ་དབྱིངས
མི་ཡུལ་གྱི་འཚོ་རྟེན་དུ་གྱུར
 
དུངས་སེམས་ཀྱི་ཀི་སྒྲ་སྙན་མོ
མཁའ་དབྱིངས་ཀྱི་སྤྲིན་ཕུང་ལ་འཐིམས
དཔའ་རྒོད་གང་མང་ཞིག་གི་ཚེ་སྲོག་གི་རྒྱུན་ཐག
རེ་གཞག་གི་ཡུལ་ལ་བསྟིམས
 
འགྱུར་ལྡོག་གི་ནམ་ཟླ  མི་ཡུལ་གྱི་འཚོ་རྟེན 
གངས་ཅན་པའི་བརྩེ་སེམས   འདི་ལྟར་མི་ཡུལ་ཏུ་བྱོ
 
གནམ་འདེགས་གངས་རིའི་བཞུར་རྒྱུན  
རྐང་ལྷམ་དང་མི་ཡུལ་གྱི་འབབ་རྟེན
སེམས་ཀྱི་རེ་གཞག  འཚོ་བའི་རྒྱབ་མདུན
འདུ་འབྲལ་གྱི་རེ་སྣང   ངེས་ཤེས་རྣམ་དག་གིས
འབྱུང་འགྱུར་ལ     ལྷག་བསམ་ཀྱི་མེ་ཏོག་གཏོར
 
མི་རོ་དང་མི་ཁྲག་གི་གསེབ་ན
ཤུགས་གླུ་དང་རྫི་གླུའི་དྲོད་ལམ་ལམ་གྱི་རེ་འབོད་ལ
ཁྲག་དང་མེ་མདས་འདོད་རྔམ་སྤྲད
མི་རིགས་ཤིག་འདི་ལྟར་འཇིག་འདོད་དམ
 
གངས་ཅན་པ
ལས་དབང་ལ་འགྲེལ་བཤད་འདི་ལྟར་བྱེད་འདོད་དམ
ལ་རྒྱའི་སྙིང་སྟོབས་དང་བདེན་པའི་ཀི་སྒྲ་སྒྲོགས་ཤོག་དང
གངས་ཅན་པ
 
བཙན་པོའི་མཇུག་སྐྱོང་གི་མི་རིགས་ཤིག
སྡུག་འོག་ནས་སྐྱོབ་པར་འགྲོ    གངས་ཅན་པ
ཚེ་སྲོག་གི་རྒྱུན་ཐག་ལས་དབང་ལ་བཀོད་བཞིན
ཆས་འགྲོ     གངས་ཅན་པ 
 
༢༠༠༨   ༣    ༢༣་ཉིན་བྲིས།
 
 
ཁྲག་གི་འཇིག་རྟེན།
 
 
མི་ཡུལ་འདིར   ང་ལ་ཅི་ཡང་མེད་ལ 
མི་ཡུལ་འདིར   ང་ལ་ཅི་ཡང་མི་དགོས 
 
སྟོབས་ཆེན་གྱི་བཙན་གནོན་མི་དགོས 
བཙན་བྱོལ་བའི་སྡུག་བསྔལ་མི་དགོས 
ལས་དབང་གི་རྨི་ལམ་རེ་འཐུ་བཞིན
རང་རིགས་ཀྱི་རང་བཙན་འཚོལ་དུ་འགྲོ 
 
དམིགས་ཡུལ་གཅིག   འབོད་སྒྲ་གཅིག 
བགྲོད་ལམ་གཅིག   འཐབ་རྩོད་གཅིག 
འདི་ནི   ངའི་མི་ཡུལ་གྱི་གདམས་ཀ་ཡིན་ལ 
འདི་ནི   ངའི་མི་ཚེའི་འཚོལ་སྙེག་ཡིན 
 
མི་ཡུལ   དཀོན་མཆོག་གིས་བཟོས་པ་མིན་ལ 
མི་ཚེ     གཞན་དབང་གི་འཁོར་བསྐྱོད་མིན 
ང་ཚོའི་ས་ཆེན་འདིའི་ཕ་རོལ་ན
ཁྲག་གི་འཇིག་རྟེན་ཡོད 
ངས་འདི་ལྟར་བསམ      
ཁྲག་གིས་བརྫིས་པའི་འཇིག་རྟེན་ན       ཁྲག་གི་སེམས་པ་ཁྲག་ལ་རེ
ང་ཚོས  མི་ཚེ་ཁྲག་ལ་འབུལ་བཞིན་ཡོད       
ང་ཚོའི  ཁྲག་ཐིགས་རེ་རེ་ཡིས
འཛམ་གླིང་ལ་དཔང་རྟགས་འཇོག་བཞིན་ཡོད
 
རང་ལུས  རང་ལ་དབང་ཞིང    
རང་རིགས  རང་གིས་སྐྱོབ་དགོས
སྒྱུ་འཕྲུལ་ལྟ་བུའི་འཇིག་རྟེན་འདིར          
ང་ཚོར་ཆིག་སྒྲིལ་གྱི་སྟོབས་ཤུགས་དགོས        
མཉམ་མེད་ཀྱི་སྙིང་སྟོབས་དགོས    
 
གངས་ཅན་པ   འཚེ་མེད་ཞི་བའི་གོམ་སྟབས   
དགྱ་དམར་གྱི་མེ་སྒྱོགས་དང་མདའ་མདུང་གི་སྐད་སྒྲ      
ང་ཚོ་འདི་ལྟར   དགྱ་དམར་གྱི་ཁ་གཏད་དུ་འགྲེང་ཡོད
ང་ཚོས     འདི་ལྟར་འཐབ་རྩོད་བྱེད      
ང་ཚོས     འདི་ལྟར་རྒྱལ་ཁབ་ལེན
 
འཐབ་རྩོད་ལ་འདི་ལྟར་གོམས་ཤིང         
འཐབ་རྩོད་ཀྱིས་འདི་ལྟར་སྡུག་ལ་སྦྱར 
  ༢༠༠༨  ༨  ༣༠ ཉིན་བྲིས།
ངའི་སེམས་ཀྱི་ཧི་གཟུགས་ཟིན་བྲིས།
 
ངས    ལྟ་འདོད་པའི་ཧི་གཟུགས་ཟིན་བྲིས   
ངས    མཐོང་འདོད་པའི་ཧི་གཟུགས་ཟིན་བྲིས
 
སེམས་ཀྱི་མེ་ལྕེ་དམར་པོ      
སྙིང་གི་དྲོད་རླབས་ཁོལ་མ   
ཁྱེད་ཀྱིས    ངའི་རེ་སྨོན་དྲོད་ཀྱིས་བསྐྱངས་མྱོང
 
ཁྱེད་མེད་དུས  
ང་དེ་ལྟར་སྡོད་མི་བཟོད་ལ
ང་འདི་ལྟར་འདུག་མ་ཕོད
 
ཁྱེད་ལས  ངས་རྒྱང་རིང་གི་གྲོགས་པོ་ཚོའི་སྙིང་གི་འཕར་ལྡིང་གི
གཞིས་བྱེས་སྤུན་ཟླ་དག་གི་སེམས་ཀྱི་རླབས་རྒྱུན་ཚོར་བྱུང
 
འདི་ན   ང་དང་ལྟ་ཚུལ་གཅིག་པའི་སྟག་ཤར་ཚོ་ཡོད་ལ
སེམས་ཐག་ཉེ་བའི་དཔུང་གྲོགས་ཚོའང་ཡོད
 
ཉིན་རེ་བཞིན   ཁྱེད་ཚོས
ང་ལ་གདོང་དམར་བའི་རང་གཤིས་བསྟན་བྱུང་ལ
དུངས་ཞེན་གྱི་ཐལ་མོ་ཡང་བརྡབ་མྱོང
 
སེམས་ཀྱི་གསང་རུམ་ལ་འཐིམས་པའི་ཧི་གཟུགས་ཟིན་བྲིས
ཁྱེད་ཡོད་པས་གྲོགས་མེད་ཁེར་རྐྱང་ང   འདི་ལྟར་གསོན་ལ    
འདི་ལྟར    གདོང་དམར་བའི་སེམས་པ་གླེང་གཞིན་ཡོད
 
ཁྱེད་ལས་འདི་ལྟར
ང་ཚོའི་སྒེར་གཅོད་ཀྱི་སྲིད་དབང་སློག་དགོས་ལ
ང་ཚོས་དཔུང་བ་མཉམ་གཤིབ་ཀྱི་སྟོབས་ཤུགས་འཚོལ་དགོས
ད་དུང     གངས་ཅན་པའི་ལས་དབང་དལ་གྱིས་གླེང
ང་ཡི་གྲོགས་པོ་ཚོ་མཉམ་དུ་འགྲོ         མཉམ་དུ་གླེང་་་་་་་
 
 
གྲོགས་གངས་ཉི་ལ།
 
 
"གྲོགས་པོ་གངས་ཉིའམ་ཀུན་དགའ་ཚངས་དབྱངས་མཆོག་དྲན་པ"
 
ཟླ་གཉིས་ཙམ་གྱི་སྔོན
ཁྱེད་ཀྱི་ཧི་གཟུགས་ཟིན་བྲིས་ལས
ངའི་ཡོད་ཚད་རེ་གཞག་དང་དུངས་ཞེན་འཁྱིལ་བར་བྱས
དེ་དུས    ཁྱེད་ཀྱིས་ང་མི་ཤེས་ལ་ངས་ཀྱང་ཁྱེད་མི་ཤེས[image: image4.png]

 
ཟླ་གཅིག་གི་སྔོན་དུ
ངས་ཁྱེད་ལ་དུངས་ཞེན་ཀྱི་ཡི་གེ་སྤྲིངས
ངས་ཁྱེད་ལ་སེམས་གཏིང་གི་སྐད་ཆ་བཤད་འདོད་བྱུང
 
ཁྱེད་ཀྱི་མི་རིགས་ལ་བཅངས་བའི་ཤ་ཞེན་གྱིས
ངའི་སེམས་པ་མེ་ལྟར་འབར་དུ་བཅུག་སོང
ཉིན་དེའི་དྲི་ལན་ཞིག་ལས
ཁྱེད་ཀྱི་སེམས་པ་སྤྲོ་སེམས་ཀྱིས་ཁེངས་སོང
ངའི་སེམས་གཏིང་གི་གྲོགས་མཆོག་ལགས
 
ཉིན་དེ་ནས་བཟུང
ཁྱེད་ཀྱི་མི་རིགས་འདིར་བཅངས་པའི་བརྩེ་སེམས་ལས
ཁྲག་ཐིགས་ལྟ་བུའི་གཏམ་རྒྱུད་རེ་རེ་གསུངས་བྱུང་ལ
རི་རྒྱལ་ལྟ་བུའི་རྒྱབ་རྟེན་ལ་ཡིད་ཆེས་བྱས
 
ཉིན་འདི་གའི་རིང་དུ
ངའི་སེམས་ཀྱི་རྨ་ཁ་ཁྲག་ཡིན་ལ
ཁྲག་ཐིགས་གི་འཕར་རྩ་རེ་རེ་ན
དངོས་གཏན་མེད་པའི་བཟོད་བྲལ་གྱི་སྡུག་བསྔལ་ཞིག
 
ངས་མཐོང་བཞིན་པའི་དྲང་བདེན་གྱི་འཕྲང་ལམ་འདི་ནས
སྔོན་ཡང་དཔའ་བོ་ཞིག་ཤོར་ཟིན་ལ
ད་ལྟ་ཡང་དཔའ་བོ་ཞིག་འགུལ་བཞིན་འདུག
འདི་དག་བསམ་གཞིག་གི་རྨི་ལམ་ནས
ང་ཁྱེད་ལ་དུངས་ཞིང་    ཁྱེད་ལ་སེམས་འཚབ་ཆེ
 
ཤེས་འཇོན་གཉིས་ཀྱིས་ཕྱུག་པའི་དཔའ་བོ་ཁྱེད
དངོས་གནས་བརྒྱ་ཕྲག་གཅིག་གི་ཚེ་སྲོག་དང་མཚུངས
 
འདི་ལྟར་བསམ་ན     ངུ་འབོད་ཀྱིས་ཀི་སྒྲ་སྒྲོགས་འདོད
ཨ་ཨ་་་ སེམས་ཀྱི་མེ་ལྕེ་དམར་པོ་ཇི་ལྟར་བརྗོད་དགོས
ང་ཡི་རྒྱང་རིང་གི་ཕ་གཞིས་སྣུམ་པོ
 
༢༠༠༩ ༣ ༢༤ ཉིན་སྐྱོ་སེམས་ངང་བྲིས།
 
 
ཤི་ན་འདོད་ཅིང་སྨྱོ་ལ་ཁད།
 
 
གཏན་འདུན་གྱི་བསམ་གཞིག
ལས་དབང་གི་རླུང་ལ་བསྐུར
 
འདི་སྣང་གི་གནས་ན    
སྒྱུ་འཕྲུལ་གྱི་ཚོར་སྣང་ཞིག
མི་རིགས་ཤིག་གི་གཏན་འདུན
མཆོད་མེ་སྣུམ་ཟད་ལ་གནས
 
འདི་ལྟར་བསམ་གཞིག་གི་ཀློང་ན་
ཡོད་ཚད་རྩེད་མོ་ལྟ་བུའི་མི་ཡུལ
 
རང་རློམ་གྱི་ཆབ་སྲིད་པའི་རྩེད་མོ
ང་ཚོའི་མི་རིགས་འདི      འདི་ལྟར་རྫོགས་ལ་ཉེ
 
སྣང་ཚུལ་གྱི་འགྱུར་འགྲོས
ངེས་ཤེས་ཀྱི་གཏན་ཚིགས་ཤིག་གིས
ང   གནས་འདིར་མི་ཡུལ་དང་གཏན་བྲལ་བྱེད་འདོད་བྱུང
ང   གནས་འདིར་སྨྱོ་ལ་ཁད
 
 
ཉིན་འདི་དག་གི་ཚོར་བ།
 
 
             ༡
ཉིན་འདི་དག་གི་སྔོན་ལ   
ཡོད་ཚད་བློས་བཏང་ཟིན་པའི་ང་དང་གྲོགས་པོ་ཚོར
གངས་རི་དཀར་པོ་ཞིག་གིས་ཕེབས་བསུ་བྱེད་དུས
སྤུན་ཟླ་ཚོ་ཁྱེད་ཅག་གིས"ལྷ་རྒྱལ་"སྒྲོགས་བཞིན་ཕེབས
 
ངས་མིག་ཟུང་གིས་ཁྱེད་ཅག་ལ་སྐྱེལ་མ་བྱེད་བཞིན
ཁྱེད་ཅག་གི་ཞབས་རྗེས་ལ་ལྟ་བཞིན་གངས་འདབས་སུ་འགྲེང་ནས
མིག་ཆུ་ཞིག་གིས་ཁྱེད་ཚོ་ལ་སྐྱེལ་མ་བྱས
ཡོད་ཚད་འདི་ལྟར་ཕྱིར་དྲན་ཁྲོད་འདས་ཟིན
 
 
       ༢
ཉིན་འདི་ཚོར
རེ་སྒུག་གི་སེམས་འཚབ་ཅིག་གིས 
ངས་རང་ཉིད་ཀྱིས་རང་ཉིད་བརླག་འདོད་པའམ
ཡང་ན    རང་ཉིད་ལ་འཁང་ར་དང་སྡིག་དམོད་བྱེད་བཞིན་ཡོད
 
དམར་ཆུང་སྙིང་གི་ན་ཟུག   དྲན་གདུང་གི་སེམས་ཁམས་འདི
ཤི་ན་བདེ་བར་འཚོར་བའི་ངེས་ཤེས་ཤིག
རྨི་ལམ་ལྟ་བུའི་འཇིག་རྟེན་ན  
དམྱལ་བ་ལྟ་བུའི་དྲན་ཤེས་ཀྱིས་ཁྱེད་ཚོར་བསྒུག་བཞིན་ཡོད
ད་དུང་བསྒུག་བཞིན་ཡོད་་་་་་་དཔའ་རྒོད་ཚོ
 
༢༠༠༩   ༥   ༢༠  ཉིན་ཐོལ་བྱུང་གིས་བྲིས།       
 
 
ང་མི་དགའ་མི་དུང་།
 
 
བདེན་དོན་གྱིས་སྟོང་བའི་གནས་ལུགས་ལ  ང་མི་དགའ།
ཤེས་འཇོན་གྱིས་སྟོང་བའི་རྐུབ་སྟེགས་ལ  ང་མི་དུང་། 
 
ལག་ལེན་གྱིས་སྟོང་བའི་ཆབ་སྲིད་པར   ང་མི་དགའ།
དོན་དངོས་ཀྱིས་སྟོང་བའི་མཚན་སྙན་ལ   ང་མི་དུང་། 
 
བསམ་གཞིག་གིས་འཕོངས་པའི་སྨྱུག་འཛིན་ཚོར   ང་མི་དགའ།
དགོས་མེད་ཀྱིས་ཕྲག་དོག་བྱེད་རྒྱུར  ང་མི་དུང་། 
 
ཨ་གསར་གྱིས་གང་བའི་གསར་བུ་ཚོར  ང་མི་དགའ།
གསར་བྱུང་གི་མཚན་སྙན་འཚོལ་རྒྱུ   ང་མི་དུང་། 
 
རང་རློམ་གྱིས་ཁེངས་པའི་མཁས་པ་ཚོར   ང་མི་དགའ།
མི་གཞི་ཁྱད་གསོད་ཀྱི་གནས་ལུགས་ལ   ང་མི་དུང་། 
 
དོན་དངོས་ཀྱིས་སྟོང་བའི་ཚོགས་པ་ཚོར   ང་མི་དགའ།
ཁ་ཙམ་གྱིས་འགྲོ་ཐབས་བྱེད་རྒྱུར   ང་མི་དུང་། 
 
ལས་དབང་ལ་བཅོལ་བའི་བོད་དོན་དེར   ང་མི་དགའ།
ཞལ་འདོན་གྱིས་སྐྱེལ་བའི་མི་ཚེ་ལ   ང་མི་དུང་། 
 
དགོས་མེད་ཀྱི་དགོན་སྡེའི་སྒྲིག་ཁྲིམས་ལ    ང་མི་དགའ།
དུས་རབས་ཀྱིས་བསྐྱུར་བའི་གོམས་སྲོལ་ལ  ང་མི་དུང་།  
༢༠༠༩ ༥ ༢༥་ཉིན་ལྡི་ལི་ནས་ངྷ་སར་འགྲོ་སྐབས་ལམ་བར་ནས་བྲིས།

འབོལ་རྩོམ་ཁྲག་གི་བཞུད་ལམ།
 
(ཚན་པ་བཞི་བ།)

གཟུགས་པོ་གྲི་ཤན་བྱས་པའི་ཁྲག་ཐིགས།།
ངེས་ཤེས་གནད་ལ་བབ་པའི་ཚོར་སྣང་།།
མཐོ་སྒང་འདི་ལ་དཔྱོད་པའི་འབོལ་རྩོམ།།
མི་ཡུལ་ཁྲག་ལ་བསྒྱུར་བའི་གཤེད་མ།།
 
 
སྙན་ངག་པ་དང་བསམ་བློ་བའི་བར་ཐག
 
 
          སྤྱིར་ན་བོད་ཀྱི་ལུགས་སྲོལ་གསར་རྙིང་གཉིས་ནས་རྩོམ་ཡིག་གང་ཞིག་མགོ་རྩོམ་སྐབས་ལུང་འདྲེན་གྱི་མགོ་བརྗོད་ཅིག་ནས་ལས་ལ་འཇུག་པའི་ངང་་་ཚུལ་དེ་དག་རྒྱང་རིང་དུ་དོར་ནས་དུས་ཀུན་ངེས་ཤེས་ཀྱིས་དཔྱོད་དུ་རུང་བའི་རང་ཉིད་ཀྱི་མཐར་ཐུག་གི་གཏན་ཚིགས་ནས་འབྲི་བ་འདི་ཡང་ཁོ་བོའི་རང་་་་གཤིས་རྣལ་མའོ།
 
དུས་རབས་གསར་བའི་དྲ་བའི་དར་ཁྱབ་ཀྱི་དུས་འདིར་བོད་ཀྱི་རྩོམ་པ་པོ་་་་་་་་རྣམས་ཀྱི་གདོང་ངོ་མ་དེ་མི་རིགས་འདིའི་སེམས་ཁོང་དུ་འཐིམ་པའི་བར་ལམ་་ན་རྩོམ་པ་པོ་ནི་ང་ཚོའི་ཁ་ཕྱོགས་སྟོན་པའི་ཕྱོགས་སྟོན་འཁོར་ལོ་དེ་ཡིན། གནད་ལ་བབ་པའི་མི་རིགས་ཀྱི་ཁ་ཕྱོགས་གང་མང་རྩོམ་པ་པོའི་སྨྱུག་རྩེ་ནས་་་་བབས་པའི་ཡིག་འབྲི་རེ་རེའི་གྲུབ་དོན་ལ་གནས་ཡོད་པར་བརྗོད་ཀྱང་ཐལ་་་་་་ཆེར་མེད།  འདི་ནི་རྩོམ་པ་པོ་ཞིག་གི་ནུས་པ་རེད་ལ།  སྤྱི་ཚོགས་ཀྱིས་ཁྱོད་ལ་བརྟེན་པའི་རང་ཆོས་ཀྱང་ཡིན་པར་བསམ་ཆོག   
      འགྲོ་བ་མིའི་རིགས་ཀྱི་འཚོལ་སྙེག་དང་རང་གི་འཆར་སྣང་གི་ཚོར་བ་འདི། གནད་འབྲི་ལ་བཀོད་པའི་ངེས་ཤེས་ནི་རྩོམ་པ་པོའི་རང་གཤིས་ཀྱི་གྲུབ་དོན་་་་་རེད།  གང་འབྲི་བ་ཁྱེད་ཀྱི་”རང་དབང་”ཡིན་ཡང་གང་བྲིས་པའི་འགན་དེ་ཁྱེད་ཀྱིས་འཁུར་མི་དགོས་པ་འདི་ལ་”རང་དབང་”གི་ཚིག་གིས་འགྲེལ་བརྗོད་་བྱེད་མི་ཉན།  དེ་ལྟར་བརྗོད་ན་ཁྱོད་ནི་སྤྱི་ཚོགས་ཀྱི་ནག་ཉེས་ཅན་ཡིན་ལ་འགན་མི་འཁུར་བའི་མི་བུ་ཐ་ཤལ་བ་ཞིག་ཀྱང་རེད།  དེས་ན་རང་གིས་གང་འབྲི་བ་དང་བྲིས་པའི་སྔ་ཕྱི་ལ་བསམ་གཞིག་ཟབ་མོ་གཏོང་དགོས་པ་ནི་ཁྱེད་་་་ཀྱིས་སྨྱུག་གུ་ལག་དུ་མ་བཟུང་པའི་སྔ་རོལ་ནས་ཅིས་ཀྱང་ཤེས་དགོས་པའི་་་་་་་་གནད་དོན་ཉག་གཅིག་གོ།   རྩོམ་པ་པོ་ཞིག་རྩོམ་རིག་གི་ལས་ལ་འཇུག་ན་ཁྱེད་ཉིད་ལ་ལྡོག་ཏུ་མེད་པའི་ལམ་ཁ་གསུམ་ཡོད་པ་ནི་སེམས་སུ་ངེས་དགོས་་་པའི་གནས་ལུགས་དེ་ཉིད་དོ།།
 
 
དང་པོ་སྤྲོ་བའི་ལེའུ།
 
          རྩོམ་པ་པོ་ཞིག་ལ་མཚོན་ན་སྐྱེས་མ་ཐག་ནས་ཐོགས་པ་མེད་པར་ཡི་གེ་འབྲི་ཤེས་པའི་ལྷ་སྒྲུང་གི་ངག་རྒྱུན་དང་རིང་དུ་བྲལ་ནས་གླེང་དགོས་པའི་ཚུལ་ལུགས་ནི་ཁོ་བོའི་རྩོམ་ཡིག་འདིའི་ཐོག་མའི་དམ་བཅའ་དང་ཁ་ཕྱོགས་ཡིན།     དེས་ན་བོད་ཀྱི་རྩོམ་པ་པོ་ཞིག་ལ་མཚོན་ན་དང་པོ་ཀ་ཁ་ནས་མགོ་བརྩམས་ཏེ་ཡི་གེ་འབྲི་ཀློག་དང་རིམ་བཞིན་ན་ཚོད་ཀྱི་འཚར་ལོང་དང་བསྟུན་རང་ཉིད་ཀྱི་བསམ་ཚུལ་ཐ་ཐོར་རེ་ཡི་གེར་འགོད་འགོ་བརྩམས་པའི་སྐབས་དེ་ནི་ཁྱེད་ཉིད་་རྩོམ་པ་པོ་ཞིག་གི་ལམ་ཁར་མདུན་བསྐྱོད་བྱེད་པའི་ལྟ་གོན་གྱི་མགོ་རྩོམ་བཞིན་གནས་ན་དེ་དུས་ཁྱེད་ཀྱི་རྡོ་ཆག་བཙན་སྒྲིག་གི་ཚིག་རྐང་དེ་དག་ནི་ཅི་འདྲིའི་་སྤྲོ་བ་ཞིག་རེད་ལ།  སྐབས་དེར་ཁྱེད་ཀྱི་སེམས་ངོགས་སུ་ཡལ་ཐབས་མེད་པའི་འཕག་འཚག་ཅིག་གིས་ཁྱེད་ཉིད་དེ་མ་ཐག་གོ་ལ་ཧྲིལ་བོ་འདིའི་ཡང་སྟེང་ལ་་སླེབས་པའི་སྣང་ཚུལ་ཞིག་སྐྱེ་སྲིད་ལ།    བྱིས་པའི་གོམ་པ་གཅིག་སྤོ་གཉིས་སྤོ་ཡི་དཔེ་བཞིན་རྩོམ་ཡིག་དེ་དག་གཅིག་མཆོང་གཉིས་མཆོང་གིས་ཚགས་ཤོག་་དང་ཡང་ན་དུས་དེབ་གཅིག་གི་ངོས་སུ་ཁྱེད་ཀྱི་བརྩམས་ཆོས་རང་ཉིད་ཀྱིས་་་་མཐོང་སྐབས་དགའ་སྤྲོ་ཚད་མེད་ཅིག་གིས་དུས་དེར་གླུ་ལེན་གྱི་རེད་ལ་ཞབས་་བྲོ་ཡང་འཁྲབ་ངེས།  ད་དུང་ཁྱེད་ཀྱིས་རྩོམ་ཡིག་གང་འདོད་ཀྱིས་འབྲི་ལ་གང་འདོད་ཀྱིས་བཤད་སྐབས་རང་ཉིད་ནི་ཐོགས་པ་མེད་པའི་ངག་གི་དབང་ཕྱུག་་་ཅིག་ཡིན་པར་རློམ་ལ།  མི་རྣམས་ཀྱི་གསེབ་ནས་རང་ཉིད་ཀྱི་མགོ་འཕང་མཐོ་ཞིང་སྐད་སྦོམ། ཡོད་ཚད་ཤེས་པའི་ཚོར་སྣང་།   གཞན་གྱིས་ནོར་ཟིན་པའི་ཚོར་སྣང་།  ཀུན་གྱིས་རང་ཉིད་ལ་ཡིད་སྨོན་བྱེད་པའི་ཚོར་སྣང་གསུམ་གྱིས་ཁྱེད་ཀྱིས་རྩོམ་ཡིག་འབྲི་འདོད་ལ་རང་རྩོམ་རང་གིས་ཀློག་འདོད།   ཤིན་ཏུ་སྤྲོ་བའི་དུས་ཚིགས་འདི་དག་གིས་རྩོམ་པ་པོའི་ལམ་ཁ་ནི་རང་ཉིད་ཀྱི་མི་ཚེའི་ཕུགས་་་འདུན་དང་མ་འོངས་པའི་མདུན་བསྐྱོད་ཀྱི་ལམ་ཆེན་ཡིན་པར་བསམ་ངེས།  སྐབས་དེར་ཁྱེད་ཉིད་རྩོམ་པ་པོའི་མདུན་བསྐྱོད་ཀྱི་ལེའུ་གཉིས་པ་ཁ་ཐག་རིང་་ལ་རྒྱང་ཐག་རིང་བའི་ལེའུ་འཇིགས་རུང་ཞིག་གི་འཕྲང་ལམ་ཞིག་གིས་ཁྱེད་ལ་་རེ་སྒུག་གི་སོ་སྒྲ་སྒྲོག་བཞིན་བསྒུག་ཡོད།  
དེ་ནི་མི་བུ་སྟག་འདྲ་བོ་སྒུལ་བའི་གཤིན་འཕྲང་ཡིན་ལ།  
དེ་ནི་མི་ཚེའི་མདུན་བསྐྱོད་བཅོམ་པའི་ཐོ་བ་ཡིན།
དེ་ནི་ཡོད་ཚད་ལ་སྐྱུག་བྲོ་བའི་ལེའུ་གཉིས་པའོ།
 
 
སྐྱུག་བྲོ་པའི་ལེའུ།
 
                    རང་ཉིད་ཀྱི་བརྩམས་ཆོས་རེ་རེའི་མདུན་བསྐྱོད་ནས་མི་རྣམས་ཀྱི་རེ་བཅོལ་དང་དྲན་སྐུལ་རེ་རེ་ནི་ལེའུ་འདིའི་ཐོག་མའི་ཐེམ་སྐས་ཀྱི་ཚུལ་དུ་་ཁྱེད་ཀྱི་མདུན་ནས་གཅིག་བརྩེགས་གཉིས་བརྩེགས་ཀྱིས་མཐོ་རུ་འགྲོ་བའི་་་་་་་སྐབས་རང་གི་འགན་འཁྲི་ཞིག་གིས་རྩོམ་རྡོག་རེ་རེ་ལྗིག་ཏིག་པའི་གོམ་སྒྲ་ཞིག་དང་མཚུངས།  དེ་ལྟར་ཁྱེད་མི་རིགས་ཤིག་གི་སེམས་ཁོངས་སུ་མགོ་བཏང་ཟིན་པའི་ཉིན་མོ་དེ་རང་སྡུག་རང་གིས་ཉོས་པའི་མི་ཚེའི་སྐྱོ་སྣང་གི་མགོ་བརྩམས་་་་པ་ཡིན།  འགྲོ་བཞིན་པའི་མདུན་བསྐྱོད་ཀྱི་ལམ་ཁ་འདི་ནས་རང་རྩོམ་ཀློག་མི་འདོད་ཅིང་འབྲི་མི་འདོད་པའི་སྣང་ཚུལ་ཞིག་གིས་སྨྱུ་གུ་ས་ལ་གཡུག་འདོད་ལ།  ཤོག་བུ་མིག་གིས་མཐོང་ན་མགོ་ན་བའི་དུས་སྐབས་དེ་ནི་ཁྱེད་ཉིད་འཇིགས་་་་རུང་གི་འཕྲང་ལམ་ལ་སླེབས་ཉེ་པའི་སྔོན་བརྡ་ཡིན། དུས་དེར་སྨྱུ་གུ་བཙན་གྱིས་འཛིན་དགོས་ལ།  སྡུག་བསྔལ་ལ་གདོང་ལེན་བྱས་ནས་མུ་མཐུད་དུ་རྩོམ་པ་པོའི་ལམ་ཕྱོགས་སུ་བསྐྱོད་ནས་སྐྱོན་དེ་དག་དང་བྲལ་ན་དེ་ནི་ཁྱེད་ཉིད་་་་་་རྩོམ་པ་པོ་ཞིག་གི་མདུན་ལམ་ལ་ཕྱོགས་པའི་མགོ་བརྩམས་པའོ།
ཉི་མ་དེ་ནས་བཟུང་ཁྱེད་ཀྱི་སྨྱུ་གུ་འདི་མི་རིགས་གཅིག་གི་ཚེ་སྲོག་དང་འབྲེལ་་་ལ་རིག་གཞུང་ཞིག་གི་སྐུད་སྣེ་ནས་འཚོ་བའི་ལོ་ཟླ་གསར་བའི་སྣང་བརྙན་ལས་ཁྱོད་ཀྱང་ལོ་རྒྱུས་ཀྱི་དྲན་ཤིང་ལས་འཕོས་བའི་མི་བུ་རྣལ་མ་ཞིག་ཡིན་པར་་་་་་བརྗོད་ཀྱང་ཆོག  ད་ནི་ཁྱེད་ཀྱི་གདམ་བྱའི་ལམ་ཁ་སྟེ་སྙན་ངག་པའམ་བསམ་བློ་བ་ཞེས་པའི་ཐ་སྙད་འདི་གཉིས་ཀྱི་སྒོ་ཆེན་ཞིག་གིས་ཧར་གྱིས་ཁྱེད་ལ་ཅེར་་་བཞིན་ཡོད།  ཞིབ་ཏུ་སོམས་ལ་ཞིབ་ཏུ་ལྟོས།  དེ་ལྟར་རང་ཉིད་ཀྱི་ལམ་ཁའི་ཁ་ཕྱོགས་འདི་དག་མཐོང་སྐབས་ཁྱེད་ཉིད་ཀི་རྒྱངས་གཅིག་གིས་རྒྱུག་འདོད་ན་་་་དེ་འཁྲུལ་སྣང་ཁོ་ན་ཡིན། 
ལས་དབང་གི་ལྷ་སྒྲུང་ནས་དལ་གྱིས་བསྐྱོད་པའི་མི་རིགས་འདིའི་སྐབས་རེའི་་་ཚུལ་མིན་གྱི་བྱ་སྤྱོད་རེ་རེས་ཁྱེད་ཀྱི་ཡོད་ཚད་ཨ་ཐང་ཆད་པ་དང་བཞུད་ཟིན་་པའི་སྐྱུར་ཁ་རེ་རེའི་གདོང་ནས་ལྕེབ་འདོད་ལ།  མཆོང་འདོད་།  རང་ལ་རང་གིས་གྲི་ཤན་བྱེད་འདོད།  འདི་དག་ནི་ང་ཚོ་མི་ཡུལ་ན་འཚོ་བཞིན་པའི་མི་བུ་རྣལ་མ་ཞིག་ཡིན་པའི་དན་རྟགས་རེད།  རང་འགའ་བའི་མི་ཞིག་ལ་ཚོར་འདུ་དེ་དག་ནམ་མཁའི་མེ་ཏོག་དང་ཉིན་མོའི་སྐར་མའི་དཔེ་ལྟར་ཡིན།
ཁྱེད་རྩོམ་པ་པོ་རྣལ་མ་ཞིག་བྱེད་འདོད་ན་རང་གི་བསམ་བློ་ལ་རིག་གནས་ཀྱི་་རྒྱབ་བརྟེན་དང་བདེན་ལུགས་ཀྱི་དོན་སྙིང་གཞི་རྩར་བཟུང་ནས་རང་ཉིད་ཀྱི་་་ཁ་ཕྱོགས་དང་དམིགས་འདུན་འཚོལ་དགོས།  སྐབས་རེ་ཁྱེད་ས་ལ་འགྱེལ་ཞིང་ནོར་འཁྲུལ་རི་འདྲ་རེ་འབྱུང་སྲིད། དེ་དག་ལས་གཏན་ཚིགས་གཅིག་གིས་ཁྱེད་ཡང་བསྐྱར་གསོན་དགོས་ཞིང་གསོན་པའི་དོན་སྙིང་ཞིག་སླེབས་ངེས།  འདི་ནི་མི་ཡུལ་དང་ཁྱེད་ཀྱི་འབྲེལ་བ་རེད་ལ་བདེན་ལུགས་ཀྱི་ཁ་གྲག་པའི་བསླབ་བྱ་་་ཡིན།  མི་དང་མིའི་བར་ཐག  རྩོམ་རིག་དང་ཁྱེད་ཀྱི་བར་ཐག་ཧ་ཅང་མཚུངས།  རྩོམ་རིག་གིས་ཁྱེད་བསླུ་ལ་ཁྱེད་ཀྱིས་རྩོམ་རིག་བསླུ།  དེ་ནི་ང་ཚོ་རྫོགས་པའི་སངས་རྒྱས་མ་ཡིན་པའི་རྟགས་མཚན་ཡིན།  རྩོམ་རིག་ནི་ཁྱེད་ཀྱི་ཁོག་ན་ལྷོག་ལྷོག་ལྡིང་བཞིན་པའི་སྙིང་ཡིན་པ་ལས་ཤོག་ཐོག་དུ་བབས་པའི་ཡིག་འབྲི་ཡིན་མི་རུང་།   རྩོམ་རིག་ནི་ཚན་རིག་པས་བརྗོད་པའི་ཁྱེད་ཀྱི་ཀླད་པ་དང་དེ་ནང་གི་རྩྭ་ཕྲ་མོ་ཡིན་པ་ལས་དཔེ་དེབ་སྟེང་ཡི་གེ་ཡིན་མི་རུང་།  ཁྱེད་ཀྱི་རྩོམ་ཡིག་ལ་གསོན་ཤུགས་དགོས་པ་ལས་ཤི་ཟིན་པའི་རྩོམ་ཡིག་འབྲི་མི་རུང་།  ང་ཚོས་འཚོལ་བཞིན་པའི་རྩོམ་ཡིག་ནི་གསོན་པོ་ཡིན།  ང་ཚོས་འཚོལ་བཞིན་པའི་རྩོམ་ཡིག་ནི་ཁྲག་ཐིགས་ཀྱི་མཆོང་རྩལ་ཡིན། དེ་ལྟར་ཁྱེད་ཀྱིས་རྩོམ་ཡིག་འཚོལ་དགོས་པ་ལས་རྩོམ་ཡིག་གིས་ཁྱེད་མི་འཚོལ།  ད་དུང་ད་དུང་འཚོལ་དགོས་པའི་རྩོམ་ཡིག་ནི་མི་རིགས་ཀྱི་ཤ་གསེང་ན་ཡོད་ལ།  ད་དུང་ད་དུང་འཚོལ་དགོས་པའི་རྩོམ་ཡིག་ནི་སྒྱུ་རྩལ་གྱི་སྙིང་ཁོང་ན་ཡོད།
    མི་ཡུལ་ནས་སྒྱུ་རྩལ་གྱིས་འཚོ་ཞིང་སྒྱུ་རྩལ་གྱིས་བསྐྲུན་པའི་གཟུགས་འདུས་རིག་པ་ལས།  ཁྱེད་ཀྱི་ཡོད་ཚད་ལ་ཁ་ལོ་བསྒྱུར་པའི་རེ་གཞག་ཡོད་ལ།  དེ་མ་ཐག་སྣང་སྟོང་གི་ངོ་བོར་བསྐྲུན་པའི་གསལ་སྣང་གི་སྒྱུ་འཕྲུལ་གྱི་ལམ་ཆེན་ཞིག་གིས་ཁྱེད་ལ་བསྒུག་བཞིན་གནས། འདི་ནས་ཁྱེད་ཀྱི་ཡོད་ཚད་ཁོང་དུ་ཆུད་པའི་ལེའུ་གསུམ་པ་འཚོལ་ཐུབ།  
 
 
ཁོང་དུ་ཆུད་པའི་ལེའུ།
 
               གང་ལ་བལྟས་ཀྱང་ཡིད་མི་ཚིམ་པའི་སྣང་ཚུལ་ཞིག་གིས་ཁྱེད་ཀྱིས་འཇིག་རྟེན་འདི་ལ་འཁང་ར་བྱེད་ངེས་ལ།  མི་རིགས་ཤིག་གཉིད་ལས་དཀྲོགས་འདོད་ཀྱི་ཧམ་སེམས་དེས་ཁྱེད་ཀྱི་རྩོམ་ཡིག་རེ་མི་རིགས་འདིའི་སེམས་སུ་མེ་ལྕེ་ལས་ཀྱང་ཚ་བའི་མཆེད་རླབས་དེས་དབང་གིས།     ཉིན་རེ་ནས་ཉིན་རེར་རང་ཉིད་ཀྱི་སེམས་ཁོང་ནས་བརྗོད་བཞིན་བྲིས་པའི་ན་ཟུག་དེ་དག་ནི་ཇི་འདྲའི་་་་་བརྗོད་མི་ནུས་པ་ཞིག་རེད།  སྐབས་དེར་ཁྱེད་ཀྱིས་ཆང་བཏུང་ལ་དུ་བ་འཐེན། ངུ་འདོད་ལ་དགོད་འདོད།   ཁྱེད་ཀྱི་ངང་ཚུལ་དེ་དག་གྲོགས་ཀྱིས་མཐོང་ན་ངོ་གནོང་ཞིང་གཞན་གྱིས་མཐོང་ན་སེམས་སྐྱོ་བའི་ངང་ཚུལ་ཞིག་གིས་སྙན་ངག་་་པའི་རང་གཤིས་རྣལ་མ་དེ་འཇིག་རྟེན་ལ་མངོན་ཡོང་།  སྙན་ངག་པ་སྨྱོན་པ་ཡིན།  སྙན་ངག་པའི་མིག་མདུན་ན་འཁོར་བར་དོན་སྙིང་མེད་ལ།  སྙན་ངག་པའི་མིག་མདུན་ན་འཇིག་རྟེན་ན་བདེན་དོན་མེད།  སྙན་ངག་པའི་མི་ཚེ་འཇིག་རྟེན་དང་བྲལ་ཟིན་ལ།  སྙན་ངག་པའི་མི་ཚེ་འཇིག་རྟེན་པའི་མིག་མདུན་ནས་འཐོར་ཟིན། འདི་ནི་ཁྱེད་ཀྱིས་རྙེད་པའི་སྙན་ངག་ཡིན་ལ།  སྙན་ངག་གིས་ཁྱེད་ལ་སྦྱིན་པའི་ལེགས་སྐྱེས་ཀྱང་ཡིན། 
 
འཇིག་རྟེན་འདི་ནི་སྐྱིད་ལ་སྡུག་པའི་འབབ་སྟེགས་ཤིག་རེད་ལ།  འཇིག་རྟེན་འདི་ནི་ཤི་མ་གསོན་གྱི་ཚོར་འདུ་ཤིག་རེད།  ངེས་ཤེས་འདི་ལས་གསོན་དགོས་པའི་དོན་སྙིང་དེ་མུ་མཐའ་མེད་པའི་རྩྭ་ཐང་དུ་བཞུད་དུས་ཁྱེད་བདག་གི་་་་་་་བརྗོད་བཞིན་པའི་ལེའུ་གསུམ་པའི་བསམ་བློ་བའི་སྒོ་ཆེན་ན་འགྲེང་བཞིན་་་་་་་པའི་དན་རྟགས་ཡིན།
བསམ་བློ་བ་ནི་མི་རིགས་ཀྱི་སྙིང་ཡིན་ཞིང་།  བསམ་བློ་བ་ནི་ལོ་རྒྱུས་ཀྱིི་རྡོ་རིང་ཡིན།   བསམ་བློ་བ་ནི་ཤེས་རབ་ཀྱི་ཡང་རྩེ་ཡིན།  འཇིག་རྟེན་འདིར་ཡོད་ཚད་ནི་རྨི་ལམ་ཞིག་དང་མཚུངས་པར་བསམ་ཞིང་།  འཁོར་འདས་དང་མི་སྣང་འཇིག་རྟེན་གྱི་གྲུ་ཟུར་རེ་ནས་བསམ་བློ་བས་ཁྱེད་ཀྱི་ཁ་ལོ་བྱེད་ལ།  བསམ་བློ་བ་ནི་བྱིས་པ་ལག་འགོ་ནས་འཁྲིད་པའི་ཨ་མ་ཞིག་ཡིན་ལ།  རྟ་རྒོད་ཐབས་གྱིས་བཏུལ་བའི་མྱི་རྒོད་ཅིག་ཀྱང་ཡིན།    བསམ་བློ་གང་མང་ཞིག་ཐག་གཅོད་བྱེད་མི་ཐུབ་པའི་སྡར་མའི་ངང་ཚུལ་དུ་མཐོང་བ་ནི་ང་ཚོ་རང་ཉིད་ལ་དེ་ཉིད་ཀྱི་གནས་ལུགས་མེད་པའི་དན་རྟགས་ཡིན།    བསམ་བློ་གང་མང་ཞིག་ལ་ཞི་འཇམ་གྱི་རང་གཤིས་མངའ་ཞིང་མྱི་སེམས་འགུགས་པའི་ནུས་པ་ཧ་ཅང་ཆེ།  
དེའི་ཕྱིར་བསམ་བློ་བ་ང་དང་ཁ་ཐག་རིང་།  སྙན་ངག་པ་ང་དང་ཞེ་ཐག་རིང་།
སྙན་ངག་པ་སྨྱོ་དགོས་ལ།  བསམ་བློ་བ་སྨྱོ་མི་རུང་།
 
 
མཇུག་བསྡུ་བ།
 
           གོང་དུ་ཁོ་བས་རྩོམ་པ་པོ་ལ་ལེའུ་གསུམ་དུ་བསྡུས་ནས་བརྗོད་པ་འདི་ནི་རྩོམ་པ་པོ་གཅིག་གི་མི་ཚེའི་བརྒྱུད་རིམ་ཁྲོད་ཀྱི་དམར་ཁྲིད་ཐེངས་གཅིག་་་་བྱས་པ་ཡིན།  ལྡོག་ཕྱོགས་ནས་བརྗོད་ན་ཁྱེད་ལ་བདག་གིས་བརྗོད་པའི་ཚོར་འདུ་དེ་དག་མེད་ཀྱང་སྲིད།  རྩོམ་པ་པོ་ཞིག་ལ་མཚོན་ན་དགའ་སྡུག་གིས་ཚོར་འདུ་དེ་དག་ཁྲོད་ངེས་པར་འགྲིམ་དགོས་ཞེས་པའི་ཁ་ཙམ་ནམ་ཡང་ཁོ་བོར་་་་མེད། 
 
མི་རིགས་ཀྱི་ལས་དབང་ལ་དམིགས་པའི་རྩོམ་པ་པོ་ཞིག་ལ་མཚོན་ན་འདི་ལྟ་་་བུའི་བརྒྱུད་རིམ་ཞིག་ཕལ་ཆེར་ཡོད་སྲིད་པའི་གདེངས་སྤོབས་ཤིག་ཁོ་བོར་་་་་་་ཡོད།  ངས་བཤད་པ་དག་ནོར་མེད་ཅིང་ཁྱེད་ཀྱིས་འདོད་དགོས་པའི་གཏན་ཚིགས་བཀོད་པ་མིན་ལ།  གང་བཤད་པ་དག་ཁྱེད་ཀྱིས་ནོར་འདུག་པར་སྨྲ་ན་དེ་ཡང་ཁོ་བོས་འདོད་ཀྱི་མེད།  ཁྱེད་ཀྱི་བསམ་བློ་དང་མ་མཐུན་པ་ཙམ་གྱིས་ནོར་ཞེས་པའི་ཚུལ་ལུགས་ལ་ཁོ་བོ་མི་འཐད།  
དེང་སྐབས་ང་ཚོས་བརྗོད་བཞིན་པའི་རྩོམ་པ་པོ་གང་མང་ཞིག་ལེའུ་དང་པོ་་་་་ལས་ཐར་མེད་པར་སྣང་ཞིང་།  འཇིགས་རུང་གི་འཕྲང་ལམ་ལ་ཁ་ཐག་རིང་བར་འདོད་ཀྱི་ཡོད།   ཡང་སྐོར་ཞིག་ནི་ལེའུ་གཉིས་པའི་གཤིན་འཕྲང་ནས་བཞུད་ཟིན་པའི་དཔའ་བོ་ཡིན་ལ།  ཡང་སྐོར་ཞིག་ནི་ལེའུ་གཉིས་པའི་སྒོ་འགྲམ་ནས་ཉལ་ཟིན་པའི་ར་བཟི་བ་ཡིན།  ཡང་སྐོར་ཞིག་ལེའུ་གཉིས་པའི་འཕྲང་ལ་སྐོར་རྒྱུག་དང་སྨྱོ་སྐོར་བྱེད་བཞིན་པའི་རྒོད་པོ་ཡིན།  གང་ལྟར་ཁ་ཐག་ཧ་ཅང་རིང་བའི་ལེའུ་གསུམ་པ་ནི་ང་ཚོའི་མཐར་ཐུག་གི་རེ་སྙག་ཡིན།  རེ་སྙེག་ནི་རེ་སྙེག་ཏུ་གནས་པའི་བགྲོད་དཀའ་བའི་རྨི་ལམ་གྱི་ལོ་ཟླ་ཞིག་ནས་་་འདས་ཟིན་པ་མ་ཡིན་ནམ།  ༢༠༠༩  ༩ ༡༥  ཉིན་བྲིས།
 
 
བདེན་དཔང་མེད་པའི་ང་ཚོ།
 
 
    དེ་རིང་བོད་ནང་།  ས་གནས་འདི་ན་གནས་ཚུལ་འདི་འདུག  ཅེས་བརྗོད་ཀྱིན་འདུག  འོན་ཀྱང་བདེན་དཔང་གི་པར་རས་སོགས་གཏན་ཚིགས་ཀྱི་རྒྱབ་ལྗོངས་མེད་ན་བོད་ཀྱི་གསར་འགྱུར་གྱི་མཇུག་འབྲས་ལ་མངོན་འགྱུར་གྱི་ནུས་པ་ཐོན་གྱི་མེད།  ད་ང་ཚོས་ཅི་བྱེད་དགོས།  དོན་དངོས་ཀྱི་གནས་ཚུལ་ཚབས་ཆེན་ཞིག་རེད།   འཛམ་གླིང་གི་མི་སྣར་གསལ་བཤད་བྱེད་དགོས།  འཛམ་གླིང་གི་མི་སྣའི་དྲིལ་བསྒྲགས་ཀྱི་རྒྱབ་རི་ལ་བརྟེན་དགོས།       
བོད་ཀྱི་གནས་ཚུལ་བོད་ཀྱིས་ཉན།  བོད་ཀྱིས་གཏོང་།  འདི་འུ་ཅག་གི་དམིགས་ཡུལ་རེད་དམ་ཞེ་ན  "མིན"  ང་ཚོས་མི་ཚེའི་རིན་ཐང་ཡོད་པ་དོན་ལྡན་བྱེད་ དགོས།  བཞུད་ཟིན་པའི་དཔའ་བོ་ཚོའི་རེ་སྨོན་སྟོང་གི་ཉི་མ་གསལ་བར་བྱེད།
ཚེ་སྲོག་གི་སྐར་མདའ་རེ་རེ་བཞུར་ཟིན་པའི་ཁྲོད་ནས་དོན་དངོས་གཅིག་འཛམ་་་ གླིང་མི་དམངས་ལ་གསལ་བཤད་བྱེད་ན "བདེན་དཔང་དགོས" འདི་ནི་བདེན་དོན་གྱི་ཆེས་ཚད་མཐོ་བའི་བརྒྱུད་རིམ་ཡིན།  གསལ་འགྱུར་གྱི་བརྒྱུད་ལམ་ཁྲོད་བོད་ཀྱི་ཁྲག་དྲིའི་གནས་བབ་གསལ་བཤད་བྱེད་དགོས་ན། སྨྱུག་ཐོགས་པས་དེ་ལ་འགན་ལེན་ཀྱང་བྱེད་དགོས་ལ། ཤེས་ཡོན་པའི་བསམ་བློའི་རྒྱབ་སྐྱོར་དགོས། དེ་བཞིན་འབྱོར་ལྡན་དག་གི་དཔལ་འབྱོར་གྱི་རྒྱབ་སྐྱོར་དགོས་ཀྱི་འདུག   འདི་ལྟར་གཅིག་གྱུར་གྱི་སྟོབས་ཤུགས་ནི་འགྲན་ཟླ་མེད་པའི་མི་རིགས་ཤིག་གི་བདེན་་དོན་གསལ་བའི་བླ་མེད་ཀྱི་མཚོན་དོན་གསལ་བོ་དེ་ཡིན།  གདོང་དམར་བ་ང་ཚོས་གཅིག་གྱུར་གྱི་སྟོབས་ཤུགས་ཕྱོགས་གཅིག་ལ་སྤུངས་ཏེ། འདས་ཟིན་པའི་དཔའ་བོ་ཁྲི་ཕྲག་གི་རེ་སྨོན་འབུམ་གྱི་རེ་བཞག་ཕྱི་ལ་མངོན་ཐབས་བྱེད།
 
 
བོད་ཀྱི་སྨྱུག་ཐོགས་པའི་འགན།
 
 
       སྤྱིར་འཛམ་གླིང་སྟེང་སྨྱུག་འཛིན་པ་ཆེས་མང་བར་བརྗོད་ཀྱང་མི་ཆོག་པ་མེད་པས་ང་ཚོ་སྒང་བ་བོད་ལ་མཚོན་ནའང་སྨྱུག་འཛིན་པ་མང་དུ་བྱུང་དང་་འབྱུང་བཞིན་ཡོད་ལ། དེ་བཞིན་སྨྱུ་གུ་དང་འབྲེལ་བའི་ལས་གནས་ཀྱང་གང་མང་ཞིག་དར་ཡོད།  མདོ་སྨད་ཕྱོགས་ལ་མཚོན་ནའང་ཞིང་འབྲོག་གི་རྒད་པོ་ཚོས་འུར་ཆ་དང་ཟོར་བ་མི་འཛིན་པར་སྒྲ་སྙན་འཛིན་ལ། དགོན་པའི་གྲྭ་བ་དང་སློབ་གྲྭ་བ་ཚོས་སློབ་དེབ་མི་འཛིན་པར་ཤོག་སྟོང་དང་སྨྱུ་གུ་འཛིན་པའི་དུས་་་་་་འདིར་ང་ཚོས་སྨྱུག་ཐོགས་པའི་ལས་འགན་ལ་བསམ་གཞིག་བྱེད་དགོས།  དེ་བཞིན་སྨྱུག་འཛིན་པའི་སྤུས་ཚད་ཀྱང་ཚད་ངེས་ཅན་ཞིག་ལ་སླེབས་ཐུབ་པ་བྱེད་་དགོས་ཀྱི་འདུག
    གཞི་རྩའི་ཐོག་ནས་བོད་ནང་དང་བཙན་བྱོལ་ཁྲོད་ཀྱི་སྨྱུག་ཐོགས་པ་གཉིས་བསྡུར་ན་བོད་ཡིག་གི་ཤེས་ཚད་སོ་སོ་ཡིན་ལ་དེ་བཞིན་གཞི་རྩའི་བསམ་བློའི་ཁ་་ཕྱོགས་ཀྱང་སོ་སོ་རེད། ངས་འདིར་སྨྱུག་ཐོགས་པར་རློམ་པ་ཁ་ཤས་ལ་ཚིག་འགའ་བཤད་འདོད་བྱུང་།  མ་གཞི་སྨྱུ་གུ་འཛིན་ཤེས་པ་ཙམ་གྱིས་སྨྱུག་ཐོགས་པར་ངོས་འཛིན་བྱེད་ཀྱི་མེད།  ལྷག་པར་ཁྱེད་ཀྱིས་མི་རིགས་གང་ཞིག་གི་གཞི་རྩའི་རིག་གཞུང་ལ་དོ་སྣང་དང་འགན་ཁུར་དགོས་ལ་ལྷག་བསམ་ཟོལ་མེད་་་་་་་ཀྱིས་རང་ཉིད་ཀྱིས་གང་བཤད་པ་ལ་རང་གིས་འགན་འཁུར་དགོས། སུམ་རྟགས་དག་གསུམ་ཤེས་པ་ཙམ་གྱིས་ཁྱོད་ལ་སྤྱི་ཚོགས་ལ་རྒྱུས་མངའ་ཡོད་པར་བཤད་་་མི་ཐུབ་ལ། འདི་ནི་ཁྱེད་ཀྱི་གཞི་རྩའི་མི་གཞི་ལ་རག་ལས་ཡོད་ལ་དེ་བཞིན་སྤྱི་ཚོགས་ཀྱིས་ཁྱེད་ལ་བསྐྲུན་པའི་ཉམས་མྱོང་དང་ཁྱེད་ཀྱིས་སྤྱི་ཚོགས་ལ་བཞག་་་་པའི་བག་ཆགས་དང་ལྷག་བསམ་མཚོན་དགོས། ཁྱེད་ཀྱིས་སྨྱུ་གུ་ལག་ལ་བཟུང་བའི་ཉིན་མོ་ནས་ཁྱེད་ལ་ཁ་ཕྱོགས་ཤིག་དང་ཕུགས་འདུན་ཞིག་ངེས་པར་ཡོད་་་་དགོས། ལྷག་དོན་རང་ཉིད་དྲང་བདེན་ལ་ཕྱོགས་དགོས།  མི་རིགས་འདིའི་རིག་གཞུང་སྲུང་སྐྱོབ་ཆེད་སྨྱུག་ཐོགས་པ་དག་ལ་འགན་ཧ་ཅང་ལྕི། ཆེ་ས་ནས་ཚེ་སྲོག་དཔང་པོར་བཞག་ནས་དྲང་བདེན་སྐྱོང་རྒྱུ་བསམ་དགོས་ལ།  ཆུང་ས་ནས་སྨྱུ་གུ་རང་ཉིད་ཀྱི་མཚན་སྙན་དང་ཁེ་ཕན་ཁོ་ནའི་སྟེང་མི་བསྐྱོད་པའི་དམ་་་་་་་་་བཅའ་བརྟན་པོ་ཞིག་དགོས་ཀྱི་ཡོད།  འདི་ནི་སྨྱུག་ཐོགས་པ་ཞིག་ལ་མངའ་དགོས་པའི་ཐོག་མའི་དམ་བཅའ་ཡིན།   དེང་སྐབས་སྨྱུག་ཐོགས་པར་རློམ་པ་གང་མང་ཞིག་ལ་རང་ཉིད་ཀྱི་ཁ་ཕྱོགས་མེད་ལ། སྔོན་གྱི་མཁས་དབང་ཚོར་སྡིགས་དམོད་དང་སྐྱོན་བརྗོད་རེ་བྱེད་ཐུབ་ཚེ་དེ་ནི་རང་ཉིད་ཀྱི་གཟི་བརྗིད་དུ་་་་་ངོམ་པ་དག་ནི་ ”སླ་ངའི་ནང་ནས་ཟོས་ཏེ་ཁ་ལེབ་སྟེང་ལ་བརྙངས་” ཞེས་པའི་བོད་ཀྱི་ཁ་དཔེ་ལས་གཞན་མ་མཆིས།  ལྷག་དོན་ལོ་རྒྱུས་ཁྲོད་འདས་ཟིན་པའི་གང་ཟག་ཅིག་ལ་ཁྱོད་ཀྱིས་སྡིག་དམོད་ཇི་ལྟར་བྱས་ཀྱང་ཁོས་ཁྱོད་ལ་ལན་མི་་་་་སློག་པའི་གདེང་ཚོད་ཁྱེད་ལ་ཡོད་པས་ཡིན་མིན་གང་ཡིན་མི་ཤེས་མོད།   གང་ལྟར་ཁྱོད་ཀྱི་སྡིག་དམོད་དེ་ལ་དོན་སྙིང་ཅི་ཡང་མེད།  འདི་ལྟར་ཁྱེད་ཀྱིས་མཁས་ཉམས་སྟོན་འདོད་པ་ནི་ཤིན་ཏུ་ནས་ཡ་མཚན་ཞིག་ལས་མ་འདས། ད་དུང་བཙན་བྱོལ་ཁྲོད་ཁ་ནས་གང་འདོད་དུ་བཤད་པ་དང་གང་འདོད་ཀྱིས་་་་་་་་་གཞན་རྩོམ་རྐུ་བའི་གདོང་པགས་མཐུག་པོ་ཅན་ཚོ།  ཁྱེད་ཚོའི་ཁ་ཕྱོགས་ནི་ཅི་འདྲའི་བྱབ་ཆུང་ཞིག་རེད་ལ།   འཇིག་རྟེན་ནི་ཇི་འདྲའི་ཆུང་ཆུང་ཞིག་རེད་ཨང་།   ཁྱེད་ལ་གཞན་གྱི་བརྗོད་བྱ་དང་གཅིག་མཚུངས་ཞིག་ལས་འབྲི་རྒྱུ་གཞན་མེད་པ་ནི་བོད་ཡིག་ཀ་མད་སུམ་བཅུའི་གྲངས་ཀ་ཉུང་སོང་བས་ཡིན་ནམ།  ཡང་ན་སྤྱི་ཚོགས་ཀྱི་བརྗོད་བྱ་ཚར་སོང་བས་ཡིན། ཇི་འདྲའི་ཡ་མཚན་ཞིག ད་དུང་ཅུང་གྲུང་པོ་དག་གིས་གཞན་རྩོམ་བརྐུས་པས་མི་ཆོག་པར་མཇུག་གི་ཟླ་་་་་་ཚེས་ཀྱང་སྔོན་ལ་བརྒྱབ་ཡོང་།  འདི་འདྲ་བ་གང་མང་ཞིག་གིས་བཙན་བྱོལ་ཁྲོད་འདི་ལྟར་སྨྱུག་ཐོགས་པའི་མིང་སྤྱོད་བཞིན་ཡོད།   བོད་པ་ཚོ་འདི་ནི་ང་ཚོར་དགོས་པའི་བསམ་བློ་ཡིན་རྒྱུ་མ་རེད་ལ་ང་ཚོར་དགོས་པའི་རྩོམ་པ་པོ་ཡང་་ཡིན་མི་སྲིད། དེས་ན་སྨྱུ་གུ་འཛིན་མཁན་དག་གིས་རང་ཉིད་ལ་བསམ་བློ་གཏོང་དགོས། ད་ལྟའི་སྐབས་ང་ཚོས་རང་ཉིད་ཀྱི་འགན་གང་ཡིན་ངོས་ཟིན་པར་བྱས་ཏེ་རང་རིགས་ཀྱི་ལས་དབང་ལ་བསམ་གཞིག་དང་འགན་ཁུར་དགོས་ལ།   ཞོར་དུ་འདི་ལྟ་བུའི་གདོང་པགས་མཐུག་པོ་ཅན་དག་ངེས་པར་དུ་སྤྱི་ཚོགས་ཁྲོད་ཐེར་འདོན་ཡང་བྱེད་དགོས་ཀྱི་འདུག  

བོད་ཀྱི་བླ་སྤྲུལ་དག་གི་འགན།
 
 
   དགོས་དབང་ཞིག་གིས་བོད་ཀྱི་བླ་སྤྲུལ་ལམ་ལུགས་ནི་ལྷ་སྒྲུང་དང་ཆབ་སྲིད་གཉིས་མཉམ་དུ་བསྲེས་ཏེ་ད་ལྟའི་བར་གནས་ཡོད། བོད་ཀྱི་ནང་བསྟན་ཆོས་ལུགས་འཛམ་གླིང་སྟེང་ས་རྡུལ་བཞིན་ཁྱབ་བཞིན་པའི་སྐབས་འདིར་སྤྲུལ་སྐུ་་་་་ཡང་སྤྱི་ཚོགས་ནང་དེ་ལྟར་ཁྱབ་བརྡལ་ལ་འགྲོ་བཞིན་ཡོད་པ་རེད། དེ་བཞིན་དུ་ཡག་པོ་དག་གིས་ཆོས་སྲིད་གང་ཐད་ནས་བཤད་ཀྱང་ཆེ་ས་ནས་འཛམ་གླིང་སྟེང་མཚན་སྙན་གྱི་བ་དན་བསྒྲེང་གིན་ཡོད་ལ་དེ་བཞིན་འཛམ་གླིང་སྟེང་དུ་ཡང་་་་་་་གནས་བབ་མི་དམན་པ་རེ་བཟུང་ཡོད།  སྡུག་ས་ནས་བཤད་ན་བོད་ཀྱི་སྤྱི་ཚོགས་ཁྲོད་ཕྱོགས་གཉིས་ཀྱི་ཕྲག་དོག་དང་སྡང་སེམས་ཀྱི་དབྱེ་འབྱེད་ཁྲོད་་བོད་ཀྱི་སྲིད་དབང་གི་སྒུལ་ཤུགས་ལྟ་བུ་ཆགས་ཀྱི་ཡོད།     དེ་བཞིན་དུ་བོད་ཀྱི་དམངས་ཁྲོད་ན་སྤྲུལ་སྐུ་དངོས་མ་དང་རྫུན་མ་གཉིས་ཀྱི་གྱོད་གཞི་ལས་ཁྱིམ་་་་་་་ཚང་ཕན་ཚུན་དང་།  གཞིས་དགོན་ཕན་ཚུན་ལ་དབྱེན་དཀྲུག་གི་དམག་འཐབ་བྱེད་ཉེན་ཡང་བྱུང་ཡོད། འདི་ལྟར་བོད་ཀྱི་བླ་སྤྲུལ་ཚོས་བོད་མིའི་སྤྱི་ཚོགས་ཁྲོད་ངོ་མཚར་བའི་སྨྲ་བསམ་བརྗོད་མེད་ཀྱི་ལམ་ཁ་ཞིག་བསྙེགས་ཏེ་བསྐྱོད་པ་ནི་དེང་གི་གཞོན་སྐྱེས་མང་པོ་ཞིག་གི་སེམས་ནང་གི་མངོན་མི་ཐུབ་པའི་དྲི་བ་ཞིག་ཏུ་་་་་སྣང་། བོད་ཀྱི་བླ་སྤྲུལ་གྱི་འཕེལ་ཁ་གདོང་དམར་བའི་མི་འབོར་གྱི་བརྒྱ་ཆའི་གང་འཚམས་སླེབས་ལ་ཉེ་བའི་སྐབས་འདི་ལ་ཁ་ཕྱོགས་ཞིག་ངེས་པར་དགོས།   སྤྱིར་བོད་མིའི་སྲོལ་རྒྱུན་ལ་ཕྱིར་བལྟས་ཤིག་བྱས་ན་བླ་སྤྲུལ་ཚོའི་འོས་འགན་ནི་་དམངས་ཁྲོད་ཀྱི་མང་ཚོགས་ལ་དབང་བསྐུར་རྒྱུ་དང་ཤི་བོ་ཚོའི་རྣམ་ཤེས་འདྲེན་་དགོས་པའི་སྲོལ་རྒྱུན་གྱི་ལུགས་སྲོལ་འདི་དག་་ཡིན་པར་སྙམ།    ངས་བལྟས་ན་ད་ལྟ་བོད་ཀྱི་བླ་སྤྲུལ་ཚོའི་འགན་གཙོ་བོ་དེ་རང་གི་མི་རིགས་དང་། རྒྱལ་ཁབ།  རིག་གཞུང་སྐོར་ལ་བསམ་གཞིག་བྱེད་དགོས་པ་དེ་རེད།  དགྱ་དམར་གྱིས་སྤྲུལ་སྐུ་ཚོ་བེད་སྤྱོད་ལོག་པར་བྱེད་པའི་དུས་འདིར་སྤྲུལ་སྐུ་རེ་ཟུང་གི་ཐབས་སྐྱོ་བའི་བྱེད་ཕྱོགས་དབང་གིས་ང་ཚོའི་གཞོན་སྐྱེས་གང་མང་ཞིག་སྤྲུལ་སྐུ་ཚོར་ཞེན་པ་་་ལོག་གི་ཡོད། དེ་བཞིན་ཁོ་ཚོའི་སེམས་ནང་ལ་ཟུངས་ཁྲག་ལྟར་ཁྱབ་ཡོད་པའི་རང་གི་རིག་གཞུང་ནང་བསྟན་ཆོས་ལུགས་ལ་འཁོན་འཛིན་བྱེད་ཀྱི་ཡོད།  འདི་དག་དགྱ་དམར་གྱི་གཡོ་འོག་ནས་བོད་ཀྱི་སྤྲུལ་སྐུ་ཚོས་རང་གི་མི་རིཊ་ལ་བཞག་པའི་ལག་རྗེས་ངན་པ་ལས་བྱུང་བ་རེད།  དགྱ་དམར་གྱིས་ནམ་ཡང་བོད་དང་བོད་ཀྱི་ནང་བསྟན་ཆོས་ལུགས་བར་འགལ་ཟླ་བཟོ་འདོད་ཡོད་ལ།   འདི་ནི་བོད་མི་ཚོ་གཅིག་གྱུར་མི་ཡོང་བ་བྱེད་པའི་གནད་འགག་གཙོ་བོ་ཡིན་པར་ངོས་་་འཛིན་བྱེད་ཀྱི་ཡོད།  འདི་ལྟར་ན་གཞོན་ཚོས་ནང་བསྟན་ལ་རྒོལ་བར་བྱེད་པར་མཐུན་རྐྱེན་བསྒྲུབ་བཞིན་གནས། དེས་ན་ང་ཚོ་བོད་ཀྱི་མི་རབས་རྒན་པ་དག་གིས་ནམ་ཡང་བླ་སྤྲུལ་ཚོར་མཐོང་ཆེན་དང་གདེངས་འཇོག་བྱེད་ཀྱི་ཡོད་པ་འདི་ནི་མི་རིགས་འདིས་བླ་སྤྲུལ་ཚོར་བཅངས་པའི་བརྩེ་སེམས་རེད།  ཁྱེད་ཀྱི་བྲང་ཁོག་ན་ལྷོག་ལྷོག་ལྡིང་བཞིན་པ་དེ་སྙིང་ཡིན་ན་ཁྱེད་ཚོས་བསམ་བློ་ཞིག་གཏོང་་་་རོགས་ཞུ།  "ང་ཚོས་ཁྲི་ཐོག་ནས་སྨོན་ལམ་རྒྱག་གིན་ཡོད།   ལྷ་ལ་སྐྱབས་འཇུག་ཞུ་གིན་ཡོད་"ཞེས་པའི་ཚིག་འདི་ནི་སྟོང་བཤད་ཀྱི་བདེན་དཔང་རེད།    བོད་ཀྱི་བླ་སྤྲུལ་ཚོས་བསམ་བློ་ཞིབ་མོ་ཞིག་གཏོང་རོགས།  ང་ཚོའི་མི་རིགས་འདིའི་དཔའ་བོ་གང་མང་གིས་གཤིན་ས་ནས་ཁྱེད་ཅག་ལ་བལྟས་ཡོད།  སྤྱིར་ན་སངས་རྒྱས་ཀྱི་བསྟན་པ་ཕྱོགས་ཀུན་ཏུ་ཁྱབ་སྤེལ་གཏོང་དགོས་པ་གལ་ཆེན་པོ་་་་ཡིན་ཡང།   ཁྱེད་ཀྱི་དར་ཁྱབ་ལ་གཏོང་བའི་གཞུང་ལུགས་དེ་ཉིད་རང་གི་ཕ་ས་ནས་མེད་པར་ཆགས་ན་འདི་ནི་འུ་ཅག་གི་ངོ་ཚ་ཞིག་མ་ཡིན་ནམ།   ང་ཚོས་རང་གི་ཡབ་མེས་དག་ལ་གདོང་ཇི་ལྟར་སྟོན་དགོས།  བོད་སྤྲུལ་ཚོ།  དངོས་གནས་བོད་ཀྱི་ཟུངས་ཁྲག་ཁྱེད་ཀྱི་ལུས་སྟེང་ན་འབབ་བཞིན་པའི་ཚོར་བ་ཞིག་་་་ཁྱེད་ཅག་ལ་ཡོད་དམ།  འུ་ཅག་གི་མི་རིགས་འདི་ལ་གདོང་ཇི་ལྟར་སྟོན་དགོས།  ངས་ནམ་ཡང་དྲི་བ་འདི་འབུལ་ན་འདོད། 

      ཀརྨ་པ་ནས་བཟུང་མི་ལོ་ལྔ་བརྒྱ་ཙམ་ལ་བོད་ཡུལ་འདིར་སྤྲུལ་སྐུའི་ལམ་ལུགས་འདི་ཉིད་ཁྱབ་བརྡལ་དུ་སོང་བས། མི་རྣམས་ཀྱི་སེམས་སུ་སྤྲུལ་སྐུ་ནི་མི་ཁྱད་འཕགས་ཞིག་ཡིན་པའི་ངོས་འཛིན་གྱིས་སྤྲུལ་སྐུ་དག་གིས་ནོར་འཁྲུལ་རེ་་་་་    ཟུང་བྱས་ཀྱང༌། དེ་ནི་ལྷ་ཡི་མཛད་པ་ཞིག་ལ་ངོས་འཛིན་གྱིས་སྤྲུལ་སྐུ་ལ་མི་འདོད་པའི་གཏམ་ངན་སྨྲ་བ་ཤིན་ཏུ་དཀོན་པོ་ཆགས་ཡོད། དུས་རབས་ཉེར་གཅིག་པ་ནས་འགོ་བརྩམས་ཏེ་སྤྲུལ་སྐུའི་ལམ་ལུགས་འདི་ཉིད་གངས་རི་ར་བས་་བསྐོར་བའི་ཞིང་ཁམས་ནས་བརྒལ་ཏེ་འཛམ་གླིང་ཡུལ་གྲུ་གང་མང་ཞིག་ལ་ཁྱབ་་བཞིན་ཡོད། དེ་དང་ཆབས་ཅིག་སྤྲུལ་སྐུ་དངོས་མ་དང་རྫུན་མ་གཉིས་ཀྱི་དབྱེ་འབྱེད་དཀའ་ཞིང་མང་དྲགས་པའི་དབང་གིས། ྋགོང་ས་སྐྱབས་མགོན་མཆོག་གིས་སྤྲུལ་སྐུ་མང་འདུག་པའི་སྐོར་གསུང་གཅིག་ཙམ་མ་ཡིན་པར་ཡང་ཡང་་་་་་་གསུངས་གནང་ཡོད། གསུང་འདི་ཉིད་མི་གང་འཚམས་ཞིག་གིས་རང་དོན་གྱི་དབང་གིས་སྣང་མེད་དུ་བཞག་འདུག་པས། ཁོ་བོས་འདིར་ཉོག་བཤད་འགའ་བྱེད་འདོད་བྱུང༌། བར་ལམ་སྤྲུལ་སྐུའི་ལམ་ལུགས་ལ་དགག་རྒྱག་གང་འཚམས་ཞིག་བྱུང་ཡང་གནོན་ཤུགས་དུ་མའི་དབང་གིས་ཞི་འཇམ་མ་བྱུང་རང་བྱུང་ལ་་་་ཆགས། དེ་ལྟར་སྤྲུལ་སྐུ་ལོ་རེ་ནས་ལོ་རེར་འཕེལ་བཞིན་པའི་སྐབས་གནམ་ལྷུང་སྤྲུལ་སྐུ་ཡང་དེ་བཞིན་མང་པོ་ཆགས་ཡོད། ཆ་མི་མཉམ་པའི་རྩོད་གླེང་ཅན་གྱི་སྒུལ་ཤུགས་འདི་ཆུང་ཆུང་ཞིག་མ་ཡིན་པར་སྤྱི་ཚོགས་ཀྱི་འཇིག་རིམ་ལྟ་བུར་་་་་་ཆགས་ཉེན་ཡོད་ལ། དེ་དང་ཆབས་ཅིག་གནད་དོན་གཞན་ཞིག་ཡང་བསྐྱར་འབྱུང་ལ་ཉེ་བའི་དུས་འདིར། སྤྲུལ་སྐུ་གང་མང་ཞིག་གི་རང་ཉིད་ཀྱི་འཇོན་ཐང་མ་ཡིན་པར་མི་གཞན་གྱི་མཚན་སྙན་ལ་བརྟེན། སྤྱི་ཚོགས་ཁྲོད་རང་ཉིད་ཀྱིས་རང་ཉིད་ངོས་མ་ཟིན་པའི་ཚོར་སྣང་འོག་གནས་དགོས་པ་ནི་སྤྲུལ་སྐུ་ཚོའི་སེམས་་སུ་གནས་པའི་འགྲེལ་དཀའ་བའི་དྲི་བ་ཞིག་ཡིན། ད་དུང་སྔ་ཕྱིར་སྤྲུལ་སྐུ་དག་ལ་གཞན་བརྟེན་གྱི་སྲིན་འབུ་དང་། དེ་བཞིན་ལྷ་བདུད་དུ་འགྱུར་བཞིན་ཡོད་སོགས་ཀྱིས་མཚོན་པའི་མིང་འདོགས་སྟངས་དང་འཕྱ་སྨོད་ཡང་གང་འཚམ་བྱུང་ཟིན་པ་མ་ཡིན་ནམ། འདི་ལྟ་བུའི་འཇིག་རྟེན་གྱི་སྤྱི་ཚོགས་ལས་ཁོང་རྣམས་ཀྱི་སེམས་སུ་དྲི་བ་ཅི་ཞིག་མངོན་བཞིན་ཡོད་པ་ང་ཚོས་ཤེས་དགོས། ཤེས་འཇོན་གང་ཡང་མེད་པའི་ལུང་ཁུགས་རེ་ནས་རང་ཉིད་ཀྱིས་རང་ཉིད་སུ་ཡིན་ངོས་མ་་་་ཟིན་པར་མི་ཡུལ་ལ་ལག་རྗེས་ཤིག་འཇོག་དགོས་པ་འདི་ཡང་ཡ་མཚན་གྱི་རྨི་་་་་་ལམ་ཞིག་མ་ཡིན་ནམ། མི་རྣམས་ཀྱི་མིག་ལམ་ལས་ནོར་འཁྲུལ་ཅུང་ཙམ་རེ་བྱུང་ཡང་ཧང་སངས་བ་ཞིག་ལ་ངོས་འཛིན་བྱེད་པའི་སྲོལ་རྒྱུན་གྱི་ལམ་ལུགས་འདི་་་་དག་སྤྲུལ་སྐུ་དག་ལ་མཚོན་ན་བཤད་དཀའ་བའི་ཚོར་བ་སྐྱུར་མོ་ཞིག་ཡིན། ང་ཚོའི་མིག་ལམ་དུ་མངོན་བཞིན་པའི་སྤྲུལ་སྐུ་དག་ནི་ལྷ་སྒྲུང་གི་རྨང་གཞི་ལས་་་་་བྱུང་བ་ཞིག་ལས། དངོས་ཡོད་ཀྱི་རྒྱལ་སྲས་བྱང་སེམས་ཅན་ཧ་ཅང་གིས་དཀོན་པོ་ཆགས་ཡོད་ན།  སྐྱོན་ཀུན་ཟད་ཡོན་ཏན་ཀུན་ལྡན་ཤ་སྟག་ལ་ངོས་འཛིན་ག་ལ་རུང༌། ཁྱད་པར་དེང་སྐབས་སྤྲུལ་སྐུ་རྫུན་མ་དག་གི་ནོར་འཁྲུལ་གྱི་ཞྭ་མོ་ཡང་སྤྲུལ་སྐུ་དག་གིས་གྱོན་དགོས་པ་འདི་ཡང་ཁོ་ཚོའི་སེམས་སུ་ལྷག་པའི་ཚོར་འདུ་་་སྐྱུར་མོ་གཅིག ད་དུང་སྤྲུལ་སྐུ་དག་ལ་གདན་ས་ཁག་ལས་ཉིན་རེ་ནས་ཉིན་རེར་དམའ་འབེབ་དང་ཚོགས་གཏམ་སྤེལ་བ་དང་། ཐ་ན་མིང་འདོགས་འདྲ་མིན་བཏགས་པ་ཡང་ཉུང་ཉུང་ཞིག་ག་ལ་ཡིན།  སྤྲུལ་སྐུ་ཚོས་ཀྱང་ཕྱི་གླིང་གི་མི་ཞིག་དགོན་པ་ལ་ཚུད་པ་དེ་དག་དང་འདྲ་བའི་ཐོབ་ཐང་ལས་གཞན་མེད་པར་གླེང་་་་་བཞིན་ཡོད། འདི་ལྟར་རང་གི་ཚོར་འདུ་དང་དྲི་བ་འདི་དག་བརྒྱུད་མི་དམངས་ཡོངས་ཀྱི་བསམ་གཞིག་གིས་ཕྱིས་འབྱུང་སྤྲུལ་སྐུའི་ལམ་ལུགས་འདི་ལ་ཁ་ཙམ་མ་ཡིན་པར་དངོས་ཡོད་ཀྱི་སྒོ་ནས་སྒྱུར་བཅོས་ཤིག་གཏོང་དགོས་སྙམ་པ་དེའོ། །
 
 
དགེ་ལྡན་པའི་སྤྲུལ་སྐུ་གླེང་བ།
 
 
     དཔྱད་བརྗོད་འདི་ནི་དགེ་ལྡན་པའི་སྤྲུལ་སྐུའི་ཕྱོགས་ཀྱི་ལྟ་ཚུལ་ཁོ་ན་ཡིན། ཉེ་བའི་ཆར་བོད་ཀྱི་སྤྲུལ་སྐུའི་ལམ་ལུགས་འདི་བཙན་བྱོལ་ནང་དུ་མཐོ་ས་ནས་་༸གོང་ས་མཆོག་གི་ཡང་སྲིད་དང་། དེ་བཞིན་ཆབ་སྲིད་ཀྱི་དབུ་ཁྲིད་བཀའ་ཁྲིའི་གནས་སྟངས་སོགས་ཕྱོགས་གང་ནས་བསམ་ཡང་འདི་ནི་ང་ཚོས་རང་དགར་་་་་་འཇོག་མི་ནུས་པ་ཞིག་ཡིན་པ་གསལ་བོ་ཡིན།  བསམ་མེད་ཀྱི་བྱིས་པ་ཆུང་ཆུང་ཞིག་རྨི་ལམ་ལྟ་བུའི་འཇིག་རྟེན་གྱི་ཚོར་སྣང་ལ་ཡོད་ཚད་གསར་བའམ། ཡང་ན་ཡོད་ཚད་ཤོར་ཟིན་གྱི་སྣང་བ་ཞིག་གིས་མི་ཚེ་རྫོགས་དགོས་པ་འདི་ནམ་ཡང་སྤྱི་་ཚོགས་སྟེང་གི་མི་སྣ་གང་མང་ཞིག་གིས་ཚོར་མི་ཐུབ་པའི་སྤྲུལ་སྐུ་དག་གི་སེམས་སུ་གནས་པའི་དྲི་བ་ཞིག་ཡིན།  འདི་ལྟར་འཇིག་རྟེན་འདི་རུ་རང་དབང་གི་འཚོ་སྡོད་བྱེད་འདོད་པ་ནི་འགྲོ་བ་སེམས་ཅན་ཡོངས་ཀྱི་འདོད་པ་ཡིན་ན།   སྤྲུལ་སྐུ་ཞེས་པའི་གང་ཟག་འདི་དག་ཀྱང་དེ་དག་གི་ཁོངས་སུ་འདུ་བ་གསལ་བོ་་རེད།   སྤྲུལ་སྐུ་ཞེས་པའི་སྤྱི་མིང་ཞིག་ལ་སྡིག་དམོད་བྱེད་པའི་སྐབས་འདིར་ང་ཡང་དེ་ལྟར་སྤྲུལ་སྐུ་ལ་སྡིག་དམོད་བྱེད་མཁན་ཞིག་ཡིན། དེ་རིང་ངས་འདིར་ལྡོག་ཕྱོགས་ཀྱི་སྤྲུལ་སྐུ་དག་གི་སེམས་ཀྱི་ཚོར་སྣང་དང་སེམས་ཀྱི་མྱོང་ཚོར་་་་་་་་འགའ་གསལ་རྗེན་དུ་བརྗོད་འདོད་བྱུང་།  
 
གཅིག  སྤྲུལ་སྐུ་ནི་མི་ཞིག་གིས་བཟོས་ཡིན་པ་ལས་རང་གིས་ང་སྤྲུལ་སྐུ་ཡིན་ཞེས་རང་ཐག་རང་གཅོད་བྱེད་མཁན་ནི་ཧ་ཅང་དཀོན་པོ་ཡིན། དེས་ན་བྱིས་པ་དེའི་མི་ཚེ་ལ་བསམ་བློ་མ་བཏང་པར་རང་ཉིད་ཀྱི་དགོས་དབང་ངམ་ཡང་ན་་་་་་་དགོན་སྡེ་ཞིག་གི་ཆེད་ལྷད་མེད་ཀྱི་བྱིས་པ་ཞིག་གི་རང་དབང་འདི་ལྟར་རྡོག་་་་་་རོལ་ལ་བཏང་བ་ནི་ཅི་འདྲའི་མི་འོས་པ་ཞིག་རེད་ཨང་།     
 
གཉིས།  ང་ཚོས་སྤྲུལ་སྐུ་དག་གི་ནོར་འཁྲུལ་ལ་སྐྱོན་བརྗོད་བྱེད་བཞིན་ཡོད་མོད་ཁྱེད་ཅག་གི་སེམས་སུ་སྤྲུལ་སྐུ་ཞེས་པ་འདི་ཡང་གང་ཟག་རང་ག་བ་ཞིག་ཡིན་་་་་་པའི་ངོས་འཛིན་ཡོད་དམ།  ད་ལྟའི་བར་སྤྲུལ་སྐུ་ཚོ་ནི་གང་ཟག་ཁྱད་པར་བ་ཞིག་ཏུ་བརྩི་བ་ནི་མཐར་གཏུགས་ན་སྤྱི་ཚོགས་ཀྱིས་ཁོ་ཚོར་སྤྲད་པ་ཞིག་ལས་ཁོང་ཚོས་རང་ཉིད་ལ་དེ་ལྟར་བརྩི་བཞིན་མེད་པའི་དོན་དངོས་ཀྱི་གནས་བབ་དག་ལ་བསམ་གཞིག་བྱེད་མི་ཐུབ་པ་ཅི།
 
གསུམ། དེང་སྐབས་གདན་ས་གསུམ་གྱི་དགོན་སྡེ་དག་ན་སྤྲུལ་སྐུ་དག་ལ་ཐོབ་ཐང་གང་ཡང་མེད་ལ་དམིགས་བསལ་ཡང་གང་ཡང་མེད་ཅེས་བརྗོད་ན་སྐྱོན་་་་་་་ཆེར་མེད་སྙམ། སྐབས་རེར་བཤད་སྲོལ་ཞིག་ལ  "སྤྲུལ་སྐུ་དག་ལ་དམིགས་བསལ་ཞིག་ཡོད་པ་ནི་གཏོང་སྒོའི་སྐུ་འགྱེད་ལ་ཚོད་འཛིན་མེད་པ་དེ་ཡིན་" ཞེས་བཤད་ཀྱིན་ཡོད། གཞན་གྲལ་འགོར་སྡོད་པ་ཙམ་ལས་ཕྱི་གླིང་བའི་མི་ཞིག་གི་དམིགས་བསལ་དང་ཁྱད་པར་མེད། འདིར་གནས་ཀྱི་སྤྲུལ་སྐུ་དག་གི་མི་ཚེའི་འཚོ་གནས་ཀྱང་རང་ག་བ་ཞིག་ཡིན། དཔལ་འབྱོར་མེད་ལ་དཔུང་ཤུགས་མེད་པའི་སྤྲུལ་སྐུ་མང་པོ་ཞིག་གི་མི་ཚེ་ནི་གཞན་གྱི་སྡིག་དམོད་དང་ནང་གི་གནོན་ཤུགས་་་་ཀྱི་འོག་གནས་ཡོད་ལ།   དགོན་པའི་ལས་སྣེ་དག་ཡིན་ནའང་སྤྲུལ་སྐུ་དག་ལ་དམིགས་བསལ་གྱིས་ལྟ་ཕྱོགས་ངན་པ་རེ་འཛིན་བཞིན་ཡོད་པའི་དུས་འདིར་སུ་་་་་ཞིག་གིས་རང་དབང་མེད་པའི་རྐུབ་སྟེགས་སྟོང་པ་འདི་མུ་མཐུད་ནས་རྒྱུན་སྐྱོང་་་་བྱེད་འདོད་ཡོད་དམ།  
 
བཞི། གཞུང་དང་སྐུ་སྒེར་ཕྱོགས་ནས་ཀྱང་གདན་ས་གསུམ་ནང་གི་སྤྲུལ་སྐུ་རྣམ་དཔྱོད་ཅན་དག་ལ་བདག་སྐྱོང་མི་བྱེད་པར་རྒྱབ་ལྗོངས་གི་ངོ་སོའི་འོག་སྤྲུལ་སྐུ་ཁ་ཤས་ཡར་འཐེན་བྱེད་བཞིན་ཡོད།ད་དུང་དགོད་བྲོ་བ་ཞིག་ལ་སྤྲུལ་སྐུ་ཁ་ཤས་ཀྱིས་གདན་ས་ཁག་གི་ནང་ཁུངས་མ་འཁྱོལ་པར་ངྷ་རམ་ས་ལར་སོང་རྗེས་ ”རྟོགས་ལྡན་པ་” ཆགས་པའི་གནས་ཚུལ་བྱུང་ཡོད། འདི་ལྟ་བུའི་རྒྱུ་རྐྱེན་དག་གིས་སྤྲུལ་སྐུ་གང་མང་ཞིག་ཧ་ལས་ཀྱིན་ཡོད།  
འདི་ལྟར་སྤྲུལ་སྐུ་དག་ལ་མཚོན་ན་ཕྱི་ནང་གི་གནོན་ཤུགས་གང་མང་འོག་དགོན་སྡེ་ཁག་ནས་ཕྱིར་ཐོན་ཏེ་རང་ག་བའི་འཚོ་གནས་ལ་ཞུགས་ཀྱིན་ཡོད་པ་འདི་ནི་་་དེང་སྐབས་ཚང་མས་ཤེས་དགོས་པའི་སྤྱི་ཚོགས་ཁྲོད་མི་མངོན་པའི་སྣང་ཚུལ་་་་་་རབ་རིབ་ཅིག་རེད།   དེ་ནི་ཁོ་ཚོས་འདོད་པའི་ལམ་ཁ་མིན་ཡང་སྤྱི་ཚོགས་ཀྱིས་དེད་པའི་ལམ་ཁ་ཞིག་རེད་ཅེས་བརྗོད་ཆོག ཉེ་བའི་ཆར་གདན་ས་ཁག་ནས་སྤྲུལ་སྐུ་ཤེས་ཡོན་ཅན་དང་བསམ་བློ་ཅན་མི་ཉུང་བ་ཞིག་ཁ་འབྲལ་བཞིན་པ་ནི་དོན་་་་དངོས་སྐྱོ་སེམས་ཀྱི་མུན་ནག་ཅིག་ལས་མ་འདས། 
 
 
རིག་གཞུང་གཏོར་བའི་སྨྱུག་འཛིན་པར་རློམ་པ་ཚོ།
 
 
      ཉེ་བའི་ལོ་འགའི་ནང་བོད་ཀྱི་གཞོན་སྐྱེས་དག་གིས་རྩོམ་རིག་སྐོར་ལ་ཧ་་ཅང་དོ་སྣང་ཆེན་པོ་བྱེད་བཞིན་པའི་ངང་ཚུལ་ནི་དགའ་དགོས་པ་ཞིག་ཏུ་མཐོང་་བྱུང་།  སྤྱི་ཚོགས་གང་འདྲ་ཞིག་ལ་མཚོན་ནའང་སྔོན་ཐོན་དང་མཉམ་དུ་ཞན་ཆ་རེ་ཡོད་པ་ནི་འཇིག་རྟེན་གྱི་གྲུབ་ཆ་ཞིག་རེད། གྲུབ་ཆ་འདི་སྐབས་རེར་རང་བཞིན་གྱིས་མེད་འགྲོ་བ་ཡོད་ལ་སྐབས་རེ་གླེང་སློང་དང་འཐབ་རྩོད་ཀྱི་ཁྲོད་ནས་མི་རིགས་ཀྱི་རིག་གཞུང་གི་སྒུལ་ཤུགས་ཆགས་པའི་སྣང་ཚུལ་དེ་འདྲ་ཡང་གང་་་མང་མང་བྱུང་མྱོང་ཡོད།  དེ་རིང་འདི་ནས་གླེང་འདོད་པ་ནི་དེ་ལྟ་བུའི་ཉེན་ཁ་མཐོང་བའི་བོད་ཀྱི་རིག་གཞུང་གི་གནད་ཡོད་ཀྱི་མིང་ཚིག་ཁ་ཤས་ནས་འཕྲོས་་་་་བཤད་ཅིག་བྱེད་འདོད་བྱུང་། 
   “རྩོམ་པ་པོ་” བོད་ཀྱི་སྨྱུག་འཛིན་པའི་ཁྲོད་ ”རྩོམ་པ་པོ་” ནི་སྨྱུ་གུ་འགུལ་་ཤེས་མཁན་ཙམ་ལ་ཐ་སྙད་འདི་སྦྱོར་བཞིན་པའི་ངང་ཚུལ་འདིར་ང་ཚོས་བསམ་་གཞིག་ཅིག་བྱེད་དགོས་པའི་སྣང་ཚུལ་ཞིག་ཁོ་བོར་ནམ་རྒྱུན་ཡོང་གིན་ཡོད།  “རྩོམ་པ་པོ་” ཞིག་ལ་མ་མཐའ་ཡང་རྩོམ་གྱི་ཁ་ཕྱོགས་རང་གཤིས་ལྡན་པ།   ཤེས་ཡོན་རང་རྐྱ་འཕེར་བ་ཞིག་ཚང་དགོས་པར་འདོད་ཀྱི་ཡོད། དེ་མིན་བཙན་གྱིས་སྙན་རྩོམ་འདྲ་བོ་ཁ་ཤས་བསྒྲིགས་ཡོད་མཁན་ཡོངས་ལ་”རྩོམ་པ་པོ་” ཞེས་་པའི་ཐ་སྙད་འདི་སྦྱོར་རུང་ངམ་མི་རུང་འདི་དག་ཀྱང་བསམ་བློ་གཏོང་དགོས་པ་་ཞིག་རེད།
བརྗོད་གཞི་དངོས་ལ་འཇུག་ན་དེང་སྐབས་ཧམ་སེམས་ཅན་སྐོར་ཞིག་གིས་”རྩོམ་་པ་པོའི་” ཐ་སྙད་འདི་ལས་བརྒལ་ནས་ཉེ་བའི་ཆར་སྨྱུག་འཛིན་པར་རློམ་པ་ཁ་ཤས་ཀྱིས་ ”ཉམས་ཞིབ་པ་” ཞེས་པའི་ཐ་སྙད་འདི་ལ་ཧམ་སེམས་ཀྱིས་ལག་པ་རིང་དུ་བརྐྱངས་པ་ནི་བཟོད་དཀའ་བའི་བོད་ཀྱི་ཤེས་ཡོན་པའི་འགུལ་ཤུགས་་་་་་་ཆེན་པོ་ཞིག་དུ་མཐོང་བྱུང་། དཔྱད་རྩོམ་ཞིག་གི་མགོ་མཇུག་ཡག་པོ་འབྲི་མི་ཐུབ་མཁན་ཞིག་གིས་ ”ཉམས་ཞིབ་པ” ཞེས་པའི་མིང་ཆེན་པོ་འདི་འཁུར་ན་་་་་བོད་ཀྱི་རིག་གཞུང་གཏོར་བརླག་ཏུ་བཏང་པ་ཁོ་ནར་སྣང་། ཚིག་གི་སྡེབ་སྦྱོར་་་ཙམ་མ་ཡིན་པར་ ”ཉམས་ཞིབ་པ་”ཞིག་ལ་མཚོན་ན་རང་ཆས་ཀྱི་གཏན་ཚིགས་ཡོད་དགོས་ལ་རང་གི་ཉམས་ཞིབ་ཀྱི་རྩོམ་ཡིག་དེའི་ཚིག་གི་སྡེབ་སྦྱོར་རེ་ལ་དོན་་དངོས་ཀྱི་བདེན་དཔང་དང་བྱང་ཆུབ་པའི་དཔྱོད་ཤེས་མངའ་དགོས་ཀྱི་ཡོད་ན།    ཁྱོད་ཚོའི་གང་ཞིག་ལ་གཏན་ཚིགས་ཀྱི་དཔྱོད་ཤེས་ལྡན་གྱི་ཡོད།  རང་ཉིད་ཀྱིས་གང་བརྗོད་པའི་ཁ་ཕྱོགས་ཙམ་ཡང་ངོས་ཟིན་ཐུབ་གྱིན་མེད་པར་རི་བོ་ལྟ་བུའི་་་་ཧམ་སེམས་ཁྱེར་བ་ནི་གླེན་པའི་ངང་ཚུལ་ཁོ་ནར་མཐོང་། 
ང་ཚོས་བརྗིད་ཉམས་ལྡན་པའི་ཐ་སྙད་འདི་སྦྱོར་རུང་བའི་མི་སྣ་ཞིག་ལ་འབུལ་་་་སྐབས་ཐ་སྙད་འདི་ནི་སློག་ཧྲུལ་གྱི་གྱོན་ཆས་ལྟར་འགྱུར་ཉེན་ཆེ་བའི་སྣང་ཚུལ་་་ཆེན་པོ་ཞིག་མཐོང་བྱུང་། དེ་ལྟར་ཆེས་མཐོ་བའི་ཐ་སྙད་ ”ཉམས་ཞིབ་པ་” དང་ ”མཁས་དབང་” ཞེས་པ་དག་གཅིག་རྗེས་གཉིས་མཐུད་ཀྱིས་གཏོར་བཅོམ་བྱས་ན་བོད་ཀྱི་རིག་གཞུང་གི་སྙིང་རྩ་རེ་རེ་བཅད་པ་མ་ཡིན་ནམ།  དེས་ན་དོན་དངོས་ཀྱི་སྨྱུག་འཛིན་པ་ཚོར་འདིའི་ཕྱོགས་ཀྱི་འགན་ཆེན་པོ་ཞིག་རང་ཆས་སུ་་་་ཡོད་བཞིན་པ་ནི་ཟློག་དུ་མེད་པའི་ཆོས་ཉིད་ཅིག་ཏུ་འཁུམས།  འདི་ནི་དོན་མེད་ཀྱི་འུར་སྒྲོག་ལ་གོམས་པའི་སྨྱུག་འཛིན་པར་རློམ་པ་དག་གིས་གཟབ་ནན་བྱེད་་་་་དགོས་པའི་སྔོན་བརྡ་ཙམ་ཡིན།   ད་དུང་སྟོང་བཤད་དང་འུར་སྒྲོག་གི་རྗེས་སུ་རྒྱུགས་ནས་མུ་མཐུད་དུ་འདི་ལྟར་བརྗོད་ན་དངོས་མིང་དང་ལོ་རྒྱུས་གསལ་བོར་བཀོད་ནས་ཐེར་འདོན་བྱེད་ངེས་ཡིན་ན།  ཧམ་སེམས་ཅན་དག་གིས་བསམ་བློ་གཏོང་པའི་འབོད་སྐུལ་ཞུ་བཞིན་ཡོད།
 
༢༠༠༩ ༨ ༤ ཐོལ་བྱུང་དུ་བྲིས།
 
 
ནང་བསྟན་ཆོས་ལུགས་པ་དག་ལ་ཕུལ།
 
 
         རང་ཉིད་ནང་པ་ཞིག་ཡིན་པས་ནང་བསྟན་ཆོས་ལུགས་ལ་ཞེན་ཁོག་་དང་ལྷག་བསམ་དབང་གིས་སྐད་ཅོར་ཞིག་གནས་སྟངས་འདིའི་འོག་མི་རྒྱག་རང་རྒྱག་བྱུང་། སྤྱིར་བོད་ཀྱི་ནང་བསྟན་ཆོས་ལུགས་ནང་བླ་རྒན་མགོ་མཁྲེགས་ཁ་ཤས་ཀྱིས་རང་ཉིད་ཀྱི་ཁེ་ཕན་ཆེད།  གདོད་མའི་ཇག་ཚོགས་ལ་དམག་བརྒྱག་མ་ནུས་ཀྱང་བཅོམ་ལྡན་འདས་ཀྱི་ཉོན་མོངས་དུག་གསུམ་འདུལ་ཐབས་ཀྱི་གསང་་་་བ་ཟབ་མོ་སྔགས་ལུགས་འདི། ཕྱོགས་ཡོངས་ནས་སྒེར་གཅོད་གྱི་འཁོན་འཛིན་ཆེད་གཤིན་རྗེ་རང་འཐག་དང་གཤིན་རྗེ་འཕྲུལ་འཁོར་སོགས་ཐ་སྙད་རྫིག་མདོག་གིས་མི་གསོད་ཁྲག་སྦྱོར་གྱི་སྦྱོར་བ་ཞིག་བརྩོན་པར་འབད་བརྩོན་གནང་བ་ནི། དགྱ་ནག་ལ་ཕ་དམ་པ་སངས་རྒྱས་སམ་ ”དྭ་མོ་ད་ཧྲི་” ཡིས་གཟུགས་པོ་བདེ་་་་་སྤྱོད་ཀྱི་ནུས་པ་རེ་བསླབས་པར་ཕྱིས་སུ་མི་གསོད་ཁྲག་སྦྱོར་ཀྱི་ "དྲག་རྩལ་" ཞེས་པའི་ཐ་སྙད་བྱུང་པ་དང་གཞན་དུ་མ་མཆིས། འདི་ལྟར་བོད་ཀྱི་སྲུང་མ་ཞེས་དགོན་པ་རེ་ན་དམར་ནག་ཁྲག་གིས་གསོ་བཞིན་པ་དག་ནི་འཛམ་གླིང་སྟེང་གི་་་་་འཇིགས་སྐུལ་བ་ཆེན་པོ་སྦིན་ལ་ཏྲིན (Bin Laden) ལས་ཀྱང་གདུག་རྩུབ་ཆེ་བ་འདྲ་བོ་རེ་སེམས་སུ་འཆར་ངེས། བཅོམ་ལྡན་འདས་ཀྱི་འཚེ་མེད་ལྟ་སྤྱོད་ནི་
སྡིག་པ་ཇི་ཡང་མི་བྱ་ཞིང་། །
དགེ་བ་ཕུན་སུམ་ཚོགས་པར་སྤྱད། །
རང་གི་སེམས་ནི་ཡོངས་སུ་འདུལ། །
འདི་ནི་སངས་རྒྱས་བསྟན་པ་ཡིན། །
     ཞེས་པ་ལྟར། མར་ཤེས་དྲིན་དྲན་སོགས་སྙིང་རྗེ་དང་སེམས་བསྐྱེད་ཀྱི་སྔོན་འགྲོར་གསུངས་པས་སེམས་ཅན་ལ་བྱམས་སྐྱོང་དང་འདྲ་མཉམ་གསུངས་ཀྱི་ཡོད་པའི་འཚེ་མེད་ལྟ་སྤྱོད་ཀྱི་རྨང་གཞི་དག་ལ་བསམ་བློ་བཏང་ན་འཚེ་བའི་ཕྱོགས་་་་ཙམ་ཞིག་ཀྱང་གླེང་མེད་པ་གསལ་བོ་ཡིན། ད་དུང་ཤེས་རབ་སྙིང་པོ་སོགས་ལས་སེམས་ཀྱི་ཉོན་མོངས་དག་གཟུགས་སུ་བཀོད་ནས་རང་རྒྱུད་ཀྱི་ཉོན་མོངས་ལ་་་་་་ཟློག་པ་བྱེད་སྲོལ་འདི་དེང་སྐབས་དགྲ་བོ་ཞེས་གང་ཟག་ཅིག་ལ་ངོས་འཛིན་བྱེད་་ཀྱིན་ཡོད་པ་དག་གིས་བསམ་བློ་ངེས་ཅན་ཞིག་གཏོང་དགོས་ཀྱི་འདུག  ནང་བསྟན་ཆོས་ལུགས་ནི་རང་རྒྱུད་ཀྱི་དུག་གསུྱམ་འཇོམས་པར་བྱས་ནས་སེམས་ཀྱི་་ཞི་བདེ་བསྐྲུན་ཐབས་ཞིག་ཡིན། དེ་ལས་ལྡོག་སྟེ་གང་ཟག་སྒེར་དང་ཡང་ན་སྤྱི་གང་རུང་ལ་དམིགས་ནས་ངན་དམོད་བྱེད་པ་ནི་ཁོ་བོས་ནང་བསྟན་ཆོས་ལུགས་་་མིན་ཞེས་སྐད་གཟེངས་མཐོན་པོས་སྒྲོགས་འདོད་བྱུང་། སྔོན་བྱོན་མཁས་དབང་ཁ་ཤས་ཀྱིས། "གསང་སྔགས་སྒྲུབ་ཤེས་ན་གསང་སྔགས་གསང་སྔགས་ཡིན། མ་ཤེས་ན་དམྱལ་བ་འགྲོ་བྱེད་ཀྱི་རྒྱུ་ཡིན་" ཞེས་པ་ཡང་འདི་ལྟ་བུ་དག་ལ་དམིགས་པ་ཡིན་ངེས། དེས་ན་ནང་བསྟན་ཆོས་ལུགས་པའི་མིང་འཛིན་པའི་དགོན་སྡེ་དང་སྒེར་བ་སོགས་ནས་བསམ་བློ་ངེས་ཅན་གཏོང་དགོས། དགོན་སྡེ་ཆེན་པོ་རེ་ནས་མི་ཁ་ཤས་ལ་ཤེར་སྙིང་དགུ་ཟློག་བརྒྱབ་པའི་གནས་ཚུལ་ཡོད་པ་དག་ལ་བསམ་་་་བློ་གཏོང་དགོས། དེ་བཞིན་ཆོས་ལུགས་ཁག་གི་ནང་ན་ཡང་འདྲ་མིན་མང་པོ་རེ་ཡོང་གིན་ཡོད་པ་དག་གིས་ནང་བསྟན་ཆོས་ལུགས་སྦྱངས་ནས་ཤེས་དགོས་པ་་་་་་གལ་ཆེན་པོ་འདུག  གསང་སྔགས་ཀྱི་གནད་མ་ཤེས་པར་ཡོད་ཚད་ཚིག་སྐམ་ཞིག་གི་རྗེས་སུ་འབྲངས་ན་ནམ་ཞིག་ནང་བསྟན་པ་ལ་དམའ་འབེབ་བྱེད་པའི་་་་་ཚིག་སྦྱོར་ཡ་ང་བ་རེ་བྱུང་དུས་འཛུབ་མོ་ཁ་ནང་ལ་བཅུག་ནས་བསམ་བློ་གཏོང་་དགོས་བྱུང་ཚེ་ཕྱི་དྲགས་པ་རེད།  
 
 
གཞོན་སྐྱེས་ཚོའི་ཁ་ཕྱོགས་ལ་ལྟ་བ།
 
 
         དེང་གི་སྐབས་འདིར་བོད་གཞིས་བྱེས་གཉིས་ཀྱི་རྩོམ་པ་པོ་དག་གིས་་རང་གིས་གང་འདོད་པའི་གཏམ་དག་ལ་བསམ་གཞིག་མ་བྱས་པར་ཡོད་ཚད་་་་་་ “སྨྲ་བརྗོད་རང་དབང་”  ཞེས་པའི་ཚིག་སྣེ་གཅིག་པོ་ལ་འཇུ་བཞིན་པ་ནི་དགོད་བྲོ་བའི་སྣང་ཚུལ་ཞིག་ཏུ་མཐོང་།  ལྷག་པར་བོད་ནང་གི་གཞོན་སྐྱེས་ཁ་ཤས་ཀྱིས་ “དཔྱོད་ཤེས་” དང་ ”མི་བུ་སྒེར་ཚུགས་” སོགས་ཀྱི་ཚིག་གི་མཚོན་དོན་ཆེད་ “སྙིང་སྟོབས་” ཞེས་པའི་གནད་ཡོད་ཀྱི་འབྲུ་དོན་འདི་ལ་བརྩོན་ལེན་བྱེད་བཞིན་པ་ནི་དགའ་དགོས་པ་ཞིག་ཡིན་ཡང་།  གང་ཞིག་ནས་མགོ་རྩོམ་དགོས་པ་དང་གནད་དོན་གང་འདྲའི་འོག་མཇུག་བསྡུ་མ་ཤེས་པའི་སྣང་ཚུལ་མང་པོ་ཞིག་་་ཡོང་བཞིན་འདུག མི་བུའི་སྙིང་སྟོབས་ནི་ཐེར་འདོན་ཁོ་ནར་གོ་བ་ལེན་བཞིན་པའི་ངང་ཚུལ་འདི་ལས་ངས་དྲན་བཞིན་པ་ནི་མོའུ་ཡིས་འགོ་བརྩམས་པའི་ ༦༤ དུས་སྐབས་ཀྱི་ཐེར་འདོན་དང་དགག་རྒྱག་གི་མཇུག་ད་དུང་རྫོགས་མེད་པའི་་་་་་སྣང་ཚུལ་ཞིག་ཀྱང་སྐྱེས་བྱུང་།    སྐབས་རེར་དེ་དག་གིས “མི་སྐྱོན་མེད་འཛམ་བུའི་གླིང་ན་མེད།  ཤིང་འཛེར་མེད་རྒྱ་རྫོང་ནགས་ན་མེད།” ཅེས་པའི་གཏམ་དཔེ་འདི་ཁས་ལེན་བཞིན་སྐྱོན་གཅིག་ཡོད་ན་དེ་ཐེར་འདོན་བྱེད་དགོས་་་་་པའི་ངང་ཚུལ་འདི་སུ་ཞིག་གིས་བསླབ་པ་ཡིན་ནམ་བསམ་གྱི་འདུག   ཁྱེད་ཅག་གིས་མི་སྐྱོན་མེད་པ་ཞིག་མེད་པ་ཤེས་བཞིན་ཡོད་ན་སྐྱོན་ཁོ་ནའི་ཕྱོགས་ལ་་་ལྟ་དགོས་དོན་གང་། 
ད་དུང་དཔེ་ཞིག་བཀོད་ན།  རྟ་རྒྱུག་འགྲན་རྩོད་ཅིག་ལ་མཚོན་ན་མི་རྣམས་ཀྱིས་འགྲན་རྩོད་ཁྲོད་ནས་གླེང་བཞིན་པ་ནི་རྟ་མཆོག་གང་ཡིན་པ་དང་དེའི་མྱུར་ཚད་་་སོགས་གླེང་རྒྱུ་ནི་སྤྱི་ཚོགས་ཀྱི་གནས་བབ་དང་ཆོས་ཉིད་ཅིག་ཡིན། གལ་ཏེ་ཁྱེད་ཀྱིས་དེ་ནོར་འདུག འདྲ་མཉམ་གྱི་ཆེད་རྟ་མཆོག་དེའི་ཞན་ཆ་བརྗོད་དགོས་ཟེར་ན་མི་སུ་ཞིག་གིས་ཀྱང་ཉན་གྱི་མ་རེད་ལ་བརྗོད་མཁན་དེ་ཡང་གླེན་པའི་ངང་་་་་་ཚུལ་རང་ཡིན་པ་དང་གཅིག་མཚུངས་མིན་ནམ།
      ད་དུང་བོད་ཀྱི་གཞོན་སྐྱེས་ཁ་ཤས་ཀྱིས་མི་གཞན་གྱི་རྩོམ་ཡིག་གི་བརྗོད་་བྱ་དང་ཁ་ཕྱོགས་ལ་བསམ་བློ་མི་གཏོང་བར་གང་བྱུང་འུར་སྒྲོག་བྱེད་པ་དང་། ཟིན་བྲིས་པ་ཁ་ཤས་ཀྱིས་སྐྱོན་བརྗོད་ཁོ་ན་ལས་འབྲི་མི་ཤེས་པའི་ངང་ཚུལ་འདི་་་ལ་བསམ་བློ་བཏང་ན་བཤད་མི་ཤེས་པའི་དྲི་བ་གང་མང་ཞིག་རང་བཞིན་གྱིས་་་་་ཡོང་གིན་འདུག  ཁྱེད་ཉིད་ཟིན་བྲིས་འདིའི་ནང་འཛུལ་བ་དེ་མི་རྣམས་ལ་སྐྱོན་བརྗོད་བྱེད་པ་ཁོ་ནའི་ཆེད་མིན་པར་སྨོན། གང་ལྟར་ཟིན་བྲིས་གང་ཞིག་སྤེལ་མི་སྤེལ་ཁྱེད་ཀྱི་རང་དབང་ཡིན་ཡང་བསམ་བློའི་རྒྱབ་ལྗོངས་མེད་པའི་སྨྱོ་བཤད་ཁོ་་ན་བརྗོད་ནས་དུས་འདའ་བར་བྱས་ན་སྙིང་པོ་ཞིག་འདུག་གམ།   སྔོན་བྱོན་མཁས་དབང་དག་ལ་སྡིག་དམོད་བྱེད་ན་དཔའ་བོ་དང་། མི་རིགས་ཀྱི་སྲོལ་རྒྱུན་རིག་གཞུང་གཏོར་ན་མཁས་པར་རློམ་པའི་དེང་གི་ལག་ལེན་པ་ལས་ཁ་རྩོད་རིང་ལུགས་པ་རྒྱལ་བའི་སྐབས་འདིར་དོན་དངོས་རི་བོ་འདྲ་ཞིག་བརྗོད་ཀྱང་རང་་་་་་ཉིད་ཀྱི་ཕམ་ཁ་ཞིག་ལས་གང་ཡང་མེད།
སྨྲས་པ།
སྣང་བ་རི་ལས་མཐོ་བའི་གཞོན་སྐྱེས་ཚོ། །
བོད་མིའི་ནང་ལ་དཔའ་བའི་གཞོན་སྐྱེས་ཚོ། །
སྲོལ་རྒྱུན་རིག་གཞུང་དོར་བའི་གཞོན་སྐྱེས་ཚོ། །
ཚིག་གསུམ་བཤད་པ་སེམས་ཀྱི་སྙིང་གཏམ་ཡིན། །
 
 
གཅིག་གྱུར་གྱིས་རང་བཙན་ལ་བསྐྱོད་དགོས།
 
 
    སྤྱི་ནོར་ ༸གོང་ས་སྐྱབས་མགོན་ཆེན་པོ་མཆོག་གིས་ཕྱི་ལོ་ ༡༩༧༩ ལོ་ནས་བཟུང་དབུ་མའི་ལམ་འདི་གསར་གཏོད་བྱེད་དགོས་པའི་དམིགས་ཡུལ་གཙོ་བོ་་་་་གཅིག་ནི་བོད་ཀྱི་ཐུན་མོང་མ་ཡིན་པའི་ཆོས་དང་རིག་གཞུང་སྲུང་སྐྱོབ་ཆེད་རང་གི་ཁོར་ཡུག་ཅིག་གཏན་འབེབས་གནང་དགོས་པར་དམིགས་པ་ཡིན།  ལྷག་པར་སྐབས་དེར་དགྱ་ནག་གི་དབང་འཛིན་པ་ཏིན་ཞོ་ཕིང་གིས་ “རང་བཙན་མ་ཡིན་་་པའི་སྐད་ཆ་གང་ཡིན་ཡང་ང་ཚོས་གྲོས་བསྡུར་བྱེད་ཆོག་”ཅེས་བརྗོད་པར་བརྟེན་ཕན་ཚུན་ཡིད་ཆེས་ཀྱི་ངང་ནས་ཛ་དྲག་ཅན་གྱི་གནས་བབ་འོག་རང་གི་མི་རིཊ་་་ཀྱི་མ་འོངས་པའི་གནས་བབ་ལ་སྐྱོ་སྣང་གིས་ལམ་འདི་གསར་གཏོད་གནང།   སྐབས་དེ་ནས་བཟུང་བོད་ཀྱི་དབང་འཛིན་པ་གང་མང་ཞིག་གི་སེམས་ངོས་སུ་་་་་་དགྱ་ནག་ནི་སྟོབས་ཆེན་འགྲན་ཟླ་བྲལ་བའི་རྒྱལ་ཁབ་ཅིག་ལ་ངོས་འཛིན་གྱིས་་་་བཙན་བྱོལ་མི་དམངས་ལ་ཡང་དེ་ལྟར་འགྲེལ་བརྗོད་བྱེད་བཞིན་ཡོད།   
    ངས་བསམ་ན་དགྱ་ནག་ནི་འགྱུར་མི་སྲིད་པ་ཞིག་མིན་ལ། ལྷག་པར་སྐབས་འདིའི་ཨོ་ལིམ་པིཀ་རྩེད་འགྲན་སྐབས་སུ་ཕྱིན་པའི་ཕྱི་གླིང་བ་རེ་ཟུང་གིས་བརྗོད་དོན། དགྱ་ནག་གི་གྲོང་ཁྱེར་དང་གྲོང་གསེབ་བར་ཁྱད་ཆེ་བའི་དབུལ་ཕྱུག་གི་གནས་སྟངས་འདིའི་འོག་ངེས་པར་འགྱུར་བ་ཞིག་འགྲོ་སྲིད་པར་ངོས་འཛིན་བྱེད་བཞིན་ཡོད།   འདི་ལྟ་བུའི་མཛད་སྒོ་གལ་ཆེན་སྐབས་སྐུ་མགྲོན་དུ་ཕྱིན་པའི་མི་རྣམས་ཀྱི་སེམས་སུ་འདི་ལྟ་བུའི་ཚོར་འདུ་བྱུང་ཚེ་གཞན་ཅི་འདྲ་ཡིན་པ་འགྲེལ་་་བརྗོད་མི་དགོས་སྙམ།  གང་ལྟར་ད་ལྟའི་དུས་སུ་ང་ཚོའི་རྩོད་ལེན་འདི་དབུ་མའི་ལམ་ནས་བྱེད་དགོས་སམ། ཡང་ན་རང་བཙན་ནས་བྱེད་དགོས་མིན་གྱི་གདམ་ཀ་འདི་ལ་ཡང་བསྐྱར་བསམ་བློ་གཏོང་དགོས་པའི་དུས་ལ་སླེབས་ཡོད།  དབུ་མའི་ལམ་ལ་བརྟེན་ནས་མི་ལོ་སུམ་བཅུ་ལྷག་གི་མི་ཚེའི་བརྒྱུད་རིམ་ཁྲོད་ང་ཚོར་རེག་་པ་ནི་ཅི་ཞིག་ཡིན།  དགྱ་ནག་གིས་ཅི་ཞིག་འཁྲབ་བཞིན་པ་ངོས་འཛིན་ཐུབ་པའི་སྒོ་ནས་ཁ་ཕྱོགས་གཏན་ཚིགས་ཅན་ཞིག་དགོས།ངས་རང་ཉིད་ཀྱི་མི་ལོ་བཅུ་ཕྲག་གི་བཙན་བྱོལ་འཚོ་བའི་ནང་དབུ་མའི་ལམ་རྒྱུན་སྐྱོང་ལ་རྒྱབ་སྐྱོར་དང་ཡིད་་་་་་ཆེས་བྱས་ཡོད་ལ།  ལངས་ཕྱོགས་འདི་རང་ཉིད་ཀྱི་མ་འོངས་པའི་ཁ་ཕྱོགས་ཡིན་པར་ངོས་འཛིན་བྱས་ཡོད།  དུས་གྱི་འགྱུར་འགྲོས་དང་མི་རིགས་འདིའི་ཁྲག་དྲི་ལས་ང་ལ་མ་འོངས་པའི་ཁ་ཕྱོགས་འདི་རང་བཙན་ཕྱོགས་སུ་བསྐྱོད་པར་ཉིན་རེ་ནས་ཉིན་རེར་ཚོར་བ་ཇེ་ཆེར་འགྱུར་བཞིན་འདུག  ང་རང་ཚོར་དབུ་མའི་ལམ་ནས་འཚོལ་བཞིན་པའི་རང་སྐྱོང་ལྗོངས་ཀྱིས་འདོད་པ་ཚིམ་མམ། དགྱ་ནག་གིས་ཆོལ་གསུམ་གཅིག་གྱུར་གྱི་རང་སྐྱོང་ལྗོངས་ཞིག་ང་ཚོ་ལ་སྤྲོད་སྲིད་དམ། དེང་སྐབས་ཏིན་ཞོ་ཕིང་ལྟ་བུའི་གཅིག་གྱུར་གྱི་དབང་ཤུགས་འཛིན་པའི་ནུས་ལྡན་གྱི་་་མི་སྣ་མེད་པས་ང་ཚོས་རེ་བ་སུ་ལ་བཅོལ།  ༸གོང་ས་མཆོག་གི་སྐུ་ཚབ་རྣམས་ཞི་མོལ་ལ་ཐེངས་མང་བསྐྱོད་ཀྱང་དགྱ་ནག་གིས་དམའ་འབེབ་དང་ཁྱད་གསོད་་་འོག་བསམ་ཚུལ་བཤད་པའི་སྐབས་སུ་ཡང་སློབ་གསོ་རྒྱག་པ་སོགས་ལས་བརྩི་་་་་མཐོང་དང་ཞི་མོལ་བྱེད་འདོད་ཀྱི་རྣམ་པ་གང་ཡང་མེད་པར།  ཉི་མ་གང་འཁྱོལ་གྱིས ༸གོང་ས་སྐྱབས་མགོན་མཆོག་གི་སྐུ་ཚེ་ལ་དུས་འགྱངས་བྱེད་པའི་ཆབ་སྲིད་ཀྱི་གནས་བབ་ལ་ང་ཚོས་རྒྱབ་སྐྱོར་བྱེད་དགོས་དོན་ཅི། གཞིས་བྱེས་གཅིག་གྱུར་གྱིས་འཐབ་རྩོད་ཀྱི་ལངས་ཕྱོགས་ངོས་འཛིན་དཀའ་བའི་ཁ་སང་དེ་རིང་གི་དུས་འདིར་འདི་དག་ཉམས་མྱོང་ལྟ་བུར་བཞག་ནས་ཕྱིར་འདང་ཟབ་མོ་ཞིག་་་་་་་གནང་དགོས།   ཕྱོགས་གཅིག་ནས་རང་ཉིད་ཀྱི་མི་རིགས་དང་རྒྱལ་ཁབ་ཆེད་རང་སྲོག་མཐར་སྐྱེལ་གྱི་དམ་བཅའི་འོག་འཐབ་རྩོད་བྱེད་བཞིན་ཡོད། ཕྱོགས་གཞན་ཞིག་ནས་བཅའ་ཁྲིམས་དང་རྩ་དོན་གྱི་དགོངས་གཞི་མ་ཡིན་པའི་འཐབ་་་་རྩོད་ལ་ངོས་འཛིན་བྱེད་པའི་སྒུལ་ཤུགས་འདི་ལྟ་བུའི་འོག་མི་རིགས་ཀྱི་དཀའ་་་་་སྡུག་རྨི་ལམ་གྱི་ཁྲོད་ནས་རྒྱང་རིང་ལ་འགྲིམ་བཞིན་ཡོད།   དེས་ན་རང་བཙན་ནི་ང་ཚོའི་ཐོབ་ཐང་ཡིན་པ་ལོ་རྒྱུས་ཀྱི་བདེན་དཔང་ཡོད།     ༸གོང་ས་སྐྱབས་མགོན་ཆེན་པོ་སྐུ་ལྷམ་མེར་བཞུགས་པའི་གོ་སྐབས་འདི་དམ་འཛིན་འོག་ང་ཚོའི་གཅིག་གྱུར་གྱིས་ལངས་ཕྱོགས་རང་བཙན་འདི་མ་འོངས་པའི་ང་ཚོའི་མི་རིགས་ལ་ལེགས་སྐྱེས་སུ་འབུལ་དགོས།
ང་ཚོས་འདི་ལྟར་ལྟ་ཕྱོགས་དང་དམིགས་ཡུལ་གཅིག་གྱུར་གྱི་སྟོབས་ཤུགས་ལས་་དགྱ་དམར་ལ་འཐབ་རྩོད་བྱེད་དགོས།  རང་བཙན་ལ་བསྐྱོད་ཚེ་འཐབ་རྩོད་ཀྱི་ནུས་པ་ཆེ་རུ་སོང་ནས་ཐག་ཆོད་ཐུབ་པའི་ནུས་ཤུགས་ལ་གཅིག་གྱུར་གྱི་སྟོབས་་་ཤུགས་ཡོང་ངེས།   མི་རེ་ཟུང་གིས་ཪང་བཙན་ལ་བསྐྱོད་ཚེ་འཚེ་མེད་ཞི་བའི་ལྟ་སྤྱོད་འདི་མེད་པར་ངོས་འཛིན་བྱེད་བཞིན་པ་ནི་ནོར་འཁྲུལ་ཁོ་ནའོ།  ང་ཚོས་འཐབ་རྩོད་ཀྱི་དམིགས་ཡུལ་བསྒྱུར་བཅོས་བཏང་བ་ལས་འཐབ་རྩོད་ལ་བསྒྱུར་་་བཅོས་མེད་པར་འཚེ་མེད་ཞི་བའི་ལངས་ཕྱོགས་ལ་གཅིག་གྱུར་གྱིས་བསྐྱོད་ངེས།
དགྱ་ནག་རྒུད་མི་སྲིད་པ་མིན་ལ་རང་བཙན་རེག་མི་སྲིད་པ་དེ་བས་མིན། ང་ཚོའི་ཟུངས་ཁྲག་མི་ཡུལ་ལ་བྱོ་བཞིན་ཡོད་པས།   བཅོས་ཐབས་མེད་པའི་གནས་སྟངས་འདིས་ང་ཚོས་མི་ཡུལ་ལ་ཁྲག་གི་ཞབས་རྗེས་དང་ལོ་རྒྱུས་ཀྱི་དྲན་ཤིང་་་་་་     འགོད་བཞིན་པ་ཁ་སང་དེ་རིང་གི་དངོས་ཡོད་གནས་ཚུལ་རེད། 
བོད་པ་ཚོ།   འདི་ནི་མི་རིགས་འདིའི་མཐར་ཐུག་གི་འཚོ་ཐབས་ཡིན་ན་ང་ཚོ་མུ་མཐུད་ནས་འདི་ལྟར་སྡོད་བཟོད་དམ། 
སྤུན་ཟླ་ཚོ།   ཁ་ཕྱོགས་གཅིག་མེད་པར་གཅིག་གྱུར་ཇི་ལྟར་ཡོང་།
སྤུན་ཟླ་ཚོ།   གཅིག་གྱུར་གྱི་མཐུན་ལམ་མེད་ན་སྟོབས་ཤུགས་ཇི་ལྟར་འབྱུང་།
སྤུན་ཟླ་ཚོ།   གཅིག་གྱུར་གྱི་སྟོབས་ཤུགས་མེད་ན་དགྲ་བོ་ལ་ཇི་ལྟར་འཐབ། 
༢༠༠༨ ༩ ༡༠ ཉིན་བྲིས།
 
 
རང་བཙན་གྱི་སྙིང་རྩ་འཕར་ལྡིང་བྱེད་བཞིན་ཡོད།
 
 
    འཛམ་གླིང་ནོ་བྷེལ་ཞི་བདེའི་གཟེངས་རྟགས་བཞེས་མཁན་ལྕམ་ཨའང་སན་སུ་ཅི་མཆོག་གིས་ “བཙན་དབང་ཆབ་སྲིད་ཀྱི་འོག་གནོད་འཚེ་མྱོང་མཁན་ཚོས་རང་ཉིད་འགྲོ་བ་མིའི་ཁྱིམ་ཚང་གི་ཁོངས་མི་ཞིག་ཡིན་པའི་ཆ་ནས་ཐོབ་ཐང་ཡོད་པ་རྣམས་སྲུང་སྐྱོབ་བྱ་རྒྱུར་ནང་སེམས་ཀྱི་སྙིང་སྟོབས་ཀྱི་རྩལ་བཏོན་དགོས་པའི་་འཐབ་རྩོད་ཀྱི་གར་སྟེགས་ཤིག་མུ་མཐུད་གནས་རྒྱུ་རེད།” ཅེས་གསུངས་པ་ལྟར་ང་ཚོའི་ཁྲག་དྲི་བྲོ་བའི་འཐབ་རྩོད་ད་དུང་རྒྱུན་ཆད་མེད།  དམར་ནག་གི་ཁྲག་དྲིའི་ཁྲོད་ནས་མི་རིགས་འདིའི་དབུགས་རྒྱུན་གོ་ལ་ཧྲིལ་བོའི་ཡང་རྩེར་བསྙེགས།
དེ་ལྟ་བུའི་འཐབ་རྩོད་ཀྱིས་དབུ་མའི་ལམ་དམིགས་ཡུལ་དུ་བཟུང་ནས་རང་སྐྱོང་་ལྗོངས་རྩོད་ལེན་བྱས་ན་དངོས་ཡོད་ཀྱི་གནས་ཚུལ་ཡིན། ལོ་ཟླ་འདི་དག་གི་ནང་དུ་བོད་མི་དམངས་ཀྱི་སྐད་འབོད་དང་ངོ་རྒོལ་གྱི་ལས་འགུལ་དགྱ་དམར་ལ་་་་་་་གནོད་པའི་ཕྱོགས་གང་ཡིན།  དབུ་མའི་ལམ་དང་འགལ་བའི་འགྲེལ་བརྗོད་དེའི་དབང་གིས་དབུ་མའི་ལམ་ལ་རེ་སྙེག་ཅིག་ཡོད་པ་ནི་སྐུ་མདུན་གྱི་སྐུ་ཚབ་དང་་་་་དགྱ་དམར་གྱི་སྐུ་ཚབ་གཉིས་ཀྱི་གྲོས་མོལ་ལ་རེ་གཞག་བྱེད་པ་ལས་གཞན་གང་་་ཡང་མེད། ད་དུང་ངར་ཤུགས་ལྡན་པའི་འཐབ་རྩོད་གང་ཡིན་ལ་དགག་རྒྱག་དང་དམའ་འབེབ།  གྲྭ་བཙུན་འཛུལ་ཞུགས་གནང་ཚེ་ཆོས་འདུལ་བའི་བཅའ་ཁྲིམས་གཏོར་བཤིག་གཏོང་མཁན་སོགས་ཀྱི་ཞྭ་མོ་གང་འདོད་གཡོག་བཞིན་ཡོད།  ཕྱི་ལོ ༡༩༥༢ ཡར་སྔོན་བོད་ཀྱི་གདན་ས་ཁག་གི་གྲྭ་བཙུན་གང་མང་གིས་མདའ་མདུང་་བཟུང་ནས་དམག་འཐབ་བྱས་པར།  ལོ་རྒྱུས་སུ་ནང་པ་སངས་རྒྱས་པའི་ལྟ་སྤྱོད་དང་ཆོས་འདུལ་བའི་བཅའ་ཁྲིམས་གཏོར་བཤིག་གཏོང་མཁན་ཡིན་ཞེས་བཀོད་་་་མེད།  སྐབས་དེའི་དུས་ཀྱི་སྲིད་དབང་འཛིན་པའི་རྒྱལ་ཚབ། དེ་བཞིན་སྐུ་དྲག་གྲྭ་བཙུན་ཡིན་པ་དག་གིས་མི་གསོད་དགོས་པའི་བཀའ་བཏང་བ་སོགས་ལ་འདི་་་ལྟར་བརྗོད་མཁན་བྱུང་མེད།  དེང་སྐབས་གདོང་ལ་ཚོན་བྱུག་པ་ཙམ་གྱིས་ཀྱང་ཆོས་འདུལ་བ་སོགས་ལ་མི་འཚམས་པའི་ཁ་གཡར་ས་མང་པོ་ཡོད། བོད་མིའི་སྤྱི་ཚོགས་ཁྲོད་རྒྱལ་ཁབ་ཀྱི་ཆེད་རྩོད་ལེན་བྱེད་མཁན་གང་མང་ཞིག་གྲྭ་བཙུན་ཡིན་་ན་འདི་དག་ལ་གནོན་ཤུགས་འདི་ལྟར་སྤྲད་ཚེ་འཐབ་རྩོད་ཇི་ལྟར་ཡོང་། ད་དུང་གོམ་བགྲོད་བྱེད་མཁན་དང་ཟས་བཅད་ངོ་རྒོལ་བྱེད་པའི་འཐབ་རྩོད་ལམ་ལུགས་འདི་དག་འཚེ་བ་དང་ ༸གོང་ས་མཆོག་གི་ཐུགས་དགོངས་དང་འགལ་ཚུལ་གྱི་དཀྲོག་གཏམ་སྤེལ་བཞིན་ཡོད།
འཚེ་མེད་ཞི་བའི་ལམ་གྱི་འཐབ་རྩོད་འདི་རྒྱ་གར་གྱི་མེས་པོ་གན་ངྷི་མཆོག་གིས་་ལག་ལེན་གནང་སྐབས་རང་ཉིད་ཀྱི་ལག་ལ་མཚོན་ཆ་གང་ཡང་མེད་པར་ཚེ་་་་་་སྲོག་མི་རིགས་ཀྱི་ཆེད་དུ་ཕུལ་བ་འདི་འཚེ་མེད་དང་ཡང་དག་པའི་སྙིང་སྟོབས་་་ལ་ངོས་འཛིན་བྱས་ཡོད།   འདི་དང་འདི་ལྟ་བུའི་མིག་དཔེ་གང་མང་འཇིག་རྟེན་འདིར་དངོས་ཡོད་ཀྱི་མཐོང་ཐོས་སུ་ཡོད། འདི་ལྟར་དབུ་མའི་ལམ་ལ་རང་འདོད་ཀྱིས་འགྲེལ་བརྒྱབ་ཆོག་ཆོག་གི་སྒུལ་ཤུགས་འདིའི་ཁྲོད། ད་ལྟའི་གཞོན་སྐྱེས་ཀྱི་མི་རབས་འདིའི་སེམས་ངོས་སུ་རང་བཙན་གྱི་སྙིང་རྩ་འཕར་ལྡིང་བྱེད་བཞིན་་་་་་ཡོད། ངས་དབུ་མའི་ལམ་ལ་སྐྱོན་བརྗོད་བྱས་པ་མིན། དངོས་ཡོད་ཀྱི་གནས་བབ་ལ་བསམ་གཞིགས་བྱེད་དགོས་པ་འདི་ངའི་མི་ཚེའི་གྲུབ་ཆ་ཡིན།  དགྱ་ནག་གིས་ང་ཚོའི་མི་རིགས་ཇི་འདྲ་བསད་ཀྱང་། ངས་ཚོར་མེད་དུ་རོ་གཟིགས་བྱེད་ཐབས་་བྲལ་ལ།  ངའི་ཟུངས་ཁྲག་འདི་གཟུགས་ཕུང་གི་ཡོད་ཚད་དུ་གངས་ཅན་པའི་ཆུ་བོ་ལྟར་འབབ་བཞིན་ཡོད། ཆུ་བོ་འདིའི་རྦ་རླབས་རེའི་གསེབ་ཏུ་གངས་ཅན་པའི་དཔའ་བོ་དཔའ་མོ་གང་མང་གི་ཚེ་སྲོག་གི་འབོད་སྒྲ་ཡོད། འདི་ནི་བོད་མིའི་རང་དབང་ལ་རེ་འབོད་བྱེད་པའི་རླབས་སྒྲ་རེད། འདི་ནི་མི་ཡུལ་ལ་བྱོ་བའི་སྙིང་གཏམ་ཡིན།   འདི་ནི་གངས་ཅན་པ་ཞིག་གི་སྙིང་དབུས་ཀྱི་འབོད་སྒྲ་ཡིན། 
 
༢༠༠༨ ༩ ༡༥ ཉིན་བྲིས།
 
 
ཕྱོགས་གཉིས་ཀྱི་ལྟ་ཚུལ།
 
 
          ངས་རང་བཙན་གྱི་འབོད་སྒྲ་སྒྲོག་པ་ལས་དྲག་ཤུགས་ཅན་གྱི་བྱེད་་ཐབས་ནང་འདྲེན་བྱེད་བཞིན་མེད། སྲིད་དབང་བཙན་གནོན་གྱི་རྣོ་ངར་འོག་གནས་པའི་ཤི་མ་གསོན་གྱི་མི་རིགས་ཞིག་ལ་མཚོན་ན། དེ་ལས་ཐར་འདོད་ཀྱི་འདུན་པས་ད་གཟོད་ཞུམ་མེད་ཀྱི་དཔའ་ངར་ལས་འཇིག་རྟེན་འདིར་ལག་རྗེས་་་་གསར་བ་ཞིག་འཇོག་ངེས།  ཤི་གསོན་གཉིས་ཀྱི་བར་དུ་གདམ་ཀ་མེད་ཅེས་པའི་ལྟ་གྲུབ་ལ་ངོས་ལེན་མེད། འདི་ལ་ལན་འདེབས་དགོས་ན་བདེ་སྐྱིད་དགོས་ཞེས་བརྗོད་ངེས། ལོ་རྒྱུས་ཀྱི་བདེན་དཔང་གཅིག་ཁོ་ན་བརྗོད་ནས་ཅི་ཞིག་བསྒྲུབ་ཐུབ།
ངས་རང་ཉིད་ཀྱི་འདས་པའི་ཉམས་མྱོང་དང་མ་འོངས་བསམ་གཞིགས་ཁྲོད་འདི་ལྟར་བརྗོད་འདོད་བྱུང་། ཕྱོགས་ཡོངས་ནས་སྒུལ་ཤུགས་དང་ནོར་འཁྲུལ་ཡོ་བསྲང་བྱེད་དགོས་པ་འདི་འཇིག་རྟེན་འདིའི་དྲང་བདེན་ཡིན།  ང་ནི་དམར་པོའི་སྲིད་དབང་འོག་འཚར་ལོངས་བྱུང་ཞིང་དབུ་མའི་ལམ་གྱི་ལྟ་གྲུབ་འོག་གཉོམ་་་་་ལག་རྒྱས་པའི་ན་གཞོན་ཞིག་ཡིན། ཕྱོགས་གཉིས་ལས་མཐོང་བའི་ལྟ་ཚུལ་ནི། དགྱ་ནག་ནི་མཁྲེགས་འཛིན་དང་འཁྱོག་བཤད་དྲག་ཤུགས་དང་སྟོབས་ཤུགས་་་་་་ཙམ་ལ་བརྟེན་ཞིང་དེ་བཞིན་ ༸གོང་ས་མཆོག་ནི་གུ་ཡངས་པོའི་བསམ་བློ་དང་དྲང་བཤད།    ཞི་བ་དང་གཉིས་ཕན་བཅས་ལ་བརྟེན་པ་འདི་ནི་བསམ་ཤེས་ཀྱི་གང་ཟག་སུས་བལྟས་ཀྱང་གསལ་བོར་མཐོང་ཐུབ།  འདས་པའི་ལོ་ངོ་སུམ་བཅུ་་ནི་རྒྱ་ནག་གི་ལོ་རྒྱུས་ཀྱི་བརྒྱུད་རིམ་ཁྲོད་ཐོབ་དཀའ་བའི་གོ་སྐབས་ཤིག་ཡིན།
   ༸གོང་ས་སྐྱབས་མགོན་ཏཱ་ལའི་བླ་མ་མཆོག་གིས་ཡོད་ཚད་བློས་བཏང་ནས་དགྱ་ནག་གཅིག་གྱུར་ལ་བརྩི་འཇོག་བྱས་པའི་ལྷག་བསམ་དང།   འགྲོ་བ་མིའི་་འདྲ་མཉམ་དང་འཛམ་གླིང་ཞི་བདེ་སོགས་ལ་དམིགས་པའི་དངོས་ཡོད་ཀྱི་བརྒྱུད་རིམ་འདི་དགྱ་དམར་ཀྱི་ཤོར་ཟིན་པའི་ལོ་ཟླ་ཡིན་པ་མ་ཟད་ད་དུང་ཧམ་སེམས་་་་དང་འཁྱོག་བཤད་བྱས་པའི་དབང་གིས་དེ་ལྟར་འདས་ཟིན་པ་རེད།  ད་དུང་འདི་ལྟར་ཧམ་སེམས་དང་འཁྱོག་བཤད་དབང་གིས་འགྲོ་འདོད་འདུག  ཉིན་རེ་ནས་ཉིན་རེར་སྟོབས་ཤུགས་ཆེ་རུ་འགྲོ་བཞིན་པའི་རྒྱལ་ཁབ་ཅིག་གིས་རང་ཉིད་ཀྱི་་་་་སྟོབས་ཤུགས་ལས་གཞན་གང་ཡང་མཐོང་ཐུབ་མེད།    ལོ་ངོ་སུམ་བཅུ་ལྷག་གི་རིང་ལ་ང་ཚོ་འདི་ལྟར་མགོ་སྐོར་འོག་ཚུད། བོད་རྒྱ་ཞི་མོལ་གནང་མཁན་དང་པོ་རྣམས་ཀྱི་གཞོན་ཉམས་རྒྱས་པའི་ལང་ཚོའི་གཟི་མདངས་ད་ལྟ་རྒས་གཉེར་དང་་་་སྐྲ་དཀར་གྱིས་མཇུག་བསྡུ་བཞིན་འདུག    ན་གཞོན་འདི་དག་གི་མི་ཚེ་དེ་ལྟར་དགྱ་དམར་གྱི་བསླུ་བྲིད་འོག་ཚར་སོང་།    ད་དུང་འདི་ལྟར་བསླུ་བྲིད་ཀྱི་འོག་ནས་ཚེ་མཇུག་ཇི་ལྟར་བསྡུ་དགོས་པར་བལྟ་དགོས་སམ།  འདི་བཞིན་ང་ཚོའི་མི་རིགས་འདིའི་འཚོ་གནས་ཀྱང་གཅིག་མཚུངས་ཡིན་ངེས།
དེས་ན་ང་ཚོས་ཀྱང་མཁྲེགས་འཛིན་ལ་ལོ་རྒྱུས་ཀྱི་བདེན་དཔང་གི་རྒྱབ་སྐྱོར། ཞི་བའི་སྟོབས་ཤུགས། འཚེ་མེད་ཀྱི་སྙིང་སྟོབས་བཅས་ལས་མི་རིགས་འདིའི་མ་འོངས་པའི་འཚོ་གནས་ཐག་གཅོད་ཐུབ་པ་བྱེད་དགོས། དམར་པོའི་སྲིད་གཞུང་གིས་རྒྱབ་བརྟེན་ས་རཱ་ཤི་ཡ་ལྟ་བུ་ཡང་སུ་གཅིག་གིས་ཀྱང་ཁ་འཐོར་ལ་འགྲོ་སྲིད་པའི་གདེང་ཚོད་མེད་པའི་ལོ་རྒྱུས་དངོས་ཡོད་འདི།   གདོང་དམར་བོད་ཀྱི་མི་རབས་འདིའི་སེམས་སུ་ངེས་དགོས་ལ།  དེ་བཞིན་ཉེ་བའི་ལོ་རྒྱུས་ཀྱི་འགྲོས་དང་བསྟུན་ནས་རང་བཙན་གསར་བ་རེག་བཞིན་པའི་རྒྱལ་ཁབ་དག་ང་ཚོའི་མིག་་་་་་གིས་ལྟ་འདོད་མེད་ནའང་རྣ་ལམ་ལ་ཐོལ་གྱིས་གྲག་ཡོང་བའི་དངོས་ཡོད་ཀྱི་ལོ་་་་རྒྱུས་འདི་དག་ལ་བལྟས་ཚེ་རང་བཙན་རྩོད་ལེན་བྱེད་མི་འདོད་མཁན་སུ་ཡོད་་་་་དམ།  སྔོ་ལྗང་གི་རྩྭ་ཐང་ལས་ཁྲག་གི་ཆུ་བོ་བཞུར།  གངས་ཕྲུག་ཚོ།  འདི་ནི་ང་ཚོའི་ཕ་ས་རེད། ང་ཚོས་རང་གི་ཕ་སར་རང་གི་རྐང་པ་སྤོ་འདོད་ལ་རང་གི་རྒྱལ་ཁབ་རང་གི་ཟུངས་ཁྲག་གིས་ལེན་འདོད་ཡོད།     
༢༠༠༨ ༠༩ ༡༧ ཉིན་བྲིས། 
 
 
འགྲོ་སྲོང་མེད་པའི་འཐབ་རྩོད་མེད།
 
 
      ཉེ་ཆར་བྱུང་བའི་བོད་ཀྱི་ཁྲག་དྲི་བྲོ་བའི་ཛ་དྲག་གི་གནས་སྟངས་འདིར་བོད་མི་གང་མང་ཞིག་གདུང་སེམས་མཉམ་སྐྱེས་སུ་གནས་ཡོད་ཀྱང་། སེམས་ཤུཊ་དང་ལ་རྒྱ་རྒྱ་ཡན་ལ་ཤོར་ཞིང་རང་གི་མཚན་སྙན་ཁོ་ནའི་ཆེད་རྒྱུག་མཁན་སྐུ་ངོ་ཁ་ཤས་ཀྱིས།  <<གཞུང་མང་ཛ་དྲག་ཚོགས་པ་>> ཞེས་ཛ་ཅི་ཡང་མི་དྲག་པའི་ལས་འགུལ་ཞིག་གི་འོག་བཙན་བྱོལ་བོད་མི་དག་གི་སེམས་ཤུགས་ཆག་པར་བྱས་ཡོད།  འདི་ལྟར་བོད་ཀྱི་གནས་ཚུལ་ལ་འགྱུར་ལྡོག་ཕྱིན་ཚེ་བོད་ཀྱི་འཐབ་རྩོད་ལྷག་མེད་ལ་འགྱུར་ཉེན་ཆེ།  འཐབ་རྩོད་ནི་འཐབ་རྩོད་ཡིན་པས་འདིའི་ངོ་བོ་ལ་འགྱུར་ལྡོག་འགྲོ་མི་རུང༌། གལ་སྲིད་མི་དམངས་ཀྱིས་སེམས་ཤུགས་རྩ་བ་ནས་མེད་པ་ལྟ་བུར་གྱུར་ཚེ་སླར་གསོ་བྱེད་དཀའ་ལ་གསོ་ཡང་མི་ནུས། འདི་ལྟར་བོད་ཀྱི་འཐབ་རྩོད་ཀྱིས་ཡང་བསྐྱར་མི་ལོ་དུ་མ་ཞིག་ལ་རེ་སྒུག་གི་མཆི་མ་འདོན་དགོས་བྱུང་ཚེ། ང་ཚོའི་ཁ་སྙན་པོས་རིག་གཞུང་དང་ཆོས་ལུགས་སྲུང་སྐྱོབ་ཅེས་བརྗོད་པ་ནི་སྟོང་བཤད་ཁོ་ནའོ། དངོས་ཡོད་ཀྱི་རིག་གཞུང་དང་ཆོས་ལུགས་སྲུང་སྐྱོབ་བྱེད་བསམ་ཚེ་མི་དམངས་ཀྱི་སྐྱིད་སྡུག་དང་བསམ་ཚུལ་ལ་བསམ་ཤེས་བྱེད་དགོས།  དེ་ལྟ་མ་ཡིན་པར་ “ཁ་བཤད་ཆུ་ཡི་ལྦུ་བ།། ལག་ལེན་གསེར་ཀྱི་ཐིགས་པ།།”ཞེས་པའི་དཔེ་ལྟར་འགྱུར་ན། ཁྱེད་ཀྱིས་རང་ཉིད་ཀྱི་ཆེད་མི་རིགས་སྡུག་ལ་མ་གཏོད་རོགས་ཞེས་ཉམ་ཆུང་བདག་གིས་ལག་གཉིས་ཐལ་མོ་སྦྱར་ནས་གསོལ་་་འདེབས་ཞུ། སྐུ་སྲོག་འདས་ཟིན་པའི་བོད་མི་དཔའ་བོ་སྟོང་ཕྲག་མང་པོས་ཕྱི་མའི་ཡུལ་ནས་ལུས་ཕུང་ལས་ཁྲག་དམར་འཛག་བཞིན་ཕྱི་སྡོད་བོད་མིའི་འཐབ་་་རྩོད་ལ་རེ་སྒུག་བྱེད་བཞིན་གནས་ཡོད་པ། བོད་པ་ཚང་གི་མི་ཞིག་ཡིན་ཚེ་སེམས་སུ་ངེས་དགོས།  དེ་བཞིན་བོད་ནང་དུ་གནས་པའི་གཞིས་ལུས་མི་དམངས་གང་མང་ཞིག་གིས་དགྱ་དམར་དྲག་པོའི་སྡུག་སྤྱོད་འོག་བྱེས་སྡོད་མི་དམངས་ང་ཚོ་་་་སྐྱོབ་པར་ཡོང་ངེས་སྙམ་པའི་ཡིད་ཆེས་དང་རེ་སྒུག་བྱས་ཡོད། ང་ཚོ་འདིར་རང་དབང་གི་ལུང་པར་མིག་གཉིས་བཙུམ་ཞིང་རྣ་གཉིས་བཀབ་ནས་འདུག་བཟོད་་་་་དམ།  མི་ཡུལ་དུ་དཀའ་སྡུག་མྱོང་བཞིན་པའི་ང་ཚོའི་འཚོ་བ་འདི་དཀོན་མཆོག་གིས་བཟོས་པ་མིན་ལ་ལས་དབང་གིས་བསྒྲིགས་པ་ཡང་མིན། རང་སྡུག་རང་གིས་སེལ་དགོས་པ་ལས་སྨོན་ལམ་དང་དཀོན་མཆོག་གིས་བསྒྲུབ་མི་ནུས་པ་དོན་་དངོས་སུ་གནས་པས་རང་གི་འཐབ་རྩོད་རང་ཉིད་ཀྱིས་བསྒྲུབ་དགོས། ཡུལ་ལུང་རེ་རེའི་དམར་ནག་གི་ཁྲག་དྲི་ལས་ང་ཚོའི་སྡུག་བསྔལ་འཛམ་གླིང་ལ་བརྗོད་དེ་་་འཛམ་གླིང་མི་དམངས་ཀྱིས་ང་ཚོའི་ཆེད་དགྱ་ནག་ནང་རང་སྲོག་ཕངས་མེད་་་་་་ཀྱིས་འཐབ་རྩོད་བྱེད་བཞིན་ཡོད་ན། བོད་མི་དག་གིས་རང་དབང་ལུང་པ་རུ་གློག་བརྙན་ལ་བལྟས་ནས་འདུག་བཟོད་དམ།  ཁྲག་དྲི་དང་འགྲོ་སྲོང་མེད་པའི་འཐབ་རྩོད་ཅིག་སྔོན་ཡང་བྱུང་མྱོང་མེད་ལ་མ་འོངས་པར་ཡང་འབྱུང་མི་སྲིད།   དེས་ན་རང་རིགས་ཀྱི་ལ་རྒྱ་སེམས་ལ་བཅངས་ནས་རང་གི་རྒྱལ་ཁབ་ཀྱི་ཆེད། རང་གིས་རྩོད་ལེན་བྱེད་དགོས་པས་བོད་མི་ཆ་ཚང་མ་གྲོས་བསམ་པ་གཅིག་་་་་་་མཐུན་གྱིས་ལོངས་དང་རང་ཡུལ་ལེན་དུ་འགྲོ་ཞེས་ཁོ་བས་བརྗོད་འདོད་བྱུང༌། 

         རང་བཙན། འཇིགས་ཞུམ་བྲལ་བའི་སྙིང་སྟོབས་དང་ལས་ལ་བརྩོན་པའི་དཔའ་ངར་གཉིས་ཀྱིས་འཇིག་རྟེན་མི་ཡུལ་འདི་ནས་རང་ཡུལ་ལེན་དུ་འགྲོ་་དགོས། ཁ་ཕྱོགས་གཅིག   དམིགས་ཡུལ་གཅིག  འཐབ་རྩོད་གཅིག་འདི་ལྟར་འགྲོ་འདོད།  བོད་ནི་ལོ་ངོ་སྟོང་ཕྲག་གི་ལོ་རྒྱུས་དང་ངོ་མཚར་བའི་རིག་གཞུང་གི་བདག་པོ་ཡིན། འཛམ་གླིང་གི་ཡང་རྩེ་གངས་རིའི་ཕ་ས། ཨེ་ཤ་ཡའི་ཆུ་བོའི་འབྱུང་གནས། རང་བྱུང་གི་ཁོར་ཡུག་ལས་སྨན་སྣ་དང་སྐྱེ་དངོས་ཁྱད་པར་ཅན་གྱི་སྐྱེད་ཚལ་ལྟ་བུར་གྲུབ་ཡོད། འོན་ཀྱང་རང་བྱུང་ཁོར་ཡུག་ལ་ཚབས་ཆེ་བའི་གནོད་སྐྱོན་གཏོང་བའི་གཏེར་ཁ་སྔོག་འདོན་དང་། ཆུ་ཆེན་ཕར་འདྲེན་ཚུར་འདྲེན། རྩ་ཆེན་གྱི་སྲོག་ཆགས་རྩ་མེད་གཏོང་བ་སོགས་མདོར་ན་འདི་དག་ཚང་མ་ཆབ་སྲིད་ཀྱི་གནད་དོན་ཙམ་མ་ཡིན་པར་ཨེ་ཤ་ཡའི་ཁོར་ཡུག་གི་གནད་དོན་་་ཡིན། དགྱ་དམར་གྱིས་བོད་ཀྱི་ཆུ་བོ་ཆེན་པོ་བཞི་དགྱ་ནག་ནང་ལ་ཁ་བསྒྱུར་འདོད་ཀྱི་ཧམ་སེམས་འདི་ཁོ་ནས་ཀྱང་ཨེ་ཤ་ཡའི་རྒྱལ་ཁབ་ཆ་ཚང་མིག་ནང་དུ་་་འཇོག་བཞིན་མེད་པ་ཤེས་ཐུབ།  རྒྱ་གར་ནི་འཛམ་གླིང་སྟེང་མི་འབོར་མང་ཤོས་ཀྱི་རྒྱལ་ཁབ་གཉིས་པ་ཡིན་པས་ཆུ་བོ་འདི་དག་དགོས་མཁོ་ཧ་ཅང་ཆེ།  དཔེར་ན། ལོ་རེར་རྒྱ་གར་གྱི་ལྷོ་ཕྱོགས་མངའ་སྟེ་ཀར་ཎ་དྲ་ཀ་དང་ཏ་མིལ་ན་ངྷུས་གཉིས་ཀྱང་ཆུ་བོ་ཆུང་ཆུང་ཞིག་གི་ཆེད་ཁྱོད་ཤི་ང་གསོན་གྱི་རྩོད་རྙོག་ནམ་རྒྱུན་་བྱུང་བཞིན་ཡོད་པ་འདི་གཅིག་བུས་ཀྱང་རྒྱ་གར་ལ་མཚོན་ན་ཆུ་བོ་ཇི་འདྲའི་རྩ་་ཆེན་ཡིན་པ་གསལ་བོར་མཐོང་ཐུབ།   ཕྱོགས་གཞན་ཞིག་ནས་བརྗོད་ན་རྒྱ་གར་བའི་ལྷ་སྒྲུང་ནང་གི་ཆུ་བོ་གཱངྒ་ཡང་བོད་ཀྱི་ཆུ་བོ་འདི་བཞི་ལས་གཅིག་ཡིན་ན། འདི་བཀག་ཚེ་རྒྱ་གར་ལ་རང་བྱུང་ཁོར་ཡུག་གི་གནོད་སྐྱོན་གཅིག་པུ་ཙམ་མ་་་་་ཡིན་པར་ཆོས་ལུགས་ཀྱི་གནད་དོན་ཞིག་ཀྱང་འབྱུང་སྲིད་པ་རེད། དེ་བཞིན་ཕ་ཀི་སུ་ཐན་སོགས་ཀྱིས་མཚོན་པའི་གནད་དོན་འདི་ཡང་འཛམ་གླིང་རང་བཞིན་་་་གྱི་རང་བྱུང་ཁམས་དང་།  ཆོས་ལུགས།  ཐ་ན་འགྲོ་བ་མིའི་རང་དབང་སོགས་ཀྱི་གནད་དོན་ཆགས་མི་ཡོང་བའི་ངེས་པ་མེད།  སྐབས་དེར་གནད་དོན་ཚབས་ཆེ་ཞིང་ཛ་དྲག་པས་མི་དམངས་གང་མང་ཞིག་གི་ཤི་གསོན་ལ་ཐུག་པའི་གནས་་་་ཚུལ་འདིའི་འོག་ནམ་རྒྱུན་དགྲ་ཟླར་འགྱུར་བཞིན་པའི་རྒྱལ་ཁབ་གཉིས་མི་འདོད་བཞིན་མཐུན་སྒྲིལ་དང་མཉམ་གནས་ཀྱིས་དགྱ་དམར་ལ་ཁ་གཏད་གཅོག་དགོས་་པའི་དུས་ཤིག་ཡོང་སྲིད། སྐབས་དེར་དམར་པོའི་སྲིད་གཞུང་ལ་གཏན་ནས་འདོད་པ་མེད་པས་དགྱ་ནག་མི་དམངས་དང་དེ་བཞིན་གྲངས་ཉུང་མི་རིགས་དག་གིས་གོ་སྐབས་འདི་དམ་འཛིན་བྱས་ཏེ་དམར་པོའི་སྲིད་གཞུང་ལ་ངོ་རྒོལ་ཤུགས་་་ཆེན་སྒོས་དམངས་གཙོ་དང་རང་བཙན་རྩོད་ལེན་བྱེད་པའི་རྣམ་པ་འདིས། གཅིག་ལ་གཅིག་འགྲན་ལྟ་བུར་དགྱ་ནག་ནང་ཟང་ཟིང་ཆགས་སྲིད་པས།ཕྱི་དགྲ་་དང་ནང་དགྲ་གཉིས་ཀྱི་བར་ཤི་གསོན་འབྱེད་དཀའ་བའི་དུས་དེར། ཕྱི་གླིང་བའི་རྒྱལ་ཁབ་གང་མང་གིས་ཨེ་ཤ་ཡའི་སྟོབས་ལྡན་རྒྱལ་ཁབ་མེད་པ་བཟོ་འདོད་ཀྱི་་་ཀུན་སློང་ལེགས་འགྲུབ་ཆེད་འགྲོ་བ་མིའི་ཐོབ་ཐང་དང་།  རང་བྱུང་ཁོར་ཡུག་སྲུང་སྐྱོབ།  འཛམ་གླིང་ཞི་བདེ་སོགས་ཁར་ཁྱེར་ནས་རྒྱ་དམར་ལ་བཙན་འཛུལ་བྱེད་ངེས་ཡིན་པ་དང་།  དགྱ་དམར་གྱིས་ཀྱང་རང་ཉིད་སྟོབས་ལྡན་དྲག་ཤུགས་འཛམ་གླིང་འདིར་འགྲན་ཟླ་བྲལ་བར་རློམ་པའི་བདེན་དཔང་སྟོན་ཆེད། སྟོབས་ཤུགས་དང་དྲག་ཤུགས་གཉིས་ལ་བརྟེན་ནས་འཛམ་གླིང་འཁྲུག་ཆེན་གསུམ་པ་་་་་མགོ་བརྩམ་པ་མ་ཡིན་ནམ། དེ་བས་བོད་ཀྱི་རང་བྱུང་ཁོར་ཡུག་གི་གནས་སྟངས་ལ་ཨེ་ཤ་ཡ་ཡོངས་ཀྱིས་བསམ་བློ་ཞིབ་མོ་གཏོང་དགོས།    འདི་ནི་བོད་ཁོ་ནའི་ཆབ་སྲིད་ཀྱི་གནད་དོན་མ་ཡིན་པར་ཨེ་ཤ་ཡ་དང་འཛམ་གླིང་གི་བདེ་འཇགས་་་་ལའང་འབྲེལ་བ་ཡོད་པས། ཉིན་རེ་ནས་ཉིན་རེར་ཆུ་བོའི་གནད་དོན་གལ་ཆེན་དུ་གྱུར་བཞིན་པའི་དེང་སྐབས་འགྲོ་བ་མི་ཡོངས་ཀྱིས་འདི་ལ་བསམ་བློ་ཞིབ་མོ་་་་གཏོང་དགོས་ཀྱི་ཡོད།    

        རྒྱལ་དར། བོད་ཀྱི་རྒྱལ་དར།  གངས་སེང་གི་དར་ཆ།  ངས་ལག་ལ་དམ་དུ་བཅངས་ཡོད། འདི་ནི་བོད་གངས་ཅན་པའི་དངོས་ཡོད་ལོ་རྒྱུས་ཀྱི་དཔང་རྟགས་ཡིན། གངས་རི། གངས་ཅན་པའི་ཚེ་སྲོག་གིས་ཁྱེད་ཀྱང་དམར་པོར་འགྱུར་ཉེན་ཡོད། རྒྱལ་དར།  ངས་རང་ཉིད་ཀྱི་རྒྱལ་དར་འདིའི་སྟེང་དར་ཆ་གཞན་ཞིག་ལངས་པ་མཐོང་འདོད་མེད།  འདི་ནི་ང་ཚོའི་ཆ་ལུགས་ཡིན་ལ་འདི་ནི་རང་བཙན་གྱི་བདེན་དཔང་ཡིན། ནམ་ཞིག་གི་ཚེ་ཁྱེད་ཉིད་ངའི་གངས་ལྗོངས་ཀྱི་མཁའ་དབྱིངས་སུ་རླུང་ལ་བསྐྱོད་བཞིན་ཡོད་པའི་དུས་དེ་ནི་ང་ཚོའི་རྒྱལ་ཁ་་་ཡིན་ལ་དེ་དུས་ང་ཚོའི་ལོ་རྒྱུས་ཀྱི་རྨ་ཁའི་རི་མོ་སླར་སོས་པ་ཡིན།  ངས་ལག་པར་ནམ་རྒྱུན་ཁྱེད་ཉིད་དམ་དུ་འཆང་ཡོད་ལ་ད་དུང་དམ་དུ་བཅངས་ཏེ་ཆས་་་་་འདོད་ཡོད། 
        ང་ཚོའི་ཚེ་སྲོག་གི་འབོད་སྒྲ་ཁྱེད་ཡིན་ལ་ང་ཚོའི་བླ་སྲོག་གི་རྒྱུན་ཐག་ཀྱང་ཁྱེད་ཡིན། ང་ཚོ་འདི་ལྟར་འགྲོ་འདོད་ལ་ང་ཚོས་འདི་ལྟར་འཚོལ་འདོད། ཐ་ན་གངས་ཅན་པའི་ལོ་ཆུང་བྱིས་པ་ཞིག་ལ་ཐུག་ཀྱང་ཁྱེད་ཀྱི་འོག་ནས་ཞུམ་མེད་་ཀྱི་དཔའ་ངར་དང་འགྲན་མེད་ཀྱི་སྙིང་སྟོབས་ཤིག་ཁྱེར་ནས་བསྐྱོད་ངེས། 
           ང་ཚོའི་ཚེ་སྲོག་ཁྱེད་ལས་བྱུང་ལ་ང་ཚོའི་ཚེ་སྲོག་ཁྱེད་ལ་དབང་། གངས་ཅན་པ་ཞིག་གིས་འདི་ལྟར་འབོད་སྒྲ་སྒྲོག་བཞིན་གནས། ཁྲག་གི་ཆུ་བོ། རོ་ཡི་རི་བོ། བྱིས་པའི་ངུ་སྐད་ཀྱིས་གནམ་ས་བཀང་། ཆེས་མྱ་ངམ་ཐང་དེར་དར་ཆ་ཞིག་རླུང་གིས་བསྐྱོད་བཞིན་གནས། འདི་ནི་མི་རིགས་འདི་མཇུག་རྫོགས་མེད་པའི་དན་རྟགས་ཡིན་ལ། ང་ཚོའི་དཔའ་བོ་ཚོའི་བསླབ་བྱ་ཡང་རེད། དམར་ནག་གི་ཁྲག་དམར་ཁྲོད་དུ་གངས་ཅན་པ་ཞིག་གིས་འདི་ལྟར་བསམ།  ང་ཚོའི་མགོན་སྐྱབས་ཀྱིས་ད་དུང་ཁྱེད་ཕྱག་ལ་ཐོགས་ཡོད། ཡུལ་གྱར་བ་གང་མང་ཞིག་གིས་ཁྱེད་ཕྱག་ལ་བསྣམས་ནས་བསྐྱོད་ཀྱིན་ཡོད། འདི་ནི་ངའི་ཕམ་ཁ་ཡིན་པ་ལས་ང་ཚོའི་ཕམ་ཁ་མིན།   རེ་བཅོལ་གྱི་བསམ་གཞིག་འདི་དག་འོག་སྣུམ་ཟད་ཀྱི་མར་མེ་ལྟར་མི་ཡུལ་ནས་ཁ་ཁར་བྲལ།   
        གངས་ཅན་པའི་དཔའ་རྒོད་དག་གིས་རྟ་མཆོག་གི་རྨིག་སྒྲ་དང་ཀི་སྒྲ་ལས་དར་ཆ་དམར་པོ་ཞིག་དུམ་བུར་བཅད་དེ་ཁྱེད་ཉིད་མཐོན་པོར་བསྒྲེངས་ཏེ། དགའ་སྤྲོ་དང་ལྷ་གསོལ་གྱིས་ཡུལ་འདིར་རང་དབང་འབོད་བཞིན་གནས།  སང་ཉིན་གྱི་ད་མཚམས་འདི་དག་གི་རྨི་ལམ་ཁྲག་དྲི་དང་གཅར་རྡུང་འོག་དམྱལ་བ་་་མངོན་སུམ་མྱོང་བའི་ཚོར་སྣང་ཞིག   ད་དུང་དཔའ་ངར་དང་སྙིང་སྟོབས་འོག་ནམ་ཞིག་ལ་ཡང་བསྐྱར་དར་ཆ་འདི་བསྒྲེངས་པའི་དཔའ་རྒོད་ཀྱི་ཚོ་ཁག་ཅིག་་་་་ཐོན་འོང་ལ་འདི་དག་གིས་ང་ཚོར་མགོན་སྐྱབས་གནང་ཡོང་། དུས་དེར་ང་ཚོས་རང་ཉིད་ཀྱི་ཉི་གཞོན་དང་མཉམ་དུ་རྫོགས་ལྡན་གསར་བའི་འོད་སྟོང་མདུན་དུ་་་བསུ་ངེས་སྙམ།  འདི་ལྟར་ཁྲག་དམར་ཁྲོད་ནས་མགོ་བོ་ཐང་ལ་འགྱེལ།  གངས་ཅན་པ་ཚོ། འཐབ་རྩོད་ནི་ཇི་འདྲའི་རྩུབ་ལ་ཇི་འདྲའི་སྡུག  ལོ་ངོ་ལྔ་བཅུའི་ཡར་སྔོན་དུ་ང་ཚོའི་ཕ་མེས་ཚོས་ཀྱང་སྡུག་བསྔལ་གྱི་འོག་ནས་ཁྲག་གི་ལོ་རྒྱུས་དངོས་སུ་བཀོད་ཡོད།  དེ་རིང་གི་དུས་འདིར་གངས་ཅན་པའི་སྡུག་བསྔལ་ཡང་བསྐྱར་མི་ཡུལ་འདིར་འཁྱིལ།   མ་འོངས་པའི་དུས་ཤིག་ལ་ཡང་བསྐྱར་འབྱུང་མི་སྲིད་པའི་ངེས་བ་མེད།   
        ང་ཚོས་འདི་ལྟར་བརྙས་བཅོས་དང་སྡུག་བསྔལ་འོག་ལོ་རྒྱུས་ཀྱི་དྲན་ཤིང་རེ་བཀོད་ནས་རང་ཉིད་ཅི་ཞིག་གི་ཆེད་དུ་བསམ་གཞིག་ཁྲོད་བསྐྱོད་འདོད་་་ཡོད། ལོ་རྒྱུས་ལ་གཟི་འོད་འབར་བའི་མི་རིགས་ཤིག་དེང་སྐབས་འདི་ལྟར་ཉམ་ཆུང་ཞིང་དཔའ་ཞུམ་པའི་གནས་སུ་ཇི་ལྟར་ཆགས་པ་ཡིན།  འདས་པའི་ལོ་ངོ་ལྔ་བཅུའི་རིང་ལ་སྡུག་པོ་དང་བཙན་གནོན་འོག་མི་ཡུལ་ས་མཐར་འགྲིམས་ནས་སྡུག་བསྔལ་མྱོང་བཞིན་གནས་ཡོད། དོན་དངོས་ནས་བརྗོད་ན་གཞན་ཡུལ་འགྲིམས་པ་ནི་སྡར་མའི་ངང་ཚུལ་ཡིན། རང་ཡུལ་ནས་རང་གིས་གཡུལ་ས་བཟུང་སྟེ་འཐབ་རྩོད་བྱེད་པ་ནི་དོན་དངོས་ཀྱི་དཔའ་བོར་ངེས། མདོར་བསྡུས་ན་འཇིགས་མེད་ཀྱི་སྙིང་སྟོབས་ལྡན་པ་ནི་གཞིས་བཞུགས་བོད་མི་རྣམས་ཡིན།   འདིར་རང་སྲོག་གཏོང་མཁན་གྱི་ཁ་ཕོ་འཐེན་མཁན་མང་ཡང་དོན་དངོས་སུ་་་་་་་བརྒྱ་ཆའི་གཅིག་ཆགས་བཞིན་ཡོད།  ཆ་རྐྱེན་དང་བསམ་ཚུལ་གང་མང་དབང་གིས་རང་ཉིད་ཀྱི་མཚན་སྙན་རྒྱས་ལ་རེ། བོད་པ་ཚོ། ང་ཚོ་འདི་ལྟར་བསྐྱོད་འདོད་དམ།   བོད་མིའི་ཁ་དཔེར། “ཝ་རྔ་མ་ཤད་ལེ་འབྲོ་བ་ལས།  སྟག་འཛུམ་དྲུག་ཤད་ལེ་ཤི་ན་དགའ།”  ཞེས་པ་ལྟར་ང་ཚོ་ཡང་དཔའ་ངར་དང་སྙིང་སྟོབས་འོག་རང་ཡུལ་ལ་བོད་ཀྱི་རྒྱལ་དར་མཐོན་པོར་བསྒྲེང་བཞིན་བསྐྱོད་འགྲོ།  
 
 ༢༠༠༨ ༡༠ ༤ དགོང་མོ་བྲིས། 
 
 
ཐོབ་ཤོར་དང་ཛ་དྲག་ཚོགས་ཆེན།
 
 
         ཛ་དྲག་ཚོགས་ཆེན། བོད་གཞིས་བྱེས་གཉིས་ཀྱི་རེ་སྒུག་གི་ཉི་མ་སེར་པོ། ཚོགས་ཞུགས་པ་དག་གིས་འདི་ལྟར་དོན་མེད་ལ་བཏང་།  ༸གོང་ས་མཆོག་གིས་འདས་མ་འོངས་གཉིས་ལ་གཟིགས་ནས་བོད་དོན་ཛ་དྲག་ཚོགས་ཆེན་བསྐང་གནང་མཛད།  བོད་ཀྱི་མཁས་དབང་དང་ཆབ་སྲིད་པར་རློམ་པའི་ཚོགས་བཅར་བ་རྣམས་ཀྱིས་ཉིན་བདུན་རིང་གི་གྲོས་བསྡུར་གྱིས་ཡང་བསྐྱར་བོད་དོན་གཉིད་་་་ལ་འགུག་པའི་གྲོས་ཆོད་བཞི་བཏོན་འདུག  ༸གོང་ས་མཆོག་གིས་“ངས་འགན་་ཐེག་གི་མི་འདུག་” ཅེས་གསུངས་པ་འདི་ལས་ཁོང་གིས་ནག་ཉེས་ཡོད་ཚད་ཕར་སྤྲོད་ཀྱིན་ཡོད་པ་གསལ་བོ་ཡིན་མོད་ང་ཚོས་དེ་ལས་ལྡོག་སྟེ་འགན་ཆ་ཚང་ཁོང་་ལ་སྤྲད་འདུག ངོ་མ་བསམ་ཤེས་ཅན་གྱི་མཁས་དབང་དང་ཆབ་སྲིད་པ་འདི་དག་ལ་སྙིང་རྗེ་ཞིག་ཡོད་དམ།   མདོར་བསྡུས་ན་ངེད་ཚོ་ཚོང་ལས་དང་ཕྱི་རྒྱལ་ཁག་ལ་འགྲོ་དགོས་པས་བོད་དོན་གྱི་དཀའ་ངལ་ཡོད་ཚད་ཁྱེད་ཀྱིས་འཁུར་དགོས་་་་་་ཞེས་པ་དེ་རེད། བོད་མི་ཚོ།  འདི་ནི་ང་ཚོའི་རེ་སྒུག་གི་སྙིང་བོ་རེད། 
ངོ་མ་བསམ་གཞིག་ཅིག་གིས་ངའི་ཡོད་ཚད་བརླགས་སོང་།   
ངོ་མ་བསམ་གཞིག་ཅིག་གིས་ངའི་ཡོད་ཚད་ཤོར་སོང་། 
ངོ་མ་བསམ་གཞིག་ཅིག་གིས་ང་ཤི་ན་འདོད། 
ངོ་མ་བསམ་གཞིག་ཅིག་གིས་ང་མཆོང་ན་འདོད།   
 
 ༧གོང་ས་མཆོག་གིས་དགུང་ལོ་བཅུ་དྲུག་ནས་བདུན་ཅུ་དོན་གསུམ་བར་དཀའ་་ལས་བརྒྱབ་པ་རེད།  བོད་པ་ཚོ།   སྙིང་རྗེ་ཞིག་ཡོད་དམ།  ༸གོང་ས་མཆོག་བཞུགས་སྐབས་འདིར་ང་ཚོའི་འགན་ང་ཚོས་བླངས་ནས་སློབ་སྦྱོང་བྱེད་དགོས། ང་ཚོས་མི་སྣ་སྐྱེད་བསྲིང་བྱེད་དགོས།    ཁོང་གི་སློབ་སྟོན་འོག་ནས་ང་ཚོས་ཀྱང་འགན་ཐེག་མི་ཐེག་ལ་ཚོད་ལྟ་བྱས་ཆོག་གི་རེད།  དེ་ལྟ་མ་ཡིན་པར་འགན་ཡོད་ཚད་ཁོང་ལ་སྤྲད་ནས་བསྡད་ན་ཁོང་མ་བཞུགས་པའི་ཉིན་མོར་ང་ཚོས་གཞི་་ནས་འགོ་འཛུགས་དགོས་ན་འཕྱི་དྲགས་སོང་།  དེང་སྐབས་དགྱ་ནག་གི་བྱེད་སྟངས་ལ་བལྟས་ན  ༸གོང་ས་མཆོག་གིས་ལྷག་བསམ་རྣམ་དག་བསྟན་པ་འདི་དག་ཆུ་ལ་གཡུགས་སོང་བ་གསལ་བོ་ཡིན་པས།  ༸གོང་ས་མཆོག་གིས་  “ངས་འགན་ཐེག་གི་མི་འདུག་” ཅེས་གསུངས་པ་འདིས་ཀྱང་འགན་ཆ་ཚང་དགྱ་ནག་ལ་ཡོད་པ་གསལ་བོ་བཟོ་དགོས་པ་འདི་དག་ནི་ཛ་དྲག་ཚོགས་ཆེན་གྱི་ཚོགས་་་་་་བཅར་བ་ཚོས་ཤེས་དགོས་པའི་དོན་གནད་གལ་ཆེན་ཡིན་ཡང་འདི་ལྟར་ཕྱིན་་་་་་སོང་།  
      སྨྱོ་ལ་ཉེ་བའི་ང་་་་་        ཤི་ལ་རེམ་པའི་གཞིས་ལུས་པ་་་་་་   
      ཡོད་ཚད་འདི་ལྟར་རྫོགས་་་་ 
 
༢༠༠༨ ༡༡ ༢༣ ཉིན་སྐྱོ་སེམས་དང་བཅས་བྲིས། 
 
 
སྡར་མའི་ངང་ཚུལ།
 
 
     རང་བཙན་ནི་ལྡོག་དུ་མེད་པའི་དྲང་བདེན་ཡིན་ལ་དངོས་ཡོད་ལོ་རྒྱུས་ཀྱི་རྒྱབ་ལྗོངས་ཡོད། ང་ཚོས་རང་ཉིད་ཀྱི་བདེན་པ་འདི་དག་བཞག་ནས་མི་འདོད་པའི་ལམ་ཁ་ཞིག་རང་དབང་ཡོད་བཞིན་དུ་འདེམས་དགོས་པ་ནི་ཅི་ཞིག་ཡིན། རང་བཙན་ནི་གདོང་དམར་བའི་ཁྲག་གི་འཇིག་རྟེན་ཡིན་ལ། རང་བཙན་ནི་མཐོ་སྒང་གི་ཤ་ཁྲག་གི་གནས་བབ་ཡིན། རང་བཙན་ནི་ང་ཚོའི་ཕ་མེས་ཀྱི་ཟུངས་ཁྲག་ཡིན། ངས་རང་བཙན་རྩོད་ཅིང་རང་བཙན་སྒྲོགས། བསམ་གཞིག་ཅིག་གིས་ཕྱིར་འདང་བརྒྱབ་ན་ང་ཚོའི་མི་རབས་རྒན་པ་ཁ་ཤས་ཀྱིས་རང་བཙན་་་་་་་བརྗོད་སྐབས་བསམ་བློ་མེད་པ་དང་ཤེས་ཡོན་མེད་པའི་ན་གཞོན་དག་གི་གསར་་་སྣང་ལ་ངོས་འཛིན་བྱེད་ཀྱི་འདུག  དེ་བཞིན་རང་བཙན་ལ་བསྐྱོད་མཁན་ཚོ་ནི་ ༸གོང་ས་མཆོག་གི་བཀའ་ལ་རྒྱབ་འགལ་བྱེད་པའི་དོལ་རྒྱལ་གྱི་གྲོགས་པོ་ལྟ་བུ་ཞིག་ལ་ངོས་འཛིན་བྱེད་པའི་ཉེན་ཁ་ཆགས་ཀྱི་ཡོད། ངས་འདིའི་ཕྱོགས་ལ་བསམ་བློ་གང་མང་བཏང་མྱོང་། འདི་དག་ལ་དབུ་མའི་ལམ་མགྱོགས་པོར་རེག་གི་རེད་དམ་ཞེས་དྲི་བ་བཀོད་ན་"ཅི་ཤེས་"ཞེས་བརྗོད་ཡོང་ངེས། འོ་ན་རང་བཙན་རག་གི་མ་རེད་དམ་ཞེས་དྲི་བ་དྲིས་ན་ཡང་ "ཅི་ཤེས་" ཞེས་བརྗོད་ཡོང། འདི་ལྟར་"ཅི་ཤེས་དང་གང་ཤེས་" གཉིས་ནི་ཐེ་ཚོམ་གྱི་ལན་རེད།  ཐེ་ཚོམ་འདི་དངོས་ཡོད་ཀྱི་དྲང་བདེན་དང་ལོ་རྒྱས་ཀྱི་བདེན་དཔང་ལ་འགྲོ་མི་ཐུབ་པའི་རྒྱུ་་་་མཚན་ཅི། སྐད་ཆ་དམར་པོ་ཞིག་གིས་སྡོམ་ཚིག་བཀོད་ན་འདི་ལྟར།  འདི་དག་གིས་དབུ་མའི་ལམ་གྱི་དགོངས་དོན་རྟོགས་སོང་བ་མིན་ལ་དེ་བཞིན་འཛམ་གླིང་་གི་གནས་ཚུལ་ལ་རྒྱུས་ལོན་ཆེ་དྲགས་པ་དེ་བས་མིན། མཚན་སྙན་ཅུང་རྒྱས་པའི་དབང་གིས་བློས་གཏོང་མ་ཐུབ་པ་ནི།  ང་ཞེས་འཛིན་པའི་ལྕགས་སྒྲོག་གིས་དམ་དུ་བཅིངས་ཡོད་པ་དེ་རེད། ལོ་ན་གཞོན་པའི་སྐབས་རང་ཉིད་ལ་མཚན་སྙན་དང་ཁེ་ཕན་མེད་པའི་དབང་གིས་འདི་དག་གིས་རང་བཙན་བརྗོད་ཐུབ་ལ།   དེ་བཞིན་བོད་ཀྱི་སྤྱི་ཚོགས་ཁྲོད་ལས་འགུལ་གང་ཙམ་རེ་སྤེལ་ནས་ཤུགས་རྐྱེན་མི་་་དམན་པ་རེ་བཞག་ཡོད།  དེང་སྐབས་མི་ཁ་ཤས་ཀྱིས་བཀུར་བརྩི་བྱེད་ཡུལ་ལ་སླེབས་སྐབས་རང་ཉིད་ཀྱི་མི་རིགས་ལ་བཅངས་བའི་ལྷག་བསམ་བརླགས་ཟིན་་་་ལ་བོད་ཀྱི་དངོས་ཡོད་ལོ་རྒྱུས་དང་བདེན་པ་བརྗོད་མ་ཐུབ་པའི་སྡར་མ་ཞིག་་་་་་ཆགས་པ་རེད། དེའི་དབང་གིས་ཁ་སྙན་པོ་ཞིག་གིས་དབུ་མའི་ལམ་འདི་བརྗོད་བཞིན་པར་གནས།  འདི་ལྟར་བོད་ཀྱི་སྔོན་མའི་ཤེས་ཡོན་པ་དང་དཔའ་བོ་དེ་དག་སྡར་མའི་ངང་ཚུལ་འཛིན་མཁན་ལོ་རེ་ནས་ལོ་རེར་ཤུགས་ཆེར་འགྲོ་བཞིན་ཡོད།  རང་བཙན་ནི་རྔུལ་ཆུ་དང་དཀའ་སྤྱད་ལ་བརྟེན་དགོས་པ་ནི་ཁྱེད་ཅག་གི་བསམ་ཤེས་ཀྱི་ཚོར་སྣང་ཡིན་པར་སྙམ། བོད་ཀྱི་རང་བཙན་རྩོད་མཁན་གཞོན་སྐྱེས་ཚོ་ནི་ན་ཚོད་ཅིག་གི་འཕེལ་འགྲིབ་ལ་གྱུར་བ་ནི་རང་ཉིད་ཀྱི་སྐྱོ་་་་་་སྣང་གི་ཆུ་བོའི་གཉེར་མ་ཞིག
 
 
ཆབ་སྲིད་ཀྱི་རྨོངས་དད།
 
 
         ད་ལྟའི་སྐབས་བོད་མི་དག་གིས་ཉེ་བའི་ཕྱི་ཟླ་ ༡༡པའི་ཚོགས་ཆེན་ལ་སྐད་སྒྲ་སྒྲོག་བཞིན་འདུག་ལ་དེ་བཞིན་གཞུང་དང་བོད་མི་རེ་ཟུང་ཞིག་གིས་དབུ་མའི་ལམ་ལ་བསྒྱུར་བཅོས་མེད་ཅེས་བརྗོད་བཞིན་ཡོད། ང་ཚོ་རང་བཙན་གྱི་སྐད་ཆ་བཤད་མཁན་ཚོ་ལ་འདིའི་ཕྱོགས་ཀྱི་བརྡར་ཤ་རེ་བཏང་ཡང་གཡག་རྭ་ནང་་་་་བཞིན་འཁྱོག་འདུག་པ་ནི་ཕྱོགས་གཉིས་ཀྱི་ལྟ་ཚུལ་ལ་བཅོས་ཐབས་མེད་པ་དེ་་་་་རེད།  དེས་ན་འདི་ནི་བོད་ཀྱི་ཆེས་གནད་འགག་ཅན་གྱི་དུས་ཚོད་ཅིག་ཡིན་པས་ཆ་ཚང་གིས་བསམ་བློ་ཞིབ་མོ་གཏོང་དགོས་ཀྱི་ཡོད། ང་ལྟ་བུ་ལ་མཚོན་ན་མཚན་མོ་གཉིད་ཀྱང་ཁག་པོ་ལྟ་བུ་རེད་འདུག བོད་ཀྱི་གནད་དོན་འདི་དང་པོ་ནང་ཁུལ་གཅིག་གྱུར་དང་མཐུན་ལམ་དགོས་པ་གལ་ཆེན་པོ་རེད། དེས་ན་ཕྱོགས་གཉིས་ཀྱིས་ཕན་ཚུན་གྱི་ལྟ་ཚུལ་ལ་སྐྱོན་བརྗོད་རྐྱང་རྐྱང་བྱས་བསྡད་ན་མི་་་་་་་་་མཛེས་པར་མཐོང་། དེ་བཞིན་ཆོལ་ཁའི་འཐེན་འཁྱེར་འདིའི་ནང་ལ་ཁུར་འོང་ན་བོད་ཉམས་རྒུད་ཀྱི་གཞི་བཏིང་བ་རེད།  ངའི་ངོ་ཤེས་ཕྱི་གླིང་བ་གང་མང་གིས་འདིའི་ཕྱོགས་ལ་དོ་སྣང་ཆེན་པོ་བྱེད་ཀྱི་འདུག་ལ།   ལྟ་ཚུལ་གཉིས་མངོན་གྱུར་གྱིས་ཕྱོགས་གཉིས་སུ་ཆད་ཉེན་ཡོད་པས་ཁོ་ཚོས་སེམས་ཁུར་ཆེན་པོ་བྱེད་ཀྱི་་་་་་་འདུག    ད་དུང་ཉེ་བའི་སྐབས་ཕྱི་གླིང་བ་གང་མང་ཞིག་གིས་བོད་གཞུང་དང་ཚོགས་པ་ཁག་ཕྱོགས་གཉིས་ཆགས་པའི་ཚོར་སྣང་ཆེན་པོ་མཐོང་འདུག འདི་ལྟ་བུའི་འོག་ཁོ་ཚོ་རེ་ཟུང་གིས་ང་འདི་ཕྱོགས་དང་ཁོ་དེ་ཕྱོགས་ཀྱི་གླེང་གཞི་ཡང་་་་་གང་མང་ཡོང་གི་འདུག  འདི་དག་བོད་ཀྱི་འཐབ་རྩོད་ཀྱི་གནོད་སྐྱོན་ཞིག་ཡིན་པས་ང་ཚོས་ཁ་ཡོད་ཀྱིས་བཅོས་ཐབས་བྱེད་དགོས་པའི་གནད་དོན་གལ་ཆེན་་་་་་ཞིག་རེད།
    དབུ་མའི་ལམ་ནི་ ༡༩༧༩ལོར་༸གོང་ས་མཆོག་གི་གསར་བཟོ་གནང་བ་ཡིན་པ་གོང་གི་ཟིན་བྲིས་དག་ལས་བརྗོད་ཟིན་པས་བསྐྱར་ཟློས་བྱེད་དགོས་མ་མཆིས།  གང་ལྟར་བོད་མི་གང་མང་ཞིག་གིས་ཁོང་གིས་ང་ཚོ་བསླུ་མི་སྲིད་པ་དང་ཁོང་་་་་ཐམས་ཅད་མཁྱེན་པ་རེད་སོགས་བརྗོད་ན་དགོས་དོན་མེད།  ང་ལྟ་བུ་ལ་མཚོན་་ན་ཁོང་གིས་ང་ཚོ་བསླུས་བ་རེད་ཁོང་ཐམས་བཅད་མཁྱེན་པ་མ་རེད་བརྗོད་ཀྱི་་་་མེད་མོད་དགྱ་ནག་གིས་ང་ཚོ་བསླུ་སྲིད་པ་འདི་དོན་དངོས་ཡིན།  འོག་ནས་བསམ་ཚུལ་གྱི་དྲི་བ་གསུམ་འདོན་འདོད་བྱུང་།   
    ༡  དབུ་མའི་ལམ་འདི་༸གོང་ས་མཆོག་གིས་གསར་བཟོ་གནང་ཡང་ལག་ལེན་ལ་འདེབས་མཁན་ཚོས་དོན་དངོས་སུ་ལག་ལེན་ལ་འཁེལ་གྱི་འདུག་གམ། 
    ༢  སྐུ་ཚབ་དག་ལ་མཚོན་ན་འདི་དག་གིས་ང་ཚོ་ལ་དོན་དངོས་ཀྱི་ལན་གསལ་བོ་ཞིག་གནང་ཡོད་དམ། 
     ༣  འདི་ལམ་ཐག་ཉེ་ཤོས་རེད་ཟེར་བ་འདི་སུ་གཅིག་གིས་བརྗོད་ཐུབ་མེད་པ་ཞིག་ཡིན། ཁྱེད་ཀྱིས་ཅི་ལྟར་ཤེས། མི་ལོ་སུམ་བཅུ་འདས་ཟིན་པའི་དེ་རིང་ཡང་བསྐྱར་མི་ལོ་སུམ་བཅུའི་ཉེ་ལམ་བརྒྱུད་འདོད་དམ། 
ད་དུང་སེམས་ཁོང་གི་སྐད་ཆ་ཁ་ཤས་ཤིག་ལྷག་འདུག་ཀྱང་བརྗོད་ན་དགོས་མཁོ་་ཆེན་པོ་མཐོང་མ་སོང་།  གང་ལྟར་བསམ་གཞིག་ཡག་པོ་བྱེད་དགོས་སྙམ།  འདི་བོད་མི་རིགས་ཀྱི་མ་འོངས་པའི་མདུན་ལམ་ཡིན།  ཨ་མའི་བུ་ཚོ།  རང་གི་ཐག་གཅོད་རང་གིས་ནོར་མི་རུང་།  ཡོད་ཚད་༸གོང་ས་མཆོག་གི་གསུང་ཞེས་བརྗོད་ན་ཉིན་གཅིག་འདི་དག་གིས་༸གོང་ས་སྐྱབས་མགོན་སྐུ་ཕྲེང་བཅུ་བཞི་བ་མཆོག་་ནག་པོ་བཟོ་ངེས་པས་མ་འོངས་པའི་ལོ་རྒྱུས་ལ་བསམ་གཞིག་བྱེད་དགོས།
 
 
མཉམ་འབྲེལ་རྒྱལ་ཚོགས་ལ་མིག་ཡོད་དམ།
 
 
               མི་ལོ་ལྔ་བཅུའི་རིང་དགྱ་དམར་གྱིས་བཙན་གནོན་དང་སྡུག་གཅོད་འོག་བོད་མི་དག་གིས་རང་དབང་གི་མི་ཚེ་ཉིན་གཅིག་ལ་རོལ་མྱོང་མེད་་་་པ་མངོན་གསལ་དོད་པོ་ཡིན། འདས་པའི་ལོ་རྒྱུས་མི་གླེང་བར་ད་ལྟའི་བོད་མི་དག་གིས་སྔོན་ཐོན་གྱི་རྗེས་སུ་བསྙེགས་ནས་རང་གི་མི་རིགས་ཀྱི་རིག་གཞུང་གི་་་རིན་ཐང་དང་བོད་ཀྱི་ལས་དབང་གླེང་འདོད་ཀྱི་འདུན་པ་ཞིག་གློག་འཕྲུལ་གྱི་་་་་ནུས་ཤུགས་ལས་འབྱུང་བཞིན་ཡོད་ན་ཡང་།  མིག་གི་མཐོང་ས་ནས་བོད་ནང་གི་དྲ་ཚིགས་གང་མང་དུ་རང་དབང་གི་རྩོམ་ཡིག་སྤེལ་བའི་རྐྱེན་གྱིས་བཀག་འགོག་བྱེད་བཞིན་པ་ནི་མངོན་གསལ་དོད་པོ་ཡིན། འདི་ནི་འཛམ་གླིང་མི་དམངས་ཀྱི་མིག་སྔར་གནས་པའི་བོད་ཀྱི་དྲ་ཚིགས་དག་གི་བདེན་དཔང་བྱེད་ཐུབ།   ད་དུང་ཉེ་བའི་ཆར་འཛམ་གླིང་གི་གློག་བརྙན་གྱི་མཛོད་གནས་ལྟ་བུ་ <<ཡོས་གྲིས་རྦས་>>  <<YouTube>> དགྱ་གཞུང་གིས་བཀག་པ་ནི་འདི་དག་གི་དཔེ་མཚོན་གསོན་པོ་ཞིག་ཡིན། འཛམ་གླིང་མཉམ་འབྲེལ་རྒྱལ་ཚོགས་ཀྱིས་འདི་དག་མཐོང་གི་མེད་པ་ནི་ཇི་འདྲའི་མཐོང་རྒྱ་ཆུང་བ་ཞིག་རེད། འགྲོ་བ་མིའི་ཀུན་སྤྱོད་རང་དབང་ལ་གནོད་འཚེ་དང་སྡུག་པོ་གཏོང་བའི་རྒྱལ་ཁབ་བཙན་པོ་དག་གི་་་་་་བཙན་འོག་ནས་ཉམ་ཆུང་གི་མི་རིགས་དེ་དག་སྐྱོབ་ཐབས་བྱེད་རྒྱུ་མིན་ན་མཉམ་འབྲེལ་རྒྱལ་ཚོགས་ཀྱི་མིང་རྐྱང་དེ་ལ་དོན་སྙིང་གང་ཞིག་འདུག  འབར་མ་དང་དེ་བཞིན་བོད་ཀྱིས་མྱོང་བཞིན་པའི་བཙན་གནོན་འདི་དག་དེང་སྐབས་འཛམ་་་་་་གླིང་རང་བཞིན་གྱི་གནས་ཚུལ་ཆགས་ཡོད་པ་གསལ་བོ་ཡིན་ན་འདིའི་ཕྱོགས་ལ་ཁ་མི་གྲག་པའི་རྒྱུ་མཚན་ཅི་ཞིག་ཡིན་ནམ། 
འབར་མ་དང་བོད་ལ་འགྲོ་བ་མིའི་ཐོབ་ཐང་མི་དགོས་ཞེས་འཛམ་གླིང་གི་མདུན་་སར་ས་རྟགས་བརྒྱབ་པ་ཡིན་ནམ།    ཡང་ན་དམར་པོའི་སྲིད་གཞུང་དག་གིས་མཉམ་འབྲེལ་རྒྱལ་ཚོགས་ཀྱི་བཅའ་ཁྲིམས་བརྩི་མི་དགོས་པ་ཡིན་ཞེས་རྒྱལ་ཚོཊ་་ཀྱིས་དམིགས་བསལ་གནང་ཡོད་དམ། 
        གང་ལྟར་བཙན་གནོན་འོག་གནས་པའི་མི་རིགས་ཞིག་ལ་མཚོན་ནས་་བཤད་ན་དེ་དག་གི་ཚོར་སྣང་དང་སེམས་ཀྱི་རེ་བཅོལ་གང་འདྲ་ཞིག་ཡོད་པ་ཤེས་དགོས་པ་གལ་ཆེན་རེད་སྙམ། མིག་གི་མཐོང་ས་ནས་བོད་ཀྱི་དཔའ་བོ་དག་གི་ཚེ་སྲོག་གཅིག་རྗེས་གཉིས་མཐུད་དུ་འགྲོ་བཞིན་པ་ནི་སྐྱོ་སེམས་ཀྱི་ཉི་མ་དམར་པོ་་་་ཞིག་གིས་གང་ལ་ལྟ་དགོས་ཀྱི་མདུན་པ་ཡང་ཚོར་ཐབས་མེད་པར་གནས་ཡོད།     མིག་གིས་མཐོང་ས་ནས་མཉམ་འབྲེལ་རྒྱལ་ཚོགས་ཀྱི་བཅའ་ཁྲིམས་དང་མི་རིཊ་་་རང་དབང་ལ་བརྩི་འཇོག་མི་བྱེད་པའི་དམར་བོའི་སྲིད་གཞུང་ལ་ཁ་གྲག་མི་ཕོད་པ་རྒྱུ་མཚན་གང་ཡིན།  བོད་ཀྱི་དོན་དངོས་ཀྱི་གནས་བབ་འདི་དྲང་བདེན་ཞིག་མིན་པ་རེད་དམ།  ཡང་ན་བོད་མི་འདི་དག་འགྲོ་བ་མིའི་ཁོངས་སུ་མེད་པ་རེད།   
 
 
དགྱ་ནག་གིས་བསམ་བཞིན་བྱེད་ཀྱིན་འདུག
 
 
      ༸གོང་ས་མཆོག་ནི་བོད་ཀྱི་བླ་ན་མེད་པའི་དབུ་ཁྲིད་ཅིག་ཡིན་པ་མ་ཟད་་འཛམ་གླིང་སྟེང་ཆེས་གདེངས་འཇོག་བྱེད་པའི་མི་སྣ་གལ་ཆེན་ཞིག་ཀྱང་ཡིན་ལ།  འཛམ་གླིང་མི་སྣ་ཡོངས་ཀྱིས་མིག་དཔེར་ལྟ་དགོས་པའི་མི་གཤིས་ཀྱི་སྤྱོད་བཟང་་མངའ་བའི་སྐྱེས་བུ་ཞིག་ཀྱང་ཡིན། ཡིན་ན་ཡང་དགྱ་གཞུང་གིས་ནམ་ཡང་ཁོང་ལ་མཚན་སྨོད་དང་དམའ་འབེབ་ཀྱི་ཚིག་ངན་བེད་སྤྱོད་གཏོང་བ་ནི་ཉུང་ཉུང་་་་་ཞིག་མིན་པས་བོད་མི་དག་གི་སེམས་ཁོང་དུ་བཟོད་མེད་ཀྱི་རྨ་ཁ་ཆེན་པོ་ཞིག་་་་་་བསྐྲུན་བཞིན་ཡོད།  འདི་ལྟར་ད་དུང་མུ་མཐུད་ནས་སོང་ན་མཐར་སུ་ཞིག་གིས་ཀྱང་འགན་ལེན་མི་ཐུབ་པའི་མཇུག་འབྲས་ཤིག་འབྱུང་སྲིད།
        བོད་མི་ཚོའི་རང་གཤིས་ནི་ལྷིང་འཇགས་དང་འཚེ་མེད་ཀྱི་སྤྱོད་བཟང་མངའ་བ་ཞིག་ཡིན་ན་ཡང་། དགྱ་གཞུང་གིས་བཙན་གྱིས་དྲག་པོའི་ཕྱོགས་སུ་བསྒྱུར་པར་འབད་བརྩོན་བྱེད་བཞིན་པའི་དཔེ་མཚོན་ཞིག་ནི་བོད་མི་དག་གི་་་་་་་སེམས་ཁོང་གི་ ༸སྐྱབས་མཆོག་ཁོང་ལ་སྡིག་དམོད་རབ་དང་རིམ་པར་བྱས་པས་སེམས་སུ་བཟོད་ཐབས་མེད་པའི་ནད་གཞི་ཞིག་བསྐྲུན་བཞིན་ཡོད། འདི་ནི་དགྱ་ནག་གི་མི་མངོན་པའི་བོད་ཕྱོགས་ཀྱི་འཐབ་རྩོད་གདུག་རྩུབ་ཅན་ཞིག་རེད་ལ། བོད་མི་དག་དྲག་པོའི་ཕྱོགས་སུ་བསྒྱུར་ནས་ཁོ་ཚོས་འཇིགས་སྐུལ་རིང་ལུགས་་་་པའི་མིང་བཙན་པོ་འདི་གཡོགས་ཏེ་བོད་མི་ཚོ་ནམ་ཡང་གྲག་འགུལ་མེད་པའི་ཁ་ཕྱོགས་ཤིག་ཏུ་བསྒྱུར་འདོད་ཡོད། 
             དཔེར་ན་ཉེ་བའི་ཆར་མདོ་སྨད་མགོ་ལོག་ཕྱོགས་སུ་འབར་རྫས་འགད་གཏོར་གྱི་དོན་རྐྱེན་ཞིག་བྱུང་བ་དེ་ཡང་དོན་དངོས་སུ་དགྱ་མི་ཁ་ཤས་ཀྱིས་བསྒྲུབས་པའི་གནས་ཚུལ་ཡིན་པ་གསལ་བོ་ཆགས་ཡོད། དེ་བཞིན་མཚོ་སྔོན་ཟི་ལིང་ཕྱོགས་སུ་ཡང་ཉེ་བའི་ཆར་དྲག་སྤྱོད་ཀྱི་གནས་ཚུལ་རེ་འབྱུང་བཞིན་པ་་་་་་དག་དེར་གནས་ཀྱི་བོད་མི་དག་གིས་བདེན་དཔང་བྱས་པས་ཁོ་ཚོས་ཁ་ཕྱོགས་་་་་བསྒྱུར་མ་ཐུབ་པ་ལས་ནམ་ཡང་མི་བསྒྱུར་བའི་ངེས་པ་མེད་པ་གསལ་བོ་ཡིན། འདི་ལྟར་བོད་གྱི་སྟོང་ལོ་བརྒྱད་པའི་ནང་གི་གནས་ཚུལ་གང་མང་ཞིག་ཀྱང་དགྱ་གཞུང་གིས་གློག་བརྙན་སོགས་ལས་འཇིགས་སྐུལ་རང་ལུགས་པའི་ཕྱོགས་སུ་་་་་་བསྒྱུར་བར་འབད་བརྩོན་ཡོད་དགུ་བཏོན་ཡོད། དེས་ན་འདི་ནི་འཛམ་གླིང་མི་སྣའི་མདུན་སར་དགྱ་གཞུང་གིས་གཡོ་སྒྱུའི་ཟློས་གར་སྐྱོ་བོ་ཞིག་གིས་བོད་མི་་་་་་དག་དྲག་པོའི་ཕྱོགས་སུ་བསྒྱུར་འདོད་ཀྱི་རྣམ་པའི་ཟུར་ཙམ་ཕྱིར་མངོན་པ་རེད། 
 
 
ཝང་ལིས་ཞོན་གླེང་བ།
 
 
       “ཝང་ལིས་ཞོན།”   བོད་ཀྱི་གནས་བབ་གླེང་སྐབས་དགྱ་ནག་གི་རྩོམ་པ་པོ་འདི་མི་གླེང་ཐུ་མེད་བྱུང་། སྤྱིར་ང་ལ་མཚོན་ན་མི་རིགས་གཞན་གྱི་མཁས་པ་ཚོ་ལ་དེ་འདྲའི་བརྩི་མཐོང་བྱེད་འདོད་མཁན་ཞིག་མིན་ལ་ཁོ་ཚོ་གླེང་འདོད་་་་་མཁན་ཞིག་ཀྱང་མིན།  ཉེ་བའི་ཉིན་འགའི་ནང་དགྱ་ནག་གི་རྩོམ་པ་པོ་འདི་ངྷ་སར་འབྱོར་བ་ནས་བཟུང་བཙན་བྱོལ་སྤྱི་ཚོགས་ནང་གླེང་གཞི་འདྲ་མིན་ཞིག་་་་་་འབྱུང་གི་ཡོད་ལ།  དེ་བཞིན་དྲ་གནས་ཁ་ཤས་ལས་ཆེད་དུ་དོན་གཉེར་ཆེན་པོ་བྱེད་པའི་སྣང་ཚུལ་ཡང་བྱུང་།  
         གླེང་གཞི་འདིའི་གཙོ་བོ་བོད་ཀྱི་རྩོམ་པ་པོ་ཁ་ཤས་ཀྱིས་ཁོ་ལ་ངོ་རྒོལ་བྱས་སོང་བ་ནོར་ཡོད་མེད་བརྗོད་ཀྱི་ཡོད་པ་དེ་རེད། མི་རིགས་ཆབ་སྲིད་ཀྱི་གནས་བབ་ནས་བཤད་ན་འདི་ནོར་འདུག་ཅེས་སུས་ཀྱང་བརྗོད་མི་ཐུབ་ལ་ནོར་་་མི་འདུག་ཅེས་ཀྱང་བརྗོད་ཁག་པོ་རེད།  འདི་ནི་ཆབ་སྲིད་རང་ངོས་ཀྱི་གྲུབ་ཆ་ཞིག་རེད།   
         གནད་དོན་འདི་གཙོ་བོ་ཝང་ལིས་ཞོན་འདི་ཉིད་བོད་ལ་ཤ་ཞེན་ཡོད་་མེད་བརྗོད་པ་ནས་འཕྲོས་པ་ཞིག་ཀྱང་རེད། ངས་ནམ་ཡང་དགྱ་མི་རིགས་ཤིག་གིས་བོད་ལ་དོན་དངོས་ཀྱི་ཤ་ཞེན་ཞིག་ཡོད་རྒྱུ་མ་རེད་བསམ། འདི་ནི་མི་རིགས་རིང་ལུགས་ཀྱི་འཚོལ་སྒྲུབ་རེད།
       ཁ་ཕྱིར་ཕྱོགས་ནས་བོད་མི་རིགས་ནས་དཔེ་མཚོན་ཞིག་གླེང་ན་བོད་ཀྱི་་རྩོམ་པ་པོ་ཞིག་གིས་དགྱ་མི་རིགས་ཀྱི་ལས་དབང་ལ་དོན་དངོས་ཀྱི་སེམས་ཁུར་་་བྱེད་པའི་སྣང་ཚུལ་ཞིག་བྱུང་ན་དེ་ནི་མི་རིགས་ཀྱི་དགྲ་བོ་དང་གཤེད་མ་ལྟ་བུར་་ཆགས་པ་མ་རེད་དམ། ཉེ་བའི་ལོ་གཅིག་གི་སྔོན་དུ་བོད་ནང་གི་རྩོམ་པ་པོ་འབྲོང་བུ་ནས་དགྱ་ཕྱོགས་ཀྱི་རྩོམ་ཡིག་ཁ་ཤས་སྤེལ་པས་ད་ལྟའི་ཆར་ཁོ་ནི་བོད་་མི་དག་གི་མིག་ནང་གི་དགྲ་བོ་ཞིག་ཆགས་པ་མ་ཡིན་ནམ། འདི་ནི་ང་ཚོས་མཐོང་ཐུབ་པའི་དཔེ་མཚོན་ཞིག་རེད་སྙམ།
     གཙོ་བོ་ཝང་ལིས་ཞོན་གྱི་བསམ་བློའི་ཁ་ཕྱོགས་དང་ལྟ་བ་ལས་ང་ཚོས་ཁོ་་གླེང་དགོས་པ་དེ་གལ་ཆེན་དུ་མཐོང་བྱུང་། འདས་པའི་ལོ་འགའི་ནང་ཝང་ལིས་ཞོན་གྱིས་བོད་ཕྱོགས་སུ་བཏོན་པའི་བརྩམས་ཆོས་ནི་ཉུང་ཉུང་ཞིག་མིན། དེ་དག་ལས་ང་ཚོས་མཐོང་ཐུབ་པ་ནི་ཁོ་རང་གི་རང་ཆས་ཀྱི་བསམ་བློའི་འཚོལ་སྙེག་དེ་་རེད།  ཁོ་ནི་མི་རིགས་གཅིག་གྱུར་རིང་ལུགས་པ་ཞིག་རེད་ལ་དེའི་གཞི་རྩའི་བསམ་བློ་འཚོལ་སྒྲུབ་པ་ཞིག་ཀྱང་རེད་ཅེས་བརྗོད་ཆོག  ཆེས་གསལ་བོ་ཞིག་ནི་ཁོས་༸ གོང་ས་མཆོག་བོད་དགྱ་གཉིས་ཀྱི་གནད་དོན་སེལ་བའི་ལྡེ་མིག་རེད་ཅེས་བརྗོད་པ་འདི་ལས་ཁོ་རང་གིས་ ༸གོང་ས་མཆོག་ལ་གདེངས་འཇོག་མི་དམན་པ་ཞིག་བཟུང་ཡོད་པ་གསལ་བོར་མཚོན་ཡོད། ལྷག་པར་དུ་ཁོས༸གོང་ས་མཆོག་འཚོ་བཞུགས་ཀྱི་སྐབས་སུ་བོད་ཀྱི་གནད་དོན་འདི་སེལ་དགོས་པར་བརྗོད་ཀྱི་ཡོད་པ་འདི་ལས་མི་རིགས་གཅིག་གྱུར་རིང་ལུགས་པ་ཞིག་ཡིན་པ་གསལ་་་་་་བོར་བསྟན་ཡོད།  མདོ་དོན་ནི་ཁོས་ང་ཚོ་ལ་ཤ་ཚ་བ་མ་ཡིན་པར་དགྱ་ནག་སྤྱི་མཐུན་རྒྱལ་ཁབ་ལ་ཤ་ཚ་བ་ནི་མངོན་གསལ་ཞིག་ཡིན།    འདི་ནི་ཁོ་རང་དགྱ་མི་རིགས་ཞིག་ཡིན་པས་རེད་ལ་བསྒྲུབ་འདོད་པའི་སེམས་ཀྱི་མངོན་འདོད་ཀྱང་་་་དེ་རེད།  དེས་ན་རང་བཙན་རྩོད་མཁན་ཞིག་ཡིན་ན་ཁོ་ལ་ངོ་རྒོལ་བྱས་པ་འདི་རང་ཉིད་ཀྱི་ཁ་ཕྱོགས་ནམ་ཡང་ནོར་ཡོད་པ་མ་རེད་ལ། གལ་སྲིད་དབུ་མའི་ལམ་ལ་འགྲོ་མཁན་ཞིག་ཡིན་ཚེ་མགོ་བོ་སྒུར་སྒུར་ངང་གུས་ཞབས་བྱེད་དགོས་པ་ཞིག་ཀྱང་རེད།                  
༢༠༠༩ ༧ ༡༡ ཐོལ་བྱུང་གིས་བྲིས།
 
 
བཀའ་ཁྲིར་འོས་པའི་ཝང་ལིས་ཞོན།

       འོ་ན་ཁོང་ལ་བོད་པ་དག་གིས་གདེངས་འཇོག་ཅི་ཞིག་ཡོད་པར་བརྗོད་་ན་ངས་གོང་དུ་བརྗོད་པ་ལྟར་ཁོང་གི་རྩོམ་ཡིག་དག་གི་ཤུགས་རྐྱེན་གྱིས་བོད་ཀྱི་་་ཤེས་ལྡན་མི་སྣར་རློམ་པ་གང་མང་ཞིག་གིས་ཁོང་ལ་རྒྱབ་སྐྱོར་བྱེད་ཀྱི་ཡོད་ལ་ཉེ་ཆར་བཙན་བྱོལ་ནང་རྩོམ་པ་པོ་ཁ་ཤས་ཀྱིས་ངོ་རྒོལ་བྱས་པར་བོད་མི་དག་གིས་་་དགག་ལན་དང་སྡིགས་དམོད་ཡ་ང་བ་རེ་གནང་ཡོད་པ་འདིས་བོད་མི་གང་མང་་ཞིག་གིས་ཁོང་ལ་ཡིད་ཆེས་བྱེད་ཀྱིན་ཡོད་པ་དངོས་སུ་མཚོན་ཐུབ།
       བོད་ཀྱི་ལོ་རྒྱུས་ལ་བལྟས་ཏེ་བརྗོད་ན།  བོད་ཀྱི་འདས་སོང་གི་ལོ་རྒྱུས་ཁྲོད་བཙན་པོ་ཁྲི་སྲོང་ལྡེ་བཙན་དགྱ་ཚ་ཡིན་པའི་སྐད་ཆ་དེ་ད་བར་དུ་བཤད་པ་་་མ་ཡིན་ནམ།  དེ་ལྟར་ཡིན་ན་ཁོང་ཡང་བོད་ཀྱི་མག་པ་ཡིན་པས་འདི་གཉིས་ལ་མི་འདྲ་བའི་ཁྱད་པར་ཆེན་པོ་མེད་པར་སྙམ། 
    ད་ལྟའི་གནས་བབ་ནས་བརྗོད་ན། ང་ཚོའི་གཞུང་འདི་ནི་དམངས་གཙོ་ཡང་དག་ཅིག་ཡིན་པར་མ་ཎི་ལྟར་བགྲང་བཞིན་ཡོད་ན་ཁོང་བཀའ་ཁྲིར་འདེམས་ན་་་ང་ཚོ་དོན་དངོས་ཀྱི་དམངས་གཙོ་ཡིན་པ་གསལ་བོར་མཚོན་ཐུབ།
  གང་ལྟར་གཙོ་བོ་དགྱ་ནག་གིས་ང་ཚོར་ཡིད་ཆེས་བྱས་ནས་བཀའ་ཁྲིས་བརྗོད་པའི་རང་སྐྱོང་ལྗོངས་འདི་ཉིད་རྩོད་མཁན་ཞིག་དགོས་ཀྱི་ཡོད་ན་དེའི་ཕྱོགས་ལ་་ཁོང་ལྟ་བུའི་མི་སྣ་ཞིག་བོད་ཕྱི་ནང་གཉིས་ན་མེད་པ་མངོན་གསལ་རེད།
 
༢༠༠༩ ༧ ༡༥ ཉིན་བྲིས།
 
 
སྦོམ་བཤད།
 
 
      སེམས་ཀྱི་རྨ་ཁ་ཞིག་གིས་ངས་ནམ་ཡང་རང་ཉིད་ཀྱི་ཡོད་ཚད་གསང་བ་་ཞིག་གི་ལམ་ནས་ཁེར་རྐྱང་གི་འཚོལ་སྙེག་ལ་འཐིམ་བཞིན་གནས།   དེ་རིང་གི་མཚམས་སྤྲིན་དང་སེམས་ཀྱི་མི་གསལ་བའི་ཚོར་སྣང་ཞིག་གིས་མིག་མདུན་གྱི་རྨ་ཁ་འདི་ལྟར་འབྲི་འདོད་བྱུང་།   ངེས་མེད་ཀྱི་དུས་ཚིགས་འདི་དག་གི་ནང་ངས་བསམ་གཞིག་དང་རྨི་ལམ་ཁྲོད་རང་ཉིད་ཀྱི་རང་དབང་རྩོད་འདོད་བྱུང་ལ་འདི་ནི་རང་ཉིད་འགྲོ་བ་མི་ཞིག་ཡིན་པའི་ཀུན་སྤྱོད་ཀྱི་ཐོབ་ཐང་ཡང་ཡིན་པར་བསམ་བཞིན་ཡོད། ངའི་གྲོགས་པོ་ཁ་ཤས་ཀྱིས་རང་དབང་ནི་རྩོད་རྒྱུ་ཞིག་མིན་པར་བེད་སྤྱོད་བྱེད་རྒྱུ་ཞིག་ཡིན་པར་གསུངས་པ་ནི་དངོས་ཡོད་ཀྱི་མྱོང་ཚོར་ངོ་མ་ཞིག་དུ་སྣང་། 
ང་ལ  མཚན་ཉིད་རིག་པའི་རྣམ་ཤེས་ཕྲ་མོའི་འོག་ཡོད་ཚད་ཁ་ལ་ཐོབ་པའི་ཆོས་འཆད་ཀྱི་གནས་རིམ་ལྡན་ན་ཡང་།  
ང་ལ    སྙན་ངག་གི་སེམས་ཚོར་ལ་བརྟེན་ནས་འཇིག་རྟེན་པའི་རང་རློམ་གྱིས་ཁེངས་དྲག་གི་མི་གཞི་ལྡན་ན་ཡང།  
ང་ལ     སྤྱི་ཚོགས་ཀྱི་མཚན་སྙན་ཞིག་གིས་མི་རྣམས་ཀྱིས་དགའ་སྤྲོའི་འཛུམ་མདངས་ཐོབ་ན་ཡང་།  
ང་ལ  ལག་ལེན་གྱིས་སྟོང་བའི་ཆབ་སྲིད་པའི་ཁ་ལྕེ་དམར་པོ་ཡོད་ན་ཡང་།   
         འཇིག་རྟེན་འདིར་དཀའ་སྡུག་གི་སྐབས། སུ་ཞིག་གིས་ངའི་ཁེར་རྐྱང་གི་སྐྱོ་གྲོགས་བྱེད་མ་མྱོང་ལ།ང་དང་མཉམ་དུ་རྨི་ལམ་གྱི་ཞིང་ཁམས་དེ་བས་ཀྱང་ཉུལ་མ་མྱོང་།  རང་ཉིད་གཅིག་པོ་ཁོ་ན་ལས་མེད་པའི་སྐྱོ་གདུང་གི་འཇིག་རྟེན་འདི་ན་ནམ་ཡང་འདི་ལྟར་ལྷག་འདུག གབ་ཚིག་དང་འདྲ་བའི་སྤྱི་ཚོགས་འདི་ནས་ངའི་ཡོད་ཚད་སྙན་ངག་གི་རྨི་ལམ་ནས་འཛུམ་མདངས་སྟོན་བཞིན་རང་མགོ་རང་གིས་བསྐོར་བའི་ངང་ཚུལ་ཞིག་གིས་འཚོ་བཞིན་གནས།   འདི་ལྟར་མི་ཡུལ་གྱི་འཚོ་གནས་ནས་ངའི་མི་ཚེ་འཚོལ་དགོས་བྱུང་། རྨ་འབྲི་ཁྲག་གིས་འཚོས་བའི་འཇིག་རྟེན་འདི་ནས་ངས་ད་དུང་རང་ཉིད་སུ་ཡིན་པ་ཤེས་ཀྱི་མེད་ལ་རང་གི་་་་ཁྲག་རྒྱུན་གྱི་མི་རིགས་འདི་ལས་ང་ལ་གང་ཡང་མེད་སྙམ་བཞིན་ཡོད།
     ལྷགས་རླུང་དང་སྦྲ་ནག་གི་ཁ་ཚུབ་བར་ནས་ཁྱེད་ཀྱིས་ང་ལ་གཟིགས་ཡོད་ཀྱང་ང་གནས་འདིར་སྣུམ་ཟད་ཀྱི་མར་མེ་རླུང་གི་བསྐྱོད་བཞིན་པ་དང་མཚུངས།      ང་ཡང་འགྲོ་བ་མི་ཞིག་ཡིན་ན་རང་དབང་གི་མི་ཚེ་དང་འཚོ་བ་རོལ་འདོད་ཡོད།  རང་དབང་གི་འཚོ་བ་མེད་པར་འཇིག་རྟེན་འདིར་རང་བཙན་གྱི་འཐབ་རྩོད་ཅི་་་་ ལྟར་བྱེད།   
      འདི་ནི་ནམ་ཡང་སེམས་ངོགས་ཀྱི་དྲི་བ་ཞིག  དྲི་བ་འདི་འཇིག་རྟེན་གྱི་རང་འགའ་བའི་མི་ཚེ་འཚོལ་སྙེགས་བྱེད་པའི་རྒྱུ་རྐྱེན་དང་དངོས་ཡོད་ཀྱི་བདེན་པའི་རྒྱང་འབོད་ཁོ་ནའོ།    
༢༠༠༩ ༤ ༢༤  
 
 
རྒྱ་ནག་གི་མཐོ་རིམ་དཔོན་རིགས་ཁག་ཅིག་ལ།
 
 
ཀྲུང་གོའི་དབུས་ཆབ་སྲིད་ཨུ་ཡོན་ལྷན་ཁང་དང་མཚོ་སྔོན་ཞིང་ཆེན་མགོ་ལོག་ཁུལ་བཅས་ཀྱི་མཐོ་རིམ་ལས་བྱེད་རྣམས་ལ།
 
      མདོ་སྨད་པ་ཡུམ་ཤིང་བཟའ་ཨ་ཆོས་ཀྱི་སྐྱེ་འཕྲེང་བཅུ་གཅིག་པ་བསྟན་འཛིན་ཆོས་ཀྱི་རྒྱལ་མཚན་ནས། 
 
        ཉེ་བའི་ཆར་བདག་གི་དགོན་པ་རྭ་རྒྱ་དགོན་དམག་མིས་བཙན་གནོན་ཆེན་པོའི་འོག་སྡུག་བསྔལ་ཚད་མེད་མྱོང་བཞིན་པ་དང་། ལྷག་པར་ཚེས་ཉེར་གཅིག་ཉིན་གྲྭ་བཀྲ་ཤིས་བཟང་པོ་ཉེན་རྟོག་པའི་མནར་གཅོད་འོག་རང་ཤི་རྒྱག་་་་དགོས་བྱུང་བ་དང་། ད་ལྟའི་ཆར་ཡང་དགོན་པའི་ལས་སྣེ་ཁ་ཤས་འཛིན་བཟུང་དང་ཚོགས་འདུ་སྣ་མང་འཚོགས་པ། དེ་བཞིན་འདྲི་གཅོད་ཀྱིས་མཚོན་པའི་རང་དབང་རྡོག་རོལ་ལ་གཏོང་བཞིན་པའི་གནས་ཚུལ་ཐོས་པས་སྐྱོ་སེམས་ངང་གནས་ཡོད།  
           འདིའི་རིགས་ཀྱི་གནས་ཚུལ་ཞི་འཇམ་ལ་གཏོང་རྒྱུ་སྲིད་གཞུང་ལ་འགན་ཆེན་པོ་ཡོད། ཁ་བྲལ་སོགས་ཀྱི་མིང་འདི་དག་ལ་བསམ་གཞིག་ཞིབ་མོ་ཞིག་གཏོང་དགོས། སྒང་བ་བོད་མི་ཡོངས་ཀྱིས་གནའ་སྔ་མོ་ནས་བཟུང་དགུང་ལ་”ཉི་ཟླ་གཉིས་ས་ལ་རྒྱལ་པན་གཉིས་"ཀྱི་དཔེ་མཚོན་འདི་ཆུང་བྱིས་པ་ཚུན་ཆད་་་ཀྱི་ངག་སྒྲོས་ལ་ཡོད་པ་ནི་སྤྱི་ཚོགས་ཀྱིས་ཚུར་སྤྲད་པའི་བདེན་དཔང་ཁོ་ན་དེ་་་་་་ཡིན། ལོ་ངོ་ལྔ་བཅུའི་རིང་བོད་ཀྱི་མི་དམངས་རྣམས་ཀྱིས་རང་གི་རྩ་བའི་བླ་མའི་མཚན་ནས་འབོད་མི་ཆོག་པ་དང་།  སེམས་ཀྱི་རེ་སྙེག་གཅིག་བུ་དེ་ལ་དད་པ་བྱེད་མི་ཆོག་པ་ནི་ཀྲུང་གོ་གུང་ཁྲན་ཏང་གིས་སྔ་ཕྱིའི་བོད་མིའི་ཞི་རྒོལ་གྱི་གཞི་་་་རྩ་བསྐྲུན་པ་ཡིན།   དེས་ན་འདི་ནི་ཆོས་ལུགས་དད་མོས་རང་དབང་དང་འགྲོ་བ་མིའི་ཀུན་སྤྱོད་ཐོབ་ཐང་རྡོག་རོལ་ལ་བཏང་བ་གསལ་བོ་ཡིན་ན། ཏང་གི་ཡང་དག་པའི་རྩ་ཁྲིམས་དང་འགལ་འདུག་ལ། དེ་བཞིན་ས་གནས་རང་སྐྱོང་གི་རྩ་ཁྲིམས་དང་དེ་བས་ཀྱང་འགལ་འདུག  གནས་ཚུལ་འདི་དག་གསལ་བོ་བཟོ་རྒྱུ་དང་ཞི་འཇམ་ཡོང་རྒྱུར་ཀྲུང་དབྱང་སྲིད་གཞུང་དང་དེ་བཞིན་ཞིང་ཆེན་རིམ་པ་་དང་ས་ཁུལ་ས་གནས་བཅས་ནས་འགན་ལེན་དགོས།  གནས་ཚུལ་འདི་འཛམ་གླིང་རང་བཞིན་གྱི་གནས་ཚུལ་ལ་འགྱུར་ཉེན་ཆེ་བས་དེ་ཕྱོགས་ཀྱི་མཐུན་རྐྱེན་་་་ཞིང་ཆེན་དང་ཁུལ་བཅས་ནས་བསྐྲུན་པ་མངོན་གསལ་དོད་པོ་ཡིན། ང་ཚོས་རང་དབང་གི་འཚོ་བ་རོལ་འདོད་ཡོད་ལ་བོད་མི་རིགས་ཀྱི་ས་ཁུལ་ནས་བོད་མི་ཚོས་་དུས་བདེ་གནས་འཇམ་གྱི་འཚོ་བ་སྐྱེལ་འདོད་ཡོད།  འདི་དག་འཕུང་དཀྲུག་བྱེད་མཁན་ནི་སྲིད་གཞུང་གི་དམག་མི་དང་ཉེན་རྟོག་པ་ཡིན་པ་གསལ་བོ་ར་སྤྲོད་ཀྱི་བདེན་དཔང་ཡོད། དེ་བཞིན་ཐེངས་འདིའི་གནས་ཚུལ་ལ་ཡང་བདེན་དཔང་གསལ་བོ་ཡོད།  དེས་ན་ཁོ་བའི་རེ་བར་བོད་ནང་(༢༠༠༨-༢༠༠༩) ལ་བྱུང་བའི་གནས་ཚུལ་ཁག་ལ་ར་སྤྲོད་གསལ་བོ་དགོས་ལ།  ལྷག་པར་ཉེ་བའི་ཆར་མདོ་སྨད་རྔ་བའི་གྲྭ་བཀྲ་བྷེའི་སྐུ་གཟུགས་མེ་ལ་གཏོང་དགོས་པ་དང་རྭ་རྒྱ་བཀྲ་ཤིས་་་་བཟང་པོ་རྨ་ཆུ་ལ་མཆོངས་དགོས་པ།   ད་ཆར་རྭ་རྒྱ་དགོན་ལ་བྱུང་བའི་གནས་ཚུལ་འདི་དག་དང་། ཞིང་ཆེན་དང་ཁུལ་སྲིད་གཞུང་བཅས་ཀྱིས་རྭ་རྒྱ་དགོན་ལ་དམག་མི་གཏོང་དགོས་པའི་གསལ་བཤད་དང་བོད་ཀྱི་གནའ་བོའི་དགོན་སྡེ་ཆེན་་པོ་འདིའི་ནང་མེ་མདའ་འཁུར་བ་སོགས་ཀྱི་གནས་ཚུལ་ལ་བཟོད་གསོལ་ཞུ་་་་་་་་དགོས། གལ་སྲིད་འདི་དག་ར་སྤྲོད་གསལ་བོ་མ་བྱུང་ན་གནས་ཚུལ་འདི་དག་གི་མཇུག་འབྲས་སྲིད་གཞུང་གི་འགན་ཡིན་པ་འཛམ་གླིང་ཡོངས་ཁྱབ་རང་བཞིན་་་་གྱི་གནས་ཚུལ་ཆགས་རྒྱུ་རེད་ལ་འདི་ནི་བསམ་བཞིན་འགྲོ་བ་མིའི་ཐོབ་ཐང་དང་ཆོས་ལུགས་དད་མོས་རང་དབང་སྤྲད་ཡོད་པར་བརྗོད་པའི་སྲིད་གཞུང་གི་རྩ་་་་་་ཁྲིམས་སྲིད་གཞུང་གིས་རྡོག་རོལ་བཏང་བ་གསལ་བོ་རེད།  དགྱ་ནག་སྲིད་གཞུང་གིས་བོད་མི་དམངས་ཀྱི་འོས་འཚམས་རེ་འདུན་ཆེད། དེང་ཕྱིན་འདི་དང་འདི་ལྟ་བུའི་དོན་རྐྱེན་རིགས་མི་འབྱུང་རྒྱུར་ཁག་ཐེག་གནང་རྒྱུ་དང༌།   སྒོས་སུ་འཛམ་གླིང་མི་དམངས་དང་རྒྱ་ཆེའི་བོད་མི་དམངས་ལ་གསལ་བཤད་གསལ་་་བོ་ཞིག་བྱེད་རྒྱུར་ངས་རེ་སྐུལ་ནན་མོ་ཞུ་བ་ཡིན།  གལ་སྲིད་དགྱ་ནག་དངོས་གནས་འཛམ་གླིང་སྟོབས་ཆེན་རྒྱལ་ཁབ་གྱི་གྲལ་དུ་ཞུགས་ནས་འགན་འཁུར་་་་་་བའི་རྒྱལ་ཁབ་ཅིག་བྱེད་འདོད་ཡོད་ན་གཡང་སར་སླེབས་དུས་རྟ་ཁ་འཐེན་ཞེས་་་པ་ལྟར་གནའ་ནས་བཟུང་ནོར་འཁྲུལ་རྐྱང་རྐྱང་གི་ལས་སྣེ་འཇུས་ནས་ད་བར་དུ་ཐོན་ཡོད་ནའང་མུ་མཐུད་ནས་ནོར་འཁྲུལ་མི་བྱེད་པར་ངེས་པར་དུ་དངོས་དོན་་་ངོས་ལེན་བྱེད་དགོས།  ང་ཚོའི་བོད་མིའི་གཏམ་དཔེར་
“རྫུན་ཨ་བྲ་གཉིས་ཀྱི་རྔ་མ་ཐུང་།།
བདེན་ལུང་བ་གཉིས་ཀྱི་ཕུ་ཐག་རིང་།།"
ཞེས་པའི་དཔེ་ལྟར། འཛམ་གླིང་མི་དམངས་ལ་མགོ་གཡོག་མགོ་སྐོར་གཏོང་བ་དང༌། རང་རྒྱལ་མི་དམངས་བླུན་བསྒྱུར་བྱེད་རྒྱུ། མི་རིགས་གཞན་དག་ལ་དྲག་གནོན་གྱིས་བརྟན་ལྷིང་སྲུང་ཐབས་བྱེད་པའི་ཐབས་ངན་དེའི་དུས་ཚོད་ད་ལྟ་ཡོལ་ཟིན་པས་དངོས་དོན་ངོས་ལེན་བྱེད་རྒྱུ་ནི་ཐབས་ཤེས་ལེགས་ཤོས་དེ་ཡིན་པ་གོར་མ་ཆག
 
        ཤིང་བཟའ་སྐྱེ་མིང་བ་བསྟན་འཛིན་ཆོས་ཀྱི་རྒྱལ་མཚན་ནས་ཕྱི་ལོ་༢༠༠༩ ཟླ་༣ ཚེས་༢༢་ ཉིན། 
 
 
 
Political Ignorance
 
 
At present there is a great noise being made by Tibetans everywhere discussing about the forthcoming Special Meeting to be held in the month of November. Few are even talking about how there will be no change in the Middle Path Approach options. I wonder whether this is a hint for those of us who speak of and advocate Rangzen (Independence) or a clear signal of irreconcilable difference of the two sides. 
At this critical moment of our history everyone must think seriously. As for me, it has become difficult even to have proper sleep these days. For the issue of Tibet, the foremost of all, there is a crucial need of unity and cooperation amongst us. If we keep on criticizing each others' ideology and stand, it does not augur well. And if we bring up the issue of regionalism into this, it would be degeneration. Lot of my western friends are really concerned by this unwarranted development. Especially, they are seriously concerned by the destructive avenues beings created by these diversifying views and developments. 
Today, many western observers have found that the Tibetan Government in Exile and the Tibetan Non-Governmental Organizations has emerged as two different parts. As such, there are constant comments in the society of asserting oneself as belonging to this group or that group etc. This is therefore one of an important issue in our struggle that we must resolve with utmost practicality. 
As I have already mentioned in my previous articles, I do not need to repeat the details about how the Middle Path Approach has been first proposed by His Holiness the Dalai Lama in 1979. However I believe there is absolutely no necessity to explain that His Holiness will never fool us and that he is all-knowing Buddha; which substantial number of Tibetans has made a preferred habit. As for me, I am not saying that His Holiness will fool us or that he is not an all-knowing Buddha but that the China will fool us is for real. I feel like posing three questions below. First question is: Although Middle Path is proposed by His Holiness, Do the Kashag and the other executives of the Middle Path Approach could implement it in real sense.
And as for the Special Envoys, did they inform us clearly about the actual developments? Nobody could really determine the contention that Middle Path is the shortest way to Freedom. Besides how could one know? Almost 30 years have elapsed through the Middle Path approach and do we wish to spend 30 more years in this? 
I still have many views to air but thought it otherwise. However we must think seriously. For this is the future of a race. Sons of mothers! One must avoid making a wrong decision. If we put all the responsibility upon His Holiness the Dalai Lama, there is every possibility that His Holiness will be blamed in the history. So we must think of the future history.
 
 
The Rangzen heart throbs
                                                      By Shingza Tulku
 
 
According to the famous Nobel peace laureate Ms Aung Sang Sui Kyi, "People suffering under the political repression, being a part of this human society; must struggle to protect their human rights through sheer will power and determination in the political struggle." Likewise, our struggle will also never end. The Red Communist's bloody reign had spurred the spirit of Tibetan freedom atop this globe. 
However I do not refute the struggle for autonomy of Tibet based on the Middle Path stand with various means. As in the last several months, protest demonstrations by the Tibetan people against China are believed to have affected them severely. People who oppose the Middle Path Approach believe that if there is one hope and positive element in this Path that is the negotiations between His Holiness the Dalai Lama's envoys and the Chinese counterparts and nothing else. Even then, whenever there is strong and vibrant struggle, they are opposed and criticized to the extent that the involvement of monks and nuns in the freedom struggle were blamed as violator of the tenets and regulation of the monastery.
In 1950s, the monks of the three main monasteries of Gaden, Sera and Drepung wielding swords and spears, waged war against the Chinese. And never in the history, were their actions referred as one against the Buddhist tenets and regulation of the monastery. On the contrary, the regent and the aristocrat ministers issued orders to all the Tibetans including the monks and the nuns to kill the Chinese.
Today, even face-paint could result in the accusation of violation of the monastic rule. We must wonder how a struggle could continue when monks and nuns; the majority of the activists and freedom-fighters are pressurized like this. On top of this, rumors are being spread over how the hunger strikers and the marchers' struggle are termed violent and against the aspiration of His Holiness the Dalai. When India's great leader Gandhi implemented his peace struggle, without any weapon and with great courage and sacrifice, he offered his life for the freedom struggle and was consequently recognized for the efforts. We can hear and observe many such genuine examples in the world. In the event of such prevalence where the Middle Path is indiscriminately defined according to ones whim, the Rangzen heart throbs violently in the young generation.
I do not criticize the Middle Path Approach. But to assess the realities of the situation is the purpose of my life. In the face of brutal killings of my countrymen, I cannot remain as a dead body without any sense. The blood in my body flows akin to the four rivers of Tibet. And each crests of the wave surge forth the cry of the sacrifice of numerous martyrs of Tibet. This is the wave of the hopes of the Tibetans. This is the secret surged forth in exile. This is a slogan of the people of the snow-land.
 
Dated 15th September 2008, Written originally in Tibetan
 
Two Different Views
 
                                                                                             By Shingza Tulku
Other than raising slogans for the rangzen (Independence), I do not advocate a violent expression of Independence. I simply represent a race that reels under the political cruelty verging on extinction. Nevertheless I aspire to escape from such a fate through efforts to leave a fresh impression on this earth. I do not; however accept the ideology and the belief that we have no choice between life and death. As a response to this, I would say I wish for happiness. What can we hope to achieve by merely resorting to the truth of the history. 
Through my past experience and the future perspective, I wish to state several points. It is also perceived that the pressures from all corners and the need to avoid all gaffe are the truth of present world. I have been raised in Tibet and had also been an ardent adherent of the Middle Path Approach. But what are the two different views? One is that of lies and obstinacy, force and Aggression. The other is leniency of thoughts and truthfulness, peace and mutual beneficial. This is evident to every sane person. 
Last three decades have been a very tough opportunity to attain ascendency for China. His Holiness the Dalai Lama has sacrificed everything to ensure the unification of China with great sincerity and strove hard to facilitate and attain equality of humanity and world peace. However, today China has lost that genuine and practical process as a result of lies and propaganda. Still it wishes to continue with such unwarranted policies and actions. Regrettably the nation whose power is growing every day, have failed to see anything other than its power. For over three decades, we have been fooled like this. People who advocated and struggled for Middle Path Approach in their elegant youths, are now in wrinkles and grey hair.  The lives of those youths were wasted in deceptions. Do they wish to spend the last phase of their lives too in such deceptions? Likewise, the survival of this race too is in the similar state. 
Consequently we must decide the sustenance of the Tibetan race on the yardsticks of supports of historical truths, power of non-violence, the perseverance of non-violent actions etc. We the people of Tibet must remind ourselves the historical realities of the disintegration of Soviet Union which nobody could predict. Even if we do not wish to know about the growing number of new nations gaining independence each year, we would continue to hear them nevertheless.
Alas, Bloody River flows over the green pastures. And behold the sons of land of snow, this is our fatherland. We wish to put our feet on our country. Therefore we wish to regain it ourselves.
Dated: 17th September 2008, Original written in Tibetan
 
 
The Natural Environment of Asia and Tibet
 
 
The movement guided by the maxim of ‘One Direction, One Goal and One Struggle’ is what aspires me to serve the struggle with undaunted determination and dedication and strive ahead to regain our motherland from the land of exile.
Tibet is an ancient nation with thousands years-long history and a nation having an extraordinary rich culture. It is also the snow-covered roof of the world; the source of the rivers of Asia. Its natural environment is virtually a garden filled with precious medicinal herbs and exquisite plants.
However, major environment destruction campaigns like extraction of mineral resources, diverting and channelizing of rivers, killing of precious animals are not merely a political issue of Tibet but also a major environmental issue of Asia. The very issue of China’s plan to divert the four major rivers of Tibet would result in a huge crisis in many Asian countries.
India being the second-largest populated country of the world relies immensely on its Himalayan Rivers. For example, every year, there arise serious disputes between the two South Indian state of Karnataka and Tamil Nadu over the distribution of water of several of its small rivers. This single example depicts how precious the Himalayan Rivers have been to India. On the other hand, river Ganga which is one of the four Rivers to be diverted, is regarded as a sacred rivers in the Indian mythology, and if it is blocked, it would not only amount to an issue of environmental destruction but also may erupt into a religious issue. Even Pakistan could be at the receiving end. 
So the campaign to divert these rivers will develop not only into a global environmental crisis but religious as well as human rights issue too. At such a critical juncture when it becomes a matter of life and death of a large number of population, even the two traditional rival countries of India and Pakistan may reluctantly collaborate to challenge China. Under such circumstances, the Han Chinese people and the people of minority nationalities in China, who abhor the Chinese Communist Government, will seize the moment to revolt against the CCP Government for Democracy and Independence; eventually spiraling into a major national crisis. So when China is affected with crisis from within and without, the western countries that do not wish to see a powerful Asian Country may intervene and attack China in the name of human rights, global environment crisis and world peace. 
In such a critical stage of its history, China too, in the need to assert and demonstrate its power and supremacy may resort to all-out aggression leading to a World War III.  
Therefore, Tibet‘s Environmental crisis oblige everyone in Asia to give a serious thought to its transnational impacts. For it not only concerns the political future of Tibet but also directly relates with the security of Asia and the world at large. Finally in today’s era, when the water crisis gains more and more significance each day, Tibet’s Environmental crisis warrants serious global attention and significance.
 
 
To,
The Political Consultative Committee of Government of Peoples' Republic of China and the Local Governments of Tsinghai Province and Golok Area,
I, Shingsa Rinpoche, the 11th Reincarnation of the Achu Shingsa, the Great Mother of Je Tsongkhapa; the founder of the Gelugpa School of Tibetan Buddhism, am deeply distraught and grieved by the immeasurable sufferings inflicted on the monks of my Ragya Monastery by the Chinese Army.
Especially on 21st of this month, Tashi Sangpo of my Monastery after enduring untold torture and persecution by the army had to commit suicide. Furthermore, officials of the monastery were arrested and numerous meetings held to interrogate the inmates which are a violation of the basic rights of the monks.
Therefore the Government of China solely holds the main responsibility of bringing the crisis to a peaceful end. It must also seriously consider its policy of labeling Tibetans as separatists.
The leaders of China must realize the truth that since times immemorial, even the small Tibetan children utter the popular traditional saying of "In the sky, Sun and Moon and on the Earth, His Holiness and the Panchen Lama." As such, this was the sacred truth the history had thrust upon every Tibetan and not vice versa.
On the contrary, the Communist Party of China, over the last 50 years has created the basis for the peaceful protest by the Tibetan people by banning them from uttering the name and worshipping their sole spiritual leader. This is a clear violation of their right to religion and the basic human rights. This is also in stark violation of the tenets of ideal Constitution of China and the Regional Autonomy laws.
The crisis, which threatens to spiral into a global issue, is clearly the contribution of the Provincial and the local Administration. We, the Tibetan people have always wished to live an independent and peaceful lifestyle in our land of Tibet.
Moreover, there are evidences and witnesses to the fact that the Army and the Police forces were the primary cause of disturbances and the crisis.
Therefore the Central Government of China, Provincial Government and the Local Administration bear the complete responsibility to clarify the issue and resolve it peacefully.
I hereby strongly demand the Chinese Government to furnish clarification to the events of 2008 and 2009 in Tibet. Especially the reasons for the self-immolation of Tapey, a monk in Amdo and the death of Tashi Sangpo of Ragya Monastery in Machu River.
I further call for the explanation for the present critical condition in the Ragya Monastery and the deployment of huge Military in the monastery by the Provincial and local administration.
The Government should also tender apology for the desecration of the sacred ancient Monastery by carrying guns inside it by the army.
If the issue is not clarified and resolved satisfactorily, the world would undoubtedly agree that, the PRC Government hold responsible for any ensuing consequences.
Consequently, the Chinese Government deliberately tramples the basic human rights and the right to religious belief of the Tibetan people and thus violates its own Constitution.
Furthermore, the Chinese Government, in accordance with the aspiration of the Tibetan people, must guarantee that such crisis do not repeat in future. I further, strongly urge the Chinese Government to make a clarification to the world and the Tibetan people regarding the ongoing crisis. If China seriously aspires to reckon itself amongst the powerful and responsible nations of the world, it must rein itself away from further crisis. It must also agree to discontinue the evil policies and repeated mistakes that it had committed for a very long time. As in the Tibetan saying,
“The tail of the lie and deceit are short, and the truth last eternity.”
So the era of colonialism, where a nation deceive the people of the world, turn ones citizen in fools and suppresses the people of the occupied countries, have elapsed. The best solution for China would be to acknowledge the truth.
 By Shingsa Tenzin Choeky Gyaltsen, on 24th  March 2009.

མཇུག་གཏམ།
 
 
             སྙིང་ཉེ་བའི་ཀློག་མཁན་རྣམ་པ། ད་ཐེངས་ཁོ་བོས་སྒེར་གཅོད་ཅེས་པའི་དེབ་འདི་འགྲེམས་སྤེལ་བྱས་པ་ནི་རང་ཉིད་ལ་གཞན་ལས་ལྷག་པའི་རྣམ་དཔྱོད་དང་སྦྱང་བརྩོན་གྱི་ཡོན་ཏན་ཁྱད་འཕགས་ཤིག་ཡོད་པར་རློམ་པ་མིན་ལ། དེ་བཞིན་དུ་རང་གི་མཚན་སྙན་དང་ཁེ་གྲགས་ཀྱི་ཆེད་དུ་རང་བསྟོད་བྱེད་འདོད་་་་དེ་བས་ཀྱང་མིན།  དེབ་ཆུང་འདི་ནི་རྣམ་ཤེས་མང་པོ་ཞིག་གི་ཤུལ་ན་ལྷབ་ལྷུབ་ཏུ་བསྐྱོད་བཞིན་པའི་ཕྱེ་མ་ལེབ་ཅིག་གི་གཤོག་འགྱུར་ཡིན་ལ། གདོང་དམར་བོད་པ་ཚང་གི་སྒལ་ཚིགས་ལ་གྱེར་པའི་བུ་ཆུང་ཞིག་གི་ཟུངས་ཁྲག་གཟུགས་སུ་བཀོད་པའི་་སེམས་ཚོར་གཉིས་པ་ཡིན།
         འདིར་བཀོད་པའི་སྙན་ངག <<ངེས་དོན་གྱི་བྱང་སེམས་>> དང་<<དད་པའི་འོད་རླབས་>>  གཉིས་ནི་བོད་ཀྱི་སྲོལ་རྒྱུན་རྩོམ་རིག་གི་བག་ཆགས་ལས་འཚོལ་སྒྲུབ་བྱས་པའི་བསྟོད་པའི་རྣམ་གྲངས་ཀྱི་ཕྱོགས་སུ་གོ་ཆོག་ལ།   གཞན་ <<སེམས་ཀྱི་གསལ་སྣང་>> དང་ <<མི་སྣང་འཇིག་རྟེན་>> <<ངའི་ལྟ་བ་>>  གསུམ་ལས་རང་ཉིད་ཀྱིས་ལོ་དུ་མར་སྦྱང་བརྩོན་བྱས་པའི་ནང་བསྟན་ཆོས་ལུགས་་་ཀྱི་ངེས་ཤེས་ལས་བྱུང་བའི་སེམས་ཀྱི་ངལ་གསོ་ཙམ་ཕྱིར་མངོན་བྱས་པ་ལགས།  <<སྤྲུལ་སྐུ་་་ངའི་སེམས་ཀྱི་གཞན་དབང་གི་མི་ཚེ་སྐྱུར་མོ་>>  དང་  <<དགེ་ལྡན་པའི་སྤྲུལ་སྐུ་གླེང་བ་>>  ཞེས་པའི་འབོལ་རྩོམ་གཉིས་ནི་སྲོལ་རྒྱུན་ཆོས་ལུགས་རིག་གནས་ཀྱི་མ་རྐང་ལྟ་བུར་གྱུར་ཡོད་པའི་སྤྲུལ་སྐུའི་ལམ་ལུགས་ལ་རང་ཉིད་ཀྱིས་་་་་་་དངོས་སུ་ཟུར་ལྟ་བྱས་པའི་མྱོང་བ་ལས་བྱུང་བའི་རྒྱང་འབོད་དུ་འདོད་ཀྱིན་ཡོད།  
          དེ་བཞིན་ཆབ་སྲིད་དང་འབྲེལ་བའི་ “སྙན་རྩོམ།  དེང་རྩོམ།  འབོལ་རྩོམ་” ཕལ་ཆེ་བ་དག་ནི་ ༢༠༠༨ ལོར་བོད་ཀྱི་ཞི་རྒོལ་ཆེན་མོའི་དྲན་སྐུལ་ལས་བྱུང་བའི་སེམས་ཀྱི་ཟུག་གཟེར་ངོ་མ་སྟེ།       ཚུལ་མིན་གྱི་ཉེས་རྡུང་དང་བཙན་གནོན་འོག་གནས་པའི་རང་མི་རིགས་འདི་ཉིད་ཀྱི་མགོ་བོ་ཡར་འགྱོག་པར་རེ་བའི་མི་བུ་ཞིག་་་གི་དཔའ་སྐད་དུ་ངེས་པས།    འདི་ནི་སྤྲེལ་ལད་དང་ངོ་བསྟོད་ཀྱི་རྗེས་སུ་བསྙེགས་པའི་སྲོལ་རྒྱུན་རྙིང་བའི་ཚུལ་ལུགས་དང་བྲལ་ཞིང་། ཉིན་མཚན་གཉིས་ཀར་བརྩོན་ནས་ཉོག་གཏམ་གྱི་ཕྲེང་བ་བསྒྲིགས་པའི་ལྷ་སྒྲུང་གི་གཏམ་རྒྱུད་ཀྱང་མེད། འདི་དག་ནི་རང་ཉིད་ཀྱི་ཐོལ་བྱུང་སྙིང་གི་གྲི་ཤན་ལས་འཐོར་བའི་ཁྲག་གི་ཞུན་ཐིགས་རེ་རེ་ཡིན་ལ།    ཁྲག་གི་འབབ་རྒྱུན་རེ་ནས་ཤི་གསོན་གཉིས་ཀྱི་འཕྲང་བར་ན་འཚོ་བའི་མི་རིགས་འདིའི་བདེ་སྡུག་གི་རྨུ་ཐག་རིང་མོ་དལ་གྱིས་གྲོལ་ཞིང་། མི་ཡུལ་འདིའི་མྱི་ཁའི་རྟ་རྒོད་ཀྱི་བང་ཁ་འདུལ་བའི་གདེང་སྤོབས་ཀྱིས་བཙན་གནོན་འོག་་གི་ལྕགས་སྒྲོག་གཏོར་བར་ཕོད་པའི་གཞོན་སྐྱེས་དག་ལ་རེ་བའི་ཀི་འབོད་ཐེངས་་་་་ཅིག་བྱས་པ་ཡིན། འདི་ན་འཇིག་རྟེན་འདིར་འཚོ་བའི་མཐོ་སྒང་གི་འབྲོག་ཕྲུག་རང་ག་བ་ཞིག་གིས་སྐྱེས་མཆོག་དམ་པ་གཅིག་གི་མི་སྣའི་སྐུ་ཚབ་བམ་ཤུལ་བཞག་་་ཏུ་ཕུལ་བའི་མངར་སྐྱུར་གྱི་ཚོར་བ་ཟབ་མོ་གཟུགས་སུ་བཀོད་པའི་ལྟད་མོ་ཡིན་པར་བརྗོད་ཀྱང་ཆོག་ལ།     ཡང་ན་བླུན་པོ་ཞིག་གི་དྲན་སྣང་ལས་ཐད་ཀར་བཞུར་བའི་གཏམ་བརྒྱུད་ལ་ཁྱེད་ཅག་གིས་ཁྲེད་དགོད་བྱེད་ཀྱང་སྲིད།  
འདི་ནི་ཁྱེད་ཀྱི་ཡོད་ཚད་གཅོད་པའི་སྨྱོན་པ་ཞིག་གི་དཔའ་གཏམ་གྱི་རལ་གྲི་ཞིག་་་ཡིན་ཀྱང་སྲིད།      ད་དུང་འདི་ན་མདུན་ལམ་མུན་ནག་གིས་དཀྲིས་པའི་ནག་ཉེས་ཡོད་ཚད་ལ་མ་བཟོད་པའི་ཁོང་ཁྲོ་མེ་ལྕེ་བཞིན་འབར་གྱིན་ཡོད་པའི་སྣང་བ་ཞིག་་་ཀྱང་སྟེར་ངེས།
གང་ལྟར  ངས་གཏམ་བརྒྱུད་དག་འདི་ལྟར་འབྲི་འདོད་ལ  
ང   འཇིག་རྟེན་འདིར་འདི་ལྟར་ཡལ་འདོད    
འདི་ནི     ངའི་མི་ཡུལ་དུ་ལྷག་པའི་དྲན་ཤིང་ཡིན་ལ   
མངར་སྐྱུར་གཉིས་ལྡན་གྱི་འཇིག་རྟེན་འདིའི་འཚོ་བ་དངོས་ཡིན་པར་བརྗོད་ཀྱང་ཆོག  
     མཇུག་མཐར་ངས་ <<སྒེར་གཅོད>> དཔེ་དེབ་འདི་པར་བསྐྲུན་བྱེད་པར་རྒྱབ་སྐྱོར་དང་ཡིད་ཆེས་བྱེད་མཁན་དག་དང་།         གཞན་ཞུ་དག་དང་སྐུལ་མ་མཐུན་རྐྱེན་སོགས་ཕྱོགས་གང་ཐད་ནས་རོགས་སྐྱོར་གནང་མཁན་གྱི་གྲོགས་མཆོག་རྣམས་ལ་ཐུགས་རྗེ་ཆེ་ཞུ་བ་ཡིན།
 
ཀློག་པ་པོ་ལགས།   བཀྲ་ཤིས་བདེ་ལེགས། 
 
                                                          རྩོམ་པ་པོས།   ༢༠༠༩   ༨  ༢༥ཉིན་བྲིས།
 
དངོས་མིང་།   བསྟན་འཛིན་ཆོས་ཀྱི་རྒྱལ་མཚན།
སྤྲུལ་མིང་།      ཤིང་བཟའ།
སྨྱུག་མིང་།      འོད་དཀར།   
སྐྱེས་ཡུལ།       མདོ་སྨད་མཚོ་སྔོན་བོང་སྟག  
ལོ་དྲུག་ནས་བཟུང་ཡི་གེ་འབྲི་ཀློག་གི་མགོ་བརྩམས།   ལོ་དགུ་ནས་དངོས་སུ་ས་གནས་སློབ་ཆུང་དུ་ཞུགས།  ལོ་བཅུ་གསུམ་སྟེང་༸གོང་ས་མཆོག་གིས་ཤིང་བཟའ་སྤྲུལ་སྐུར་ངོས་འཛིན་བྱས་ནས་མདོ་སྨད་རྭ་རྒྱ་དགོན་དུ་འདོན་དབྱངས་རྟ་སོགས་ལ་སྦྱངས། 
 ཕྱི་ལོ་༡༩༩༧ ལོར་བཙན་བྱོལ་ལ་ཡོང་ནས་རྒྱ་གར་ལྷོ་ཕྱོགས་སེ་ར་དགོན་དུ་ནང་བསྟན་ཆོས་ལུགས་ལ་སློབ་སྦྱོང་བྱས། 
༡༩༩༩ ལོར་དུས་དེབ<<ཅང་ཤེས་རྨིག་སྒྲ>>གསར་འཛུགས་དང་དེའི་སློབ་སྟོན་པའི་འགན་ཁུར།  
༢༠༠༤ལོར <<ལྷོ་ཕྱོགས་ཕོ་ཉ>> ཚགས་ཤོག་རྒྱ་བསྐྱེད་ཀྱིས་<<ལྷོ་ཕྱོགས་ནང་བསྟན་ཤེས་ཡོན་ལྷན་ཚོགས་>> གསར་འཛུགས་བྱས་ཤིང་དེ་རུ་ལོ་གསུམ་རིང་སློབ་སྟོན་པའི་འགན་ཁུར། 
༢༠༠༦ལོར་རང་གི་རྩོམ་ཡིག་ཕྱོགས་བསྡུས <<ལས་དབང་དམར་པོ>> ལྷོ་ཕྱོགས་ནང་བསྟན་ཤེས་ཡོན་ལྷན་ཚོགས་ཀྱིས་པར་བསྐྲུན་འགྲེམས་སྤེལ་བྱས། 
༢༠༠༨ ལོར་ཚོགས་པ་ལྔའི་བཀོད་སྒྲིག་ལྟར་བོད་བསྐྱོད་ཞི་བའི་གོམ་བགྲོད་པའི་ནང་དུ་ཞུགས།  ལོ་དེའི་ཟླ་བརྒྱད་པའི་ནང་རང་ཉིད་ཀྱིས་སྣེ་ཁྲིད་ནས་མི་དམངས་༦༠ ཙམ་བོད་བསྐྱོད་བྱེད་པའི་གསང་བའི་ལས་འགུལ་”ཕྱིར་རང་ཡུལ་དུ་ལོག་པ”་ཞེས་པའི་སྣེ་ཁྲིད་བྱས། 
༢༠༠༩ ལོར་ <<འོད་དཀར་དྲ་ཚིགས་>> གསར་དུ་སྒོ་འབྱེད་བྱས་ནས་འགན་འཛིན་པའི་མིང་ཁུར།  ལོ་དེའི་ཟླ་༤པའི་ནང་ཕྱིར་རང་ཡུལ་དུ་ལོག་པའི་ལས་འགུལ་གཉིས་པ་བཀོད་སྒྲིག་བྱས།  ད་ལྟ་རང་དབང་གི་བོད་དོན་ལས་འགུལ་ལ་བརྩོན་བཞིན་ <<འོད་དཀར་དྲ་ཚིགས་>> ཀྱི་དྲ་བདག་དང་རང་དབང་གི་རྩོམ་ཡིག་ཐ་ཐོར་རེ་འབྲི་བཞིན་ཡོད།
༢༠༠༩ ༩ ༦ ཉིན་རྩོམ་པ་པོས།
 
Name- Tenzin  Choekyi Gyaltsen
Tulku Title- Shingza Rinpoche
Pen Name- Wokar
Birth Place- Amdo Tsongnon, Bongtag
Born in Bongtag area in Tsongon region of Amdo in Tibet, I initiated earliest studies at home at the age of 6 from my parents. At the age of 9, I joined the local primary school. Then at the age of 13, I was recognized as the reincarnation of the Shingza Rinpoche by His Holiness the Dalai Lama and entered Ragya Monastery for the religious study. In 1997, I came into exile and joined Sera Monastery in South India to study Buddhist philosophy. 
Two years later in 1999, I founded Changshe Migtra, a Tibetan language journal and served as its advisor. In 2004, Lochog Phonya (Southern Messenger), the monthly Tibetan language newsletter was upgraded into Southern Buddhist Education Society serving as its advisor for three years. In 2006, a book of collection of my writings titled, “The Bloody Destiny” was published. 
In year 2008, I took part in the March to Tibet, a peace march organized by the five prominent Tibetan NGOs in exile. Thereafter in the month of August, I led “Return to Tibet”, a secret mission to Tibet participated by over 60 monk activists. Earlier this year, a website; wokar.com was launched and I serve as its administrator. In April this year, a second secret mission, “Return to Tibet” was carried out.
At present, besides being the site owner of Wokar.com, I work for the cause of Tibet independently and also write articles as a freelance writer. 

དཔར་བྱང་སྨོན་ཚིག
 
རྣམ་གྲོལ་ཞི་བའི་རྒྱ་མཚོར་རོ་གཅིག་ཏུ།།
གཞོལ་བའི་མཐའ་ཡས་ཆོས་ཚུལ་དལ་འབབ་ཀླུང༌།།
ཚིག་གི་གཟེགས་མ་རེས་ཀྱང་དུག་གསུམ་གྱི།།
དྲི་མ་ཡོངས་འཁྲུད་ལེགས་བཤད་བདུད་རྩི་འདི།། 
དཔར་དུ་བསྐྲུན་པའི་རྣམ་དཀར་ཕུང་པོའི་མཐུས།། 
ཡང་དག་ཆོས་ཀྱི་སྒོ་མོ་སྟོང་ཕྲག་བརྒྱ།། 
གདངས་ཏེ་རྒྱུད་ལྔའི་འགྲོ་བ་མ་ལུས་པ།།
ངེས་ལེགས་ནོར་བུའི་མཛོད་ལ་དབང་འབྱོར་ཤོག།
ཅེས་འཛམ་གླིང་ཡངས་པའི་ཁྱོན་ལ་འཚེ་མེད་ཞི་བའི་ལམ་སྟོན་རྣམ་འདྲེན་ཤཱཀྱ་སེང་གེའི་རིང་ལུགས་སྒོ་ཀུན་ནས་རྒྱས་པ་སོགས་འཕྲལ་ཡུན་ལེགས་ཚོགས་དུ་མའི་ཆེད་དུ་དམིགས་ནས།   ནང་བསྟན་གྲུབ་མཐའ་རིས་མེད་ཀྱི་གསུང་རབ་རྣམས་དཔར་དུ་བསྐྲུན་དང་བསྐྲུན་འགྱུར་གང་ལ་འང་སྦྱར་ཆོག་པའི་དགེ་བསྔོའི་སྨོན་ཚིག་ཏུ་ཤཱཀྱའི་དགེ་སྦྱོང་ཆོས་སྨྲ་བ་ངག་དབང་བློ་བཟང་བསྟན་འཛིན་རྒྱ་མཚོས་སྦྱར་བའོ།།

